Гуырдзыстоны закъон
Амалиуæгдарты тыххæй
 (2025 азы 1-аг январы уавæрæй)

Хай I. Иумæйаг хай  
Сæр I. Бацæуæн уагæвæрдтæ  
Статья 1. Закъоны пайда кæныны сферæ æмæ диспозицийы принцип  
1. Ацы закъон бæстон кæны амалиуæгдары барадон формæты, уыдон бындурæвæрды æмæ регис​т​​рацийы процедурæты æмæ уыдон архайдимæ баст фарстæты. Кæд банысангонд процедурæ кæ​нæ фарста æндæр хуызы регуляцигонд цæуы æндæр закъондæттæн актæй кæнæ Гуырдзыстоны Национ банкы æмбæлон барадон актæй, кæцы райст/уагъд æрцыд æндæр закъондæттæн акты бындурыл, уæд ацы æндæр закъондæттæн акт/Гуырдзыстоны Национ банкы æмбæлон барадон акт уæлбар уыдзæн.

2. Солидарон бæрндзинады æхсæнады, командитон æхсæнады, арæнгонд бæрндзинады æхсæн​ады, кооперативы фæткæвæрдæй кæнæ партнерады бадзырдæй гæнæн ис æмæ бæрæггонд цæуа ацы закъонæй сфидаргонд уагæвæрдæй хицæн фæтктæ, уыцы цауы йеддæмæ, кæд, нормæйы мидис æмæ нысанмæ гæсгæ бæрæг у, цæмæй уый æнæмæнгхъæуæг у.

3. Амалиуæгон æхсæнады уагæвæрдæй (дарддæр – уагæвæрд) гæнæн ис æмæ æрбæстон кæна, ацы закъонæй регуляцигонд чи нæу, уыцы фарстатæ, кæнæ та рауæрæх кæна ацы закъоны уыцы нормæтæ, кæцытæ æххæстæй нæ регуляци кæнынц æмбæлон фарстытæ.

4. Акционерон æхсæнады уагæвæрдæй кæнæ акционерты бадзырдæй ацы закъонæй сфидаргонд æндæр фæткæвæрдтæ гæнæн ис бæрæггонд цæуа æрмæстдæр закъонæй уагъд цауты æмæ фæлгæтты.  
Статья 2. Амалиуæгады æмбарынад 
1. Амалиуæгыл нымад цæуы физикон гоймаг кæнæ юридикон гоймаг, кæцыйæн ис амалиуæг (бизнес).  
2. Амалиуæг у амалиуæгон архайды æххæст кæныны организацигонд системæ. Амалиуæгон архайд у æфтиаг райсыны нысанæй æххæстгонд легитимон, хæдбар æмæ организацигонд архайд.  
3. Амалиуæгон архайд гæнæн ис æххæстгонд цæуа индивидуалон амалиуæгдары кæнæ амалиуæг​он æхсæнады формæйæ. Солидарон бæрндзинады æхсæнад, командитон æхсæнад, арæнгонд бæрндзинады æхсæнад, акционерон æхсæнад æмæ кооператив амалиуæгон æхсæнад у.

4. Амалиуæгон æхсæнад у юридикон гоймаг
5. Индивидуалон амалиуæггæнæг юридикон гоймаг нæу. Уый йæ бартæй пайда кæны æмæ йæ хæстæ æххæст кæны хъуыддагон ахастыты куыд физикон гоймаг. Индивидуалон амалиуæггæнæг йæхæдæг дзуапп дæтты кредиторæн йæ хæстæн, кæцытæ фæзынынц амалиуæгадон архайды фæстиуæгæн, йæ исбонæй, кæд æмæ æндæр ницы нысангонд у индивидуалон амалиуæггæнæг æмæ кредиторы хсæн бадзырдæй (Гуырдзыстоны æмбæстагон Кодексæй бæрæггонд бадзырды стандартон уавæрты йеддæмæ).  
Статья 3. Архайд, кæцы амлиуæгон архайдыл  нымад нæ цæуы
1. Амалиуæгон архайдыл нымад нæ цæуы физикон гоймæгты аивадон, зонадон, медицинон, архитектурон, юридикон, арбитражон, медиацийы, нотариалон, аудиты кæнæ консультацион (се хсæн, фиддон консультантты) архайд, патентæвджиддары архайд, афтæ-ма физикон гоймæгты кæнæ юридикон гоймæгты архайд кæнæ æндæр организацион формирады рдыгæй электроэ​нер​ги​йы дихгæнæг хызтимæ баиугонд микрохъомысады электростанцæйæ пайда кæнын æмбæлон закъондæттынадæй сфидаргонд фæткæй.
2. Физикон гоймæгты хъæууонхæдзарадон кæнæ хъæды хæдзарадон архайд амаллиуæгон архайдыл нымад нæ цæуы, æрмæстдæр ахæм цауты йеддæмæ, кæд æмæ уый реализацийы тыххæй иудадзыгæй кусынц 5 адæймаг уæддæр, кæцы нæу амалиуæгады хицауы бинонты уæнг. Ахæм цауы архайды æххæст кæнынæн æнæмæнгхъæугæ у амалиуæгдары барадон формæйы сбæлвырд кæнын.

3. Кæд специалон закъонæй æндæр исты нæй сфидаргонд, уæд ацы статьяйы фыццаг пункты нысангонд архайд æххæстгæнæг физикон гоймæгтæн – сæрибар дæсныйады минæвæрттæн сæ бон у пайда кæнын ацы закъоны нысангонд амалиуæгы барадон формæтæй.

Сæр II. Амалиуæгады сарæзт   
Статья 4. Амалиуæгон æхсæнады сарæзты документтæ æмæ сæ формæ  
1. Амалиуæгон æхсæнады саразыны тыххæй хъæуы амалиуæгон æхсæнады бындурæвæрæн бадзырд.  
2. Амалиуæгон æхсæнады бындурæвæрæн бадзырд арæзт цæуы фыстæй æмæ йыл йæ къух æрфыссы амалиуæгон æхсæнады алы бындурæвæрæг партнер.

3. Амалиуæгон æхсæнады бындурæвæрæн бадзырдыл къухфыст нотариалон фæткæй сбæлвырд кæнын. Къухфысты нотариалон фæткæй сбæлвырд кæнын æнæмæнг нæу, кæд уый сфидаргонд фæткæй бæлвырдгонд у Гуырдзыстоны юстицийы министрады уагдæттæг сферæйы архайæг æхсæнадон барады юридикон гоймаджы – æхсæнадон реестры национ агентады (дарддæр – регис​тра​цигæнæг орган) кæнæ регистрацигæнæг органы рдыгæй барлæвæрд æндæр администра​тивон органы кæнæ æндæр гоймаджы, кæнæ кæд къухфыст æххæстгонд у «Электронон документы æмæ электронон æууæнкы лæггæдты тыххæй» Гуырдзыстоны закъонмæ гæсгæ». 

4. Минæварадон барлæвæрд домы нотариалон фæткæй сбæлвырд кæныны кæнæ къухфысты «Электронон документы æмæ электронон æууæнкы лæггæдты тыххæй» Гуырдзыстоны закъонмæ гæсгæ æххæст кæныны.

Статья 5. Амалиуæгон æхсæнады бындурæвæрæг бадзырд  
1. Амалиуæгон æхсæнады бындурæвæрæг бадзырд хъуамæ конд уа уагæвæрды æмæ ацы стать​яйы нысангонд бæрæггæнæнтæй.  
2. Кæцыфæнды барадон формæйы амалиуæгон æхсæнады бындурæвæрæг бадзырд уагæвæрдимæ иумæ хъуамæ конд уа ахæм бæрæггæнæнтæй:

а) амалиуæгон  æхсæнадон юридикон ном;

б) амалиуæгон æхсæнады юридикон адрис;

в) алы партнеры/бындурæвæрæджы идентификацион бæрæггæнæнтæ – ном, мыггаг, цæрæн бынаты адрис æмæ хисæрмагонд номыр, фæлæ кæд партнер юридикон гоймаг у – уæд уый фирмæйы ном, юридикон адрис æмæ идентификацион номыр;

г) амалиуæгон æхсæнады къухдариуæгады æмæ минæварадыл барлæвæрд гоймаджы,  цæстдарæг советы уæвыны цауы, афтæ-ма цæстдарæг советы уæнгы идентификацион бæрæггæнæнты æмæ барлæвæрды æмгъуыд, кæд ахæм æмгъуыд бæрæггонд у;

д) генералон базарадон минæвары уæвыны цауы – уый идентификацион кæнæ регистрацион бæрæггæнæнты, афтæ-ма уый барлæвæрды æмгъуыд дæр;

е) партнеры акциты уагдæттæг уæвынады цауы – уый идентификацион кæнæ регистрацион бæрæггæнæнтæ;

ж) амалиуæгон æхсæнады къухдариуæгады æмæ минæварадыл барлæвæрд гоймаджы,  цæст​дарæг советы уæвыны цауы – афтæ-ма цæстдарæг советы уæнгты нымæцы æмæ уыдон снысан кæныны æмæ ссæрибар кæныны фæткы, кæд ацы фарстатæ ацы закъонæй æндæргъуызон цæуынц регулиргонд, афтæ-ма банысангонд уæнгты барлæвæрд дæр;  
з) ацы закъоны 42-аг статьяйы 2-аг пункты нысангонд иумæйагон минæварадæй æндæргъуыз формæйы минæварады уæвыны цауы – уый сфыст;   
3. Кæд бындурæвæрæгы рдыгæй бакуыст уагæвæрд нæй, уæд стандартон уагæвæрд нымад цæуы амалиуæгон æхсæнады бындурæвæрæг бадзырды хайыл.

4. Коммандитон æхсæнады бындурæвæрæг бадзырд уæлæмхасæй хъуамæ конд цæуа информа​цийæ уый фæдыл, кæд æмæ кæцы партнер у командит, æмæ информацийæ  уый фиддоны бæрцы тыххæй;  
5. Арæнгонд бæрндзинады æхсæнады бындурæвæрæн бадзырды ма хъуамæ уа ахæм информаци:

а) арæнгонд бæрндзинады æхсæнады рдыгæй уагъд акциты бæрц æфтиагы ивæнæн, æнæкæсгæ уымæ, райста æви нæ æхсæнад æфтиаг (æвæрд акцитæ), афтæ ма партнерты капиталы хайадист. Уыдон хъуамæ æвдыст цæуой проценттæй æмæ сæ нымæц хъуамæ уа 100 проценты;

б) уæвыны цауы – бындурæвæрды моментæн капиталы максималон бæрцы, кæцыйы фæлгæтты дæр арæнгонд бæрндзинады æхсæнадæн йæ бон у фидæны райса акциты æвæрыны тыххæй уынаффæ (барлæвæрдон  капитал);

в) уæвыны цауы – бындурæвæрды моментæн рауагъд азты нымæц, афтæ-ма информацийы равæрды цауы капиталы партнерты уæвæг акциты æмæ процентон хайадисты ногæй адихтæ кæныны фæдыл;   
г) уæвыны цауы – акциты номиналон аргълæвæрды;

д) специалон уавæры, кæцы арæн кæны акциты æрвитыны, ахæм арæнæвæрды уæвыны цауы;

е) ацы пункты «г» æмæ «д» дæлпункттæй æркастгонд информацийы алы къласы акцитæм гæсгæ.

6. Акционерон æхсæнады бындурæвæрæн бадзырд уæлæмхасæй  хъуамæ конд уа ахæм информа​цийæ:

а) акционерон æхсæнады регистрацийы рæстæджы цы капитал æвæрд æрцыд, уый бæрцы;

б) капиталы максималон бæрцы, кæцыйы фæлгæтты акционерон æхсæнадæн йæ бон у фидæны акцитæ æвæрыны тыххæй уынаффæ рахæссын (бардæтгæ капитал), афтæ-ма акциты номиналон аргълæвæрды (уæвыны цауы);

в) акционерон æхсæнады сырæзты рæстæджы æвæрд акциты номиналон аргъ (кæд ис, уæд) æмæ сæ нымæц, æнæ номиналон аргъæй æвæрд акциты цауы та - сæ нымæц;

г) специалон уавæры, кæцы арæн кæны акциты æрвитыны, ахæм арæнæвæрды уæвыны цауы;

д) ацы пункты «в» æмæ «г» дæлпункттæй æркастгонд информацийы алы къласы акцитæм гæсгæ;

е) акционерон æхсæнады сырæзты рæстæджы æвæрд капиталы фидгæ хайы (фидгæ капитал) бæрц; 

ж) æнæхцайæ бахасты фæлтау рауагъд акциты номиналон аргъы, фæлæ  номиналон аргъы æдде рауагъд акциты цауы та – сæ бæрц, бахасты хуыз æмæ бахæссынæн бæрнон гоймаджы ном;  
з) уæвæг кæнæ нымад хæрдзтæ, кæцытæ баст сты акционерон æхсæнады сырæзтимæ, афтæ-ма лицензи/барлæвæрд райсынимæ, кæцытæ хъуамæ æххæст кæна акционерон æхсæнад;

и) бындурæвæрдимæ, афтæ-ма лицензийы/барлæвæрды райсынимæ баст мадзæлтты æххæст кæныны хайадисæг гоймæгты рдыгæй акционерон æхсæнадæй райст кæнæ райсинаг экономикон æфтиаг.
7. Кооперативы бындурæвæрæг бадзырды уæлæмхасæй хъуамæ конд уа информацийы хайы номиналон аргъы тыххæй.

8. Ацы статьяйы 2-аг пункты «а», «б», «ж» æмæ «з» дæлпункттæй, 5-æм пункты «б» æмæ «в» дæлпунктты æмæ 6-æм æмæ 7-æм пункттæй æркастгонд бæрæггæнæнты/информацийы ивддзинад домы уынаффæйы уагæвæрды ивддзинæдты хъæугæ фылдæрадæй райсыны.   
9. Физикон гоймаджы цауы, кæцыйæн нæй Гуырдзыстоны æмбæстагдзинад кæнæ у фæсарæйнаг паддзахады юридикон гоймаг, амалиуæгон æхсæнады бындурæвæрæг документы хъуамæ уа Гуырдзыстоны æмбæстагæн кæнæ Гуырдзыстоны регистрацигонд амалиуæгон æхсæнадæн сфидаргонд эквивалентон бæрæггæнæнтæ, кæцытæ Гуырдзыстоны нотариалон акттæ æххæст кæныны рæстæджы гоймаджы идентификацийæн пайдагонд цæуы.   
10. Амалиуæггæнæгы юридикон адрис у йæ физикон адрис Гуырдзыстоны территорийыл.

Статья 6. Уагæвæрд
1. Кæцыфæнды барадон формæйы амалиуæгон æхсæнады  уагæвæрд хъуамæ конд уа иуылкъаддæр ахæм бæрæггæнæнтæй:

а) амалиуæгон æхсæнады барадон формæ;

б) амалиуæгон æхсæнады архайды предмет. Архайды предметæй гæнæн ис уа куыд иумæйаг амалиуæгон архайд, афтæ конкретон архайды предмет;

в) партнерты хсæн бадзырдгонд арæнæвæрдты хайыл исбонады барты тыххæй, ахæм бадзырды уæвыны цауы;

г) информацийы партнерты бадзырды уæвынады фæдыл, кæд æмæ ахæм бадзырд ис.

2. Амалиуæгон æхсæнады барадон формæтæм гæсгæ стандартон уагæвæрдтæ сфидар кæны Гуырдзыстоны юстицийы министр (дарддæр – министр). Министры рдыгæй стандартон уагæ​вæрды ивынæдты сæххæст кæнын, кæнæ уый аивын нæ расайдзæн уыцы амалиуæгон æхсæнады уагæвæрды ивддзинады бахæссыны хъæугæдзинады, кæцыйæн регистрацийы нысанæн спайда​гонд æрцыд уыцы рæстæджы архайгæ стандартон уагæвæрд, уыцы цауы йеддæмæ, кæд стандар​тон уагæвæрды ивынады æххæст кæныны кæнæ уый аивыны аххосаг у закъонмæ гæсгæйæ ивынад, кæцы хæсджын кæны амалиуæгон æхсæнады, сифтонг кæна уагæвæрды закъоны императивон домæнты æмбæлонады.   
Статья 7. Амалиуæгон æхсæнады партнер  
1. Амалиуæгон æхсæнады партнер у гоймаг, кæцы амалиуæгон æхсæнады акциты хицау у (ацы закъо​ны иумæйаг хайы термин «партнер» конд у солидарон бæрндзинады æхсæнады, команди​тон æхсæнады, арæнгонд бæрндзинады æхсæнады партнеры, арæнгонд бæрндзинады æхсæнады партнеры, акционерон æхсæнады акционеры æмæ кооперативы пайы хицауы).      
2. Амалиуæгон æхсæнады партнер гæнæн ис уа куыд физикон гоймаг, афтæ юридикон гоймаджы статусы нæуæвæг, регистрацигонд, хæдбар организацион сарæзт, кæцыйæн йæ бон у йæхи номыл бартæ райсын æмæ хæстæ райсын.

3. Арæнæвæрдтæ гæнæн ис æвæрд æрцæуой хайы хицаудзинады бартæ райсынæн, закъонæй кæнæ уагæвæрдæй комкоммæ нысангонд цауты.

Статья 8. Амалиуæгады регистраци   
1. Амалиуæгады регистраци у æнæмæнгхъæуæг. Амалиуæгады регистрацимæ хауынц куыд пад​дза​хадон регистраци, афтæ фиддонты регистраци дæр. Амалиуæгады регистраци æххæст кæны регистрацигæнæг орган.  
2. Регистрацигæнæг орган электронон æгъдауæй æрвиты информаци амалиуæгон гоймæгты æмæ æнæамлиуæгон (æнæкоммерцион) юридикон гоймæгты реестры (дарддæр – реестр) æвæрд бæрæггæнæнты регистрацийы тыххæй, регистрацигонд бæрæггæнæнты ивддзинæдты тыххæй æмæ сæ архайын кæныны тыххæй æфтиæгты куыстуатмæ, Гуырдзыстоны финансты министрады уагдæттæг сферæйы уæвæг æхсæнадон барады юридикон гоймагæн. 
3. Реестры хъуамæ уа регистрацигонд æрмæстдæр иумæйаг бæрндзинады æхсæнады, арæнгонд партнерады кæнæ арæнгонд бæрндзинады æхсæнады партнер/бындурæвæрæг.

4. Ацы закъон кæнæ/та амалиуæгон бындурæвæрæг бадзырды нысангонд бæрæггæнæнтæ æмæ документтæ саразыны бар кæмæн ис, уыцы орган дзуапп дæтты регистрацигæнæг органмæ лæвæрд бæрæггæнæнтæ æмæ документты æцæгдзинадæн, сæ мидис раст кæй у, уымæн, æмæ сæ саразыны процедурæтæ æххæст кæнын. Регистрацигæнæг орган дзуапп дæтты æрмæстдæр регистрацигонд бæрæггæнæнты æмæ ацы органы æвæрд регистрацийы æмæ æндæр документты æмхуызондзинад æмæ æдасдзинадæн.

5. Реестры кондады фæтк æмæ регистрацийы уавæртæ бæрæггонд цæуынц «Æхсæнадон реестры тыххæй», Гуырдзыстоны закъонæй, «Амалиуæгон æмæ æнæамалиуæгон (æнæкоммерцион) юри​ди​кон гоймæгты регистрацийы тыххæй» инструкцийы сфидар кæныны фæдыл Гуырдзыстоны юстицийы министры бардзырдæй (дарддæр – инструкци) æмæ æндæр нормативон акттæй. 
6. Амалиуæгдар нымад цæуы сфидаргондыл реестры регистрацийы моментæй.

7. Регистрацигæнæг органы уынаффæ амалиуæгдары регистрацийы фæдыл йæ тыхы бацæуы регист​рацигæнæг органы иууон электрон порталыл равæрдæй уайтагъд. 
Статья 9. Амалиуæгон æхсæнады регистрацийы разбадзырд  
1. Амалиуæгон æхсæнады регистрацийæн регистрацигæнæг орган хъуамæ бавдиса:  
а) амалиуæгон æхсæнады бындурæвæрæг бадзырд;

б) амалиуæгон æхсæнады къухдариуæгады æмæ минæварадыл барлæвæрд алы гоймаджы разыдзинад банысангонд функцийы сæххæсткæныныл, уыцы цауы йеддæмæ, кæд æмæ йæ фæн​дон æвдыст цæуы амалиуæгон æхсæнады бындурæвæрæг бадзырды.

2. Гуырдзыстоны закъондæттынадæй гæнæн ис фидаргонд æрцæуа амалиуæгон æхсæнады регис​трацийы æндæр разбадзырдтæ дæр. 
Статья 10. Бæрндзинад амалиуæгон æхсæнады регистрацимæ уый номæй сæххæстгонд архайдæн   
1. Амалиуæгон æхсæнады регистрацимæ уый номæй химæ райсгæ хæсты æвæрцонæй æмæ æнæ​арæнгондæй, куыд солидарон хæсджынтæ, дзуапп дæттынц амалиуæгон æхсæнады бындур​æвæрæг партнертæ æмæ уыцы архайды æххæстгæнджытæ, кæцы расайдта ацы хæсты фæзынд, кæд крелитримæ æндæр бадзырд нæ уыд.

2. Амалиуæгон æхсæнады регистрацимæ уый номæй райсгæ бартæ æмæ химæ райсгæ хæстæ амалиуæгон æхсæнады рдыгæй разыйы цауы свæййынц амалиуæгон æхсæнады бартæ æмæ хæстæ. Ахæм цауы амалиуæгон æхсæнады бындурæвæрæг партнертæ æмæ уыцы архайды æххæстгæн​джытæ, кæцы расайдта банысангонд барты кæнæ/та хæсты фæзынд, ссæрибар вæййынц ацы хæстæй, кæд æмæ кредиторимæ æндæр бадзырд нæ уа, уæд.

Статья 11. Индивидуалон амалиуæгдары регистраци  
1. Индивидуалон амалиуæгдарæй регистрацийы тыххæй кæнæ ивынады регистрацийы тыххæй, физикон гоймаг регистрацигæнæг органæн бавдисы фыстæй курдиат индивидуалон амалиуæгæй регистрацийы кæнæ ивынады регистрацийы домынадæй æмæ Гуырдзыстоны æмбæстаджы гоймагон бæлвырдгæнæн документы, фæлæ кæд æмæ куырдиатдæттæг у Гуырдзыстоны æмбæс​то​нады нæ уæвæг гоймаг кæнæ фæсарæйнаг паддзахады æмбæстаг – уæд гоймагон бæлвыр​д​гæнæн документы, кæцы пайдагонд цæуы нотариалон акты æххæст кæныны рæстæджы гоймаджы идентификацийæн.   
2. Ацы статьяйы 1-аг пункты нысангонд куырдиаты хъуамæ уа ахæм бæрæггæнæнтæ:

а) курдиатдæттæджы ном;

б) курдиатдæттæджы юридикон адрис;

в) курдиатдæттæджы хисæрмагонд номыр, фæлæ кæд курдиатдæттæг у Гуырдзыстоны æмбæс​т​он​ады нæ уæвæг гоймаг кæнæ фæсарæйнаг паддзахады æмбæстаг – уæд уый рдыгæй бавдыст гоймагон бæлвырдгæнæн документы идентификацион бæрæггæнæнтæ;

г) курдиатдæттæджы къухфыст.

3. Индивидуалон амалиуæгæй регистрацийы тыххæй кæнæ ивынады регистрацийы тыххæй курдиаты регистрацигæнæг органæн бавдисыны бар ис афтæ-ма «Оккупацигонд территориты тыххæй» Гуырдзыстоны закъонæй бæрæггонд оккупацигонд территоритыл – Абхазийы Автоно​мон Республикæйы территоритыл æмæ Цхинвалы регионы (раздæры Хуссар Ирыстоны автоно​мон облæсты территоритыл) легитимонæй цæрæг физикон гоймæгтæн, кæцытæ Гуырдзыстоны закъондæттынадæй сфидаргонд фæткæй сты регистриргонд æмæ кæцытæн лæвæрд ис хисæр​магонд номыр.
4. Ацы статьяйы 3-аг пунктæй æркастгонд физикон гоймаджы индивидуалон амалиуæгдарæй регис​трацийы фæтк  бæрæггонд цæуы инструкцийæ.

Статья 12. Регистрацигонд бæрæггæнæнты ивынады регистраци  
1. Ацы Закъоны 5-æм æмæ 6 статьяты нысангонд бæрæггæнæнты ивынад реестры хъуамæ регистрацигонд æрцæуа.  
2. Регистрацигонд бæрæггæнæнты ивынад æххæст цæуы амалиуæгон æхсæнады къухдариуæгады æмæ минæварадыл барлæвæрд гоймаджы курдиаты бындурыл, кæд уагæвæрдæй кæнæ ацы ивынады регистрацийы бындурæн бавдыст бадзырдæй æндæр исты нæй æркастгонд. «Авторон бартæ æмæ æнгæс барты тыххæй» Гуырдзыстоны закъонæй æркастгонд цауы амалиуæгон æхсæнады фирмæйы номы ивынады домынад гæнæн ис бавдиса афтæ-ма æхсæнады барады юридикон гоймаджы – Гуырдзыстоны интеллектуалон исбонады национ центр – «Сакпатент».

3. Ацы статьяйы 2-аг пункты нысангонд гоймаджы куырдиаты йеддæмæ, ацы закъоны 5-æм статьяйы 2-аг пункты «в» дæлпункты нысангонд бæрæггæнæнтæм ивынад бахæссын гæнæн ис курдиатмæ гæсгæ партнеры кæнæ æлхæнæджы, æмæ бындардзинады цауы - бындар/бындарты курдиатмæ гæсгæ. Ацы закъоны 5-æм статьяйы 2-аг пункты «г» дæлпункты нысангонд бæрæг​гæнæнтæм ивынад бахæссæн ис кæцыфæнды партнеры курдиатмæ гæсгæ дæр. Куырдиатмæ гæсгæ ма гæнæн ис æмæ æрцæуа регистрацигонд амалиуæгон æхсæнады капиталы партнеры хайадист, афтæ ма ацы закъоны 5-æм статьяйы 2-аг пункты «е» дæлпункты нысангонд бæрæггæнæнты ивынад æмбæлон партнеры.

4. Кæд æмæ амалиуæгон æхсæнады бындурæвæрæг бадзырды æндæр ницы нысангонд у, уæд уагæвæрды ивынадыл къух æрфыссы партнерты иумæйаг æмбырды/акционерты иумæйаг æмбырды/кооперативы уæнгты иумæйаг æмбырды (дарддæр – иумæйаг æмбырд) сæрдар.  Кæд иумæйаг æмбырдмæ æрбацæуа нотариус, уæд иумæйаг æмбырды протокол арæзт æрцæуы æмæ йыл къух æрфыссы нотариус дæр. Кæд амалиуæгон æхсæнады бындурæвæрæг бадзырдæй æндæр исты нæй нысангонд, уæд партнерты къухфысттæ нæ хъæуы уагæвæрдмæ кæнæ уый ног рауагъды ивынад бахæссынæн. Уагæвæрды ивынады сбæлвырд кæныныл хæлиу кæны ацы закъоны 4-æм статьяйы 3-æм пунктæй сфидаргонд фæтк.  
5. Регистрацигонд бæрæггæнæнты ивынады сæххæсткæнынæн бавдыст бадзырд бæлвырдгонд хъуамæ уа ацы закъоны 4-æм статьяйы 3-аг пунктæй сфидаргонд фæткæй.   
6. Амалиуæгон æхсæнады бындурæвæрæг бадзырды ивынад бахæссыны тыххæй курдиат куы уа, уæд бындурæвæрæг бадзырды консолидарон текст хъуамæ лæвæрд æрцæуа регистрацигæнæг органмæ ивынады текстимæ иумæ. Бавдыст консолидарон тексты цухдзинад у цæлхдур регистрацийæн.

7. Амалиуæгады регистрацигонд бæрæггæнæнты ивынад æххæст цæуы «Æхсæнадон реестры тыххæй» Гуырдзыстоны закъонæй æмæ æндæр нормативон акттæм гæсгæ.

8. Хайыл исбонады бары развæлгъау регистраци æххæстгонд цæуы «Æхсæнадон реестры тыххæй» Гуырдзыстоны закъонæй æнæзмæлгæ дзаумайыл бары развæлгъау регистрацийæн сфидаргонд фæткæй.  
9. Кæд солидарон бæрндзинады æхсæнады, командитон æхсæнады, арæнгонд бæрндзинады æхсæнады  хайы балхæнæг гоймаг, исбонады бары регистрациимæ иумæ æрдомдта ахæм ивынады сæххæст кæнын, кæцы йын фадат раттаид, куыд хайы хицауæн, хайы хицауæй йæ регистрацийы фæстæ уынаффæ барлæвæрд гоймагæй райстыл нымад цæуы. 

10. Гуырдзыстоны «Инвестицион фондты тыххæй» закъонæй бæрæггонд авторизацигонд инвест​ицион компанийы ацы статьяйы фыццаг пункты нысангонд бæрæггæнæнтæм ивынады бахæссыны тыххæй цымыдисгæнæг гоймаг хъуамæ бавдиса Гуырдзыстоны Национ банкы разы​дзинад, Гуырдзыстоны Национ банкы барадон актæй банысангонд цауты йеддæмæ.  
11. Резолюцийы режимы бын уæвæг коммерцион банкы регистрацигонд бæрæггæнæнты ивынад Гуырдзыстоны Национ банкы куырдиаты бындурыл реестры æвæстиатæй регистриргонд цæуы.

Статья 13. Реестры æргомдзинад æмæ информацийы рапарахаты хæс  
1. Реестры регистрацигонд бæрæггæнæнтæ сты æргом. Алы адæймагæн дæр ис бар реестры регистрацигонд бæрæггæнæнтæ сбæрæг кæна æмæ регистрацигæнæг органæй скъуыддзаг райса.  
2. Скъуыддзаг лæвæрд цæуы Гуырдзыстоны хицауады уынаффæйæ снысангонд æмгъуыдмæ сфыс​ты бацæттæ кæныны тыххæй æмæ снысангонд фиддоны бафидыны фæстæ. Скъуыддзаг цæттæгонд цæуы реестры бæрæггæнæнтæм гæсгæ, æхсæнадон-барадон арæнвæрдты, фиддонты æфтиæгты/ипотекæты, змæлгæ æмæ æнæматериалон исады барты æмæ хæсджынты реестртæм гæсгæ æмæ æвдисы бæрæггæнæнты, кæцытæ уыдысты æххæстгонд регистрацигонд организа​цийы тыххæй скъуыддзаг бацæттæ кæныны рæстæджы.

3. Регистрацийы процессы бавдыст документты электрон къопитæ æвæрд цæуынц регистра​цигæнæг органы иууон электрон порталыл æмæ кæцыфæнды адæймагæн дæр æнæаргъфидгæйæ æнцонвадат у. Регистрацийы домынад нымад цæуы бæрæггæнæнты субъекты рдыгæй персон​алон бæрæггæнæнты ацы статьямæ гæсгæйæ бакуыстыл разыдзинады курдиатæй.

4. Ацы закъонæй кæнæ уагæвæрдæй нысангонд цауты регистрацигæнæг органы иууон электрон порталыл факты тыххæй информаци кæнæ документ равæрын нымад цæуы публикацийыл.

5. Ацы закъонæй нысангонд æндæр цауты йнддæмæ, хъуамæ мыхуыргонд цæуа:

а) реестры регистрацигонд бæрæггæнæнтæ æмæ уыдоны сæххæстгонд алы ивынад;
б) иуылкъаддæр афæдз иу хатт – акционерон æхсæнады æвæрд капиталы бæрц, кæд уыцы бæрæг​гæнæнтæ реестры сты регистриргонд.  
6. Амалиуæгады, фæсарæнты регистрацигонд амалиуæгы филиалы къухдариуæгадыл барлæвæрд гой​маг дзуапдæттæг у ацы закъонæй æркастгонд рапарахаткæнинаг бæрæггæнæнты реестрæн бадæт​тынæн. Ацы хæсы нæсæххæсткæнынæн административон бæрндзинад бæрæггонд цæуы Гуырдзыс​то​ны закъондæттынадæй.

Статья 14. Реестры бæрæггæнæнты растдзинад æмæ æххæстдзинады презумпци  
1. Реестры регистрацигонд, мыхуыргонд бæрæггæнæнты тыххæй архайы рæстдзинады æмæ æххæст​дзинады презумпци.  
2. Æртыккаг гоймагимæ æмахасты амалиуæггæнæг реестры регистрацигонд бæрæггæнæнтыл гæнæн ис æнцой кæна æрмæстдæр уыдон публикацийы фæстæ, уыцы цауы йеддæмæ, кæд амалиуæггæнæг сбæлвырд кæна, цæмæй æртыккаг гоймагæн æмбæлон факт кæнæ документ зындгонд кæй уыд,  
3. Æртыккаг гоймагимæ уыцы ахастыты фæлгæтты, кæцытæ бæрæггæнæнты регистрацийæ æмæ публикацийæ 15 боны æмгъуыдмæ фæзынд, уагъд цæуы регистрацигонд æмæ публикацигонд бæрæггæнæнтыл æнцой кæнын, уыцы цауы йеддæмæ, кæд æртыккаг гоймаг сбæлвырд кæна, цæмæй уый æмбæлон факты æмæ документы тыххæй нæ зыдта æмæ нæдæр гæнæн уыд æмæ зыдтаид..

4. Æртыккаг гоймагæн бар ис, æнцой кæна ахæм бæрæггæнæнтыл, кæцыты регистраци æмæ публикацийы процедурæ нæ фæцис, уыцы цауы йеддæмæ, кæд ацы бæрæггæнæнтæ сæ тыхы бацæуынц æрмæстдæр сæ регистраци æмæ публикацийы фæстæ.

5. Амалиуæгон æхсæнады минæварадыл барлæвæрд гоймаджы бæрнон бынатыл снысан кæныныл æмæ уый тыххæй бæрæггæнæнты æмбæлон фæткæй регистрацийы æмæ публикацийы цауы æртыккаг гоймагимæ æмахасты ацы гоймаджы бæрнон бынаты снысан кæнынимæ баст аипдзинадыл æнцой кæнын æнæруадзгæ у, уыцы цауы йеддæмæ, кæд æмæ амалиуæгон æхсæнад сбæлвырд кæна, цæмæй æртыккаг гоймагæн ацы аипдзинад зонгæ кæй уыд.   
Статья 15. Амалиуæгады филиал  
1. Амалиуæггæнæгæн йæ бон у филиал саразын. Ацы филиал нæу юридикон гоймаг. Гуырдзыст​оны регистрацигонд амалиуæгады филиал регистрацигонд нæ цæуы.    
2. Сæрибар индустрион зонæйы регистрацигонд амалиуæггæнæгæн йæ бон у ацы статьяйы 5-æм–9-æм пункттæм гæсгæ сараза филиал индустрион зонæйы æддейæ.   
3. Сæрибар индустрион зонæйы æддейæ регистрацигонд амалиуæггæнæгæн йæ бон у ацы статьяйы 5-æм-9-æм пункттæм гæсгæ сæрибар индустрион зонæйы филиал саразын.

4. Фæсарæнты регистрацигонд амалиуæгады филиалы регистрацийæн æнæмæнгхъæугæ æппæт документтæ хъуамæ бавдыст цæуой регистрацигæнæг органæн Гуырдзыстоны закъондæттын​ад​мæ гæсгæ сфидаргонд формæйæ.

5. Фæсарæнты регистрацигонд амалиуæгады филиалы регистрацийы тыххæй курдиат хъуамæ конд уа ахæм бæрæггæнæнтæй:

а) амалиуæгады базарадон ном;

б) амалиуæгдары юридикон адрисы;

в) амалиуæгады архайды сæйраг бынаты;  
г) амалиуæгады барадон формæйы æмæ бæстæйы, кæцыйы закъондæттынад дæр хæлиу кæны  амалиуæгдары регистрацийыл;

д) фæсарæйнаг бæстæйы органы ном, кæцыйы амалиуæггæнæг регистрацигонд у, æмæ регист​рацийы номыры, кæд ацы бæстæйы закъондæттынадæй регистраци æнæмæнгхъæугæ у кæнæ нæу æнæнмæнгхъæугæ, æниу амалиуæггæнæг регистрацигонд у, уæддæр;

е) филиалы базарадон ном, кæцы арæзт у амалиуæгдары базарадон ном æмæ бафтауынæй «филиал» кæнæ «амалиугдары базарадон номæй хицæн базарадон ном»;

ж) филиалы юридикон адрис;

з) филиалы разамонæджы идентификацион бæрæггæнæнтæ æмæ уый минæварадон барлæвæрды гуырахсты. Кæд филиалæн ис цалдæр минæварадон бартæ кæмæн ис, ахæм гоймаг, уæд хъуамæ нысангонд æрцæуа, уыдон филиалы иумæ æвдисынц æви хицæнæй;   
и) амалиуæгады, афтæ-ма филиалы архайды предметы дæр. Уый амонгæйæ пайдагонд цæуы ацы за​къонæй сфидаргонд нормæтæ кондады куысты предметы уагæвæрдæй сбæрæг кæныны тых​хæй; 
к) уæвынады цауы – филиалы регистрацийы рæстæджы амалиуæгон æхсæнады инвестицион капиталы бæрцады.
6. Фæсарæнты регистрацигонд амалиуæгады филиалы регистрацийы тыххæй куырдиатмæ хъуамæ æфтыд цæуа:   
а) Гуырдзыстоны закъондæттынадмæ гæсгæ бæлвырдгонд, амалиуæгады регистрацийы бæлвырд​гæнæг документ;

б) Гуырдзыстоны закъондæттынадмæ гæсгæ бæлвырдгонд амалиуæгон æхсæнады бындур​æвæрæг документтæ æмæ уагæвæрд;

в) документ, кæцыйæ бæлвырдгонд цæуы амалиуæгон æхсæнады къухдариуæгады æмæ минæва​ра​дыл барлæвæрд гоймаджы ном æмæ мыггаг æмæ идентификацион бæрæггæнæнтæ, афтæ-ма информаци уый бæрнон бынатыл снысан кæныны æмæ барлæвæрды æмгъуыды фæуды тыххæй дæр. Ацы документы хъуамæ уа бацамынд уый фæдыл, гоймаг филиалы æвдисы, куыд амалиу​æгон æхсæнады органы уæнг æви куыд филиалы архайды тыххæй амлиуæгон æхсæнады иудадзыг минæвар;  
г) Гуырдзыстоны закъондæттынадмæ гæсгæ бæлвырдгонд амалиуæгдары (уый къухдариуæг​адыл барлæвæрд æмбæлон гоймаг/орган) уынаффæ филиалы саразыны тыххæй; 
д) филиалы разамонæгæй/минæварæй снысанкæнинаг гоймаджы разыдзинад.

7. Уæвынады цауы акционерон æхсæнады кæнæ арæнгонд бæрндзинады æхсæнады филиал хæсджын у амалиуæгон æхсæнады финансон хыгъдлæвæрд/консолидирон хыгъдлæвæрд, кæцы арæзт, аудитирон æмæ мыхуыргонд у амалиуæгады регистрацийы æххæстгæнæг бæстæйы закъон​​дæттынадмæ гæсгæ, рапарахат кæна кæнæ равæра амалиуæгон æхсæнады/филиалы веб-фарсыл.

8. Филиалæн разамынд дæттыны бар кæмæн ис, уыцы гоймаг хæсджын у фехъусын кæна регистрацион органæн ацы статьямæ гæсгæ регистрацийæн цы бæрæггæнæнтæ хъæуы уыдоны ивынады тыххæй, афтæ-ма филиалы сæхгæды, амалиуæгон æхсæнады скуынæг кæныны, уый ликвидацийы процедурæйы райдайæны æмæ фæуыны, ликвидаторты ном æмæ мыггаг, уыдон бæрнон бынатыл снысан кæнын æмæ барлæвæрды æмгъуыд кæронмæ ахæццæ кæныны, æнæ​фидынхъомады хъуыддаджы кондады байгом кæныны æмæ фæуыны, амалиуæгады регист​ра​цийы аивыны тыххæй.

9. Амалиуæгады уæвынады æруромынæй урæд цæуы уый уæвынад дæр.  
Статья 16. Амалиуæгады базарадон ном  
1. Амалиуæгады базарадон ном у ахæм ном, кæцы регистриргонд у реестры æмæ кæцыйæ амалиуæгдар архайды æххæст кæны.   
2. Амалиуæгады базарадон номæй гæнæн ис пайдагонд æрцæуа индивидуалон амалиуæгад кæнæ амлиуæгон æхсæнады партнеры ном кæнæ/та мыггаг. Афтæ-ма гæнæн ис æмæ æхсæнады ном æвзæрст æрцæуа амалиуæгон æхсæнады  архайды предметмæ гæсгæ кæнæ уа фантазийы продукт, ацы статьяйы 5-æм–8-æм пунктты нысангонд уавæртæм гæсгæ.

3. Амалиуæгады базарадон ном хъуамæ конд уа уый барадон формæйы нысангæнæг уæлæмхасы:   
а) индивидуалон амалиуæгады цауы – «индивидуалон амалиуæгдар» кæнæ «индамалиуæгдар»;
б) солидарон бæрндзинады æхсæнады цауы – «солидарон бæрндзинады æхсæнад»;   
в) командитон æхсæнады цауы – «командитон æхсæнад»;   
г) арæнгонд бæрндзинады æхсæнады цауы – «арæнгонд бæрндзинады æхсæнад»;

д) акционерон æхсæнады цауы – «акционерон æхсæнад»;  
е) кооперативы цауы – «кооператив».

4. Кæд æмæ солидарон бæрндзинады æхсæнады кæнæ командитон æхсæнады персоналонæй дзуап​дæттæг гоймаг у æрмæст ахæм æхсæнад, кæцыйы партнерты бæрндзинад арæнгонд у, уый фирмæйон ном хъуамæ конд уа æфтауцы «Арæнгонд бæрндзинады СПС» кæнæ «Арæнгонд бæрндзинады КС».

5. Амалиуæгады (индивидуалон амалиуæгдары йеддæмæ) фирмæйон ном хъуамæ хицæн кæна регистрацигонд амалиуæгады фирмæйон номæй. Амалиуæгады фирмæйон ном хъуамæ ивд æрцæ​уа кæнæ йæм бафтауой уæлæмхас, кæд уый хъæугæ у ацы номы æндæр амалиуæгады фирмæйон номæй хицæнхуызæн.   
6. Амалиуæгады фирмæйон ном хъуамæ уа гуырдзиаг æвзагыл.

7. Амалиуæгады фирмæйон ном хъуамæ конд ма уа ахæм графикон символтæй, кæцытæн нæй æвзагон нормæтæй сфидаргонд зæлон кæнæ ныхасон эквивалент.   
8. Æнæруадзгæ у амалиуæгады фирмæйон номы пайдагонд æрцæуа:   
а) ахæм дзырд кæнæ фразæ, кæцы конд у Гуырдзыстоны Конституцион фæткæвæрды ныппырхы кæнæ тыхмийæ фæивыны, бæстæйы хæдбардзинады хъыгдарыны, уый территорион æнæхъæн​дзи​нады хæлдмæ кæнæ/та уый æрдæм сидын кæнæ кæцы лæггад кæны бæстæйы национ, динон кæ​нæ социалон быцæуты расайынæн кæнæ хæсты, терроризмы, тыхмийы кæнæ/та Гуырдзыс​то​ны закъондæттынады халынмæ сидыны кæнæ/та пропогандæйы;  
б) ахæм дзырд кæнæ фразæ, кæцы цырын кæны хыл расæйы, буары хуыз, æвзаджы, æрды, религийы, политикон кæнæ æндæр цæстæнгасы, национ, этникон æмæ социалон æмбæлон​ады, равзæрды, исбон кæнæ хуындадон уавæры, дæсныйады, цæрæн кæнæ райгуырæн бынаты, бинонты уавæры, сексуалон ориентацийы, гендерон идентондзинады, æнæниздзинады уавæ​ры, арæнгонд фадæтты кæнæ æндæр бындурæй, афтæ-ма ныхмæ лæууы æхсæнадон фæткы æмæ иумæйагæй нымад æгъдауы нормæты;

б1) дзырдтæ: «Исадон барты коллективон бындурыл уагдæттæг организаци» кæнæ æндæр дзырдбаст ацы дзырдтæй пайдагæнгæйæ, экономикон барты коллективон управленийы тыххæй Гуырдзыстоны «Авторон барты æмæ æнгæс барты тыххæй» закъонмæ гæсгæ акредита​цигонд организацийы йеддæмæ;

в) ахæм уæлæмхас, кæцы гæнæн ис æмæ æртыккаг гоймаджы фæрæдийын кæна/та расайа рæдыд кæнæ/та æнæмбарынад амалиуæгады барадон формæйы, архайды гуырахстимæ кæнæ ахастимæ кæнæ/та  партнерты ахастыты мидисмæ гæсгæ;

г) паддзахад, Абхазийы Автономон Республикæйы, Ачъарайы Автономон Республикæйы кæнæ муниципалитеты органы (уагдоны), «Æхсæнадон барады юридикон гоймаджы тыххæй» Гуырдзыстоны закъонмæ гæсгæ арæзт æхсæнадон барады юридикон гоймаджы, æхсæнадон-барадон барлæвæрды æххæстгæнæг æндæр органы кæнæ æмбæстæгты политикон иугонды номы идентон кæнæ æнгæсгонд формулирад, ацы гоймæгты рдыгæй бындурæвæрд кæнæ/та уыдон хайгай хайадистæй уæвæг юридикон гоймæгты йеддæмæ;   
д) Гуырдзыстоны регистриргонд æндæр юридикон гоймаджы номы идентон кæнæ æнгæсгонд формулирад, ацы гоймаджы разыдзинады æдде;  
е) Гуырдзыстоны æппæтонæй зындгонд гоймаджы фирмæйон номы идентон кæнæ иттæг æнгæсгонд формулирад, кæцы гæнæн ис расайа змæстдзинад, ацы гоймаджы разыдзинады æдде;  
ж) «Коррупцийы ныхмæ тохы тыххæй» Гуырдзыстоны закъоны 2-аг статьяйы фыццаг пунктæй бæрæггонд бæрнон бынаты гоймаджы бæрнон бынаты нысангæнæг дзырд кæнæ дзырдбаст;   
з) Гуырдзыстоны закъондæттынадæй нысангонд æфсæддон хуындады кæнæ паддзахадон специалон хуындады кæнæ/та дипломатон рангы нысангæнæг термины идентон кæнæ æнгæсгонд дзырд кæнæ дзырдбаст;

и) æнæуаг кæнæ æгадгæнæг дзырд кæнæ дзырдбастытæ;

к) физикон гоймаджы ном, уый фыстæй разыдзинады æдде;  
л) физикон гоймаджы ном уый амæлæты фæстæ иуылкъаддæр 30 азы дæргъы, уыцы цауы йеддæмæ, кæд уæвы ацы гоймаджы бындары  фыстæй разыдзинад уый номы спайда кæныныл.  
9. Регистрацигæнæг орган хъуамæ сбæлвырд кæна ацы статьяйы æвдыст уавæртæ æххæст кæнын æмбæлон бæрæггæнæнты базæты бындурыл. Кæд æмæ регистрацигæнæг органæн цы информаци ис, уый фаг нæу, уæд ын бар ис цымыдисгæнæг гоймагæй æрдома уæлæмхас информаци/​документ​тæ, цæмæй сбæлвырд кæна, ацы статьяйы нысангонд уавæртæ кæй нæй, уый.

10. Гоймаг, кæцы барадыныхмæ пайда кæны æндæр юридикон гоймаджы фирмæйон номæй, хæсджын у барлæвæрд гоймаджы курдиаты бындурыл æрурома ахæм пайдакæнынад æмæ бафи​да барадыныхмæ пайда кæнынæй расайгæ зиан. Амалиуæгон æхсæнадæн йæ бон у барадхалæгæн банысангонд зианы бафидыны бæсты æрдома æндæр юридикон гоймаджы фирмæйон номæй барадыныхмæ пайдакæнынадæй райсгæ æфтиагы амалиуæгон æхсæнадæн адæттын кæнæ ахæм æфтиагы райсыны бары раттын.  
Гуырдзыстоны 2022 азы 30 ноябры закъон №2205 – веб-фарс, 15.12.2022аз.
Гуырдзыстоны 2023 азы 3 июлы закъон №3452 – веб-фарс, 25.07.2023аз.
Статья 17. Хъуыддагон фыстæг æмæ веб-фарс   
1. Командитон æхсæнады, арæнгонд бæрндзинады æхсæнады, акционерон æхсæнады æппæт хъуыддагон фыстæгыл хъуамæ бацамынд уа æппынкъаддæр ахæм бæрæггæнæнтæ:

а) фирмæйон ном;

б) юридикон адрис;

в) идентификацион номыр.

2. Хъуыддагон фыстæгыл капиталы бацамонгæйæ ацы бæрæггæнæн хъуамæ хауа æвæрд капитал​мæ æмæ уый фидгæ хаймæ.

3. Ликвидацийы процессы уæвæг амалиуæгон æхсæнад хъуыддагон фыстæгыл фирмæйон номи​мæ иумæ хъуамæ банысан кæна уæлæмхас «Ликвидацийы процессы». Ахæм фæтк хæлиу кæны, æнæфидынхъомы хъуыддаг кондады процессы уæвæг гоймагыл. Ацы гоймаг хæсджын у банысан кæна афтæ-ма ма «Æнæфидынхъомы процессы» кæнæ банысан кæна æнæфидын​хъомады конкре​тон режимы фæдыл − «Реабилитацийы режимы» кæнæ «банкроты режимы».

4. Фæсарæйнаг бæстæйы амалиуæгон æхсæнады филиалы алы хъуыддагон фыстæгыл хъуамæ амынд цæуа афтæ-ма филиалы регистрацигæнæг орган æмæ регистрацийы номыр.

5. Æппæт бæрæггæнæнтæ, кæцытæ нысангонд сты хъуыддагон фыстæджы, хъуамæ нысангонд æрцæуой амалиуæгон æхсæнады веб-фарсыл (уæвыны цауы).

6. Ацы статьяйы домæнтæ хауынц куыд материалон, афтæ электрон хуызæй арæзт хъуыддагон фыстæгмæ.  
7. Ацы статьяйы нысангонд хæс нæ сæххæст кæныны тыххæй къухдариуæгадыл барлæвæрд гоймаджы административон бæрндзинад бæрæггонд цæуы Гуырдзыстоны закъондæттынадæй.  
Статья 18. Регистрацигæнæг органæн хъусинаг бадæттыны фæтк  
1. Регистрацигæнæг органæн хъусынгæнинаг нымад цæуы лæвæрдыл амалиуæгдары рдыгæй йæ базонгæйæ уайтагъд, юридикон адрисмæ æрвысты моментæй кæнæ электрон адрисыл равæрдæй 15-æм боны, кæд бæлвырдгонд æрцæудзæн электрон адрисыл равæрд хъусинагы адресаты рдыгæй ноджы раздæр базонын.  
2. Электронон адрис у амалиуæгады æмæ регистрацигæнæг органы хсæн коммуникацийы æмæ амалиуæгады электрон сервисты бадæттыны нысанæй регистрацигæнæг органы рдыгæй иууон электрон порталы фæлгæтты амалиуæггæнæгæн æмбæлгæ амалиуæгады авторизацигонд фæлхас​гæнæджы фарс.   
3. Юридикон адрисы æмæ электрон адрисы стандарты сбæлвырд кæныныы æмæ ацы стандарт​тæм гæсгæ регистрацийæн пайдагонд цæуы ацы закъонæй, «Æхсæнадон реестры тыххæй» Гуырдзыстоны закъонæй æмæ инструкцийæ сфидаргонд фæтктæ.   
Сæр III. Иу гоймаджы амалиуæгон æхсæнад  
Статья 19. Иу гоймаджы амалиуæгон æхсæнад  
1. Арæнгонд бæрндзинады æхсæнад кæнæ акционерон æхсæнад гæнæн ис срараза иу гоймаг.  
2. Арæнгонд бæрндзинады æхсæнады кæнæ акционерон æхсæнады регистрацийы фæстæ, кæд æмæ æппæт хай/акци иу партнеры исбонадмæ лæвæрд æрца, уæд ацы амалиуæгон æхсæнад свæй​йы иу гоймаджы амалиуæгон æхсæнад. Уый тыххæй информаци æмæ партнеры идентификацион бæрæггæнæнтæ арæнгонд бæрндзинады æхсæнады цауы хъуамæ æвдыст цæуой реестры, фæлæ  акционерон æхсæнады цауы та – ацы закъоны 162-аг статьяйæ сфидаргонд фæткæй æмæ æргомæй æнцонвадат хъуамæ уой.  

Статья 20. Фыст формæйы æххæст кæныны хæс 
1. Кæд æмæ амалиуæгон æхсæнадæн ис иунæг партнер, уæд уый æххæст кæны иумæйаг æмбыр​ды бартæ. Ацы барлæвæрды фæлгæтты райст уынаффæ оформитгонд цæуы цæуы фыстæй.  
2. Амалиуæгон æхсæнады æмæ уый иунæг-иу партнеры хсæн бадзырд хъуамæ арæзт æрцæуа фыстæй, æрмæст уыцы цауты йеддæмæ, кæд æмæ бадзырд арæзт цæуы хуымæтæг архайды фæлгæтты.

Сæр IV. Фиддон 
Статья 21. Фиддоны æмбарынад  
Фиддон у амалиуæгон æхсæнадæн исбонады алæвæрд мулк, кæцыйы экономикон аргъ æвдыст цæуы амалиуæгон æхсæнады балансы.

Статья 22. Фиддоны предмет  
Фиддоны предмет у мулкон исбон, кæцыйы амалиуæгон æхсæнадæн раттыны хæс (фиддоны æххæст кæныны хæс)амалхъом куыстуатмæ (æвæрæн бахæссыны хæс) йæхимæ исы амалиуæгон æхсæнады фидæн кæнæ архайæг парнер амалиуæгон æхсæнады капиталы хайы балхæды кæнæ уый аргъы фæфылдæры бæсты.  
Статья 23. Фиддоны хуызтæ  
Фиддоны бахасты хæс гæнæн ис æххæстгонд æрцæуа æхца бафидынæй (æхцайы фиддон) кæнæ æндæр материалон кæнæ æнæматериалон мулкон исбоны адæттынæй (æнææхца фиддон). Куыст æххæст кæнын кæнæ лæггæдтæ дæттын гæнæн ис æмæ уа æнææхца фиддоны предмет.

Статья 24. Фиддоны æххæсткæныны фæтк æмæ æмгъуыд  
1. Фиддон хъуамæ æххæст цæуа закъонæй æмæ уагæвæрдæй сфидаргонд фæткæй æмæ бæрæ​ггонд æмгъуыдмæ.   
2. Æхцайы фиддон æххæстыл нымад цæуы æхцайы/суммæйы амалиуæгон æхсæнады рдыгæй байгом банкон хыгъдыл бахасты моментæй.  
3. Æнæхца фиддон æххæстыл нымад цæуы исбонады бары адæттынæн хъæугæ, Гуырдзыстоны закъондæттынадæй сфидаргонд архайдтыты фæуды моментæй.   
4. Кæд æнæхца фиддоны æххæст кæныны рæстæджы уый аргъ бадзырдгонд фиддоны бæрцæй къаддæр у, уæд партнер хæсджын у бадзырдгонд фиддоны аргъ æхцайы хуызæй баххæст кæна.

5. Кæд солидарон бæрндзинады æхсæнады, командитон æхсæнады кæнæ арæнгонд бæрндзинады æхсæнады æнæхца фиддоны аргъ æххæст кæныны рæстæджы фылдæр у бадзырдгонд фиддоны бæрцæй, уæд партнер барджын у æрдома хицæндзинады æхцайы хуызæй раздахын, фæлæ æхсæнад та, барджын у ацы хæсы сæххæст кæнын аргъæва иуылфылдæр 1 азмæ, кæд фæрстæ æндæристæуыл не сразы сты.   
Статья 25. Фиддоны æххæскæныны организацион ифтонгад  
1. Æнæхца фиддоны аргъы фиддоны бæрцимæ æмбæлонады аргълæвæрды æмæ фиддоны æххæст кæныны хæсы сæххæсты организаци кæныны ифтонг кæны амалиуæгон æхсæнады къухдариуæгады æххæст барты уæвæг орган.  
2. Партнеры куырдиатмæ гæсгæ, амалиуæгон æхсæнады къухдариуæгады æххæстбарджын уæвæг орган хъуамæ адæтта фыстæй æвдисæндар фиддоны æххæст кæныны, сæрмагондæй, фиддоны  æххæсткæныны хæсы, уый сæххæсты кæнæ хайгай æххæсткæныны, афтæ-ма ацы хæсы сæххæст​кæныны æмгъуыдты æмæ уавæрты фæдыл.  
3. Фиддоны æххæст кæныны тыххæй æвдисæндары аххосæгты æнæдырысдзинадæн дзуапдæттæг у амалиуæгон æхсæнады къухдариуæгады æххæстбарджын уæвæг орган.    
Статья 26. Партнеры бæрндзинад  
1. Командитон æхсæнады командит, арæнгонд бæрндзинады æхсæнады, акционерон æхсæнады кæнæ кооперативы партнер амалиуæгон æхсæнады хæсты тыххæй кредиторы раз дзуапп нæ дæтты.   

2. Стæмхатт цауты командитон æхсæнады командит, арæнгонд бæрндзинады æхсæнады, акционерон æхсæнады, кооперативы партнер амалиуæгон æхсæнады  кредиторы раз дзуапп дæтты йæхæдæг, кæд æмæ уый æнæраст пайда кæны бæрндзинады арæнæвæрды барадон формæйæ æмæ амалиуæгон æхсæнадæн йæ бон нæу кредиторы домæн сæххæст кæнын.

Статья 27. Фиддоны æххæсткæныны хæсæй ссæрибар кæныны æнæруадзгæдзинад 
Æнæруадзгæ у командитон æхсæнады командиты, арæнгонд бæрндзинады æхсæнады, акционе​рон æхсæнады, кооперативы партнеры ссæрибар кæнын фиддоны æххæсткæныны хæсæй ацы закъонæй æркастгонд цауы йеддæмæ.   
Сæр V. Амалиуæгон æхсæнады æвæрд капитал, хай, дивиденд, æфстауон аргъджын гæххæттытæ  

Статья 28. Амалиуæгон æхсæнады æвæрд капиталы æмбарынад  
Амалиуæгон æхсæнады æвæрд капитал у амалиуæгон æхсæнады рдыгæй бæрæггонд æхцайы бæрцад. Æвæрд капитал хъуамæ уа амалиуæгон æхсæнады æвæрд хæйтты номиналон аргъты æмткæйы æмиас, фæлæ кæд амалиуæгон æхсæнады æвæрд ис афтæ-ма номиналон аргъы нæуæвæг хæйттæ дæр, уæд æвæрд капитал хъуамæ уа фылдæр æвæрд акциты номиналон аргъты æмткæй суммæйы. Кæд амалиуæгон æхсæнады (акционерон æхсæнады йеддæмæ) æвæрд ис æрмæст номиналон аргъы нæуæвæг хæйттæ, уæд æвæрд капитал гæнæн ис бæрæг уа кæцыфæнды бæрцæй.

Статья 29. Хай 
Хай у ахæм бар, кæцы нысан кæны гоймаджы хайадист амалиуæгон æхсæнады капиталы æмæ кæцыимæ баст сты бартæ æмæ хæстæ. Хай исбонады предмет у.

Статья 30. Хайы пайдакæнынад  
1. Партнерæн бар ис, сæрибарæй пайда кæна амалиуæгон æхсæнады сæрмагонд хай, кæд Гуырдзыстоны закъондæттынадæй, уагæвæрдæй кæнæ амалиуæгон æхсæнады партнерты бадзыр​дæй хайы пайда кæныны тыххæй арæнвæрдтæ сфидаргонд нæй. Акцийы алæвæрды тобæ кæнын æнæруадзгæ у.   
2. Кæд хай амалиуæгон æхсæнады цалдæр гоймаджы исбонад у, уæд уыдон нымад цæуынц æмпартнертыл. Ацы цауы, хайимæ баст бартæй гæнæн ис æмæ æххæст кæна æмпартнертæй иу кæнæ уыдон снысангонд æртыккаг гоймаг. Ацы гоймæгтæ нымад цæуынц солидарон кредито​р​тыл. Ацы цауы æххæст кæнынц Гуырдзыстоны æмбæстагон Кодексы нормæтæ æмисбонады кæнæ/та иумæйаг барты тыххæй.

3. Кæд æмпартнертæ кæнæ бындартæ хъæлæсты фылдæрæй нæ  разы кæнынц хайы разамынд кæныныл, уæд амалиуæгон æхсæнады кæнæ æмпартнерады кæнæ иуæй-иу бындары курдиаты бындурыл тæрхондон снысан кæны хайы къухдариуæгæн, кæцыйæн лæвæрд ис хайимæ баст алы бартæ.   
4. Паддзахады, Абхазийы Автономон Республикæйы кæнæ Ачъарайы Автономон Республикæйы капиталон хайадистæй архайæг кондады хæйтты/акциты балхæд/фæстæмæ балхæды тыххæй уы​наф​фæ исы ​​Гуырдзыстоны закъонæй «Амалиуæгады тыххæй» сфидаргонд фæткæй Гуырдзыст​оны хицауад.   
Статья 31. Дивиденды райсыны бар  
1. Ацы закъонæй сфидаргонд уагæвæрдтæм гæсгæйæ, амалиуæгон æхсæнады æфтиаг/активты дих кæныны фæдыл уынаффæйы бындурыл партнерæн бар ис, райса афæдзон кæнæ рæстæгмæ дивиденд.  
2. Командитон æхсæнады, арæнгонд бæрндзинады æхсæнады, акционерон æхсæнады, кооперати​вы дивидендты дæттыны иумæйаг арæнвæрд æнæруадзгæ у.   

3. Дивидендтæ бæрæггонд цæуынц амалиуæгон æхсæнады партнерты акцитæм гæсгæ, кæд æмæ амалиуæгон æхсæнады партнерты хсæн закъонæй, уагæвæрдæй кæнæ бадзырдæй æндæр исты нæ уыдсфидаргонд.   
Статья 32. Лæвæрд дивидендты раздахын  
Æнæруадзгæ у лæвæрд дивидендты раздахыны домынад, уыцы цауы йеддæмæ, кæд дивидендты райсæг партнер зыдта кæнæ хъуамæ зыдтаид, цæмæй дивидендты дих кæныны рæстæджы закъонæй кæнæ уагæвæрдæй сфидаргонд нормæтæ хæлд æрцыдысты.

Статья 33. Дивидендты дæттыны арæнвæрд  
Амалиуæгон æхсæнадæн нæй бар, дæтта дивидендтæ, кæд уый амалиуæгон æхсæнады æнæфидынхъомады расайдзæн.  
Статья 34. Иннæты закъонон интерестæ æмæ барты нымайыны æмæ æмбарады принцип   
1. Йæ бартæй пайда кæнгæйæ, партнер хъуамæ нымайа амалиуæгон æхсæнады æмæ иннæ партнерты закъонон интерестæ æмæ бартæ.  
2. Æмхуызон уавæрты партнертæн ис æмхуызон бартæ æмæ хæстæ. Ацы принципæй стæмхатт уагъд цæуы æрмæст уыцы цауы, кæд уый комкоммæ нысангонд у ацы закъонæй кæнæ уагæвæрдæй æмæ æнæмæнгхъæуæг у амалиуæгон æхсæнады интерестæн.

3. Уагæвæрдæй гæнæн ис партнерты фиддонтæй хæдбарæй сбæлвырд кæна акцитæ æмæ æндæр æмæ æндæр бартæ æмæ хæстæ,.

Статья 341. Амалиуæгон æхсæнады рдыгæй æфстауон аргъджын гæххæттыты рауагъд   
1. Амалиуæгон æхсæнад барджын у рауадза æфстауон аргъджын гæххæттытæ. Æфстауон аргъджын гæххæттыты хицæутты бартæ æмæ хæстæ амалиуæгон æхсæнады тыххæй бæрæггонд цæуы æфстауон аргъджын гæххæттыты рауагъды уавæртæй æмæ æмбæлон закъондæттынадæй. 
2. Æфстауон аргъджын гæххæттыты рауагъды уавæртæй æмæ уагæвæрдæй гæнæн ис сбæлвырд уа афтæ-ма хицæнгонд æххæст бартæ дæр, кæцытæ æххæст кæны æфстауон аргъджын гæххæт​тыты хицæутты номæй. Ацы æххæстбартæ гæнæн ис æмæ баст уой хæсты реструктур​иза​циимæ, афтæ-ма æфстауон аргъджын гæххæттыты рауагъды уавæртæй æркастгонд æндæр фарстатимæ.  
3. Æфстауон аргъджын гæххæтт нысан кæны амалиуæгон æхсæнады тыххæй æхцайы домæны.  

4. Æфстауон аргъджын гæххæтт гæнæн ис уагъд цæуа периодикон процентты (купоны) фидгæйы уавæрæй кæнæ æнæ уымæй.
5. Æфстауон аргъджын гæххæтт гæнæн ис конд цæуа афтæ-ма æндæр бартæй дæр, уыцы нымæ​цы, акцитæм раивыны бар, ацы закъоны 158-æм статьяйы 6-æм пунктмæ гæсгæ.
6. Æфстауон аргъджын гæххæтты рауагъды уавæртæ хъуамæ æфтыд цæуой эмиссион проспек​тмæ кæнæ уыцы эквивалентон документмæ, кæцыйы бындурыл дæр æрцыд уагъд æфстауон аргъджын гæххæттытæ. Æфстауон аргъджын гæххæттытæ балхæнынæй гоймаг разы кæны æфста​у​он аргъджын гæххæттыты рауагъды уавæртимæ.

Сæр VI. Амалиуæгон æхсæнады органтæ 
Статья 35. Иумæйаг уагæвæрдтæ  
1. Амалиуæгон æхсæнады органтæ сты: иумæйаг æмбырд, разамонæг орган æмæ цæстдарæг совет, кæд уыцы советы сырæзт закъонæй кæнæ уагæвæрдæй æркастгонд у.

2. Амалиуæгон æхсæнады органтæ æмæ уыдон уæнгтæ æххæст кæнынц архайд æмæ уынаффæтæ исынц æрмæстдæр закъонæй кæнæ уагæвæрдæй бæрæггонд компетенцийы фæлгæтты.

Статья 36. Иумæйаг æмбырд  
1. Амалиуæгон æхсæнады æппæт партнертæн дæр ис иумæйаг æмбырды хайад райсыны бар, ацы закъонæй нысангонд уæлдай цауты йеддæмæ.

2. Амалиуæгон æхсæнад ауадздзæн радон иумæйаг æмбырд æппынкъаддæр афæдз иу хатт, афæдзы баланс саразыны фæстæ 6 мæйæ фæстæдæр нæ. Амалиуæгон æхсæнады разамонæг органæн йæ хæс у радон иумæйаг æмбырд ауадзын.

3. Иумæйаг æмбырд æвзары иумæйаг æмбырды сæрдар. Иумæйаг æмбырды сæрдары равзæрсты агъоммæ, кæнæ иумæйаг æмбырды сæрдар æвзæрст куы нæма æрцыд, уæд æмбырды сæрдариуæг кæны, чи йæ æрæмбырд кодта, уый, æрсидты органы сæрдар кæнæ æрсидты юридикон гоймаджы сæрдар, æмæ кæд цалдæр æрсидты гоймаджы ис, уæд та – æрсидтытæй кæнæ æрсидтытæй юридикон органты сæргълæуджытæй хæлттæ æппаргæйæ бæрæггонд гоймаг.

4. Иумæйаг æмбырды ист уынаффæйы сæххæст кæнын йæ компетенцийы фæлгæтты хæсджын у амалиуæгон æхсæнады партнертæ æмæ органтæн.

5. Иумæйаг æмбырд хæссы уынаффæ, закъонмæ гæсгæ иумæйаг æмбырды бартæм чи хауы, ахæм хъуыддагыл. Акционерон æхсæнадæй уæлдай ма иумæйаг æмбырды æххæстбартæ гæнæн ис æмæ рауæрæхдæр уой кæнæ лæвæрд æрцæуой уагæвæрдмæ гæсгæ.

6. Иумæйаг æмбырд рахæссы уынаффæ, разамонæг совет æмæ цæстдарæг совет цы куыст бакæнынц, уый сфидар кæныны тыххæй. Солидарон бæрндзинады æхсæнады, командитон æхсæн​ады, арæнгонд бæрндзинады æхсæнады иумæйаг æмбырды разамонæг орган æмæ цæстдарæг советы æххæстгонд куыстытæ сфидар кæныны фæстиуæгæн, уыцы амалиуæгон æхсæнады бар нал вæййы ацы органтæй зиæнттæ бафидыны тыххæй, кæд æмæ уыцы бар бæрæг уыдаид иумæйаг æмбырдмæ лæвæрд документтæм лæмбынæг æркасты æмæ лæвæрд информа​цийы фæстæ.

7. Иумæйаг æмбырды æрсидты тыххæй ацы закъонæй кæнæ/та уагæвæрдæй сфидаргонд фæткы халыны цауы, уынаффæ ист цæуы, кæд æппæт партнертæ дæр æрбацæуой æмбырдмæ æмæ сразы уой æмбырд ауадзыныл æмæ уынаффæ рахæссыныл. Партнеры разыдзинадыл нымад цæуы, кæд уый нæ куры иумæйаг æмбырды æндæр рæстæджы ауадзын, уый æрсидты фæтк халыны тыххæй.

8. Иумæйаг æмбырд чи æрсидт, уыцы орган дзуапп дæтты æмбырд æмбæлон æгъдауæй æрсидын æмæ ауадзынæн.

Статья 37. Иумæйаг æмбырды уынаффæ  
1. Кæд æмæ уагæвæрдæй æндæр исты нæй æркстгонд, уæд иумæйаг æмбырд уынаффæхъом у, кæд уым хайад исы/хайад исынц фылдæр хъæлæстæ кæмæн ис, уыцы партнер/партнертæ. Кæд иумæйаг æмбырд нæу уынаффæхъом, уæд æмбырды æрсидæгæн йæ бон уыцы хуызы æмæ уыцы боны фæткæй ногæй æрсида æмбырд. Дыккаг æмбырд уынаффæхъом у, уым хайадисæг хъæлæскæныны бары уæвæг партнерты нымæцмæ нæгæсгæйæ.   
2. Солидарон бæрндзинады æхсæнады, командитон æхсæнады хъæлæсты нымæц нымад цæуы партнерты нымæцмæ гæсгæ, фæлæ арæнгонд бæрндзинады æхсæнады, акционерон æхсæнады, кооперативы та – амалиуæгон æхсæнады капиталы хаймæ гæсгæ, кæд æмæ уагæвæрдæй æндæр исты нæй æркастгонд.  
3. Иумæйаг æмбырд уынаффæ рахæссы халæппæрсты хайадисджыты хъæлæсты фылдæр хаймæ гæсгæ, уыцы цауы йеддæмæ, кæд закъонæй кæнæ уагæвæрдæй бæрæггонд у хъæлæсты фылдæр нымæц кæнæ æндæр, уæлæмхас уавæртæ. Ацы закъонæй кæнæ уагæвæрдæй æркастгонд бæрнон кусæджы кæнæ/та органы равзæрсты тыххæй кæнæ альтернативон фæндоныл хъæлæс кæнынæн уагæвæрд гæнæн ис бæлвырд кæна хицæн фæткты, се хсæн, æркаст цæуа хъæлæсты къаддæр нымæц.  
4. Паддзахады, Абхазийы Автономон Республикæйы кæнæ Ачъарайы Автономон Республикæйы 100-процентон хайон хайадистæй архайæг кондады партнеры фыст уынаффæ/бадзырд у иумæйаг æмбырды протоколæн эквивалентон документ æмæ нымад цæуы иумæйаг æмбырды уынаф​фæйыл.

Статья 38. Иумæйаг æмбырды протокол  
1. Иумæйаг æмбырды æрсидты, ауадзыны æмæ хатдзæгты тыххæй ацы æмбырды фæудæй 15 боны æмгъуыдмæ арæзт цæуы протокол, кæцыйыл къух æрфыссы иумæйаг æмбырды сæвзæрст сæрдар, кæцыйы равзæрстой уагæвæрдæй. Ацы закъонæй кæнæ уагæвæрдæй нысангонд цауты иумæйаг æмбырды протокол арæзт цæуы æмæ йæ сбæлвырд кæны нотариус. Иумæйаг æмбырды протокол партнертæм æвæстиатæй æрвыст æрцæуы, амалиуæгон æхсæнады хардзæй.

2. Иумæйаг æмбырды протоколы фыст цæуы:

а) амалиуæгон æхсæнады фирмæйон ном æмæ идентификацион номыр;

б) иумæйаг æмбырды ауагъды бынат æмæ датæ/рæстæг;

в) бацамынд иумæйаг æмбырды æрсидыны процедурæйы æххæст кæныны æмæ ацы æмбырды уынаффæтæ хæссынхъомадмæ æркæсын. Уæлдæр ранымад уавæртимæ баст документтæ гæнæн ис æмæ хаст æрцæуой протоколмæ;

г) сæйраг документы кæнæ æфтауаны хуызæй – иумæйаг æмбырды куысты хайадисæг кæнæ æрбацæуæг хъæлæс кæныны бартимæ партнертæ æмæ æндæр гоймæгты номхыгъд æмæ идентификацион бæрæггæнæнтæ. Минæварады цауы, протоколмæ хъуамæ хаст уа документ, кæцы бæлвырд кæны минæварады бартæ, кæнæ та ахæм документмæ æркæсын хъæуы, кæд æмæ йæ амалиуæггæнæг æндæр документтимæ иумæ дары;

д) иумæйаг æмбырды сæрдары идентификацион бæрæггæнæнтæ;

е) иумæйаг æмбырды боны фæтк;

ж) иумæйаг æмбырды уынаффæ. Уым хъуамæ амындуа халæппæрсты хатдзæгтæ;

з) Иумæйаг æмбырды хайадисæг æмбырды ист уынаффæйы тыххæй æндæр хъуыды кæнæ ныхмæвæрд позици куы равдиса, уæд – æмбырды æмбæлон архайæджы æвдисæндар æмæ ныхмæвæрд позицийы мидис, кæд æмæ уый куры, цæмæй уыцы хъуыды/позици хаст æрцæуа протоколмæ.

Статья 39. Иумæйаг æмбырды уынаффæйы кæнæ уый хайы тыхсæфт     
1. Тыхсæфты ацы закъонæй бæрæггонд бындурты йеддæма, арæнгонд бæрндзинады æхсæнады, акционерон æхсæнады иумæйаг æмбырды уынаффæ кæнæ уый хай тыхсæфт у, кæд нæй ацы закъоны 36-æм статьяйы 7-æм пунктæй æркастгонд цау æмæ:

а) иумæйаг æмбырды протокол бæлвырдгонд нæу сфидаргонд фæткмæ гæсгæ;

б) иумæйаг æмбырд æнæбарлæвæрд орган/гоймаг æрсидт;

в) иумæйаг æмбырд æрсидты тыххæй фыст хъусынгæнинаджы нæ амоны кæнæ рæдыдæй амоны амалиуæгон æхсæнады фирмæйон ном, иумæйаг æмбырды ауагъды бынат, датæ кæнæ райдайæн рæстæг;

г) иумæйаг æмбырд ауадзыны тыххæй уынаффæйы тыххæй партнертæн фехъусын кæныны фæтк хæлд æрцыд;

д) уынаффæ цы фарстамæ хауы, уый иумæйаг æмбырды бартæм нæ хауы;

е) уынаффæ хауы уагæвæрды ивддзинæдтæм, кæцытæ сты закъоны ныхмæ;

ж) уынаффæ ныхмæлæууæг у закъоны нормæтæн, кæцыты сæйраг нысан у кредиторты бартæ хъахъхъæнын;

з) уынаффæ у æхсæнадон фæтк кæнæ æгъдауы ныхмæ;

и) тæрхондон уынаффæ æнæрастыл банымадта æнæраст тæрхоны бындурыл.

2. Ацы статьяйы фыццаг пунктæй нысангонд цауы, нæй гæнæн æркæсын иумæйаг æмбырды уынаффæйы кæнæ йæ хайы тыхсæфтыл, кæд æмæ 3 азы рацыд иумæйаг æмбырды уынаффæйы реестры регистрацийæ, æрмæст уыцы цауæй дарддæр, кæд æмæ тæрхондоны быцæудзинад ацы æмгъуыды фæуды размæ райдыдта иумæйаг æмбырды уынаффæйы тыхсæфтыл банымады тыххæй.

Статья 40. Иумæйаг æмбырды уынаффæйы тыхсæфтыл нымады фæстæ æххæстгонд мадзæлттæ  
1. Къухдариуæгад хæсджын у æвæстиатæй бавдисын юридикон æгъдауæй æххæстгæнæг тæрхондоны уынаффæ иумæйаг æмбырды уынаффæйы тыхсæфты фæдыл регистрацийы органмæ, кæд регистраци ныридæгæн æххæстгонд æрцыд иумæйаг æмбырды уынаффæйы бындурыл. 
2. Къухдариуæггæнæг гоймæгтæ хæсджын сты амалиуæгон æхсæнады веб-фарсыл æвæстиатæй равæрын информаци тæрхондоны уынаффæйы фæдыл, кæцы æркастгонд у ацы статьяйы фыццаг пунктæй, кæнæ та йæ æндæр хуызæй бадæттой партнертæн.

Статья 41. Амалиуæгон æхсæнады къухдариуæг орган  
1. Амалиуæгон æхсæнады къухдариуæгон архайды æххæсткæныны ифтонгадæн амалиуæгон æхсæнадæн хъуамæ уа къухдариуæг орган. Ацы органы бартæ, афтæ-ма уый рдыгæй уынаффæ хæссыны фæтк бæрæггонд цæуы закъонæй æмæ уагæвæрдæй.  
2. Солидарон бæрндзинады æхсæнады къухдариуæг кæныны бар ис алы партнерæн. Командитон æхсæнады къухдариуæг кæныныбар ис персоналонæй дзуапдæттæг партнертæн (комплемен​тар​тæн), кæд партнерты уынаффæмæ гæсгæ амалиуæгон æхсæнады къухдариуæгæй æндæр гоймаг нæу снысангонд. Арæнгонд бæрндзинады æхсæнады, акционерон æхсæнады, кооперативы разамынд дæттыны бар лæвæрд цæуы разамонæг гоймагæн.

3. Уагæвæрд гæнæн ис æвдиса амалиуæгон æхсæнады разамынды æххæст кæнын:

а) иу гоймаджы рдыгæй иунæгæй;

б) цалдæр разамонæджы иумæйагæй кæнæ хицæнтæй;

в) æппæт разамонджытæ иумæ.

4. Кæд уагæвæрдæй æндæр исты нæу æркастгонд, уæд нымад цæуы, амалиуæгон æхсæнады æппæт разамынды архайдтытæ æххæст кæнынц иумæйагæй æппæт разамонæг гоймæгтæ.

Статья 42. Амалиуæгон æхсæнады къухдариуæг органы минæварадон барлæвæрд  
1. Амалиуæгон æхсæнады къухдариуæг орган æвдисы амалиуæгон æхсæнады æртыккаг гойма​гимæ ахастыты. Æртыккаг гоймагимæ ахастыты къухдариуæг органы минæварадон барлæвæрд нæй гæнæн арæнгонд цæуа.   
2. Кæд амалиуæгон æхсæнады къухдариуæг орган арæзт у цалдæр уæнгæй, уæд уыдон æххæст кæнынц минæварады бартæ иумæйагæй, æрмæстдæр ахæм цауты йеддæмæ, кæцыты уагæвæрд æвдисы иунæг минæварад иу кæнæ цалдæр гоймаджы кæнæ иумæйаг минæварад цалдæр гоймаджы кæнæ ахæм гæнæндзинад дæтты. Æртыккаг гоймагимæ ахастдзинады пайдагонд цæуы ацы закъоны 14-æм статьяйы 2-аг−4-æм пункттæ.

3. Кæд бадзырды саразыны рæстæджы контрагент зыдта амалиуæгон æхсæнады къухдариуæг органы барты арæнæвæрд, уæд амалиуæгон æхсæнадæн бадзырды аивыны бар ис. Ахæм фæтк æххæстгонд цæуы, кæд минæварадон барлæвæрд кæмæн ис, ахæм гоймаг æмæ контрагент барæй архайынц иумæ, цæмæй зиан æрхæссой амалиуæгон æхсæнадæн, кæцыйы номæй архайы минæварадон барлæвæрд кæмæн ис, уый.

4. Амалиуæгон æхсæнады раз фæндоны равдисыны æцæгдзинадæн фаг у фæндоны равдисын æрмæстдæр иу разамонæг гоймаджы раз.

Статья 43. Амалиуæгон æхсæнады къухдариуæг органы сконд æмæ уый рдыгæй уынаффæйы исыны фæтк  
1. Къухдариуæг орган гæнæн ис уа иугоймагон кæнæ коллегиалон.

2. Кæд разамонæг орган цалдæр уæнгæй арæзт у, уæд уыдон сæ уæнгтæй фылдæр хъæлæстæй æвзарынц разамонæг органы сæрдары, кæцы æххæст кæндзæн коллегиалон разамонæг органы организацион къухдариуæгад, кæд æмæ закъон æндæр нæ амоны, уæд. Кæд кандидаттæ æмхуы​зон хъæлæстæ райсой, уæд разамонæг органы сæрдар æвзæрст æрцæудзæн халæппæрстæй.

3. Коллегиалон разамонæг органы рабадт æххæстгонд цæуы, кæд уым хайад исы уæнгты фылдæр хай. Разамонæг органы сæрдар æмбырды куы нæ уа, уæд æмбырдыл уæуæг уæнгтæ хъæлæсты фылдæрæй равзардзысты æмбырды сæрдары.

4. Разамонæг орган уынаффæ хæссы æмбырды уæвæг уæнгты хъæлæсты фылдæрæй. Уагæвæрд гæнæн ис æххæст кæна хъæлæсты фылдæр, кæцытæ хъæуынц уынаффæ рахæссынæн. Уагæвæрд гæнæн ис æвæра æндæр æмæ æндæр фæткæвæрдтæ бæрнон кусæджы кæнæ/та органы равзæрсты тыххæй, кæцытæ нысангонд сты ацы закъонæй кæнæ уагæвæрдæй, кæнæ та хъæлæс кæнынæн альтернативон фæндоныл, уыцы нымæцы, хъæлæсты къаддæр нымæц раттын. Уынаффæ хæсгæйæ хъæлæстæ æмхуызонæй куы дих уой, уæд скъуыддзаггæнæг у разамонæг органы сæрдары/​æмбырды сæрдары хъæлæс, кæд æмæ ацы Закъоны кæнæ Уагæвæрды æндæр ницы фыст ис, уæд.

5. Разамонæг органы уæнг гæнæн ис уа архайдхъом физикон гоймаг кæнæ юридикон гоймаг.

6. Кæд иумæйаг æмбырд кæнæ цæстдарæг совет нæ снысан кæна разамонæг органы уæнг, æмæ уый æвзæрын кæны стыр тæссагдзинад амалиуæгон æхсæнады архайдæн, уæд тæрхондон партне​ртæй искæцыйы кæнæ кредиторы курдиатмæ гæсгæ, снысан кæны разамонæг органы хæстæ æххæстгæнæг уæнджы иумæйаг æмбырдæн кæнæ цæстдарæг советæн ног уæнг снысан кæнынæн æнæмæнгхъæугæ æмгъуыдмæ.

7. Разамонӕг орган, куыд фæтк, уынаффӕйы исы рабадтыл. Уагæвæрд гæнæн ис снысан кæна æндæр уынаффæйы фæтк.

Статья 44. Амалиуæгон æхсæнады разамонæг гоймаджы бæрнон бынатыл снысан кæнын æмæ йæ бæрнон бынатæй ссæрибар кæнын  
1. Арæнгонд бæрндзинады æхсæнады, акционерон æхсæнады, кооперативы сæргълæууæг снысан æмæ ссæрибар кæны иумæйаг æмбырды, кæд уый снысан цæстдарæг советы бартæм нæ хауы, уæд. 
2. Къухдариуæггæнæг гоймаг бæрнон бынатыл снысан кæнынц иуылфылдæр 3 азы æмгъуыдæй, ногæй снысан кæныны баримæ. Кæд ацы æмгъуыд фæуыны фæстæ разамонæг гоймаджы барлæвæрды ног æмгъуыд кæнæ компанийы къухдариуæгад æмæ минæвар кæныны бар кæмæн ис, уыцы гоймаджы ивддзинад закъонæй нысангонд фæткмæ гæсгæ регистрацигонд нæ æрцæуа, уæд регистрацигонд разамонæджы æмгъуыд нымад цæуы æбæрæг æмгъуыдмæ адарддæргондыл.

3. Иумæйаг æмбырд, фæлæ цæстдарæг советы уæвыны цауы – цæстдарæг совет æххæстбарджын у, цæмæй йæ бынатæй ссæрибар кæна разамонæджы кæцыфæнды рæстæджы дæр æнæ аххосагæй. Кæцыфæнды бадзырд, кæцы ныхмæлæууæг у ацы уагæвæрдæн, у тыхсæфт.

4. Разамонæгæн ис бар йæ бынатæй ацæуын, уый тыххæй цы процедурæтæ снысан кодтой, уыдонмæ гæсгæ.

Статья 45. Куыстадон бадзырд  
1. Иу бынатмæ разамонæджы/цæстдарæг советы уæнг снысан кæныны тыххæй уынаффæ рахæссыны фæстæ, арæнгонд бæрндзинады æхсæнад/акционерон æхсæнад/кооператив æмæ разамонæг/цæстдарæг советы уæнгы хсæн арæзт цæуы куыстадон бадзырд. Фæллойы закъоны уагæвæрдтæ йæм нæ хауынц. Ахæм фæтк хауы солидарон бæрндзинады æхсæнады кæнæ арæн​гонд æхсæнады разамонæг гоймагмæ дæр, кæд æмæ разамонæг гоймагæй нысангонд цæуы æрхонгæ адæймаг, партнер нæ. 

 2. Разамонæгимæ куысты бадзырд амалиуæгон æхсæнады номæй арæзт цæуы цæстдарæг советы сæрдар кæнæ иумæйаг æмбырды уыцы сæрдар, кæцы сбæрæг вæййы уагæвæрдæй кæнæ æвзæрст цæуы уыцы æмбырды рдыгæй, кæцы райста уынаффæ разамонæгæй равзарыны тыххæй гойма​джы. Цæстдарæг советы сæргълæууæгæй гоймаджы равзарыны тыххæй уынаффæ чи рахаста, уыцы æмбырды сæрдар, кæцы æвзæрст цæуы уагæвæрдмæ гæсгæ, аразы куыстадон бадзырд цæстдарæг советы уæнгимæ.

3. Куыстадон бадзырды хъуамæ фыст уа разамонæджы архайды тыххæй фидыны бæрц, формæ æмæ периодикон æмгъуыд, разамонæг цы лæггады уæлбартæ райсдзæн бадзырды æмгъуыдмæ, стæй йæ бартæ æмæ хæстæ, кæцытæ дарддæр дæр æххæстгонд цæудзысты бадзырд æрурæды фæстæ дæр. Фæллойадон бадзырды разамонæджы мызд райсыны тыххæй информаци куы нæ уа, уæд нымад цæуы, йæ куыст æнæфидгæйæ кæй æххæст кæны, ууыл.

4. Кæд куыстадон бадзырдыæй æндæр исты нæу æркастгонд, уæд разамонæгæн/цæстдарæг советы уæнгæн ис бар куыстадон бадзырд фехалын æмæ афтæмæй йæ бынатæй ацæуын, кæд æмæ уый тыххæй фыстæй фехъусын кæна цæстдарæг советæн, разамонæг органæн кæнæ иумæ​йаг æмбырдæн æппынкъаддæр 1 мæйæ раздæр. Ацы æмбырды æрсидты хæс уымæн бахæсгонд у. 
5. Разамонæджы/цæстдарæг советы уæнгы куыстæй арвитын автоматикон æгъдауæй æркæны амалиуæгон æхсæнады йемæ цы куыстадон бадзырд сарæзта, уый æрурæдмæ, кæд æмæ бадзыр​дæй æндæр исты нæй æркастгонд.   
 Статья 46. Амалиуæгон æхсæнады цæстдарæг совет  
1. Цæмæй разамонæг органы/гоймæгты архайдыл контроль кæна, уый тыххæй амалиуæгон æхсæнадæн закъонæй æмæ уагæвæрдæй æркастгонд цауты гæнæн ис уа цæстдарæг совет.  
[1. Цæмæй разамонæг органы/гоймæгты архайдыл контроль кæна, уый тыххæй амалиуæгон æхсæнадæн гæнæн ис уа цæстдарæг совет закъонæй кæнæ уагæвæрдæй нысангонд цауты, фæлæ  ацы статьяйы 7-æм пунктæй æркастгонд цауы та цæстдарæг советы сарæзт æнæмæнгхъæугæ у. (Архайын райдайæд 2025 азы 29 мартъийæ)]
2. Цæстдарæг совет æххæст кæны контроль разамонæг органы/гоймæгты архайдыл æмæ йын раз​а​монæг органы функцитæ нæй гæнæн лæвæрд æрцæуой, закъонæй æркастгонд цауты йеддæмæ. 

3. Цæстдарæг советы рабадт уынаффæхъом у, кæд уым хайад исы уæнгты фылдæр хай. Цæст​дарæг совет уынаффæйы исы хæссы хъæлæсты фылдæрæй, кæд уагæвæрдæй хъæлæсты фылдæр нымæц нæу æркастгонд.  
4. Амалиуæгон æхсæнады, кæцыйы паддзахад, Абхазийы кæнæ Ачъарайы Автономон Респуб​ликæйы къухы ис хъæлæсты иумæйаг нымæцы 50 процентæй фылдæр, цæстдарæг совет гæнæн ис арæзт æрцæуа Гуырдзыстоны хицауады, Абхазийы кæнæ Ачъарайы Автономон Респуб​ликæйы хицауады уынаффæйæ. Ацы цауы цæстдарæг советы паддзахады, Абхазийы Автономон Республикæйы кæнæ Ачъарайы Автономон Республикæйы минæвар гæнæн ис уа æхсæнадон бæрнон кусæг, кæд йын конкретон куыстуатимæ интересты конфликт нæ уа. Цæстдарæг советы уæнг, кæцы æмрæстæджы у паддзахадон кусæг дæр, æххæст кæны йæ разы лæвæрд хæстæ æнæ æмбæлон мыздæй æмæ йæ архайд нымад нæ цæуы паддзахадон уагдоны интересты æнæмбæлонадыл.

 [4. Уыцы амалиуæгон æхсæнады, кæцыйы паддзахад, Абхазийы кæнæ Ачъарайы Автономон Республикæйы къухы ис хъæлæсты иумæйаг нымæцы 50 процентæй фылдæр, цæстдарæг совет гæнæн ис арæзт æрцæуа Гуырдзыстоны Хицауады, Абхазийы кæнæ Ачъарайы Автономон Республикæйы хицауады уынаффæйæ, ацы статьяйы 6-æм æмæ 7-æм пунктты нысангонд цауты йеддæмæ. Банысангонд амалиуæгон æхсæнады цæстдарæг советы паддзахады, Абхазийы кæнæ Ачъарайы Автономон Республикæйы минæвар гæнæн ис æмæ уа паддзахадон кусæг, кæд æмæ йын ацы куыстуатимæ интересты конфликт нæ уа, уæд. Амалиуæгон æхсæнады цæстдарæг советы уæнг, кæцы æмрæстæджы у паддзахадон кусæг дæр, æххæст кæны йæ разы цы хæстæ æвæрд ис уыдон æнæ æмбæлон мыздæй, æмæ йæ архайд нымад нæ цæуы паддзахадон уагдоны интересты æнæмбæлонадыл. (Архайын райдайæд 2025 азы 29-æм мартъийæ)]
5. Уыцы куыстуаты, кæцыран паддзахадæн, Абхазийы кæнæ Ачъарайы Автономон Республи​кæйæн ис хъæлæсты иумæйаг нымæцы 50 процентæй фылдæр, разамонæг гоймаджы бæрнон бынатыл снысан кæнын æмæ йæ бæрнон бынатæй сисыныл цæстдарæг совет куыстуаты хъæлæсты 50 процентæй фылдæр хицау акционеримæ хъуамæ баныхас кæна.  
[6. «Энергетикæйы æмæ донифтонгады тыххæй» Гуырдзыстоны закъонæй æркастгонд электро​энергийы дæттæг системæйы операторы, æрдзон газы дæттæг системæйы операторы хæдбар​дзинады æмæ хицæндзинады домæнты сифтонг кæнынæн паддзахадон исбонады уæвæг, электроэнергетикæйы, æрдзон газы секторты кондады æмæ базарады æххæстгæнæг амалиуæгады  Гуырдзыстоны экономикæйы æмæ æнæфæцудгæ рæзты министрады системæйы архайæг æхсæнадон барады юридикон гоймаджы – паддзахадон мулкынацион агентады уынаффæйæ гæнæн ис арæзт æрцæуа цæстдарæг совет. Гуырдзыстоны энергетикæ æмæ доны ифтонгады фæдыл законы нысангонд домæнтæ хъуамæ æххæст цæуой ацы куыстуаты цæстдарæг советы æмæ йæ уæнгты ахасты. Ацы куыстуаты цæстдарæг советы æмæ уый уæнгты тыххæй æххæст хъуамæ цæуа «Энергетикæйы æмæ донифтонгады тыххæй» Гуырдзыстоны закъонæй æркастгонд домæнтæ. Банысангонд куыстуаты цæстдарæг советы уæнг, кæцы у паддзахадон кусæг дæр, æххæст кæны йæ разы цы хæстæ æвæрд ис уыдон æнæ æмбæлон мыздæй, æмæ йæ архайд паддзахадон уагдоны интересты æнæмбæлонадыл нымад нæ цæуы.  
7. Паддзахадон исбонады уæвæг электроэнергийы æрвитæн системæйы операторы, æрдзон газы æрвитæн системæйы операторы функциты æххæстгæнæг куыстуаты цæстдарæг советы сарæзт æнæмæнгхъæугæ у. Ацы куыстуаты цæстдарæг советы æмæ уый уæнгты тыххæй æххæст хъуамæ цæуа «Энергетикæйы æмæ донифтонгады тыххæй» Гуырдзыстоны закъонæй æркастгонд домæнтæ. Банысангонд куыстуаты цæстдарæг советы паддзахадон минæвар гæнæн ис уа паддзахадон кусæг, кæд йын куыстуатимæ интересты æнæмбæлонад нæ уыдзæн. Куыстуаты цæстдарæг советы уæнг, кæцы æмрæстæджы паддзахадон кусæг у æмæ æххæст кæны йæ разы цы хæстæ æвæрд ис уыдон æнæ æмбæлон мыздæй æмæ йæ архайд паддзахадон уагдоны интересты æнæмбæлонадыл нымад нæ цæуы. Паддзахадон исбонады уæвæг электроэнергийы æрвитæн системæйы операторы, æрдзон газы æрвитæн системæйы операторы цæстдарæг советы уæнгты фылдæр хай ма хъуамæ уой паддзахадон кусджытæ. (Архайын райдайæд 2025 азы 29-æм мартъийæ)]
Гуырдзыстоны 2024 азы 13 декабры закъон №116 – веб-фарс, 30.12.2024аз.
Статья 47. Амалиуæгон æхсæнады цæстдарæг советы уæнгон хæстæ æмæ бæрндзинад  
Амалиуæгон æхсæнады цæстдарæг советы уæнг хæсджын у намысджынæй æххæст кæна амали​уæ​г​он æхсæнады разамонæг органы/гоймæгты архайды контролы æмæ закъонæй æркаст​гонд цауты бавдиса амалиуæгон æхсæнады разамонæг органимæ/гоймæгтимæ ахастыты.

Статья 48. Генералон базарадон æууæнкдар  
1. Индивидуалон амалиуæгдар, амалиуæгон æхсæнады цауы – иумæйаг æмбырды, фæлæ цæстда​рæг советы уæвыны цауы та – цæстдарæг советы уынаффæйы бындурыл ацы закъоны 41-аг статьяйы 2-аг пунктæй æркастгонд гоймæгтæн сæ бон у генералон базарадон æууæнкдар гæххæтт раттын фыстæй. Генералон базарадон æууæнкдар гæнæн ис лæвæрд æрцæуа дыууæ кæнæ фылдæр гоймагæн иумæйагæй æмæ бæлвырд уа, цæмæй уыдон хицæнтæй кæнæ иумæ æвдисынц амалиуæгдары (иумæйаг генералон базарадон æууæнкдар).

2. Генералон базарадон æууæнкдары хицау гоймаг реестры хъуамæ уа регистрацигонд.  
3. Генералон базарадон æууæнкдар генералон базарадон минæварæн дæтты æххæстбартæ, цæмæй уый тæрхондоны æмæ æндæр ахастыты сæххæст кæна алы архайд æмæ барадон архайд, кæцы баст у амалиуæгады функционирадимæ, æнæзмæлгæ мулк æндæр гоймагæн раттыны æмæ хæстæ æххæст кæныны барлæвæрдты йеддæмæ. Æнæзмæлгæ мулк æндæрæн раттыны кæнæ хæстæй æвæрыны барлæвæрд генералон базарады минæварæн æрмæст уыцы цауы ис, кæд æмæ йын уый сæрмагондæй лæвæрд æрцæуа.

4. Закъонæй комкоммæ æркастгонд цауты йеддæмæ, æртыккаг гоймагæн генералон базарадон æууæнкдары фæлгæтты арæнвæрд тыхсæфт у. Генералон базарадон æууæнкдары арæнæвæрд иу кæнæ фылдæр филиалæн æртыккаг фарсы ныхмæ æрмæстдæр уæд æххæст кæны, филиалтæ æндæр æмæ æндæр куыстуаты нæмттæй куы кусынц, уæд.

5. Генералон базарадон минæвар къухæрфысгæйæ фирмæйон номмæ бафтаудзæн йæхи номы æмæ мыггагы æмæ генералон базарадон æууæнкдары нысангæнæг гæххæтт.

6. Генералон базарадон æууæнкдар гæнæн ис кæцыфæнды рæстæджы дæр ивд æрцæуа ацы æууæнкдарæй æркастгонд компенсацийы домыны бары æнæ зиан æрхæсгæйæ.   
7. Генералон базарадон æууæнкдары адæттын æнæруадзгæ у.
8. Амалиуæгдары регистрацийы аивын расайы генералон базарадон æууæнкдары æрурæды.   
Статья 49. Амалиуæгон æхсæнады тæрхондоны рдыгæй снысангонд гоймæгты хæрдзтæ бафидын
1. Ацы закъонæй нысангонд цауты амалиуæгон æхсæнады тæрхондоны рдыгæй снысангонд гоймæгтæн ис бар амалиуæгон æхсæнадæй æрдомын æфтиаг æмæ æмбæлон хæрдзтæ бафидын.

2. Амалиуæгон æхсæнады æмæ амалиуæгон æхсæнады тæрхондоны рдыгæй снысангонд гоймæгты хсæн æнæразыдзинады цауы хæрдзтæ бафидыны бæрцыл тæрхондон сбæлвырд кæны фиддон хæрдзтæ бафидыны бæрц.

Статья 50. Хъусдарды хæс 
1. Къухдариуæгад хæсджын у амалиуæгон æхсæнады хъуыддæгтæ æххæст кæна рæстагæй æмæ намысджынæй разамонæджы æххуысæй.   
2. Разамонæг гоймаг амалиуæгон æхсæнады раз дзуапдæттæг у зианы тыххæй, кæцы æрцыд йæ хæс æнæххæст кæнгæйæ. Æнæруадзгæ у, уагæвæрдæй кæнæ  партнерты уынаффæйæ арæн кæна разамо​нæджы бæрндзинад ацы хæс барæй нæсæххæст кæныны тыххæй.

3. Амалиуæгон æхсæнадæн разамонæгæй ракæнгæ зианы бафидыны домæны бар лæвæрд цæуы разамонæг органæн, æндæр къухдариуæгæн, цæстдарæг советæн, фæлæ закъонæй нысангонд цауты æмæ сфидаргонд фæткæй та – алы партнерæн дæр. Уагæвæрды ма гæнæн ис æмæ бæрæггонд æрцæуа, амалиуæгон æхсæнадæн цы зиан ракодта, уый тыххæй компенсаци домыны бар кæмæн ис, уыцы гоймаг.

4. Разамонæг гоймаг сæрибаргонд цæуы бæрндзинадæй, кæд æмæ йæ архайдтытæй æххæст кæны иумæйаг æмбырды уынаффæ, æрмæст уыцы цауты йеддæмæ, кæд уый æххуыс кодта иумæйаг æмбырды уынаффæ райсын æнæраст информаци дæтгæйæ, кæнæ зыдта, уыцы уынаффæйы райст зиан кæй æрхæсдзæн, фæлæ уый тыххæй иумæйаг æмбырдæн нæ фехъусын кодта уынаффæ райсыны кæнæ æххæст кæныны размæ.

5. Кæд бадзырды аргъ амалиуæгон æхсæнады активты балансон аргъы 50 проценты кæнæ уагæвæрдæй æркастгонд ноджы къаддæр бæрцæй фылдæр у, уæд бадзырд хъуамæ сфидар кæна иумæйаг æмбырд.

Статья 51. Сæрмагонд ситуацийы хъусдарды  хæс  
Кæд амалиуæгон æхсæнад æнæфидынхъом у кæнæ йæм ис æнæфидынхъомады тæсдзинады раз лæу​​уы, уæд разамонæг гоймаг аххосаг æнæбафæстиатæй, фæлæ амалиуæгон æхсæнады æнæфи​дын​​хъомады æрлæуды моментæй иуылæрæгмæ 3 къуыримæ хъуамæ фехъусын кæна æнæфидын​хъомады тыххæй «Реабилитацийы æмæ кредиторты коллективон ифтонгады тыххæй» Гуырдзыс​т​оны закъонæй сфидаргонд фæткæй. Æнæфидынхъомады тыххæй курдиат бафæстиатгонд нæу, кæд уæлдæр нысангонд гоймаг хъусдарды хæс æмбæлонæй æххæст кæны.   
Статья 52. Амалиуæгон уынаффæйы сæрибардзинад  
1. Хъусдарды хæс хæлд нæ цæуы æмæ разамонæг гоймаг нæу хæсджын бафида уыцы зиан, кæцы амалиуæгон æхсæнадæн уый рдыгæй райсгæ амалиуæгон уынаффæйæ æрхаста, кæд разамонæг гоймагæн йæ бон уыдис æмбæлонæй ахъуыды кæнын, цæмæй амалиуæгон уынаффæйы фаг æмæ æууæнкджын информацийы бындурыл, амалиуæгон æхсæнады интерестæм гæсгæ, хæдбарæй æмæ интересты конфликты кæнæ æндæрты æндæвдады æдде иста.

2. Ацы статьяйы фыццаг пункт пайдагонд нæ цæуы уыцы цауы, кæд æмæ амалиуæгон уынаффæ ист цæуы закъонæй кæнæ уагæвæрдæй æркастгонд хæсты халынæй.  
Статья 53. Конкуренцийы тобæ кæнын 
1. Разамонæгæн нæй бар, æнæ амалиуæгон æхсæнады разыдзинадæй, амалиуæгон æхсæнад цы архайдтытæ æххæст кæны, ахæм архайдтытæ æххæст кæнын, кæнæ та уыцы иу фадыджы архайæг амалиуæгон æхсæнады разамонæг уæвын. Разамонæгимæ арæзт куысты бадзырдмæ гæсгæ уæлдæр ранымад хæс гæнæн ис æмæ йæ тыхы баззайа йæ куыстæй ацух кæныны фæстæ дæр, фæлæ иуылфылдæр 3 азы æмгъуыдмæ. Ацы хæс халыны тыххæй гæнæн ис нымад æрцæуа компенсаци. Йæ бæрц æмæ йæ фидыны фæтк бæрæггонд цæуы фæллойадон бадзырдæй кæнæ фæрсты уæлæмхас бадзырдæй. Конкуренцийы тобæйы уагæвæрды фехæлды цауы, амалиуæгон æхсæнадæн гæнæн ис æмæ æрдомой, цæмæй халæг бафида бадзырдгонд ивар, амалиуæгон æхсæнадæн цы зиан æрхаста уый компенсациимæ иумæ. Амалиуæгон æхсæнадæн йæ бон у, компенсацийы бæсты дома закъонхалæгæй, цæмæй æххæстгæнæг йæхи номæй кæнæ æртыккаг гоймаджы номæй арæзт бадзырдæй цы пайда райста, уый амалиуæгон æхсæнадæн ратта, кæнæ та ахæм æфтиаг райсыны бар ратта. Ацы барæй пайда кæнын гæнæн ис разамонæг органæн, æндæр разамонæг гоймагæн, цæстдарæг советæн æмæ закъонæй æркастгонд цауы – алы  партнерæн дæр.

2. Солидарон бæрндзинады æхсæнады, командитон æхсæнады ацы статьяйы фыццаг пунктæй æркастгонд архайдтыты æххæст кæнынæн разыдзинад раттын йæ бон у иумæйаг æмбырдæн, фæлæ арæнгонд бæрндзинады æхсæнады, акционерон æхсæнады, кооперативы та – уыцы органæн, кæцы снысан кодта разамонæг гоймаг.  Ацы разыдзинад гæнæн ис лæвæрд æрцæуа куыд иумæйагæй, афтæ конкретон архайдтытæн, бадзырды хуызтæн æмæ амалиуæгон æхсæнады хайадистæн. Разыдзинад раттыныл æнæбындурæй нæйы зæгъын æнæруадзгæ у.  
3. Ацы статьяйы фыццаг пунктæй æркастгонд архайдтыты æххæст кæнынæн разыдзинад нымад цæуы лæвæрдыл, кæд æмæ амалиуæгон æхсæнады разамонæджы снысан кæнгæйæ, партнертæ зыдтой, амалиуæгон æхсæнады разамонæг кæй æххæст кæны нысангонд архайдтытæ, фæлæ уымæн ацы архайды æруромын нæ домдтой.  
Статья 54. Хъуыддагон фадаты хибакæныны тобæ кæнын  
1. Разамонæг гоймагæн нæй бар, амалиуæгон æхсæнады развæлгъау æнæ разыдзинадæй, спайда кæна амалиуæгон æхсæнады архайды фадыгимæ баст бизнес-фадатæй йæхи пайдайæн кæнæ бизнес-æхсæнадæй дарддæр æндæр адæймæгты пайдайæн, кæцы йын сси йæ хæстæ æххæст кæныны рæстæджы кæнæ йæ официалон бынаты тыххæй æмæ кæцы, æмбæлон цæстæнгасæй, гæнæн ис æмæ уа амалиуæгон æхсæнады интерес. Амалиуæгон æхсæнады развæлгъау разыдзинад нæ хъæуы, кæд иумæйаг æмбырд кæнæ цæстдарæг совет ныридæгæн æруынаффæ кодтой ацы гæнæныл æмæ дзы спайда кæныныл не сразы сты. Ацы хæс йæ тыхы баззайы иуылфылдæр 3 азы æмгъуыдæй, разамонæджы куыстæй ацух кæныны фæстæ. Цыбырдæр æмгъуыд гæнæн ис æмæ сбæлвырд уа, уыимæ цы куысты бадзырд арæзт æрцыд, уымæ гæсгæ.
2. Солидарон бæрндзинады æхсæнады, командитон æхсæнады ацы статьяйы фыццаг пунктæй æркастгонд хъуыддагон фадатæй пайда кæныныл развæлгъау разыдзинады дæттын йæ бон у иумæйаг æмбырдæн, фæлæ арæнгонд бæрндзинады æхсæнады, акционерон æхсæнады, кооперати​вы – уыцы органæн, кæцы снысан кæны разамонæг гоймаг.  
3. Хъуыддагон фадаты хибакæныны тобæ кæныны фæткы халыны цауы амалиуæгон æхсæнадæн йæ бон у æрдомын компенсаци фæткхалæгæй, уыцы хæлд амалиуæгон æхсæнадæн цы зиан æрхаста, уый бафидын (се хсæн, æнæрайсгæ æфтиаг). Амалиуæгон æхсæнадæн йæбон у фæтк​халæгæй зианы бафидыны бæсты æрдома сæрмагонд кæнæ æртыккаг гоймаджы номæй арæзт бадзырдæй халæджы рдыгæй райсгæ æфтиагы амалиуæгон æхсæнадæн адæттын кæнæ æнгæс æфтиагы райсыны бары раттын. 

4. Ацы статьяйы 3-аг пунктæй æркастгонд курдиаты бары спайда кæнæн йæ бон у разамонæг органæн, цæстдарæг советæн, фæлæ закъонæй æркастгонд цауы та – алы партнерæн дæр.

Статья 55. Солидарон бæрндзинад  
1. Хæсы цалдæр разамонæг гоймаджы архайдæй кæнæ æнæархайдæй нæ сæххæст кæныны цауы уыдон амалиуæгон æхсæнады раз дзуапдæттæг сты солидаронæй.  
2. Иумæйаг æмбырдæн йæ бон у райсын уынаффæ разамонæг гоймаджы рдыгæй амалиуæгон æхсæнадæн æрхæсгæ зианы бафидыны æрдомыныл нæйы зæгъыны кæнæ уыимæ бадзырды фæдыл,  кæд ацы уынаффæйы ныхмæ нæ уыдзысты хъæлæсты иуылкъаддæр 10 проценты хицау партнертæ. Разамонæг гоймаг афтæ-ма сæрибаргонд цæуы амалиуæгон æхсæнадæн ракæнгæ зианы бафидыны хæсæй дæр, кæд æмæ архайдта иумæйаг æмбырды уынаффæмæ гæсгæ. Ацы фарсты фæдыл хъæлæс кæнын бар нæй разамонæгæн, кæцыйы хæсæй сæрибар кæнынц амалиуæгон æхсæнадæн æрцæугæ зиан бафидынæй.

3. Уагæвæрдæй кæнæ куысты бадзырд, кæцы арæзт æрцыд разамонæгимæ, нæй гæнæн аиуварс кæна разамонæджы бæрндзинад, йæ хæстæ барæй кæй нæ сæххæст кодта уый тыххæй æхсæнадæн æрхæсгæ зианæн.  
Сæр VII. Бухгалтерон хыгъд, хыгъдлæвæрд æмæ аудит  
Статья 56. Бухгалтерон хыгъд, хыгъдлæвæрд æмæ аудит  
1. Бухгалтерон хыгъд æххæст кæны,  хыгъдлæвæрды бацæттæ кæнын æмæ бавдисын æххæст цæуы æмæ аудит æххæсгонд цæуы «Бухгалтерон хыгъды, хыгъдлæвæрды æмæ аудиты тыххæй» Гуырдзыстоны закъонмæ гæсгæ. 

2. «Бухгалтерон хыгъды, хыгъдлæвæрды æмæ аудиты тыххæй» Гуырдзыстоны закъонæй бæрæггонд æхсæнадон цымыдисы гоймаг (дарддæр – ÆЦГ), кæцы у фыццаг кæнæ дыккаг категорийы куыстуат, хæсджын у æрвылаз ифтонг кæна сæрмагонд финансон хыгъдлæвæрды/​консолидирон хыгъдлæвæрды аудиты æххæст кæнын «Бухгалтерон хыгъды, хыгъдлæвæрды æмæ аудиты тыххæй» Гуырдзыстоны закъонмæ гæсгæ.  
3. Аудиты сæххæст кæныны амалиуæгон æхсæнады акционерты/партнерты, къухдариуæгон органы æмæ цæстдарæг советы уæнгты хайадист тас хъуамæ ма æвзæрын кæна аудиторы хæдбардзинады æмæ объективондзинадæн.

4. Амалиуæгады къухдариуæг гоймæгтæ æмæ цæстдарæг советы уæнгтæ иумæйагæй дзуапп дæттынц «Бухгалтерон хыгъды, хыгъдлæвæрды æмæ аудиты тыххæй» Гуырдзыстоны закъонмæ гæсгæ хыгъдлæвæрды бацæттæ кæнын æмæ бавдисынæн.  
Статья 57. ÆЦГ-йы аудиты комитет 
1. ÆЦГ-йы цæстдарæг советы сконды арæзт æрцæудзæн аудиты комитет, кæцыйы сконды уыдзысты цæстдарæг советы уæнгтæ æмæ æппынкъаддæр 1 хæдбар уæнг. Хæдбар уæнгыл нымад цæуы ахæм гоймаг, кæцы нæу юридикон кæнæ/та экономикон æгъдауæй баст куыстуатимæ, уыцы нымæцы, нæй йæм ацы куыстуаты акцитæ æмæ нæ исы æфтиаг кæнæ æндæр экономикон пайдатæ ацы куыстуатæй, æрмæстдæр æфтиаг, кæцы нысангонд у цæстдарæг советы уæнгдзинадæн кæнæ/та аудиты комитеты уæнгдзинадæн.

2. Арæнгонд бæрндзинады æхсæнады, кæцыйæн нæй цæстдарæг совет, арæзт цæуы хæдбар аудиты комитет, кæцыйы уæнгтæ сты хæдбар адæймæгтæ, æвзæрст æрцæуынц иумæйаг æмбырды нысангонд æмгъуыдмæ.

3. Аудиты комитеты уæнг хъуамæ уа куыстуаты архайды къабазы ​​компетентон гоймаг. Аудиты комитеты æппынкъаддæр 1 уæнг хъуамæ уа бухгалтерон кæнæ/та аудиты фадыджы компетентон гоймаг.

4. Аудиты комитеты сæрдары аудиты комитеты уæнгтæй сæвзары ÆЦГ-йы цæстдарæг совет, фæлæ уыцы ÆЦГ-йы, кæцыйы нæй цæстдарæг совет, - иумæйаг æмбырд. ÆЦГ-йы цæстдарæг совет/​иумæйаг æмбырд аудиты комитеты сæрдарæй хъуамæ сæвзара ацы статьяйы фыццаг пунктæй æркастгонд хæдбар уæнг.  
5. Аудиты комитеты функци у, йæ цæст дара:

а) финансон хыгъдтæ аразыны процессмæ;

б) финансон информацийы хæрзхъæддзинады контролы, рискъы уагдæттыны æмæ, бахъуыды цауы  мидæгон аудиты эффекондзинады;

в) Финансон хыгъдлæвæрды/консолидирон хыгъдлæвæрды аудиты æххæст кæныны хæрз​хъæд​​дзинады контролы мониторингы хыгъдлæвæрды цы хатдзæгтæ æвдыст цæуынц уыдон хынцгæйæ;

г) аудиторы/аудиторон фирмæйы рдыгæй «Бухгалтерон хыгъды, хыгъдлæвæрды æмæ аудиты тыххæй» Гуырдзыстоны закъоны домæнты (се хсæн, хæдбардзинады тыххæй нормæты) æххæст кæнын.

6. Аудиты комитет дæтты информаци ÆЦГ-йы цæстдарæг советæн, уый нæвæвындзинады та – иумæйаг æмбырдæн, аудиты фæстиуæгты тыххæй, аудиты æндæвдад финансон хыгъдлæвæрдты æцæгдзинадыл æмæ аудиты комитеты хайадист ацы процессы.

7. Аудиты комитет дæтты рекомендацитæ финансон информацийы æцæгдзинады сифтонг кæныны тыххæй æмæ иумæйаг æмбырды рдыгæ равзаринаг аудиторы/аудиторон фирмæйы тыххæй.

8. Аудиты комитет регуляронæй йæ архайды тыххæй хыгъд дæтты цæстдарæг советмæ, кæнæ та куы нæ уа, уæд иумæйаг æмбырдмæ, æмæ æвæстиатæй хъусын кæны йæ функциты æххæст кæныны рæстæджы цы ныхмæдзинæдтæ фæзынд уыдоны тыххæй.

9. Цæмæй бамбарын кæной закъонон аудиты фæстиуджытæ, уый тыххæй аудиты фирмæ хъуамæ бавдиса фыст уæлæмхас хыгъдлæвæрд аудиты комитетмæ. Ацы уæлæмхас хыгъдлæвæрды бацæттæ кæныны æмæ бавдисыны фæткы бæлвырд кæны Гуырдзыстоны финансты министрады системæйы уæвæг паддзахадон дæлбæнадон уагдон - бухгалтерон хыгъды, хыгъдлæвæрды æмæ аудиты цæстдарды куыстуат.  
10.  Аудиторон фирмæ, кæцы ÆЦГ-йы финансон хыгъдлæвæрды аудиты æххæст кæны, «Бухгалтерон хыгъды, хыгъдлæвæрды æмæ аудиты тыххæй» Гуырдзыстоны закъоны 141 статьяйы 3-аг пунктæй æркастгонд æууæлты æвдисы аудитирон субъекты аудиты комитетæн бавдысты, ацы статьяйы 9-æм пункты банысангонд уæлæмхас хыгъдлæвæрды. Кæд аудитирон субъектæн нæй аудиты комитет, уæд уæлæмхас хыгъдлæвæрды аудитирон субъекты æнгæс функциты æххæстгæнæг органæн хъуамæ бавдиса.  
11. Аудиты комитет кæнæ æнгæс функцитæ æххæстгæнæг орган бахъуыды цауы рауадздзæн «Бухгалтерон хыгъды, хыгъдлæвæрды æмæ аудиты тыххæй» Гуырдзыстоны закъоны 141 статьяйы 3-аг пунктæй æркастгонд æнæаудиторон лæггæдтимæ баст ахуыргæнæн амынддзинады.  

Статья 58. Аудиторимæ/аудиторон фирмæимæ арæзт бадзырдæй рацыд  
1. Иумæйаг æмбырд æххæстбарджын у райса уынаффæ аудиторимæ/аудиторон фирмæимæ арæзт бадзырдæй рацыды тыххæй, æрмæст уæд, кæд æмæ ис æмбæлон бындуртæ. Бухгалтерон æмæ аудиты процедурæты фæдыл хъуыдыты хицæндзинæдтæн нæй гæнæн æмæ уа бындур уæлдæр ранымад бадзырдæй рацæуынæн.

2. Амалиуæгдар, аудитор/аудиторон фирмæ хæсджын у Гуырдзыстоны финансты министрады системæйы мидæг уæвæг паддзахадон дæлбæрнадон уагдæттæм бухгалтерон хыгъды, хыгъдлæвæрды æмæ аудиты цæстдарды куыстуатæн фехъусын кæна аудиторимæ/аудиторон фирмæимæ арæзт бадзырдæй рахизыны тыххæй æмæ æмбæлон бындурæвæрды тыххæй.

3. ÆЦГ-йы хъæлæсты кæнæ хæйтты/акциты 5 проценты хицау партнер/акционер кæнæ ахæм партнерты/акционерты къорд æххæстбарджын у æмбæлон бындуры уæвгæйæ аудиторимæ/​аудиторон фирмæимæ арæзт бадзырдæй рацыды тыххæй тæрхондонæн фехъусын кæна. 
Сæр VIII. Амалиуæгон æхсæнады реорганизаци. Фæсарæйнаг бæстæйы регистрацигонд амалиуæгдары регистрацийы Гуырдзыстонмæ раивын  
Статья 59. Амалиуæгон æхсæнады реорганизацийы формæтæ  
1. Уагъд цæуы, амалиуæгон æхсæнады реорганизаци æххæстгонд æрцæуа ахæм формæтæй:

а) амалиуæгон æхсæнады трансформаци;

б) амалиуæгон æхсæнадты иу кæнын (сиу кæнын кæнæ баиу кæнын);

в) амалиуæгон æхсæнады адих кæнын (дих кæнæ рахицæн кæнын).

2. Ацы закъоны 82-æм статьяйы 2-аг пунктмæ гæсгæ амалиуæгон æхсæнады ликвидацийы тыххæй цы хъусынгæнинаг уагæвæрдтæ снысан кодтой, уыдон хауынц амалиуæгон æхсæнады реорганизацийы тыххæй уынаффæмæ.

Статья 60. Амалиуæгон æхсæнады раивд
1. Партнерты уынаффæмæ гæсгæ, амалиуæгон æхсæнад гæнæн ис æмæ раивд æрцæуа æндæр барадон формæйы амалиуæгон æхсæнадмæ. Трансформацийы фæстæ амалиуæгон æхсæнад дарддæр кæны йæ уæвынад ног барадон формæйæ.

2. Амалиуæгон æхсæнады трансформацийы цауы, трансформацигонд амалиуæгон æхсæнадмæ хауынц, ацы закъонæй цы домæнтæ снысан кодтой амалиуæгон æхсæнады ног барадон формæ саразыны тыххæй, уыдон.

3. Солидарон бæрндзинады æхсæнады партнертæ, командитон æхсæнады комплементартæ солидаронæй, сæрмагондæй, æппæт сæхи мулкæй дæттынц дзуапп банысангонд амалиуæгон æхсæнады уыцы хæстæн, кæцытæ  амалиуæгон æхсæнады раивдмæ фæзындысты, аимæ, домынад æмгъуыдон сси раивдмæ кæнæ уый раивдæй иуылæрæгмæ 5 азмæ. 

Статья 61. Уынаффæ раивды тыххæй  
1. Солидарон бæрндзинады æхсæнад, командитон æхсæнадмæ раивыны тыххæй уынаффæ ист цæуы æппæт партнерты разыдзинадæй. Уагæвæрд гæнæн ис æмæ æххæст кæна, цæмæй ацы уынаффæ райст æрцæуа иуылкъаддæр 3/4-ы хъæлæсты фылдæр хайæ. 

2. Арæнгонд бæрндзинады æхсæнады, акционерон æхсæнады кæнæ кооперативы солидарон бæрндзинады æхсæнадмæ раивыны цауы, раивды фæдыл уынаффæ ист цæуы æппæт партнерты разыдзинадæй, фæлæ командитон æхсæнадмæ раивыны цауы та - халæппæрсты хайадисджыты хъæлæсты 3/4-ы фылдæр хайæ, кæд æмæ æппæт партнертæ дæр, кæцытæ суой ацы уынаффæйы тыххæй, хъæлæс раттой.

3. Ацы статьяйы фыццаг æмæ 2-аг пункттæй æркастгонд цауты йеддæмæ,  раивды фæдыл уынаффæ ист цæуы халæппæрсты хайадисджыты хъæлæсты 3/4-ы фылдæры хайæ. Акционерон æхсæнадмæ раивыны уынаффæ ист цæуы халæппæрсты хайадисджыты хъæлæсты 3/4-ы фылдæр хайæ, акциты æндæр æмæ æндæр кълæсты цауы та - алы къласы акциты хицæутты хъæлæсты 3/4-ы хайы фылдæр хайæ, кæд æмæ уагæвæрдмæ гæсгæ фылдæр хъæлæстæ нæй нысангонд.

4. Разамонæг орган хъуамæ арвита алы партнерæн иумæйаг æмбырдмæ æрхуындимæ иумæ аразинаг амалиуæгон æхсæнады сбæлвырдгæнæн увгæвæрды проект æмæ фыст хыгъдлæвæрды, кæцыйы æвдыст цæуынц амалиуæгон æхсæнады раивыны аххосæгтæ æмæ нысæнттæ. Акционерон æхсæнады разамонæг органы уынаффæмæ гæсгæ, æмбæлон информаци ныммыхуыр кæнгæйæ, гæнæн ис уагъд æрцæуа иумæйаг æмбырд æмæ хыгъдлæвæрд хъуамæ уа цæстуынгæ ран акционерон æхсæнады администрацийы бæстыхайы æмæ акционерон æхсæнады веб-фарсыл (уæвыны цауы). Хыгъдлæвæрды бавдисын æнæмæнгхъæугæ нæу, кæд æмæ амалиуæгон æхсæна​дæн ис æрмæстдæр иу партнер, кæнæ та алы партнер дæр нæйы загъта фыстæй хыгъдлæвæрд бавдисыныл.

5. Раивды тыххæй уынаффæйы хъуамæ амындгонд цæуа:

а) амалиуæгон æхсæнады ног барадон формæ;

б) амалиуæгон æхсæнады ног фирмæйон ном;

в) информаци аразинаг амалиуæгон æхсæнады уагæвæрды проекты тыххæй. Ацы проект хъуамæ баст уа раивды фæдыл уынаффæимæ;

г) аразинаг амалиуæгон æхсæнады хайы æмбæлонады уавæртæ æмæ æхцайы компенсациимæ (уæвыны цауы) баст уавæртæ, се хсæн, бартæ, кæцытæ аразинаг амалиуæгон æхсæнад дæтты хæйтты/акциты хицæуттæн (хуымæтæг акциты йеддæмæ), афтæ-ма уыцы партнертæн, кæцытæн сæ хæйтты/акциты сæрмагонд бартæ уыд лæвæрд, æмæ æндæр аргъджын гæххæттыты хицæуттæн, кæнæ уыцы гоймæгты тыххæй банхъаргæ мадзæлттæ;

д) уынаффæ разамонæг гоймæгты снысан кæныны æмæ цæстдарæг советы уæнгты равзарыны тыххæй, кæд уыдон уæвынад æнæмæнгхъæугæ у амалиуæгон æхсæнад саразынæн. Ацы уынаффæ хъуамæ баст уа трансформацийы фæдыл уынаффæимæ.

6. Амалиуæгон æхсæнады партнерты уынаффæ раивды тыххæй хъуамæ бæлвырдгонд æрцæуа ацы закъоны 4 статьяйы 3-аг пунктмæ гæсгæ.

Статья 62. Раивды уавæртæ  
Раивд амалиуæгон æхсæнады партнеры хай раивд хъуамæ уа уыцы хайы пропорционалон, кæцы уымæн уыд раззаг амалиуæгон æхсæнады. Æндæр цауты амалиуæгон æхсæнады партнертæ раивды тыххæй уынаффæ иумæ хъуамæ райсой.  
Статья 63. Раивды фæдыл уынаффæйы рапарахат кæнын   
Раивды тыххæй амалиуæгон æхсæнады партнерты уынаффæ хъуамæ мыхуыргонд æрцæуа ацы закъоны 13-æм статьяйы 4-æм пунктмæ гæсгæ.

Статья 64. Раивды  регистраци 
1. Раивды регистрацийы сифтонг кæныны тыххæй разамонæг орган регистрацигæнæг органæн хъуамæ бавдиса курдиат амалиуæгон æхсæнады раивды фæдыл.   
2. Амалиуæгон æхсæнады раивды тыххæй куырдиатыл хъуамæ къух æрфыссой барлæвæрд гоймæгтæ.

3. Амалиуæгон æхсæнады раивды тыххæй курдиатимæ хъуа уа ахæм документтæ:  
а) амалиуæгон æхсæнады партнерты уынаффæ раивды тыххæй;

б) ацы закъоны 61-æм статьяйы 5-æм пунктмæ гæсгæ амалиуæгон æхсæнады партнерты уынаффæимæ документтæ;

в) бæрæггæнæнтæ партнерты ном æмæ мыггаг æмæ раивд амалиуæгон æхсæнады (кооперативы æмæ акционерон æхсæнады йеддæмæ) уыдон хæйтты тыххæй.  
4. Амалиуæгон æхсæнад хъуамæ бавдиса, амалиуæгон æхсæнады раивды тыххæй курдиатимæ иумæ  æппæт æндæр документтæ æмæ бæрæггæнæнтæ, кæцытæ хъæугæ сты ног барадон формæйы амалиуæгон æхсæнады сарæзтæн.

5. Раивд йæ тыхы бацæуы уый регистрацийы моментæй. Раивды регистрацийы фæстæ раивды тыххæй амалиуæгон æхсæнады партнерты уынаффæйы тыхсæфтыл бацамынд æнæруадзгæ у.  

6. Амалиуæгон æхсæнады  раивды регистрацийы тыххæй куырдиат гæнæн ис бадæттой регист​рацион органмæ амалиуæгон æхсæнады партнерты раивды фæдыл уынаффæйы рапарахатæй 1 мæйы фæстæ. Ацы æмгъуыды æххæст кæнын æнæмæнгхъæугæ нæу, кæдалы партнер дæр фыстæй нæйы зæгъдзæн бахъаст кæныны бары мпайда кæныныл, кæцы хъуамæ уа бæлвырдгонд ацы закъонæй уагæвæрдыл къухфысты сбæлвырд кæнынæн сфидаргонд фæткæй.  Кредиторты бартæ бæрæггонд цæуы ацы закъоны 74-æм статьяйæ.

7. Гуырдзыстоны закъондæттынадæй снысангонд цауты регистрацигæнæг орган хъуамæ бавдиса æмбæлон административон органæн разыдзинад.

Статья 65. Амалиуæгон æхсæнадты баиу кæнын æмæ амалиуæгон æхсæнады дих кæнын  
1. Иу кæнæ цалдæр амалиуæгон æхсæнады (дарддæр – баиугонд амалиуæгон æхсæнад) ликвидацийы процедурæйы райдыды æдде гæнæн ис баиу уой æндæр амалиуæгон æхсæнадимæ (дарддæр - æлхæнæг амалиуæгон æхсæнад) уымæн сæрмагонд активты æмæ хæсты æххæстæй алæвæрдæй, цæй бæсты дæр баиугонд амалиуæгон æхсæнады партнертæ райсдзысты хæйттæ балхæнæг амалиуæгон æхсæнады.    
2. Дыууæ кæнæ фылдæр амалиуæгон æхсæнад (дарддæр – баиугонд амалиуæгон æхсæнадтæ) ликвидацийы процедурæйы райдыды æдде гæнæн ис баиу уой ног амалиуæгон æхсæнады сарæзтимæ (дарддæр – баиугонд амалиуæгон æхсæнад), кæцыйæн закъоны тыхæй æххæстæй лæвæрд цæуы баиугонд амалиуæгон æхсæнадты активтæ æмæ хæстæ, цæй бæсты дæр баиугонд амалиуæгон æхсæнады партнертæ райсдзысты хæйттæ баиугондг амалиуæгон æхсæнады. Активты æмæ хæсты алæвæрд йæ тыхы бацæуы ацы закъоны 67-æм статьяйы 2-аг пункты «и» дæлпунктæй кæнæ 4-æм æмæ 5-æм пункттæй сфидаргонд фæтктæм гæсгæ.

3. Амалиуæгон æхсæнады, кæцы хъуамæ дихгонд æрцæуа, йæ бон у йæ активты æмæ хæсты хæйттæ закъоны тыхæй æххæстæй адæтта:  
а) дыууæ кæнæ фылдæр амалиуæгон æхсæнадтæ кæцытæ ногæй арæзт æрцыдысты дих кæныны фæстиуæгæн (дих кæнын бындурæвæрдæй);

б) ныридæгæн уæвæг дыууæ кæнæ дыууæйæ фылдæр амалиуæгон æхсæнады (адих балхæдæй).  
4. Амалиуæгон æхсæнады, кæцыйæ амалиуæгон æхсæнад хицæн кæны, гæнæн ис æмæ йæ активтæ æмæ хæстæй хай/хæйттæ ратта:

а) иу кæнæ цалдæр ног арæзт амалиуæгон æхсæнады дих кæныны фæстиуæгæн (рахицæн кæнын бындурæвæрдæй);

б) иу кæнæ цалдæр уæвæг амалиуæгон æхсæнады (радих кæнын балхæдæй).

5. Ацы статьяйы фыццаг−4-æм пунктты нысангонд цауты баиугонд амалиуæгон æхсæнадмæ/​балхæнæг амалиуæгон æхсæнадмæ раздæры амалиуæгон æхсæнады/амалиуæгон æхсæнадты парт​нер​тæн бар ис, хæйтты йеддæмæ, райсой æмбæлон æхцайы компенсаци, кæд хæйтты баивыны æмвæзады бахъахъхъæнæн æнæамлдзинад у. Акционерон æхсæнады цауы æхцайы компенсаци ма хъуамæ уа 10 процентæй фылдæр, партнертæн баиу кæныны/дих кæныны нысанæн лæвæрд акциты номиналон аргъæй, æмæ кæд акцитæн номиналон аргъ нæй, уæд та ацы закъоны 156-æм статьяйы 2-æм пунктæй сфидаргонд аргъы 10 процентæй.

6. Æнæруадзгæ у æлхæнæг акционерон æхсæнады акциты раттын дихгонд акционерон æхсæнады/баиугонд акционерон æхсæнады уыцы акциты бæсты, кæцыты хицау у:

а) æлхæнæг акционерон æхсæнад кæнæ уыцы гоймаг, кæцы йæхи номæй æмæ æлхæнæг акцио​нерон æхсæнады бахæсæй  архайы;

б) дихгонд акционерон æхсæнад/баиугонд акционерон æхсæнад кæнæ уыцы гоймаг, кæцы арха​йы йæхи номæй æмæ дихгонд акционерон æхсæнады/баиугонд акционерон æхсæнады бахæсæй архайы.  
7. Баиу кæнын/дих кæнын пырх амалиуæгон æхсæнады тыххæй гæнæн ис æххæстгонд æрцæуа уыцы цауы, кæд ацы амалиуæгон æхсæнады мулкы партнерты хсæн  дих кæнын нæма райдыдта.

8. Баиу кæныны/дих кæныны хайадисæг амалиуæгон æхсæнадтæн гæнæн ис æндæр æмæ æндæр барадон формæ уа.

9. Баиу кæныны/дих кæныны цауы баиугонд амалиуæгон æхсæнады/баиугонд амалиуæгон æхсæнады/дихгонд амалиуæгон æхсæнады регистраци ивд цæуыæнæ ликвидацийы процедурæйы райдыды æдде, фæлæ уый активтæ æмæ хæстæ æххæстæй лæвæрд цæуынц баиугонд амалиуæгон æхсæнадæн/æлхæнæг амалиуæгон æхсæнадæн/ног арæзт амалиуæгон æхсæнадæн.

10. Баиу кæныны цауы баиугонд амалиуæгон æхсæнад/æлхæнæг амалиуæгон æхсæнад дзуапп дæтты æппæт хæстæн, кæцытæ уыд баиугонд амалиуæгон æхсæнадæн. Дих кæныны цауы ног арæзт амалиуæгон æхсæнад/æлхæнæг амалиуæгон æхсæнад дихгонд амалиуæгон æхсæнады хæс​тæн дзуапп дæттысолидаронæй. Ацы бæрндзинад арæнгонд цæуы дих кæнынæй уымæн æмбæл​гæ сыгъдæг активы бæрцæй.  
Статья 66. Уынаффæ баиу кæныны/адих кæныны тыххæй   
1. Баиу кæныны/адих кæныны тыххæй уынаффæ исы баиуы/адихы хайадисæг алы амалиуæгон æхсæнады иумæйаг æмбырд. 

2. Уагæвæрдмæ гæсгæ дих кæныны цауы, баиу кæныны/дих кæныны тыххæй уынаффæ рахæссы дихгонд амалиуæгон æхсæнад, фæлæ æлхæдæй дих кæныны цауы та йæ рахæссынц дихгонд амалиуæгон æхсæнад æмæ æлхæнæг амалиуæгон æхсæнадтæ. Баиу кæныны цауы уæлдæр ранымад уынаффæ рахæссынц баиугонд амалиуæгон æхсæнадты рдыгæй, фæлæ æлхæды цауы та – баиугонд амалиуæгон æхсæнад æмæ æлхæнæг амалиуæгон æхсæнад.

3. Арæнгонд бæрндзинады æхсæнады, акционерон æхсæнады, кооперативы баиу кæныны/дих кæныны тыххæй уынаффæ ист цæуы халæппæрсты хайадисджыты хъæлæсты 3/4-ы фылдæр хайæ, фæлæ æндæр цауы та уый исы алы партнер æмхъæлæсæй. Кæд баиу кæныны/дих кæныны хайадисæг акционерон æхсæнадæн æндæр æмæ æндæр къласы акцитæ ис рауагъд, уæд баиу кæныны/адих кæныны тыххæй уынаффæйы халæппæрст алы къласы акциты хицауæн хицæнтæй халæппæрст цæуы, кæд уыдон бартыл æндæвдад æвдисы ацы уынаффæ.  
4. Баиу кæныны/дих кæныны фæстиуæгæн фæзынгæ ног амалиуæгон æхсæнады сарæзты æмæ регистрацийы нысанæн пайдагонд цæуы ацы закъоны æмбæлон домæнтæ, кæд баиу кæнынимæ/дих кæнынимæ баст ацы закъоны уагæвæрдтæй æндæр исты нæу æркастгонд.  
Статья 67. Баиу кæныны/дих кæныны пълан 
1. Баиу кæныны цауы баиу кæныны хайадисæг алы амалиуæгон æхсæнады къухдариуæгадыл барлæвæрд органтæ, æлхæдæй дих кæныны цауы – дихгонд амалиуæгон æхсæнады æмæ æлхæнæг амалиуæгон æхсæнадты къухдариуæгадыл барлæвæрд органтæ, фæлæ  сарæзтæй дих кæныны цауы та – дихгонд амалиуæгон æхсæнады разамонæг орган бакусдзæн/бакусдзысты баиу кæныны/дих кæныны пъланы. Ацы пълан æвдисы баиу кæныны/дих кæныны уавæрты.

2. Баиу кæныны/дих кæныны пълан хъуамæ конд уа иуылкъаддæр ахæм бæрæггæнæнтæй:

а) баиу кæныны/дих кæныны хайадисæг алы амалиуæгон æхсæнады идентификацион бæрæг​гæнæнтæ, афтæ-ма уый æмæ ног арæзт амалиуæгон æхсæнады барадон формæ, фирмæйон ном æмæ юридикон адрисы;

б) ацы закъоны 65-æм статьяйы 5-æм пункты нысангонд акциты ивды æмвæзад æмæ æхцайы компенсацийы бæрц, кæд ахæм компенсаци æххæстгонд цæуы;

в) æлхæнæг амалиуæгон æхсæнады/ног арæзт амалиуæгон æхсæнады хæйтты алæвæрдимæ баст уавæрты;   
г) æмгъуыд, кæцыйы æрлæудæй ацы пункты «в» дæлпункты нысангонд хæйттæ сæ хицæуттæн бар дæттынц, хайад райсой амалиуæгон æхсæнады æфтиæгты, афтæ-ма уæвыны цауы дæр – специалон уавæры, кæцы æндæвдад æвдисы банысангонд барыл;  
д) æмгъуыд, кæцыйы æрлæудæй дæр баиугонд амалиуæгон æхсæнады/дихгонд амалиуæгон æхсæнады бадзырдтæ бухгалтерон нысæнттæн баиугонд амалиуæгон æхсæнады/æлхæнæг амалиуæгон æхсæнады/ног арæзт амалиуæгон æхсæнады бадзырдтыл нымад цæуы; 

е) бартæ, кæцытæ баиугонд амалиуæгон æхсæнад/æлхæнæг амалиуæгон æхсæнад/ног арæзт амалиуæгон æхсæнад дæтты баиугонд амалиуæгон æхсæнадты/дихгонд амалиуæгон æхсæнады хæйтты/акциты (хуымæтæг акциты йеддæмæ) хицæуттæн, афтæ-ма уыцы партнертæн, кæцы​тæн сæ хæйттæн/акцитæн лæвæрд уыд сæрмагонд бартæ, æмæ æндæр аргъджын гæххæттыты хицæуттæн, кæнæ уыцы гоймæгтæн банхъаргæ мадзæлттæ;

ж) алы æфтиаг, кæцытæ лæвæрд цæуынц/лæвæрд цæудзысты баиу кæныны/дих кæныны хайадисæг искæцы амалиуæгон æхсæнады разамонæг гоймæгтæн, цæстдарæг советы уæнгтæн, партнертæн кæнæ хæдбар аудиторæн;   
з) бахъуыды цауы – ног цæстдарæг советы сконды;

и) дих кæныны цауы æлхæнæг амалиуæгон æхсæнадæн/ног арæзт амалиуæгон æхсæнадæн адæттинад активты æмæ хæсты кæронмæ сфысты æмæ адих кæныны;  
к) дихгонд амалиуæгон æхсæнады партертæн æлхæнæг амалиуæгон æхсæнады/ног арæзт амалиуæгон æхсæнады хæйтты æмбæлонады æмæ уыцы критерийы, кæцыйы бындурыл дæр сын лæвæрд æрцыдысты  уыдон;   
л) хайы номиналон аргъ, кæцыйы райсдзысты партнертæ æлхæнæг амалиуæгон æхсæнады /ног арæзт амалиуæгон æхсæнады /баиугонд амалиуæгон æхсæнады, кæд ахæм аргъ пайдагонд цæуы. 
3. Баиу кæныны/дих кæныны пъланимæ ис ахæм документтæ, кæцытæ сты уый æнæфæхи​цæн​гæнгæ хай:

а) баиу кæныны кæнæ æлхæдæй дих кæныны цауы – æлхæнæг амалиуæгон æхсæнады уагæвæрды ивынæдты проект;

б) баиу кæныны кæнæ бындурæвæрдæй дих кæныны цауы - баиугонд амалиуæгон æхсæнады/ног арæзт амалиуæгон æхсæнады уагæвæрды проект.

4. Кæд адихы пъланæй искæцы актив нæу æмбæлгæ æлхæнæг амалиуæгон æхсæнадæн кæнæ ног арæзт амалиуæгон æхсæнадæн æмæ уый æмбæлонад нæдæр дихгæнæн пъланмæ гæсгæ бæлвырдгонд цæуы, уæд ацы актив æмбæлы алы æлхæнæг амалиуæгон æхсæнадæн кæнæ ног арæзт амалиуæгон æхсæнадæн дихгæнæн пъланмæ гæсгæ сын æмбæлгæ сыгъдæг активты пропорционалонæй.

5. Кæд дихгæнæн пъланмæ гæсгæ искæцы хæс нæу æмбæлгæ æлхæнæг амалиуæгон æхсæнадæн кæнæ ног арæзт амалиуæгон æхсæнадæн æмæ уый æмбæлонад нæдæр дихгæнæн пъланмæ гæсгæ бæлвырдгонд цæуы, алы æлхæнæг амалиуæгон æхсæнад кæнæ ног арæзт амалиуæгон æхсæнад ацы хæсæн дзуаппдæтты солидаронæй, фæлæ иуылфылдæр дихгæнæн пъланмæ гæсгæ уыдонæн æмбæлгæ сыгъдæг активты.  
Статья 68. Акционерон æхсæнады баиу кæныны/дих кæныны хыгъдлæвæрд  
1. Баиу кæныны/дих кæныны хайадисæг акционерон æхсæнады къухдариуæгадыл барлæвæрд гоймæгтæ цæттæ кæнынц акционерон æхсæнады баиу кæныны/дих кæныны хыгъдлæвæрды. Ацы хыгъдлæвæрд хъуамæ деталонæй æмбарын кæна:

а) баиу кæныны/дих кæныны пъланы уагæвæрдты, уыдон барадон æмæ экономикон бындурты;

б) хæйтты ивæны æмвæзады бæрæг кæныны критериты æмæ методты, афтæ-ма хæйтты ивæны æмвæзады аргълæвæрды рæстæджы фæзынгæ зындзинæдтæ, кæд ахæм зындзинæдтæ фæзынын кодта; 

в) дих кæныны рæстæджы, бахъуыды цауы, информацийы ацы закъоны 164-æм статьяйы 4-æм пунктæй æркастгонд æнæхцайы фиддоны тыххæй, информацийы æлхæнæг акционерон æхсæнадæн хыгъдлæвæрды бацæттæ кæныны фæдыл æмæ бацамынды регистрацигæнæг оргæны рдыгæй уый регистрацийыл.   
2. Гуырдзыстоны закъондæттынадæй æркастгонд цауты йеддæмæ, акционерон æхсæнады баиу кæныны/дих кæныны хыгъдлæвæрды бацæттæ кæнын æнæмæнгхъæугæ нæу, кæд баиу кæныны/дих кæныны хайадисæг акционерон æхсæнады алы акционер фыстæй нæйы зæгъы хыгъдлæвæрды бавдисыныл.  
Статья 69. Баиу кæныны/дих кæныны пъланы проекты рапарахаты æмæ хъусынгæнинаг баиу кæныны/дих кæныны тыххæй   
1. Баиу кæныны/дих кæныны хайадисæг амалиуæгон æхсæнады къухдариуæгадыл барлæвæрд орган хæсджын у рапарахат кæна баиу кæныны/дих кæныны пъланы кæнæ йæ равæра уый амалиуæгон æхсæнады веб-фарсыл уыцы иумæйаг æмбырдмæ 30 боны дæргъы, кæцыйы хъуамæ сфидар кæна баиу кæныны/дих кæныны пълан. Баиу кæныны/дих кæныны пъланы проект æнæаргъфидгæйæ хъуамæ уа къухыфтгæ.

2. Баиу кæныны/дих кæныны хайадисæг акционерон æхсæнады къухдариуæгадыл барлæвæрд орган хæсджын у акционерон æхсæнады акционертæн æнæаргъфидгæ æнцонвадаты ифтонгадæн акционерон æхсæнады администрацийы бæстыхайы кæнæ акционерон æхсæнады веб-фарсыл кæнæ/та регистрацигæнæг органы иууон электрон порталыл, афтæ-ма æхсæнадон барады юридикон гоймаджы – «Гуырдзыстоны закъондæттæн Мацнейы» веб-фарсыл баиу кæныны/дих кæныны пъланы сфидаркæнынæн æрсидгæ иумæйаг æмбырды ауадзыны датæйы агъоммæ иуылкъаддæр 30 боны дæргъы хъуамæ рапарахат кæна ахæм документтæ:   
а) баиу кæныны/дих кæныны пъланы проект;

б) баиу кæныны/дих кæныны хайадисæг амалиуæгон æхсæнады фæстаг 3 азы финансон хыгъдлæвæрдтæ абарæндзинады принципы хъахъхъæдæй;   
в) финансон хыгъдлæвæрдтæ, кæцытæ арæзт æрцыдысты баиу кæныны/дих кæныны пъланы проекты рапарахаты агъоммæ иуылраздæр æртыккаг мæйы фыццаг нымæцы. Акционерон æхсæнад ацы хæсæй сæрибаргонд у, кæд уымæн «Бухгалтерон хыгъды, хыгъдлæвæрды æмæ аудиты тыххæй» Гуырдзыстоны закъонæй сфидаргонд фæткæй рапарахатгонд ис æрдæг азы финан​сон хыгъдлæвæрд;  
г) уæвыны цауы – баиу кæныны/дих кæныны хыгъдлæвæрд;

д) уæвыны цауы – хæдбар аудиторы хыгъдлæвæрд.

3. Баиу кæныны/дих кæныны хайадисæг акционерон æхсæнады разамонæг орган хæсджын у фехъусын кæна баиу кæныны/дих кæныны хайадисæг алы амалиуæгон æхсæнады разамонæг органæн, баиу кæныны/дих кæныны пъланы проект бацæттæ кæнынæй иумæйаг æмбырды ауагъ​ды онг æмгъуыдмæ активты æмæ хæсты нысаниуæгон ивддзинæдты сæххæст кæныны тыххæй.

4. Кæд ацы Закъоны 72-æм статьяйы 3-аг пунктмæ гæсгæ, дих кæныны тыххæй уынаффæ иумæйаг æмбырд нæ сфидар кæна, уæд дих кæныны хайадисæг акционерон æхсæнады разамонæг орган хæсджын у иумæйаг æмбырдæн æмæ дихгæнæн куыстыты хайадисæг алы амалиуæгон æхсæнады разамонæг органæн фехъусын кæна дих кæныны пъланы проекты цæттæ кæныны рæстæджы активты æмæ хæсты нысаниуæгон ивддзинады сæххæст кæныны тыххæй ахæм ивддзинады сæххæст кæнынæй 5 кусгæ боны æмгъуыдмæ.  
Статья 70. Акционерон æхсæнады баиу кæныны/дих кæныны пъланы проекты бæлвырд кæнын  
1. Кæд акционерон æхсæнад хайад исы баиу кæныны/дих кæныны, уæд акционерон æхсæнады баиу кæныны/дих кæныны пъланы проекты бæлвырд кæны  баиу кæныны/дих кæныны хайадисæг фæрсты рдыгæй сæвзаргæ хæдбар аудитор. Баиу кæныны/дих кæныны хайадисæг акционерон æхсæнадæн гæнæн ис уа иу кæнæ иуæй фылдæр иумæйаг аудитор. Хæдбар аудитор бацæттæ кæны фыст хыгъдлæвæрд æмæ йæ бавдисы партнертæн. Хæдбар аудиторæн æнæмæнгхъæугæ нæу пъланы проекты бæлвырд кæнын æмæ фыстæй хатдзæг бавдисын, кæд ауыл разы уыдзысты баиу кæныны/дих кæныны хайадисæг акционерон æхсæнады æппæт алы акционер дæр.  
2. Хæдбар аудиторы хатдзæджы лæвæрд хъуамæ уа уый аргълæвæрд, у æви нæ акционерон æхсæнады баиу кæныны/дих кæныны пъланы проекты нысангонд хæйтты ивды æмвæзад барадон æмæ нысанмæздæхт. Ацы хатдзæджы лæвæрд ма хъуамæ уа афтæ-ма:  

а) хæйтты ивæны æмвæзады сбæрæг кæнынæн спайдагонд метод;

б) аргълæвæрд, цасæй у хæйтты ивыны æмвæзады сбæлвырд кæнынæн спайдагонд метод адекватон лæвæрд цауæн, хæйтты цы æмвæзад бæлвырдгонд цæуы алкæцы ацы методы спайдайы фæстиуæгæн æмæ куыд у хæйтты ивыны æмвæзады сбæлвырд кæнынæн спайдагонд алкæцы методы æмбæлгæ хай;  
в) зындзинæдтæ, кæцытæ æвзæрынц акциты ивыны æмвæзады сбæрæг кæнгæйæ, кæд ахæм зындзинæдтæ фæзынд.   
3. Хæдбар аудиторæн бар ис акционерон æхсæнадæй райса æмæ сбæрæг кæна алы хъæугæ документ æмæ игформаци.  
Статья 71.  Баиу кæныны/дих кæныны пъланы сфидар кæнын  
1. Баиу кæныны/дих кæныны пълан иумæйаг æмбырды фидаргонд цæуы ацы Закъоны 61-æм статьяйы нысангонд фæткмæ гæсгæ. Кæд æмæ иумæйаг æмбырд сфидар кæна баиу кæныны/дих кæныны пълан, уæд нымад цæуы баиу кæныны/дих кæныны тыххæй уынаффæ ист. 

2. Иумæйаг æмбырды, баиу кæныны/дих кæныны пъланимæ иумæ, хъæлæс кæнынмæ æвæрд цæуы æлхæнæг амалиуæгон æхсæнады уагæвæрды ивддзинæдты проект, кæд ахæм ивддзинæдтæ æнæмæнгхъæуæг сты, фæлæ ног амалиуæгон æхсæнады сарæзты цауы та халæппæрстмæ лæвæрд цæуы ног амалиуæгон æхсæнады уагæвæрды проект.  

Статья 72. Баиу кæныны æмæ æлхæдæй дих кæныны сæрмагонд цаутæ  
1. Кæд æлхæнæг амалиуæгон æхсæнадæн ис баиугонд амалиуæгон æхсæнады хæйтты иуылкъад​дæр 90 проценты, фæлæ йæм нæй æппæт акцитæ, уæд ахæм цауыл нæ хæлиу кæны ацы закъоны 66-æм статьяйы 3-аг пунктæй, 68-æм статьяйы фыццаг пункты «а» æмæ «б» дæлпункттæй æмæ 2-аг пунктæй, 69-æм статьяйы, 2-аг æмæ 4-æм пункттæй æмæ 70-æм статьяйæ бæрæггонд домæнтæ, кæд æмæ партнертæн ис ацы закъоны 75-æм статьяйæ сфидаргонд фæткæй акциты балхæныны бар.

2. Кæд æлхæнæг амалиуæгон æхсæнад кæнæ уый бахæсæй архайæг æртыккаг гоймаг баиугонд амалиуæгон æхсæнады æппæт акциты хицау у, уæд ууыл нæ хæлиу кæны ацы закъоны 66-æм статьяйы 3-аг пункты, 67-æм статьяйы 2-аг пункты «б»–«г» дæлпунктты, 68-æм статьяйы, 69-æм статьяйы 2-аг пункты, «г» æмæ «д» дæлпунктты æмæ 4-æм пункты æмæ 70-æм статьяйы нысангонд хæстæ.  
3. Кæд æлхæнæг амалиуæгон æхсæнадтæ дихгонд амалиуæгон æхсæнады æппæт хæйтты хицау сты, уæд дихгонд амалиуæгон æхсæнады иумæйаг æмбырды дих кæныны тыххæй уынаффæ нæ хъæуы сфидар кæнын.

4. Кæд дихгонд амалиуæгон æхсæнады партнертæн алы ног арæзт амалиуæгон æхсæнады хæйттæ дихгонд амалиуæгон æхсæнады капиталы уыдон хæйтты пропорционалонæй лæвæрд æрцыд, уæд ахæм цауыл нæ хæлиу кæны ацы закъоны 68-æм статьяйы фыццаг пункты, 69-æм статьяйы 2-аг пункты «в»-«д» дæлпунктты æмæ 4-æм пункты æмæ 70-æм статьяйы нысангонд домæнтæ.  
5. Ацы статьяйы фыццаг æмæ 2-аг пунктты нысангонд æлхæнæг амалиуæгон æхсæнад дих кæныны/баиу кæныны йæ тыхы бацыдмæ иуылкъаддæр 30 бонæй раздæр хъусын кæны амали​уæгон æхсæнады партнертæн дих кæныны/баиу кæныны тыххæй æмбæлон барадон формæ​йы амалиуæгон æхсæнады иумæйаг æмбырды æрсидынæн сфидаргонд фæткæй. Æмбæлон цауы пайдагонд цæуы ацы закъоны 69-æм статьямæ гæсгæ документты мыхуыр кæныны æмæ æнцонвадатæн сфидаргонд фæтктæ.  
6. Ацы статьяйы 5-æм пункты нысангонд цауы æлхæнæг амалиуæгон æхсæнады партнеры/​партнерты къорды, кæцыйы хай у амалиуæгон æхсæнады капиталы æппынкъаддæр 5 проценты, фæлæ солидарон бæрндзинады æхсæнады кæнæ командитон æхсæнады та – алы партнерæн дæр бар ис, æрдома иумæйаг æмбырды æрсидын хъусынгæнинаг райсынæй 15 боны æмгъуыдмæ. Ахæм цауы баиу кæныны тыххæй уынаффæ исы иумæйаг æмбырд. Æмбæлон цауы пайдагонд цæуы ацы закъоны 69-æм статьямæ гæсгæ документты мыхуыр кæныны æмæ æнцонвадатæн сфидаргонд фæтктæ.  
Статья 73. Баиу кæныны/дих кæныны регистраци  
1. Баиу кæныны/дих кæныны реестры регистрацийы тыххæй курдиат хъуамæ бавдисой регист​рацигæнæг органæн, баиу кæныны/дих кæныны пъланы мыхуыры фæстæ 1 мæйы æмгъуыд​мæ. Ацы æмгъуыд æххæст кæнын æнæмæнгхъæугæ нæу, кæд æмæ æппæт партнертæ дæр фыстæй ныууадзынц æмбæлон бартæ. Кредиторты бартæ нысангонд сты ацы закъоны 74-æм статьяйы. 
2. Баиу кæныны/дих кæныны реестры регистрацийы тыххæй курдиатмæ хъуамæ æфтыд цæуа ахæм документтæ:

а) баиу кæныны/дих кæныны пълан;

б) æлхæнæг амалиуæгон æхсæнады уагæвæрдмæ кæнæ ног арæзт амалиуæгон æхсæнады уагæвæрдмæ ивддзинæдтæ бахæссын;

в) иумæйаг æмбырды уынаффæ, кæцы сфидар кæны баиу кæныны/дих кæныны пълан, афтæ ма иумæйаг æмбырды протокол (кæд ис, уæд);

г) кæд æмбæлы, уæд ног арæзт амалиуæгон æхсæнады разамынды æмæ цæстдарæг советы уæнгты сæвзæрсты тыххæй уынаффæ;

д) кæд ис, уæд хæдбар аудиторы хыгъдлæвæрд;

е) кæд ис, уæд - баиу кæныны/дих кæныны тыххæй хыгъдлæвæрд;

ж) паддзахадон уагдоны кæнæ æндæр компетентон органы разыдзинад баиу кæнын/дих кæнынæн, кæд æмæ уый нысангонд у Гуырдзыстоны закъондæттынадæй.

3. Кæд баиу кæныны/дих кæныны фæстиуæгæн сырæза ног амалиуæгон æхсæнад, уæд баиу кæны​ны/дих кæныны реестры регистрацийы тыххæй курдиатимæ хъуамæ уа æппæт æндæр документтæ æмæ бæрæггæнæнтæ, кæцытæ хъæуынц æмбæлон барадон формæйы амалиуæгон æхсæнады сырæзтæн.

4. Баиу кæнын/дих кæнын йæ тыхы бацæуы йæ регистрацийы моментæй. Баиу кæныны/дих кæныны регистрацийы фæстæ баиу кæныны/дих кæныны тыххæй амалиуæгон æхсæнады уынаффæйы æнæрастыл банымайын æнæруадзгæ у.  
5. Баиу кæныны/дих кæныны регистрациимæ иумæ баиугонд амалиуæгон æхсæнады кæнæ дихгонд амалиуæгон æхсæнады регистраци ивд цæуы.

6. Гуырдзыстоны закъондæттынадæй нысангонд цауты регистрацигæнæг органæн хъуамæ бавдисой æмбæлон административон органы разыдзинад.

Статья 74. Амалиуæгон æхсæнады реорганизацийы процессы кредиторты хъахъхъæнынад  
1. Реорганизацийы хайадисæг амалиуæгон æхсæнады кредитортæн бар ис, реорганизацийы регистрацийæ 3 мæйы æмгъуыдмæ, æрдомой, цæмæй амалиуæгон æхсæнад сæххæст кæна уыдон домæнтæ, кæд сбæлвырд кæной, реорганизаци тасдзинад кæй хæссы ацы домæнты æххæст кæнынæн. Ацы бар ис кредитортæн, кæцыты домæнтæ ивынц трансформацийы тыххæй уынаффæйы райсты размæ кæнæ баиу кæныны/дих кæныны пъланы размæ.

2. Ацы статьяйы фыццаг пункт хæлиу кæны реорганизацийы процессы уæвæг амалиуæгон æхсæнадты облигациты хицæуттыл дæр, уыцы цауы йеддæмæ, кæд реорганизаци облигациты хицæутты æмбырд кæнæ алы хицау индивидуалонæй сфидар кодта.

3. Хайы/акциты йеддæмæ, æндæр аргъджын гæххæттыты хицæуттæн, кæцытæн лæвæрд ис сæрмагонд бартæ, лæвæрд цæуы уыцы бартæ ног арæзт амалиуæгон æхсæнадæн/æлхæнæг амалиуæгон æхсæнадæн/трансформиргонд амалиуæгон æхсæнадæн, кæцытæ сын уыдис реорганизацийы рæстæджы амалиуæгон æхсæнады, æрмæст уыцы цауты йеддæмæ, кæд уыцы барты ивддзинæдтæ сфидар сты ацы аргъджын гæххæттыты хицæутты æмбырдæй кæнæ алы хицауæн дæр, кæд уыцы бартæ уыдзысты ног арæзт амалиуæгон æхсæнадæй/æлхæнæг амалиуæгон æхсæнадæй/ивгæ амалиуæгон æхсæнадæй аргъджын гæххæттыты балхæныны æрдомыны бар.

Статья 75. Амалиуæгон æхсæнады реорганизацийы рæстæджы партнерты акциты балхæнын  
1. Партнерæн, кæцы иумæйаг æмбырдыл хъæлæс ратта амалиуæгон æхсæнады реорганизацийы ныхмæ, хъуамæ йын лæвæрд æрцæуа ацы æмбырды ауадзынæй 20 боны æмгъуыд, цæмæй фыстæй бадæтта курдиат амалиуæгон æхсæнадмæ йæ хайы балхæныны домынадæй.

2. Амалиуæгон æхсæнад хъуамæ бафида рæстаг аргъ акциты ивынæн уыцы партнертæн, кæцытæ æрдомдтой сæ акциты æлхæнын ацы закъонмæ гæсгæ. Амалиуæгон æхсæнады разамонæг орган хъуамæ райса уынаффæ акциты æлхæныны аргъ снысан кæныны тыххæй æмæ фехъусын кæна партнерæн ацы статьяйы фыццаг пункты нысангонд æмгъуыды фæуды фæстæ 20 боны æмгъуыдмæ æмæ акциты æлхæныны суммæ хъуамæ бафидой акциты æлхæныны аргъ снысан кæныны фæдыл уынаффæ ист куы æрцæуа, уымæй 30 боны фæстæдæр. Реорганизацийы фæстиуæгæн арæзт амалиуæгон æхсæнадæн бар ис, ауæй кæна æлхæд акцитæ партнерты уæлæмхас бартимæ реорганизацийæ 1 азы æмгъуыдмæ кæнæ та райса уынаффæ æлхæд акциты аивыны тыххæй.

3. Партнерæн, кæцы йæ ​​хайы æлхæныны аргъыл разы нæу, бар ын ис, хайы æлхæныны аргъы тыххæй хъусынгæнинаг райсынæй 20 боны æмгъуыдмæ курдиат бадæтта тæрхондонмæ, цæмæй сбæрæг кæна хайы рæстаг аргъ. Ацы бары спайда кæныны фæстиуæгæн партнер фесафы йæ хайыл æппæт бартæ, йæ бæсты рæстаг аргъ райсыны бар йеддæмæ. Тæрхондоны рабадты рæстæджы реорганизацийы процесс не рлæууы.

4. Кæд тæрхондоны рдыгæй снысангонд хæдбар аудитор сбæлвырд кæна, цæмæй партнеры хайы аргъ амалиуæгон æхсæнады рдыгæй банхъаргæ аргъы æмиас кæй у кæнæ къаддæр у амалиуæгон æхсæнады бавдыст аргъæй, уæд партнер бафиддзæн хæдбар аудиторы хæрдзтæ. Ныхмæвæрд цауы уыцы хæрдзтæ бахæсгонд уыдзысты амалиуæгон æхсæнадæн. Кæд тæрхондоны рдыгæй сбæлвырдгонд хайы аргъ у фылдæр амалиуæгон æхсæнады бавдыст аргъæй, уæд амалиуæгон æхсæнад хъуамæ балхæна æппæт партнерты акцитæ иугъуызон фылдæр аргъæй.

5. Амалиуæгон æхсæнад партнеры хай хъуамæ балхæна тæрхондоны рдыгæй уый аргъы сбæрæгæй 30 боны æмгъуыдмæ. 
6. Амалиуæгон æхсæнады æмæ партнерты хсæн бадзырдмæ гæсгæ акциты æлхæныны æмгъуыд гæнæн ис æмæ адарддæр уа иуылфылдæр 3 мæйæ, акцийы æлхæныны аргъ сбæлвырд кæныны бонæй.  
Статья 76. Амалиуæгон æхсæнадты баиу кæнын/амалиуæгон æхсæнады дих кæнын реабилитацийы рæстæджы  
Ацы закъоны 65-æм–75-æм статьятæ нæ хæлиу кæны уыцы амалиуæгадыл, кæцыйы тыххæй дæр райдыдта реабилитацийы хъуыддагкæнынад.   
Статья 77. Амалиуæгон æхсæнады редомицилад  
1. Фæсарæйнаг бæстæйы регистрацигонд амалиуæгдары регистраци гæнæн ис хаст æрцæуа Гуырдзыстонмæ, афтæ, цæмæй ма фехæла амалиуæгдары архайды иудадзыгдзинад.   
2. Ацы статьяйы фыццаг пунктæй æркастгонд амалиуæгдар гæнæн ис регистрацигонд æрцæуа æрмæстдæр Гуырдзыстоны закъондæттынадæй снысангонд юридикон формæйæ.  
3. Гуырдзыстоны регистрацигонд амалиуæгдарæн бар ис, йæ регистраци фæсарæйнаг бæстæмæ аивын, афтæ, цæмæй ма фехæла амалиуæгдары архайды иудадзыгдзинад, ахæм уавæртæ уæвгæйæ:   
а) ацы бæстæимæ арæзт æхсæнадæмон бадзырд нæу тобæгонд банысангонд фæсарæйнаг бæстæйы регистрацигонд амалиуæгдары регистрацийы æндæр бæстæмæ аивын;

б) Гуырдзыстоны регистрацигонд амалиуæгдары ныхмæ Гуырдзыстоны нæ цæуы тæрхондоны дау кæнæ æнæфидынхъомады хъуыддаджы кондад кæнæ  тугтæрхоны хъуыддаг;

в) Гуырдзыстоны регистрацигонд амалиуæгдары регистрацийы фæсарæйнаг бæстæмæ аивыны рæстæгæн амалиуæгдарæн Гуырдзыстоны фиддон органты раз фиддоны хæс нæй.

4. Фæсарæйнаг бæстæйы регистрацигонд амалиуæгдары регистрацийы Гуырдзыстонмæ раивын у амалиуæгады реорганизацийы æмбæрц æмæ ууыл хæлиу кæны ацы закъоны нысангонд амалиуæ​гон æхсæнады реорганизацийы регулиргæнæн нормæтæ, сæ мидисмæ гæсгæйæ.   
5. Фæсарæйнаг бæстæйы регистрацигонд амалиуæгдары регистрацийы Гуырдзыстонмæ раивыны æмæ Гуырдзыстоны регистрацигонд кондады регистрацийы фæсарæйнаг бæстæмæ аивыны фæтк æмæ уавæртæ бæлвырдгонд цæуы инструкцийæ.   
Сæр IX. Амалиуæгон æхсæнады пырх. Сахъат æхсæнад  
Статья 78. Амалиуæгон æхсæнады пырх кæнын
1. Амалиуæгон æхсæнады пырхгæнæны бындуртæ сты:

а) амалиуæгон æхсæнады партнерты уынаффæ амалиуæгон æхсæнады пырхгæнæны  тыххæй;

б) амалиуæгон æхсæнады партнерты æнæмæнгхъæуæг нымæцы тыххæй ацы закъонæй сфидаргонд домæнты халын;  
в) юридикон гоймаджы ликвидацийы тыххæй тугтæрхоны хъуыддаджы фæдыл тæрхондоны уынаффæйы закъонон тыхы бацыд; 
г) тæрхондоны уынаффæ амалиуæгон æхсæнады скуынæг кæныны тыххæй, амалиуæгон æхсæнады партнеры курдиаты/хъасты бындурыл;

д) уагæвæрды нысангонд æндæр бындуртæ.

2. Къухдариуæгады æмæ минæварадыл барлæвæрд гоймаг ацы статьяйы фыццаг пункты «а», «б» кæнæ «д» дæлпунктты нысангонд цауы, регистрацигæнæг органмæ хъуамæ бавдиса курдиат амалиуæгон æхсæнады пырхы реестры регистрацийы тыххæй. Ацы статьяйы фыццаг пункты «в» кæнæ «г» дæлпункты нысангонд цауы, регистрацигæнæг орган срегистраци кæны амалиуæгон æхсæнады пырх кæнын тæрхондоны кæнæ искæцы гоймаджы курдиаты бындурыл. Ацы бындурыл амалиуæгон æхсæнады пырх кæныны рæстæджы, Гуырдзыстоны закъондæт​тынадæй нысангонд цауты регистрацигæнæг органмæ хъуамæ бавдыст æрцæуа афтæ-ма æмбæлон административон органы разыдзинад дæр.

3. Арæнгонд бæрндзинады æхсæнады, акционерон æхсæнады, кооперативы амалиуæгон æхсæна​ды пырхы тыххæй уынаффæ ист цæуы халæппæрсты хайадисджыты хъæлæсты 3/4-ы фылдæр хайæ, фæлæ æндæр цауты та йæ æппæт партнертæ æмхъæлæсæй рахæссынц.

4. Уыцы амалиуæгады пырхгæнæны фæткы, кæцыйы акциты кæнæ хайы 50 процентæй фылдæры хицау у паддзахад, сфидар кæны Гуырдзыстоны экономикæйы æмæ æнæфæцудгæ рæзты министр, фæлæ уыцы амалиуæгады пырхгæнæны фæткы кæцыйы акциты кæнæ хайы 50 процентæй фылдæры хицау сты Абхазийы Автономон республикæ кæнæ Ачъарайы Автономон республикæ, - Абхазийы кæнæ Ачъарайы Автономон республикæйы экономикæйы сферæйы барлæфæрд æмбæлон министр сфидар кæны. Ацы пункт нæ хæлиу кæны коммерцион банкы резолюцийы режимы Гуырдзыстоны финансты министрады рдыгæй арæзт рæстæгмæ банкы ликвидацийыл æмæ резолюцион режимы уæвæг коммерцион банкы ликвидацийыл, кæцытæ æххæст цæуы специалон закъондæттынадæй сфидаргонд фæткæй.

5. Регистриргæнæг орган хæсджын у æвæстиатæй ратта Гуырдзыстоны Национ банкæн инфор​маци фиддонты системæты æмæ фиддонты лæггæдты фæдыл Гуырдзыстоны закъонмæ гæсгæ архайæг системæйы хайадисæг амалиуæгады пырх кæныны процессы райдайæны регистрацийы фæдыл (уæвыны цауы).

Статья 79. Амалиуæгон æхсæнады пырх кæнын тæрхондоны уынаффæйæ, партнеры курдиаты/хъасты бындурыл   
1. Нысаниуæгон бындурты уæвыны рæстæджы, партнеры курдиаты/хъасты бындурыл амалиуæ​гон æхсæнад гæнæн ис пырхонд æрцæуа тæрхондоны уынаффæмæ гæсгæ.  
2. Нысаниуæгон бындур ис, кæд партнертæй сæ иу барæй кæнæ æнæхъусдардæй фехæлдта закъо​нæй кæнæ уагæвæрдæй уымæн бахæсгонд сæйраг хæс, кæнæ кæд партнерæн йæ бон нал у йæ хæс æххæст кæнын æмæ амалиуæгон æхсæнады нысан нал бантысдзæн.

3. Партнер, кæцы тæрхондонмæ бадæтты курдиат амалиуæгон æхсæнады пырх кæныны тыххæй, гæнæн ис æмæ йæ хай балхæна тæрхондоны æххуысæй рæстаг аргъæй курдиат бадæттыны фæстæ 30 боны æмгъуыдмæ. Ацы цауы алы партнерæн дæр хъуамæ уа фадат йæ хайы æлхæныны хайад райсын пропорционалонæй, кæд æмæ иннæ партнертæ нæ сразы уой акциты дих кæныны æндæр методыл.

4. Ацы статьяйы 3-аг пункты нысангонд цауы, кæд фæрстæ 30 боны æмгъуыдмæ нæ уой разы хайы æлхæныны рæстаг аргъыл, уæд тæрхондон сбæлвырд кæндзæн рæстаг аргъ.

5. Уагæвæрдæй гæнæн ис аиуварсгонд æрцæуа кæнæ ацы статьяйы нысангонд нормæты ныхмæ арæнгонд æрцæуа амалиуæгон æхсæнады ныппырхы домæны бар.  
Статья 80. Сахъат æхсæнад  
1. Кæд амалиуæгон æхсæнады регистрацигонд бæрæггæнæнтæ нал æххæст кæнынц ацы закъоны нысангонд æнæмæнгхъæуæг регистрацийы уавæртæ, уæд регистрацигæнæг орган йæхи хъæппæри​сæй райсы уынаффæ хъуагдзинад сбæрæг кæныны тыххæй æмæ амалиуæгон æхсæнадæн ратта хъæндзинæдтæ кæмæн ис, ахæм амалиуæгон æхсæнады статус, кæцы нысангонд æрцæудзæн реестры æмæ хъуамæ фехъусын кæной амалиуæгон æхсæнадæн. Хъыгдард компанийы статусы уæвыны периоды, регистрацигонд бæрæггæнæнты архайддзинад урæд цæуы æмæ реестрæй сфыст лæвæрд нæ цæуы.   
2. Регистриргæнæг орган «Гуырдзыстоны Национ банкы тыххæй» Гуырдзыстоны оргаон закъонæй бæрæггонд финансон секторы минæвары тыххæй, кæцыйы ликвидацийы æххæст кæны Гуырдзыстоны Националон банк, æмбæлон цухдзинады сбæлвырды цауы фыстæй хъуамæ фехъусын кæна Гуырдзыстоны Нацио банкæн.   

3. Регистрацигонд бæрæггæнæнты æцæгдзинады æрурæды æмæ реестрæй скъуыддзаг раттыны æнæруадзгæйы фæтк æххæстгонд цæуы регистрацигæнæг органы уынаффæйы бахъаст кæныны цауы дæр.

4. Аиппытæ кæм ис, ахæм куыстуат куы бавдиса информаци/документтæ, кæцытæ бæлвырд кæнынц хъæндзинæдтæ аиуварс кæнын æмæ йæ бындурыл регистраци куы æрцæуа, уæд хъыгдард æхсæнады статус ивд æрцæуы.

Статья 81. Амалиуæгон æхсæнады ликвидацийы процессы райдыд  
1. Амалиуæгон æхсæнады пырх кæныны регистраци расайы амалиуæгон æхсæнады ликвидацийы процессы райдайыны, уыцы цауы йеддæмæ, кæд амалиуæгон æхсæнады мулкы ныхмæ райдыдта æнæфидынхъомады процессы кондад, афтæ-ма ацы статьяйы 4-æм пункты нысангонд цауты дæр. дарддæр.
2. Ликвидацийы процессы амалиуæгон æхсæнад хъахъхъæны юридикон гоймаджы статус æмæ пайда кæны йæхи фирмæйон номы уæлæмхас «Ликвидацийыпроцессы».

3. Ликвидацийы процессы уæвæг амалиуæгон æхсæнады органтæн баззайынц сæ барлæвæрдтæ, разамонæг гоймæгты йеддæмæ,  кæцытæн ликвидаторты регистрацийы фæстæ урæд цæуы разамындгæнæн æмæ минæварадон барлæвæрдтæ.   
4. Юридикон гоймаджы ныхмæ тугтæрхоны (уголовон) хъуыддаг райдайыны моментæй суанг тæрхондоны уынаффæйы закъонон тыхы бацыды онг кæнæ тугтæрхоны (уголовон) хъуыддаг æрурæды онг æнæруадзгæ у тугтæрхоны хъуыддаг кæнынады органмæ курдиат бадæттыны бындурыл юридикон гоймаджы ныхмæ ликвидацийы æмæ реорганизациимæ баст процедурæты райдайын.  
Статья 82. Амалиуæгон æхсæнады пырхы тыххæй кредитортæн фехъусын кæныны хæс 
1. Ликвидатортæ регистрацигæнæг органы иууон электрон порталыл кæнæ сæхи веб-фарсыл хъусынгæнинаг рапарахат кæнынæй хъуамæ æвæстиатæй фехъусын кæной кредитортæн амалиуæгон æхсæнады пырх кæныны тыххæй æмæ сæм æрсидой сæ домæнты равзарынæн, 

2. Регистрацигæнæг орган электронон бастдзинады фæрцы æрвиты информаци куыстуаты ликвидацийы процессы райдайæны регистрацийы фæдыл Гуырдзыстоны финансты министрады юрисдикцийы бын æхсæнадон барадмæ гæсгæ юридикон гоймаг æфтиæгты куыстуатмæ, кæцы æмбæлон хъусынгæнинагы райсты фæстæ 10 кусгæ боны æмгъуыдмæ регистрацигæнæг органæн хъуамæ бавдиса информаци æмбæлон фиддоны уæвыны тыххæй. Информаци, цæмæй æнхъæлмæкæсинаг у фиддоны, хъуамæ уа æвдыст, фиддонты аудит цы æмгъуыдмæ уагъд æрцæудзæн, уый тыххæй, цæмæй сбæлвырд уа фиддоны хæс/хæсты. Ацы æмгъуыд куыстуаты ликвидацийы процесс райдайыны регистрацийы бонæй 90 бонæй фылдæр нæ уыдзæн. Æнæнмæнгхъæугæ цауы фиддонты аудиты ауадзыны 90 бонон æмгъуыды адарддæр гæнæн ис æрмæстдæр иу хатт, иуылфылдæр 2 мæйы. Ацы пункты нысангонд субъекты æнхъæлмæкæсинаг фиддон хæсы уæвынады тыххæй информаци дæттыны 10 бонон æмгъуыд, афтæ-ма ацы информацийы нысангонд фиддонон аудиты ауадзыны æмгъуыд æнæ фæстиуæгæй фæуды цауы субъект нымад цæуы фиддон хæс кæмæн нæй, ахæмæй.

Статья 83. Ликвидатор 
1. Куыстуаты ликвидацийы процессæн иумæйагæй разамынд дæттынц разамонæг гоймæгтæ, кæцытæ снысан кæнынц ликвидатортæй, æрмæст уыцы цауты йеддæмæ, кæд æмæ уагæвæрд кæнæ 
2. Юридикон уæнг тыхмийæ пырх кæныны тыххæй тугтæрхоны хъуыддагыл закъонон тыхы бацыд тæрхондоны зылынгæнæг тæрхоны бындурыл юридикон гоймаджы ликвидацийæн æххæст кæны тæрхондоны рдыгæй бæрæггонд гоймаг.   
3. Ликвидатор хъуамæ ифтонг кæна амалиуæгон æхсæнады сæргълæууæджы домæнтæ.

4. Иумæйаг æмбырдæн бар ис ликвидаторы йæ бынатæй сисын цыфæнды рæстæджы дæр, æрмæстдæр уыцы цауы йеддæмæ, кæд ликвидаторы снысан кодтой тæрхондоны рдыгæй.

5. Кæд ис нысаниуæгон аххосаг, уæд тæрхондонæн бар ис, ликвидаторы йæ бынатæй сисын кæнæ ног ликвидаторы снысан кæнын амалиуæгон æхсæнады кæцыфæнды партнеры курдиатмæ гæсгæ, акционерон æхсæнады, арæнгонд бæрндзинады æхсæнады кæнæ кооперативы – партнерты 10 проценты, фæлæ цæстдарæг советы цауы та – афтæ-ма цæстдарæг совет дæр. Ацы пункты нысангонд фарста фыццаг инстанцийы тæрхондоны æркæсдзысты амалиуæгон æхсæнад юридикон адрисмæ гæсгæ.

6. Разамонæг гоймаг хæсджын у ликвидаторты реестры регистрацийы тыххæй регистрацигæнæг органмæ курдиат бадæттын. Партнерæн бар ис, ацы куырдиатæй регистрацигæнæг органмæ бахата. Банысангонд куырдиатимæ хъуамæ уа ацы закъоны 4-æм статьяйы 3-æм пунктмæ гæсгæ бæлвырдгонд документ ликвидаторы æмæ йæ бартæ снысан кæныны кæнæ йæ куыстæй сисыны тыххæй, ликвидаторы къухфысты дæнцæг, фæлæ кæд ликвидатор разамонæг нæу, уæд ма ликвидаторы разыдзинад дæр. Ликвидаторы кæнæ йæ бартæ алы ивддзинады фæстæ дæр ликвидатортæ хъуамæ бавдисой курдиат реестры ивддзинады регистрацийы тыххæй.

 Статья 84. Ликвидацийы барлæвæрд  
1. Ликвидациимæ баст архайдтытæ æххæст кæнгæйæ ликвидатортæ пайда кæнынц уыцы бартæй æмæ сын бахæсгонд ис уыцы бартæ, кæцытæ ис разамонæг гоймæгтæн, конкуренцийы тобæ кæныны йеддæмæ. Ацы закъоны 51-аг статьяйы нысангонд хæстæ хауынц ликвидатортæм.

2. Ликвидатортæ хæсджын сты цæугæ хъуыддæгтæ кæронмæ ахæццæ кæнын, активтæ ауæй кæнын æмæ амалиуæгон æхсæнады хæстæ æххæст кæнын. Ликвидатортæн бар ис, ног бадзырдтæ саразынæн, кæд æмæ уый æнæмæнгхъæуæг у ликвидацийæн.

3. Ликвидатортæ се снысан кæнынæй уайтагъд хъуамæ саразой баланс ликвидацийы райдайæны боны уавæрæй.  
Статья 85. Мулкы дих

1. Кæд уагæвæрдæй æндæр фæтк нæй сфидаргонд, уæд ликвидацийы процессы амалиуæгон æхсæнады мулк дихгонд цæуы партнерты хсæн сæ акцитимæ баст бартæм гæсгæ.

2. Кæд фиддонтæ кæронмæ не рцыдысты æххæстгонд, уæд фиддонтæ кæнæ сæ аргъ сæрæй фæстæмæ здæхынц, фæлæ иннæ активтæ та дихгонд цæуынц партнерты акцитимæ баст бартæм гæсгæ.

3. Кæд мулк фаг нæу фиддонты бафидынæн, уæд баззайæг активтæ дихгонд цæуынц акцитæм цы бартæ ис, уыдонмæ гæсгæ, æмæ кæд фиддонтæ æххæстæй нæ уыдысты æвæрд, уæд æвæрд æфтиæгтæм гæсгæ.

Статья 86. Ликвидацийы процессы рæстæджы кредиторты хъахъхъæд  
1. Мулк дих кæнын гæнæн ис æрмæстдæр 5 мæйы фæстæ, амалиуæгон æхсæнады хæстæ бафидын æмæ амалиуæгон æхсæнады пырх кæныны тыххæй хъусынгæнинаг парахатгонд куы æрцыд, уый фæстæ. Тæрхондоны уынаффæмæ гæсгæ исбон гæнæн ис дихгонд æрцæуа амалиуæгон æхсæнады скуынæг кæныны тыххæй хъусынгæнинг рапарахатæй 3 мæйы фæстæ, кæд æмæ хæдбар аудиторæй хатдзæг уыдзæн, цæмæй æппæт хæстæ дæр æххæстгонд æрцыдысты æмæ ныртæккæйы уавæрмæ гæсгæ, мулк дих кæнын тæссагдзинад нæ хæссы æртыккаг гоймæгты бартæн.

2. Кæд зындгонд кредитортæ нæ фехъусын кæной сæ домæнты тыххæй, уæд мулк дихгонд æрцæудзæн æрмæстдæр уый фæстæ, сæ домæнтæн æмбæлон аргъ тæрхондоны кæнæ нотариусы депозитон хыгъдыл куы æрцæуа æвæрд, уæд.

3. Кæд хæс дайуаг у кæнæ уый æххæст кæныны æмгъуыд нæма æрлæууыд, уæд мулк дихгæнæн ис æрмæстдæр уыцы цауы, кæд æмæ кредиторæн лæвæрд æрцæуа хæсы æмиас ифтонгад.  æмхуызон æдасдзинад.

4. Æхсæнадон барады юридикон гоймаг – пенсион  агентад (дарддæр – пенсион агентад) нæу кредитор ацы закъоны нысанæн. «Æмбырдгонд пенсийы тыххæй» Гуырдзыстоны закъонæй бæрæггонд хайадисæджы исбонады уæвæг пенсион активты тыххæй кредитор/кредитортæ у/сты æмбæлон хайадисæг кæнæ хайадисæджы бындар/бындартæ. Ацы закъонмæ гæсгæ ликвидаторы куырдиаты цауы пенсион агентад хæсджын у нысангонд гоймагæн бадæтта электронон системæйы уæвæг информаци æмбæлон куыстдæттæджы рдыгæй сæххæстгонд пенсион фиддонты фæдыл, афтæ-ма, Гуырдзыстоны финансты министрады уагдæттæг сферæйы уæвæг æхсæнадон барады юридикон гоймагæй – æфтиæгты куыстуатæй райсгæ бæрæггæнæнтимæ абаргæйы фæстиуæгæн райсгæ информаци дæр «Æмбырдгонд пенсийы тыххæй» Гуырдзыстоны закъонмæ гæсгæ.    
[4. Æхсæнадон барады юридикон гоймаг – пенсион  агентад (дарддæр – пенсион агентад) нæу кредитор ацы закъоны нысанæн. «Æмбырдгонд пенсийы тыххæй» Гуырдзыстоны закъонæй бæрæггонд хайадисæджы исбонады уæвæг пенсион активты тыххæй кредитор/кредитортæ у/сты æмбæлон хайадисæг кæнæ хайадисæджы бындар/бындартæ. Ацы закъонмæ гæсгæ ликвидаторы куырдиаты цауы пенсион агентад хæсджын у нысангонд гоймагæн бадæтта электронон системæйы уæвæг информаци æмбæлон куыстдæттæджы рдыгæй сæххæстгонд пенсион фиддонты фæдыл, афтæ-ма, Гуырдзыстоны финансты министрады уагдæттæг сферæйы уæвæг æхсæнадон барады юридикон гоймагæй – æфтиæгты куыстуатæй райсгæ бæрæггæнæнтимæ абаргæйы фæстиуæгæн райсгæ информаци дæр «Æмбырдгонд пенсийы тыххæй» Гуырдзыстоны закъонмæ гæсгæ.  (Архайын райдайæд 2025 азы 1-аг майæ)] 

Гуырдзыстоны 2023 азы 1 ноябры закъон №3604 – веб-фарс, 20.11.2023аз.
Гуырдзыстоны 2024 азы 27 июны закъон №4314 – веб-фарс, 12.07.2024аз.
Статья 87. Пырхгонд амалиуæгон æхсæнады уæвынад адарддæр кæнын  
1. Партнерты уынаффæйы бындурыл пырхгонд амалиуæгон æхсæнад гæнæн ис адарддæр кæна йæ уæвынад кæд иумæйаг æмбырд афтæ аскъуыддзаг кæндзæн халæппæрсты хайадисджыты хъæлæсты 3/4-ы фылдæр хайæ æмæ амалиуæгон æхсæнады мулк партнерты хсæн дих кæнын нæ райдыдта. Уагæвæрд гæнæн ис æмæ æвдисы фылдæр хъæлæсты æнæмæнгдзинад кæнæ æндæр разуавæртæ.

2. Ликвидатортæ пырхгонд амалиуæгон æхсæнады уæвынад адарддæр кæныны тыххæй уынаф​фæйы  бавдисынц регистрацигæнæг органмæ реестры регистрацийы тыххæй. Уыдонæн бахæсгонд у, цæмæй сбæлвырд кæной, амалиуæгон æхсæнады мулк партнерты ‘хсæн дих кæнын кæй нæма райдыдта, уый.

3. Пырхгонд амалиуæгон æхсæнады уæвыны адарддæр кæныны тыххæй уынаффæ йæ тыхы бацæуы æрмæстдæр реестры регистрацийы фæстæ.

Статья 88. Амалиуæгон æхсæнады регистрацийы аивын   
1. Амалиуæгон æхсæнады мулк æххæстæй дих кæныны фæстиуæгæн куыстуаты ликвидаци кæрон​мæ æххæст æрцæуы. Куыстуаты ликвидацион процесс хъуамæ æххæстгонд æрцæуа куыст​уаты ликвидацион процессы райдайыны регистрацийæ иуылæрæгмæ 4 мæймæ. Фæлæ фиддон аудиты ауадзыны æмгъуыды адарддæр кæныны цауы та – фиддон аудиты кæронмæ фæуыны тыххæй информаци регистрацигæнæг оргæны рдыгæй райсынæй иуылæрæгмæ 1 мæймæ.
2. Ликвидатортæ хъуамæ фехъусын кæной регистрацигæнæг органæн ликвидацийы регистраци​йы тыххæй куырдиатæй, кæцыйы бындурыл регистрацигæнæг орган аивдзæн амалиуæгон æхсæнады регистрацийы.

3. Гуырдзыстоны закъондæттынады бындурыл амалиуæгон æхсæнады банкротæй расидыны цауы хæсджыны минæварадыл барлæвæрд гоймаг адæймаг хæсджын у регистрацигæнæг органæн бавдиса æмбæлон тæрхондонон тæрхоны йæ рахастæй 30 боны æмгъуыдмæ, цæй фæстиуæгæн дæр амалиуæгон æхсæнады регистраци ивд цæуы.

Статья 89. Ликвидацигонд амалиуæгон æхсæнады документацийы æвæрды хæс 
Ликвидацигонд амалиуæгон æхсæнады документаци æвæрд цæуы йæ сырæзтæй 6 азы дæргъы, фæлæ кæд ацы документацимæ хауы амалиуæгон æхсæнады рдыгæй арæзт бадзырд – уæд бадзырды архайды æмгъуыды рацыдæй 6 азы дæргъы, æдас бынаты, кæцыйы сбæрæг кæнынц ликвидатортæ, фæлæ уыдон ныхмæлæуды цауы та, ликвидаторы кæнæ партнеры курдиаты бындурыл тæрхондон сбæлвырд кæндзæн. Раздæры партнертæн æмæ кредитортæн сæ бон у сæрибарæй æркæсой ацы документацимæ, Гуырдзыстоны закъондæттынадæй снысангонд арæнæвæрдтæм гæсгæ.

Статья 90. Ликвидацийы процессы сногкæнын баззайæг мулкы рабæрæг кæныны кæнæ уæлæмхас ликвидацион архайдты æххæст кæныны æнæмæнгдзинады тыххæй  
Кæд амалиуæгон æхсæнады регистрацийы аивыны фæстæ рабæрæг уа, мулк кæй баззад æмæ æнæмæнгхъæугæ кæй у уæлæмхас ликвидацион архæйдтыты æххæст кæнын, уæд тæрхондон хъуамæ снысан кæна уыцы иу кæнæ ног ликвидаторы, юридикон интерес кæмæ ис, ахæм гоймаджы куырдиатмæ гæсгæ. Ликвидаторты бартæ æмæ хæстæ нысангонд сты ацы Закъоны 84-æм статьяйы. Ликвидацийы процесс фæуыдзæн ацы закъонæй сфидаргонд иумæйаг фæткæй.

Статья 91. Индивидуалон амалиуæгдары регистрацийы аивын  
1. Индивидуалон  амалиуæгдары регистрацийы аивыны бындуртæ сты:   
а) хисæрмагонд курдиат;

б) индивидуалон амалиуæгдарæй регистрацигонд физикон гоймаджы мæлæт, тæрхондоны рдыгæй уый мæлæты кæнæ æбæрæгæй сæфтыл банымад, афтæ-ма уый фарсхæцынады райсæгыл нымад, кæд фарсхæцынады райсæгыл банымайыны тыххæй тæрхондоны уынаффæйæ æндæр исты нæй бæрæггонд.   
2. Индивидуалон амалиуæгдары регистрацийы аивын расайы генералон базарадон æууæнкдары (уæвыны цауы) æрурæды.   
3. Индивидуалон амалиуæгдары регистрацийы аивыны цауы уый баривæг у æмбæлон физикон гоймаг.   
4. Ацы статьяйы фыццаг пункты «б» дæлпункты нысангонд цауты индивидуалон амалиуæгдары регистраци ивд цæуы кæцыфæнды гоймаджы куырдиатмæ гæсгæ кæнæ та регистрацигæнæг органы инициативæй.

Сæр X. Ивгъуыд æмæ дайуаг кæнын. 
Бахъаст кæныны  бартæ æмæ æмгъуыдтæ  
Статья 92. Ивгъуыдады æмæ дайуаг кæныны æмгъуыдтæ  
1. Ацы закъонæй регуляцигонд барадон æмахастытæм гæсгæ домæнты ивгъуыдады иумæйаг æмгъуыд у 5 азы. Æмбæлон цауты пайдагонд цæуы Гуырдзыстоны æмбæстагон Кодексы 128æм-146-æм статьятæ.  
2. Ацы закъонмæ гæсгæ, дайуаг кæныны иумæйаг æмгъуыд у 6 мæйы, кæцы нымад цæуы уыцы моментæй, кæд дау кæныны  бары уæвæг гоймаг базыдта кæнæ нæ базыдта дау кæныны бары тыххæй.  
Статья 93. Иумæйаг æмбырды, цæстдарæг советы, разамонæг органы/разамонæг гоймаджы уынаффæйы дайуаг кæныны/бахъаст кæныны барлæвæрд æмæ æмгъуыдтæ   
1. Иумæйаг æмбырды, цæстдарæг советы, къухдариуæггæнæг органы/разамонæг гоймаджы уынаффæ дайуаг у æмæ гæнæн ис бахъаст кæнын, кæд уый халы Гуырдзыстоны закъондæт​тынады кæнæ фæткæвæрды домæнты. Ацы уынаффæйы æнæрастыл  банымайын æнæруадзгæ у, кæд халынад сæйраг нæу. 
2. Иумæйаг æмбырды уынаффæйы дайуаг кæныны бар ис: 
а) иумæйаг æмбырды хайадисæг партнерæн, кæцы уыдис ацы æмбырды æмæ хъæлæс ратта дзырддаг уынаффæйы ныхмæ, фæлæ акционерон æхсæнады цауы та – партнерæн, кæцы йæ ​​ныхмæвæрд хъуыды уæлæмхасæй бахаста иумæйаг æмбырды протоколмæ кæнæ тæрхондонмæ бавдыста бæлвырдгæнæнтæ, цæмæй уый ныхмæвæрд цæстæнгас иумæйаг æмбырды протоколмæ æнæбындурæй кæ нæ бахастой;
б) партнерæн, кæцы нæ уыдис иумæйаг æмбырдыл, кæд уымæн аккаг барадон бындуры æдде загътой нæйы ацы æмбырдмæ æрбацæуыны фæдыл  кæнæ æмбырд сфидаргонд фæткты халгæйæ уыд æрсидгæ, кæнæ/та фарста, кæцыйыл дæр банысангонд уынаффæ уыд райст, боны фæткмæ нæ уыдис хаст; 

в) разамонæг органæн;

г) разамонæг органы уæнгæн, афтæ-ма цæстдарæг советы уæнгæн, кæд банысангонд уынаффæ уымæн хæс кæны кæнæ йын бартæ арæн кæны.

3. Цæстдарæг советы уынаффæйы дайуаг кæныны бар ис партнерæн æмæ разамонæг органæн/​разамонæг гоймагæн, афтæ-ма цæстдарæн советы уæнгæн,  кæд ацы уынаффæ уымæн хæс кæны  кæнæ йын бартæ арæн кæны.

4. Разамонæг органы/разамонæг гоймаджы уынаффæйы дайуаг кæныны бар ис партнерæн æмæ цæстдарæг советæн, афтæ-ма æндæр разамонæг гоймагæн дæр, кæд ацы уынаффæ уымæн хæс кæны кæнæ сын йын бартæ арæн кæны æмæ даугæнæг гоймаг нæ рахæцыд ацы уынаффæйы райсты фарс.

5. Уынаффæ дайуаг кæныны тыххæй хъаст балæвæрд хъуамæ æрцæуа уыцы моментæй 1 мæйы æмгъуыдмæ, кæд дау кæныны бары уæвæг гоймаг уынаффæйы райсты тыххæй куы базыдта кæнæ хъуамæ базыдтаид, фæлæ иуылæрæгмæ уынаффæйы райсты бонæй 6 мæймæ, фæлæ кæд иумæйаг æмбырд æрсидт кæнæ уагъд æрцыд закъоны кæнæ уагæвæрды домæнты бынтон хæлдæй, уæд та уынаффæйы райсты бонæй иуылæрæгмæ 1 азмæ. Уынаффæ кæнæ информаци æмбæхсты цауы дайуаг кæныны æмгъуыд нымад цæуы уыцы моментæй, хъаст кæныны бар кæмæн ис, уыцы гоймаг банысангонд уынаффæйы тыххæй куы базыдта, уыцы моментæй. Уынаффæйыл хъаст кæныны тыххæй уагъд æмгъуыд сног кæнын æнæруадзгæ у.

Хай II. Сæрмагонд хай  
Сæр XI. Солидарон бæрндзинады æхсæнад  
Статья 94. Солидарон бæрндзинады æхсæнады æмбарынад  
1. Солидарон бæрндзинады æхсæнад у ахæм амалиуæгон æхсæнад, кæцыйы партнертæ иумæй​агæй иууон фирмæйон номæй æххæст кæнынц амалиуæгон архайды æмæ ацы æхсæнады хæстæн кредиторты раз дзуапп дæттынц æвæрцонæй æмæ æгæронæй, куыд солидарон хæсджынтæ.  
2. Солидарон бæрндзинады æхсæнадæн хъуамæ уа æппынкъаддæр 2 партнеры.

Статья 95.  Уагæвæрды ивынадтæ бахæссын консенсусæй   
Уагæвæрды ивынад гæнæн ис бахæссæн æрмæстдæр алы партнеры разыдзинадæй (консенсусы принцип), кæд æмæ уагæвæрдæй æндæр исты нæу нысангонд.  
Статья 96. Фиддоны бахæссыны хæс   
1. Кæд партнер йæхимæ райста фиддоны бахæссын уагæвæрдмæ гæсгæ, уæд уыцы фиддон уагæвæрдæй нысангонд æмгъуыдмæ куы нæ сæххæст кæна, уæд иннæ партнертæн сæ бон у райсын уынаффæ, цæмæй ссæрибар кæной уыцы партнеры, кæцы фехæлдта фиддоны бахæссын солидарон бæрндзинады æхсæнадæй, кæд æмæ æндæр ницы нысангонд ис уагæвæрдæй кæнæ солидарон бæрндзинады æхсæнадæн æрмæстдæр 2 партнеры ис. Кæд солидарон бæрндзинады æхсæнадæн æрмæст 2 партнер ис, уæд ацы пункты нысангонд хæсы нæ сæххæсткæныны цауы солидарон бæрндзинады æхсæнад гæнæн ис ныппырх уа ацы закъоны IX сæргонды нысангонд фæткмæ гæсгæ.

2. Партнерæн бар ис, солидарон бæрндзинады æхсæнады номæй æрдома æндæр партнеры рдыгæй бахæсгонд фиддоны бахæссыны хæсы сæххæст кæнын æмæ ацы нысанææй солидарон бæрндзинады æхсæнад тæхондонмæ бавдиса.

3. Партнерæн бар ис, тæрхондонмæ хъаст бадæттын солидарон бæрндзинады æхсæнады номæй æрмæстдæр уæд, кæд æмæ партнер, кæцы фехæлдта фиддон бахæссыны хæс, фыстæй фæдзæхст æрцыд æмæ фæдзæхстæй 1 мæйы æмгъуыдмæ уыцы хæс нæ сæххæст кодта.

Статья 97. Солидарон бæрндзинады æхсæнады минæварад  
1. Æртыккаг гоймæгтмæ æмахасты солидарон бæрндзинады æхсæнады минæварады барлæвæрд ис алы партнерæн дæр.  
2. Кæд ис нысаниуæгон аххосаг, уæд партнерæн гæнæн ис æмæ йæ минæварады барлæвæрды байсой тæрхондоны уынаффæйæ, кæцы бындуриуæг кæны иннæ партнерты хъастмæ гæсгæ. Нысаниуæгон бындур ис, кæд æмæ партнер æнæнхъæлæджы фехæлдта йæхимæ райсгæ хæстæ, кæнæ та æртыккаг гоймæгтимæ æмахастыы солидарон бæрндзинады æхсæнады минæварады æмбæлонæй нæ æххæст кæны æмæ æндæр.  
Статья 98. Солидарон бæрндзинады æхсæнады партнеры ныхмæдзырд
1. Кæд партнерæн солидарон бæрндзинады æхсæнады хæсты тыххæй кредиторы домынад бав​дыст æрцæуа, уæд уымæн йæ бон у бавдиса ныхмæдзырд. Уый бавдисыны бар ис солидарон бæрндзинады æхсæнадæн кæнæ партнерæн йæхицæн кредиторы нысангонд домæны ныхмæ.  
2. Партнерæн йæ бон у нæйы зæгъа кредиторы домæны æххæст кæныныл, цалынмæ солидарон бæрндзинады æхсæнадæн ис уыцы бадзырды дау кæныны бар, кæцы бындурæн æвæрд цæуы креди​торы раз солидарон бæрндзинады æхсæнады хæсæн. 
3. Партнерæн йæ бон у нæйы зæгъа кредиторы домæны æххæст кæныныл, цалынмæ кредиторы домæн нæй гæнæн ис æххæстгонд æрцæуа солидарон бæрндзинады æхсæнады æмгъуыды æрлæуды ныхмæдомæны сæххæст кæнгæйæ (домæнты  цух кæнын).

4. Партнеры мулкы тыххæй тыхмийæ æххæсткæнынæн кредитор хæсджын у солидарон бæрн​дзинады æхсæнады тыххæй æххæстгæнæн документы лæвæрдимæ иумæ æрдома банысангонд партнеры тыххæй æххæстгæнæн документы раттын.   
Статья 99. Солидарон бæрндзинады æхсæнады иумæйаг æмбырд  
1. Партнерæн йæ бон у 1 къуырион æмгъуыды æххæст кæнгæйæ æрсида солидарон бæрнон​дзинады æхсæнады иумæйаг æмбырд алы иннæ партнертæн хонæны фæдзæхстон фыстæгæй кæнæ электрон постæйæ арвитынæй. Хонæн хъуамæ уа иумæйаг æмбырды боны фæткы проект. Хонæны райстæй 3 боны æмгъуыдмæ партнертæн сæ бон у æрдомой иумæйаг æмбырды боны фæткмæ уæлæмхасæнты бахæссын. Ацы курдиат хъуамæ æххæстгонд æрцæуа.
2. Иумæйаг æмбырды партнертæ сæрмагонд скондæй, халæппæрсты хайадисджыты хъæлæсты фылдæр хайæ сæвзарынц  иумæйаг æмбырды сæрдары. Иумæйаг æмбырды алы партнерæн дæр ис 1 хъæлæс.

Статья 100. Иумæйаг æмбырды уынаффæйы райсын  
1. Кæд иумæйаг æмбырды райсгæ уынаффæ хауы иумæйаг бæрндзинады æхсæнады архайды предметы ивддзинæдтæм кæнæ ахизы уый хуымæтæг архайды фæлгæттæй, уæд уый райсынæн æнæмæнгхъæуæг у алы партнеры разыдзинад, кæд уагæвæрдæй кæнæ уагæвæрды бахаст ивддзи​нæ​дтæй, æндæр исты нæй æркастгонд.  
2. Кæд иумæйаг æмбырды уынаффæ искæцы партнеры æндæр партнеримæ æнæмбарадон уавæры æвæры, уæд хъæуы уыцы партнеры разыдзинад.

3. Кæд иумæйаг æмбырды ист уынаффæ хауы иумæйаг бæрндзинады æхсæнад æмæ партнеры хсæн быцæудзинадмæ кæнæ иумæйаг бæрндзинады æхсæнад æмæ партнеры хсæн æрбæстон кæныны бадзырдмæ, уæд уыцы партнер халæппæрсты хайад нæ райсдзæн.

Статья 101. Солидарон бæрндзинады æхсæнады къухдариуæгад  
1. Алы партнертæн дæр ис бар иумæйаг бæрндзинады æхсæнадæн разамынд дæттынæн. Партнер, кæцыйæн ис ацы бар æмæ нæу ист разамынды архайдæй, хæсджын у æххæст кæна нысангонд архайд. Партнер ма хъуамæ райса ахæм архайд йæ разамонæг барты бындурыл, кæцыйы ныхмæ лæууы æндæр разамонæг бартæ кæмæн ис, ахæм партнер.

2. Кæд уагæвæрдæй къухдариуæгады барлæвæрд иу кæнæ цалдæр партнерæн ис лæвæрд, уæд æндæр партнертæ къухдариуæгадæй архайды не ххæст кæнынц.  
3. Æнæруадзгæ у алы партнеры къухдариуæгадон архайдæй бынтон аиуварс кæнын.  
4. Кæд солидарон бæрндзинады æхсæнады партнер юридикон гоймаг у, уæд къухдариуæгады барлæвæрды æххæст кæнын бахæсгонд цæуы уый къухдариуæг/къухдариуæгтæн.
Статья 102. Партнерты разыдзинад æмæ разамонæг партнерæн къухдариуæгадон барлæвæрды байсын  
1. Уагæвæрд гæнæн ис æххæст кæна партнерты развæлгъау, æнæмæнгхъæуæг разыдзинад иуæй-иу бадзырдты арæзтæн.  
2. Разамонæг партнерæн бар ис, бадзырд æнæ иннæ партнерты разыдзинадæй сараза, кæд уый сарæзты фæстиат кæнын æрхæсдзæн солидарон бæрндзинадыы æхсæнадæн уæззау фæстиу​джытæ, кæцыйы тыххæй дæр уый хъуамæ æвæстиатæй фехъусын кæна нысангонд партнертæн.

3. Кæд ис нысаниуæгон бындур, уæд разамонæг партнер гæнæн ис æмæ æнæхай фæуа къухдари​уæгады бартæй тæрхондоны уынаффæйæ, кæцы бындуриуæг кæны æндæр партнерты хъасты бындурыл. Нысаниуæгон бындур уæвы, кæд партнер йæ хæстæ карзæй фехæлдта, кæнæ та æмбæлон æгъдауæй нæ сæххæст кодта солидарон бæрндзинады æхсæнады къухдариуæгад æмæ æндæр.

Статья 103. Партнеры рдыгæй контролы æххæст кæныны бар  
1. Солидарон бæрндзинады æхсæнады къухдариуæгады чи нæ архайы, уыдонæн æппæт партнер​тæн дæр ис бар райсой информаци солидарон бæрндзинады æхсæнады архайды фæдыл æмæ базонгæ уой уый архайдон документациимæ. Ацы бар нæй гæнæн арæнгонд æрцæуа.   
2. Алы партнерæн, уыцы нымæцы, кæцытæ нæ архайынц солидарон бæрндзинады æхсæнады къухдариуæгады, бар ис, æрдома æндæр партнерты солидарон бæрндзинады æхсæнады раз уæвæг хæсты сæххæст кæнын æмæ ай фæдыл солидарон бæрндзинады æхсæнады номæй бавдиса хъаст.   
Статья 104. Солидарон бæрндзинады æхсæнады пайда æмæ зиан  
1. Кæд уагæвæрдæй æндæр ницы нысан ис, уæд алы хæдзарадон азы кæрон дæр солидарон бæрндзинады æхсæнады афæдзы æфтиаг кæнæ зиан бæрæггонд цæуы финансон хыгъдлæ​вæрдтæм гæсгæ æмæ дзы нымад цæуы алы партнеры хай дæр.

2. Партнеры хай æфтиаг бафтдзæн уыцы партнеры фиддонмæ, кæд уый æххæстæй нæ уыд æххæстгонд.  
3. Партнеры хай зиан æмæ æхца, кæцытæ уый бахардз кодта солидарон бæрндзинады æхсæнады хыгъдæй хæдзарадон азы дæргъы ист æрцæудзысты уыцы партнеры хай æфтиагæй.

Статья 105. Солидарон бæрндзинады æхсæнады æфтиагы æмæ зианы дих кæнын  
1. Партнерæн бар ис, æрдома дивидендтæ солидарон бæрндзинады æхсæнады афæдзы æфтиагæй, кæцы бæрæггонд цæуы хæдзарадон азы кæрон, солидарон бæрндзинады æхсæнады капиталы йæ хайæн æмбæлон суммæйы 4 проценты бæрц. Кæд афæдзы æфтиагы бæрц фаг нæу, уæд дивидендты нымад процент æмбæлонæй фæкъаддæр вæййы.

2. Ацы статьяйы фыццаг пункты нысангонд дивидендтæ нымайгæйæ, хæдзарадон азы дæргъы партнеры бахаст нымад цæуы, йæ скæнынæй кусæн азы кæронмæ цы рæстæг баззад, уымæ гæс​гæ. Кæд партнер хæдзарадон азы дæргъы йæ хайæ бахардз кодта æхца солидарон бæрндзинады æхсæнады капиталы, уæд бахардзгонд æхца/суммæ нымад цæудзæн хæрдзты размæ цы рæстæг рацыд, уымæ гæсгæ.

3. Ацы статьяйы фыццаг æмæ 2-аг пункттæм гæсгæ дивидендты бахынцгæйæ суммæйы баны​ма​ды фæстиуæгæн баззайгæ æфтиаг, афтæ-ма хæдзарадон азы зиан дæр партнерты хсæн æмхуыз​онæй дих цæуы.

4. Уагæвæрды гæнæн ис уа æндæр фæтк солидарон бæрндзинады æхсæнады æфтиæгтæ кæнæ зиæнттæ дих кæныны тыххæй, ацы статьяйы цы фæтк нысангонд у, уымæй.

5. Партнер хæсджын нæу раздаха уыцы суммæ, кæцыйы уый намысджынæй æмæ æмбæлонæй цæттæгонд балансы бындурыл æфтиагы хуызæй райсдзæн.  
Статья 106. Партнеры рдыгæй æхцайы бахардз  
1. Партнерæн бар ис, солидарон бæрндзинады æхсæнады кассæйæ йæхи хæрдзтæн рахæсса фæстаг хæдзарадон азы уымæн æмбæлгæ хай капиталы 10 проценты онг суммæ æмæ, кæд уый ацы куыстуатæн бæрæг зиан нæ хæсса, уæд æрдома фæстаг хæдзарадон азы æфтиагæй йæ хай райсын, кæцы гæнæн ис æмæ уа фылдæр нысангонд суммæйæ.

2. Уагæвæрды гæнæн ис æмæ æвдыст æрцæуой партнеры æхца хардз кæныны фæтк, кæцы хицæн кæны ацы статьяйы фыццаг пункты нысангонд фæткæй, уыимæ партнеры æхца хардз кæныны тыххæй иумæйаг æмбырды уынаффæйы æнæмæнгдзинад.

3. Ацы статьяйы фыццаг пунктæй нысангонд цауы йеддæмæ, партнерæн нæй бар, йæ хай капиталæй райса суммæ æнæ иннæ партнерты разыдзинадæй.

Статья 107. Партнерæн хæрдзты бафидын  
Солидарон бæрндзинады æхсæнад хæсджын у партнерæн бафида æппæт уыцы æнæмæнгхъæуæг хардзы, кæцы уый  солидарон бæрндзинады æхсæнады архайды ифтонгадæн бахардз кодта.   
Статья 108. Партнеры рдыгæй хайы аиртæст
1. Партнерæн йæ бон у æппæт иннæ партнерты развæлгъау разыдзинады цауы аиртаса йæ хай, кæд уагæвæрдæй æндæр исты нæй æркастгонд.

2. Партнеры рдыгæй хайы аиртæстæн хъæугæ у фыст бадзырд.

Статья 109. Солидарон бæрндзинады æхсæнадæй партнеры рацыд кæнæ ссæрибар кæнын 
1. Солидарон бæрндзинады æхсæнадæй рацæуыны фæндоны цауы партнер ай фæдыл хæдзарадон азы кæронмæ иуылкъаддæр 6 мæйæ раздæр хъуамæ фехъусын кæна.   
2. Кæд партнеры ныхмæ æнæфидынхъомады хъуыддагкæнынады фæлгæтты банкроты процесс райдайы, уæд солидарон бæрндзинады æхсæнадæй рацыдыл нымад цæуы банкроты режимы райдайæны моментæй.   
3. Кæд партнер солидарон бæрндзинады æхсæнады раз химæ райсгæ сæйраг хæстæ барæй кæнæ æнæхъусдардæй нæ сæххæст кодта, кæнæ кæд уымæн йæ бон нал у ацы хæс æххæст кæнын, кæнæ та йын ис æндæр ахсджиаг аххосæгтæ, уæд тæрхондонæн йæ бон у, иннæ партнерты курдиаты бындурыл райса уынаффæ партнеры солидарон бæрндзинады æхсæнадæй ссæрибар кæныны тыххæй.  
Статья 110. Æмахастытæ солидарон бæрндзинады æхсæнадæй партнеры рацыды/ссæрибар кæныны фæстæ   
1. Солидарон бæрндзинады æхсæнадæй партнеры рацыды/ссæрибар кæныны цауы солидарон бæрндзинады æхсæнады уый хай æфтыд æрцæудзæн æндæр партнеры хаймæ ацы хæйтты пропорционалонæй.  
2. Иннæ партнертæ хæсджын сты солидарон бæрндзинады æхсæнадæй рацæугæ/ссæрибаргонд партнер ссæрибар кæной солидарон бæрндзинады æхсæнады хæстæй æмæ уымæн бафидой компенсаци уыцы суммæйы бæрцæй, кæцы уый солидарон бæрндзинады æхсæнады ныппырхы цауы райстаид. Солидарон бæрндзинады æхсæнадæй рацæугæ/ссæрибаргонд партнерæн ифтон​гады æрдомыны бар нæй.     
3. Солидарон бæрндзинады æхсæнадæй рацæугæ/ссæрибаргонд партнеры солидарон бæрндзи​нады æхсæнады раз химæ райсгæ уыцы хæстæ, кæцытæ фæзындысты йæ рацæуыны размæ солидарон бæрндзинады æхсæнадæй, баззайдзысты сæ тыхы 3 азы дæргъы ацы партнеры рацæуыны фæстæ.

4. Солидарон бæрндзинады æхсæнады мулкы аргъ хъуамæ аргъгонд æрцæуа уыцы бонæн, куыддæр солидарон бæрндзинады æхсæнадæй партнеры рацыд йæ тыхы бацæуы кæнæ партнеры ныхмæ æнæфидынхъомады фæлгæтты банкроты процесс райдайы кæнæ та бавдыст цæуы тæрхондонон хъаст партнеры солидарон бæрндзинады æхсæнадæй ссæрибар кæныны тыххæй. Æмбæлон домæн хъуамæ æххæстгонд æрцæуа дихгæнæн баланс бавдисыны рæстæджы.

Статья 111. Солидарон бæрндзинады æхсæнады партнеры мæлæт   
1. Солидарон бæрндзинады æхсæнады партнер куы амæла, уæд йæ хай бафтдзæн иннæ партнер​ты акцитæм. Солидарон бæрндзинады æхсæнад фиды ацы закъоны 110-æм статьяйы 2-аг пункты нысангонд компенсаци амæлæг партнеры бындартæн, кæд æмæ уагæвæрдæй æндæр исты нæй нысангонд.   
2. Кæд уагæвæрды фыст ис, цæмæй амæлæг партнер ивд æрцæуа йæ бындарæй, уæд алы бындарæн дæр йæ бон у аскъуыддзаг кæна солидарон бæрндзинады партнерады хайад райсын, уымæ гæсгæйæ, лæвæрд æрцæудзæн æви нæ уымæн командиты статус æмæ йæ хай амæлæг партнеры хайбавæрдæй нымад æрцæудзæн æви нæ командитон фиддоныл.

3. Кæд уагæвæрды æндæр ницы фыст ис, уæд командиты хай æфтиаг бæрæггонд цæуы амæлæг партнеры фиддонæй бындарæн æмбæлгæ хаймæ гæсгæ.

4. Кæд иннæ партнертæ нæ разы кæнынц амæлæг партнеры бындары командитæй баззайыныл ацы статьяйы 2-аг пунктмæ гæсгæ, уæд æххæстгонд цæуы ацы статьяйы фыццаг пункт.

5. Амæлæг партнеры бындар гæнæн ис æмбæлон курдиат бадæтта бындарады райстæй 6 мæйы æмгъуыдмæ. Кæд бындар нæ бацæудзæн солидарон бæрндзинады æхсæнадмæ, куыд солидарон бæрнон партнер, уæд уый дзуапп дæтты ацы æхсæнады уыцы хæстæн, кæцытæ сæвзæрдысты уый статус сбæлвырд кæныны размæ, æмæ Гуырдзыстоны æмбæстагон Кодексæй сфидаргонд уыцы уагæвæрдмæ гæсгæ, кæцытæ фæдзæхстон хæстæн бындары бæрндзинады.бæрæг кæны. 

6. Кæд партнерад амæлæг партнеры цалдæр бындары фæнды, уæд уыдон уыдзысты æмпартнер​тæ.

7. Амæлæг партнеры йæ бындарæй æнæкоммерцион партнеры статусæй баивыны фæстиуæгæн солидарон бæрндзинады æхсæнад æнæкоммерцион партнердзинадмæ раивдзæн, кæцымæ нæ хауынц ацы закъонæй сфидаргонд нормæтæ амалхъомдзинады партнерады реорганизацийæн. Командитон æхсæнад хæсджын у, цæмæй регистрацийы документаци æххæст кæна командитон партнерады фæткæвæрдтæ 2 мæйы æмгъуыдмæ, амæлæг партнеры йæ бындарæй командитон партнеры статусæй баивыны уынаффæйæ.

Сæр XII. Командитон æхсæнад  
Статья 112. Командитон æхсæнады æмбарынад  
1. Командитон æхсæнад у ахæм амалиуæгон æхсæнад, кæцыйы партнертæ иумæйагæй, иууон фирмæйон номæй æххæст кæнынц амалхъомдзинады архайд æмæ кæцыйы æппынкъаддæр иу партнеры бæрндзинад командитон æхсæнады кредиторты раз арæнгонд у æмбæлон гарантион суммæйы бæрцæй (командит), фæлæ æндæр партнер/партнертæ кредиторты раз дзуапп дæтты/​дæттынц æвæрцонæй æмæ æнæарæнвæрдæй, куыд солидарон хæсджынтæ (комплементартæ).     
2. Командитон æхсæнады тыххæй ацы закъоны иумæйаг хайæ сфидаргонд фæтктимæ иумæ пай​да​гонд цæуы солидарон бæрндзинады æхсæнады региулиргæнæг нормæтæ, кæд ацы сæргондæй æндæр исты нæй нысангонд. 
Статья 113. Командиты контролы æххæст кæныны бар  
1. Командитæн бар ис, æрдома командитон æхсæнады афæдзон хыгъдлæвæрды къопи æмæ æмбæлон документацимæ базонгæйы бындурыл  сбæлвырд кæна ацы хыгъдлæвæрды растдзинад  
2. Нысаниуæгон бындурты уæвны цауы тæрхондонæн йæ бон у иуæй-иу командиты курдиаты бындурыл кæцыфæнды рæстæджы дæр æрдома командитон æхсæнады балансы æмæ афæдзон хыгъдлæвæрды бæрæггæнæнты, афтæ-ма æндæр информацийы æмæ документты бавдисын.
3. Ацы статьяйы фыццаг æмæ 2-аг пунктты нысангонд бартæ нæй гæнæн ист æрцæуой кæнæ арæнгонд цæуой уагæвæрдæй.

Статья 114. Командитон æхсæнады къухдариуæгад  
1. Командитæн нæй гæнæн архайын командитон æхсæнады хуымæтæг амалиуæгон архайды фæлгæтты комплементаронады рдыгæй сæххæстгонд къухдариуæгады архайды ныхмæ.  Кæд æмæ генералон партнерты архайдтытæ ахизынц командитон партнерады нормалон амалиуæгон архайдæй дарддæр, уæд æнæмæнгхъæугæ у иумæйаг æмбырды уынаффæ, кæцыйы райсты хайад исынц командиттæ дæр.  
2. Кæд командитæн бадзырдæй лæвæрд цæуы юридикон нысаниуæджы архайды æххæст кæныны барлæвæрд, уæд уый хæсджын у командитон æхсæнады раз дзуапп дæтта, куыд арæнгонд бæрндзинады æхсæнады разамонæг орган. Кæд æмæ акци ауæй кæны æнæкоммерцион партнер, уæд разамынды бартæ нæ раттынц акцийы æлхæнæгмæ.

Статья 115. Командиты хъæлæсы бар   
1. Командитæн ис иумæйаг æмбырды хайадисыны бар.

2. Командитæн иумæйаг æмбырдыл хъæлæс дæттыны бар ис æрмæст закъонæй кæнæ уагæвæр​дæй нысангонд цауты. Алы командитæн дæр ис 1 хъæлæс, кæд уагæвæрдæй æндæр исты нæй нысангонд.  
Статья 116. Командиты гарантион суммæ  
1. Командиты гарантион суммæ коммандитон æхсæнады кредиторты тыххæй бæрæггонд цæуы реестры нысангонд гарантион суммæйы бæрцæй.

2. Командит командитон æхсæнады кредиторты раз дзуапп дæтты æрмæстдæр гарантион суммæйæ. Кæд æмæ гарантион суммæ æххæстæй фыст не рцыд, уæд командит коммандитон æхсæнады кредиторты раз дзуапп дæтты, йæхи рдыгæй æнæсæххæстгонд фиддоны бæрцæй дæр.  
3. Гарантион суммæ æнæкоммерцион партнерæн куы раздахынц, уæд гарантион суммæ нымад нæ цæудзæн æнæкоммерцион æхсæнады кредитортæн бафыстыл.

4. Кредитортæн сæ бон у æнцой кæнын реестры нысангонд гарантион суммæйы æнæрегист​рацигонд фæфылдæрыл, æрмæстдæр уæд, кæд æмæ фæфылдæр рабæрæг уа хъуыддагон ахастыты æвæрд процедурæмæ гæсгæ, кæнæ та командитон æхсæнад ай фæдыл кредитортæн æндæр амалæй куы фехъусын кæна.

Статья 117.  Командиты гарантион суммæйы фæкъаддæр  
Командиты гарантион суммæйы фæкъаддæр кæнын нæ расайы уый бæрндзинады фæкъаддæрмæ, кæд æмæ кредиторы раз командитон æхсæнады хæс фæзынд уый гарантион суммæйы фæкъад​дæр кæныны размæ.  
Статья 118. Командитон æхсæнады минæварад  
Æртыккаг гоймæгтимæ æмахастыты командитон æхсæнадæн æвдыст цæуы комплементартæ, кæд æмæ уагæвæрдæй комплементарæн минæварады барлæвæрд арæнгонд нæу.  
Статья 119. Командиты минæварадон барлæвæрд  
Командитон æхсæнады минæварады барлæвæрд коммандитæн ис æрмæстдæр æууæнкдар гæх​хæт​ты бындурыл, кæцыйы комплементартæ дæттынц.  
Статья 120. Командитон æхсæнады æфтиаг æмæ зианы дих кæнын  
1. Командитон æхсæнады хай æфтиæгтæй æрмæстдæр æвæрд æрцæудзæн йæ хай командитон æхсæнады капиталы, цалынмæ уыцы хай нæ бахæццæ уа уагæвæдæй гарантион суммæйы бæрцмæ.

2. Командитон коммандитон æхсæнады зианы бафидыны хайад исы йæхи гарантион суммæйы æмæ уый рдыгæй æнæсæххæстгонд фиддоны бæрцæй.   
Статья 121. Командиты рдыгæй æфтиаг райсын  
1. Командит уымæ æмбæлгæ æфтиаг гæнæн ис райса æрмæст йæхи хайы пропорционæй. Уымæн йæ бон нæу æрдома уыцы æфтиаг райсын, цалынмæ йæ хайбавæрд уагæвæрдæй нысангонд суммæйæ къаддæр уа.
2. Командит хæсджын нæу рахдаха уыцы суммæ, кæцыйы уый намысджынæй æмæ æмбæлон æгъдауæй бацæттæгонд балансы бындурыл æфтиагы хуызæй райсдзæн.
Статья 122. Командиты рдыгæй хайы аиртæст кæнæ бындарадæй адæттын  
1. Командит йæхи хай гæнæн ис аиртаса кæнæ бындарадæй ратта æндæр партнерты разыдзинады æдде, кæд уагæвæрдæй æндæр исты нæй æркастгонд.  
2. Командиты рдыгæй хайы аиртасынæн хъæугæ у фыстæй бадзырд. 
Сæр XIII. Арæнгонд бæрндзинады æхсæнад  
Статья 123. Арæнгонд бæрндзинады æхсæнады æмбарынад  
1. Арæнгонд бæрндзинады æхсæнад у амалиуæгон æхсæнад, кæцыйы капитал дихгонд у акцитыл, фæлæ партнерты бæрндзинад ацы æхсæнады хæстæн у арæнгонд.

2. Арæнгонд бæрндзинады æхсæнад кредиторты раз æппæт йæхи мулкæй дзуапп дæтты.

3. Арæнгонд бæрндзинады æхсæнад партнерты хæстæн дзуапп нæ дæтты.

Статья 124. Арæнгонд бæрндзинады æхсæнады разамонæг орган  
1. Арæнгонд бæрндзинады æхсæнадæн разамынд дæтты æмæ йæ æвдисы æртыккаг гоймæгтимæ ахастыты разамынд дæттæг орган, кæцыйы сконды ис иу кæнæ цалдæр разамонæджы. Цалдæр разамынддæттæг гоймаджы куы уа, уæд æххæстгонд цæуынц акционерон æхсæнады органты тыххæй æмбæлон нормæтæ. Разамонæгæн йæ бон у уа физикон гоймаг кæнæ юридикон гоймаг.

2. Разамонæг хæсджын у æххæст кæна партнерты уынаффæтæ, разамонæг æмæ минæварон æххæстбартæ æххæст кæнгæйæ.

3. Разамонæг гоймаг барджын у уынаффæтæ райса æппæт фарстыты фæдыл, кæцытæ закъонмæ гæсгæ кæнæ уагæвæрдмæ гæсгæ нæ хауынц партнерты кæнæ цæстдарæг советы компетенцимæ. Аимæ иумæ, иумæйаг æмбырдæн ис бар кæцыфæнды фарсты фæдыл дæр уынаффæ рахæсса, ацы закъоны 195-æм статьяйы 3-аг пункты нысангонд фылдæры хайæ.

4. Разамонæг гоймагимæ ахастыты мидис æмæ йæ архайды тыххæй мызд бæрæггонд цæуы ацы закъонæй æмæ куыстадон бадзырдæй, кæцыйы разамонæг гоймагимæ аразы иумæйаг æмбырд, фæлæ дуалистон разамынды системæйы цауы та – цæстдарæг совет.

5. Разамонæг гоймаджы амæлæты, бæрнон бынатæй ацæуыны кæнæ йæ барлæвæрд æндæр хуызы куы фесæфой, уæд партнертæ хъуамæ равзарой ног разамонæг гоймаг 1 мæйы æмгъуыдмæ.

Статья 125. Арæнгонд бæрндзинады æхсæнады цæстдарæг совет  
1. Арæнгонд бæрндзинады æхсæнад аразы цæстдарæг совет, кæд закъон кæнæ уагæвæрд æвдисы цæстдарæг советы уæвынад.

2. Цæстдарæгон советыл хæлиу кæны ацы закъоны 209-æм-220-æм статьятæ, кæд уагæвæрдæй æндæр ницы нысангонд уа.
3. Цæстдарæгон советыл хæлиу кæны ацы закъоны 51-аг æмæ 53-аг статьятæ, кæд уагæвæрдæй æндæр ницы нысангонд уа.

Статья 126. Арæнгонд бæрндзинады æхсæнады партнерты уынаффæ  
1. Партнерты уынаффæ райсын хæссын æнæмæнгхъæугæ у ахæм фарстаты аскъуыддзаг кæнынæн:

а) финансон хыгъдлæвæрд сфидар кæнын;

б) арæнгонд бæрндзинады æхсæнады мулк партнерты хсæн дих кæнын;

в) арæнгонд бæрндзинады æхсæнадæй йæхи капиталы хай райсын;

г) барты ивд, кæцытæ фæзынынц акцитæй кæнæ акциты кълæстæй;

д) арæнгонд бæрндзинады æхсæнадæй партнеры арвитын;

е) арæнгонд бæрндзинады æхсæнадæй партнеры рацæуын;

ж) разамонæг гоймаджы бæрнон бынатмæ снысан кæнын, йемæ куысты бадзырд саразын æмæ йæ бынатæй ссæрибар кæнын;

з) цæстдарæг советы сарæзт, уыцы цауы йеддæмæ, кæд цæстдарæг советы сарæзт закъонæй у нысангонд;

и) цæстдарæг советы уæнг сæвзарын, æвзæрсты æмгъуыд сбæрæг кæнын, куыстæй сисын;

к) директоры æмæ цæстдарæг советы хыгъдлæвæрдтæ сфидар кæнын;

л) цæстдарæг советы уæнгæн йæ архайды тыххæй мызд бæрæг кæнын;

м) цæстдарæн советы уæнг кæнæ директоры ныхмæ тæрхондонон процессты хайадист (уыимæ ахæм процессты минæвар снысан кæнын);
н) арæнгонд бæрндзинады æхсæнады реорганизаци;

о) арæнгонд бæрндзинады æхсæнады пырх кæнын;

п) арæнгонд бæрндзинады æхсæнады бындурæвæрæг бадзырды/уагæвæрды ивддзинæдтæ бахæс​сын.

2. Цæмæй партнертæ уынаффæ рахæссой, уый тыххæй халæппæрсты хайадисджыты хъæлæсты æрдæгæй фылдæр хъæуы, кæд æмæ уагæвæрды æндæр нысангонд нæй. Партнеры хъæлæсты нымæц нымад цæуы партнеры хаймæ гæсгæ арæнгонд бæрндзинады æхсæнады капиталы, кæд æмæ уагæвæрд æндæр исты нæ нысан кæны.  
3. Арæнгонд бæрндзинады æхсæнады бындурæвæрæг бадзырдмæ/уагæвæрдмæ ивддзинæдтæ хъуамæ райст æрцæуой хъæлæсты хайадисджыты хъæлæсты 3/4 фылдæр хайæ, кæд æмæ уагæвæрдмæ гæсгæ фылдæр хъæлæстæ нæй нысангонд.

4. Акциты кæцыфæнды къласмæ хаст барты ивды тыххæй уынаффæйы райстæн (уыцы нымæцы, бартæй пайда кæныны фæтк ивыны тыххæй) уæлæмхасæй хъæуы хицæутты разыдзинад иуылкъаддæр 3/4 хъæлæсты иумæйаг нымæцæй, кæцытæ хаст сты ивдмæ гæсгæ æнæфæцудгæ акцитæм, кæд æндæр ницы нысангонд у уагæвæрды æмбæлон хайы, кæцы æмхъæлæсæй райст æрцыд партнерты æрдыгæй.

5. Кæд партнер, райсгæ уынаффæмæ гæсгæ, ссæрибар вæййы йæ хæстæй арæнгонд бæрндзинады æхсæнады раз, йæ хæстæ фæкъаддæр вæййы, кæнæ та уынаффæ хауы йемæ бадзырд саразынмæ кæнæ йæ ныхмæ домæны райдайæнмæ, æрбæстон кæнынмæ кæнæ йæ ныууадзынмæ, уæд уыцы партнерæн нæй хъæлæс кæныны бар уæлдæр ранымад фарстыты фæдыл. Уымæн ма нæй бар хъæлæс кæнын æндæр партнеры номæй, æрмæст йæ æууæнкдары гæххæтт ацы фарстамæ куы хауы, уæд.

Статья 127. Арæнгонд бæрндзинады æхсæнады иумæйаг æмбырд  
1. Арæнгонд бæрндзинады æхсæнады разамынддæттæг орган, фæлæ уагæвæрдæй  нысангонд цауы та – цæстдарæг совет афæдз иу хатт уæддæр æрсиды иумæйаг æмбырд, ацы закъоны 129-æм статьяйы нысангонд цауы йеддæмæ.    

2. Иумæйаг æмбырд, кæцы æркæсдзæн арæнгонд бæрндзинады æхсæнады архайды афæдзы фæстиуджытæм, хъуамæ æрæмбырд уа афæдзы баланс бацæттæ кæнынæй 6 мæйы æмгъуыдмæ, кæд æмæ уагæвæрдæй цыбырдæр æмгъуыд нæ нысангонд цæуы.

3. Иумæйаг æмбырд уагъд цæуы разамонæг органы фæстæ æппынкъаддæр 14 боны фæстæ, фæлæ уагæвæрдæй нысангонд цауты цæстдарæг совет ныммыхуыр кæны хъусынгæнинаг иумæйаг æмбырдмæ æрсидты тыххæй æмæ арвиты хонæн партнертæм. Уагæвæрд гæнæн ис æмæ снысан кæна æндæр æмгъуыд. Иумæйаг æмбырды бынат æмæ рæстæг æнæбындурæй ма хъуамæ арæн кæной партнеры бартæ иумæйаг æмбырды хайад райсынæн.

4. Иумæйаг æмбырды æрсидты тыххæй хъусынгæнинаг/хонæн хъуамæ уа иумæйаг æмбырды боны фæткы.

5. Партнерæн ис бар æрдома разамонæг органæй, цæмæй йын ратта бæлвырдгæнæнтæ иумæйаг æмбырды боны фæткы алы фарсты фæдыл æмæ бавдиса йæ домæн/хъуыды. Кæд партнеры домæн фыстæй лæвæрд цæуы иумæйаг æмбырды агъоммæ æппынкъаддæр 3 боны размæ, уæд уый хъуамæ æххæстгонд æрцæуа кæнæ бахаст æрцæуа боны фæткы иуæй-иу фарстайæ. Партнерæн йæ бон у ахæм хуызы æрдомын фарста боны фæткмæ бахæссын/бафтауын. Иумæйаг æмбырды боны фæткы фарсты фæдыл бæлвырдгæнæнтæ раттыныл кæнæ фарсты боны фæткмæ бахæссыны тыххæй æрдомыныл нæйы зæгъыны бар ис æрмæстдæр арæнгонд бæрндзинады æхсæнады сæйраг интерестæ бахъахъхъæныны тыххæй, кæцытæ хъуамæ æрцæуой бæлвырдгонд фыстæй.

6. Иумæйаг æмбырдмæ ма гæнæн ис æрхонын арæнгонд бæрндзинады æхсæнады разамонæг гоймæгтæ, цæстдарæн советы уæнгтæ æмæ æндæр гоймæгтæ.

Статья 128. Арæнгонд бæрндзинады æхсæнады партнерты æнæрадон æмбырд  
1. Партнерты æнæрадон æмбырд æрсидыны бар лæвæрд цæуы разамонæг органæн кæнæ цæстдарæг советæн (кæд ис), фæлæ разамонæг гоймæгты нæ уæвыны цауы (мæлæт, йæ бынатæй ацæуын, йæ æххæстбартæ æндæр хуызы фесафын æмæ æнд.), партнерæн/партнертæн, кæцыйæн/кæцытæн ис арæнгонд бæрндзинады æхсæнады хæйты кæнæ хъæлæсы бары уæвæг хæйтты æппынкъаддæр 5 проценты.  
2. Партнерæн/партнертæн, кæцыйæн/кæцытæн ис арæнгонд бæрндзинады æхсæнады хæйты кæнæ хъæлæсы бары уæвæг хæйтты æппынкъаддæр 5 проценты (инициатор партнер/партнертæ), бар ис, æрдомын органæй, кæцыйæн ис бар æмбырды æрсидын уагæвæрдмæ гæсгæ, цæмæй æрæмбырд кæна партнерты æнæрадон æмбырд. Партнерты æнæрадон æмбырды æрсидты тыххæй æркуырдæн бар фæзыны фæстаг иумæйаг æмбырдæй иуылраздæр 1 мæйæ.

3. Партнерты æнæрадон æмбырды æрсидыны тыххæй инициатор партнеры/партнерты домæн  фыстæй хъуамæ æрцæуа бавдыст æмæ хъуамæ уой йæ боны фæткы фарстатæ. Ацы фарстаты мидис хъуамæ æмбæлон уа Гуырдзыстоны закъондæттынады, арæнгонд бæрндзинады æхсæнады нысæнтты æмæ архайды ахастæн. Иумæйаг æмбырды æрсидты бар кæмæн ис, уыцы орган хæсджын у партнерты æнæрадон æмбырд ауадза уæлдæр банысангонд курдиат райсынæй иуылæрæгмæ 3 мæймæ.  
4. Кæд партнерты æнæрадон æмбырды æрсидты тыххæй инициатор партнеры/партнерты домæны бавдисынæй 20 боны æмгъуыдмæ нæ æрсиддзæн, инициатор партнерæн/партнертæн бар ис, йæхæдæг æрсида æнæрадон æмбырд. Сфидар кæна уый боны фæтк æмæ сæвзара æнæрадон æмбырды сæрдар ацы закъоны 36-æм статьяйы нысангонд фæткмæ гæсгæ. Партнерты æнæрадон æмбырд у æххæстгæнæн, кæд æмæ дзы хайад исынц, арæнгонд бæрндзинады æхсæнады хъæлæсты фылдæр хай кæмæн ис, ахæм партнертæ.

5. Партнерты æнæрадон æмбырд æрсидты хæрдзтæ йæхимæ исы арæнгонд бæрндзинады æхсæнад. Партнерты æнæрадон æмбырды æрсидт æмæ уагъд цæуы, ацы закъонæй кæнæ уагæвæрдæй иумæйаг æмбырдæн цы иумæйаг уагæвæрдтæ снысан кодтой, уыдонмæ гæсгæ.

Статья 129. Арæнгонд бæрндзинады æхсæнады иумæйаг æмбырды уынаффæйы райсын æнæ иумæйаг æмбырд ауадзынæй  
1. Уагæвæрдæй нысангонд цауты, партнерты хсæн уынаффæтæ райсыны тыххæй, æнæмæнг​хъæугæ нæу иумæйаг æмбырд æрсидын. Иумæйаг æмбырд æрсидыны бар кæмæн ис, уыцы орган/гоймаг арвиты боны фæтк, кæцыйы ис аскъуыддзагкæнинаг фарстатæ æмæ партнерты уынаффæйы проект партнертæм сæ регистрацигонд адрисмæ гæсгæ, уагæвæрдæй нысангонд цауты та – электрон формæйæ. Фыстæг, партнерты уынаффæйы проекты æмæ боны фæткимæ иумæ, хъуамæ уа: 

а) æмгъуыды бæрæггæнæн, кæцыйы мидæг партнертæ хъуамæ фыстæй фехъусын кæной иумæйаг æмбырд æрсидыны бар кæмæн ис, уыцы органæн сæ позици аскъуыддзагкæнинаг фарстаты фæдыл, кæд уыцы æмгъуыд уагæвæрды кæнæ уынаффæйы проекты нысангонд нæу, уæд. Кæд уæлдæр ранымадгонд æмгъуыд уагæвæрды кæнæ уынаффæйы проекты нæу нысангонд, уæд уый уыдзæн 15 боны æмæ нымад цæуы партнеры рдыгæй уынаффæйы проекты райсты бонæй;

б) алы информаци/бæрæггæнæнтæ æмæ документтæ, кæцытæ хъæуынц уынаффæ райсынæн;

в) æндæр документтæ æмæ информаци/бæрæггæнæнтæ, кæцытæ нысангонд сты закъонæй.

2. Уагæвæрд гæнæн ис нысан кæна партнеры фыстæй позицийыл партнеры къухфысты бынаты нотариалон фæткæй сбæлвырд кæнын.

3. Кæд ацы статьяйы фыццаг пункты «а» дæлпункты нысангонд æмгъуыдмæ партнер иумæйаг æмбырды æрсидыны барлæвæрды уæвæг органæн фыстæй нæ фехъусын кæна партнерты уынаффæйы проектыл разыдзинады тыххæй, уæд нымад цæудзæн, ацы проектимæ разы кæй нæу, ууыл.

4. Партнерты уынаффæйы иумæйаг æмбырды ауадзыны æдде райсгæйæ хъæлæсты фылдæр хай нымад цæуы алы партнеры хъæлæсы иумæйаг нымæцæй.

5. Ацы статьямæ гæсгæ райсгæ партнерты уынаффæйыл къух æрфыссы иумæйаг æмбырды æрсидты барлæвæрды уæвæг орган. Уый хъуамæ æрвита йæ къопитæ, уынаффæйы датæ нысан​гондæй, партнертæм уынаффæйы райстæй иуылæрæгмæ 5 бонмæ.   
Статья 130. Арæнгонд бæрндзинады æхсæнады партнеры иумæйаг æмбырды хайадист 
1. Арæнгонд бæрндзинады æхсæнады партнер иумæйаг æмбырды хайад исы йæхæдæг кæнæ минæвары æххуысæй. Æууæнкдар гæххæтт лæвæрд цæуы фыстæй, иу кæнæ цалдæр иумæйаг æмбырды кæнæ бæрæг æмгъуыдмæ минæвары бартимæ.

2. Иумæйаг æмбырдмæ æрсидæг органæн хъуамæ фехъусын кæной иумæйаг æмбырды хайадисты тыххæй партнеры минæвары æххуысæй, æмæ йын æмбæлон æууæнкдар гæххæтт хъуамæ бавдисой æмбырды агъоммæ, кæнæ та æмбырды райдайæнæй уайтагъд.

Статья 131. Арæнгонд бæрндзинады æхсæнады партнеры хъæлæс кæныны æмæ партнерты уынаффæйы хайадисты фæтк æмæ уавæртæ  
1. Арæнгонд бæрндзинады æхсæнады партнеры хъæлæс кæныны æмæ партнерты уынаффæйы райсты хайадисыны фæтк æмæ уавæртæ бæлвырдгонд цæуы уагæвæрдæй. Ацы фæткты æмæ уавæртæ æнæмæнгæй банысан кæнын хъæуы иумæйаг æмбырдмæ æрсидты документы, кæнæ та партнертæм æрвыст партнерты уынаффæйы проекты. Кæд уагæвæрд банысангонд фæткты æмæ уавæрты  нæ бæлвырд кæны, уæд уыдон арæнгонд бæрндзинады æхсæнады разамонæг орган сбæлвыд кæны.  
2. Уагæвæрдæй гæнæн ис æвдыст цæуа, цæмæй партнерæн, кæцы иумæйаг æмбырды нæдæр йæхæдæг æмæ нæдæр минæвары æххуысæй исы хайад, йæ бон у ацы æмбырды ауадзыны агъоммæ дистанционæй, фыстæй, ацы статьяйы 3-аг пунктæй сфидаргонд фæткæй ратта хъæлæс уыцы боны фæткмæ хаст фарстаты фæдыл. Ацы цауы партнер нымад цæуы иумæйаг æмбырды боны фæткмæ бахаст фарстыты дискуссийы хайадисæгыл.

3. Кæд уагæвæрд дæтты бар иумæйаг æмбырды уæвæг кæнæ æнæуæвæг партнерæн техникон фæрæзтæй хъæлæс раттын, уæд ахæм хуызы лæвæрд хъæлæс нымад цæудзæн æрмæстдæр уæд, кæд гæнæн ис æууæнкджынæй сбæрæг кæнын хъæлæс кæныны барæй пайда кæныны бар кæмæн ис, уыцы гоймаджы æмæ æмбæлон акцитæ. Уæлæмхас электрон бастдзинады фæрцы раргом кæнгæйæ, хъуамæ сбæлвырд уа нотариусæй, кæнæ та электронон къухфыстæй, Гуырдзыстоны закъондæттынадæй снысангонд уагæвæрдмæ гæсгæ.

4. Иумæйаг æмбырды сæрдар æмæ æмбырд æрсидæг орган дзуапп дæттынц, хъæлæс кæныны бартæй пайда кæныны бар кæмæн ис, уыцы гоймаджы æмæ æмбæлон акциты æууæнкджын идентификацийæ.

Статья 132. Хъæлæсты аккумулирады методы пайда кæнын арæнгонд бæрндзинады æхсæнады  
Уагæвæрдæй кæнæ партнерты уынаффæйæ нысангонд цауты арæнгонд бæрндзинады æхсæнады разамонæг орган кæнæ цæстдарæг совет æвзарыны тыххæй спайда кæнынц ацы закъоны 199-æм статьяйы нысангонд хъæлæсты аккумулирады метод.  
Статья 133. Арæнгонд бæрндзинады æхсæнады хай  
1. Хай у барты предмет, кæцы бæрæг кæны гоймаджы хайадист арæнгонд бæрндзинады æхсæнады капиталы.

2. Арæнгонд бæрндзинады æхсæнады капиталмæ партнеры хайбавæрд бæрæггонд цæуы йæ хаймæ гæсгæ.

Статья 134. Арæнгонд бæрндзинады æхсæнады фидгæ капитал  
1. Арæнгонд бæрндзинады æхсæнадæн гæнæн ис æмæ уа фидгæ капитал.

2. Кæд арæнгонд бæрндзинады æхсæнадæн ис æрмæстдæр номиналон аргъ кæмæн ис, ахæм акцитæ, уæд рауагъд капиталы бæрц хъуамæ уа номиналон аргъ кæмæн ис, уыцы акциты æмткæйон. Кæд арæнгонд бæрндзинады æхсæнадæн ис куыд номиналон аргъимæ акцитæ, афтæ æнæ номиналон аргъæй акцитæ дæр, уæд рауагъд капиталы бæрц фылдæр у номиналон аргъимæ акциты суммæйæ. Кæд арæнгонд бæрндзинады æхсæнад рауагъта æрмæстдæр акцитæ, кæцытæн нæй номиналон аргъ, уæд рауагъд капитал гæнæн ис сбæрæг уа цыфæнды суммæйæ дæр.

3. Арæнгонд бæрндзинады æхсæнады фидгæ капитал хъуамæ æвдыст цæуа националон валю​тæйæ.

4. Арæнгонд бæрндзинады æхсæнады рауагъд капиталы райдианы бæрц бæрæггонд цæуы бындурæвæрæг бадзырдæй. Партнертæ райсынц уынаффæ, цæмæй ивд æрцæуа æвæрд капиталы бæрц.

5. Бындурæвæрд бадзырдæй гæнæн ис бæрæггонд цæуа хæйтты/искæцы къласы хæйтты райсинаг минималон фиддон (хайы номиналон аргъ). Æндæр æмæ æндæр къласы хæйтты номиналон аргътæ гæнæн ис бæрæггонд цæуой æндæр æмæ æндæр бæрцæй.

Статья 135. Арæнгонд бæрндзинады æхсæнады акциты къластæ

1. Уагæвæрдæй гæнæн ис уагъд цæуа арæнгонд бæрндзинады æхсæнады акциты æндæр æмæ æндæр кълæсты уæвынад. Акцитæ, кæцытæ дæттынц идентон барты æмæ хæсты фæзынды, аразынц акциты иу кълас.

2. Иу къласы æппæт акциты номиналон аргъ хъуамæ уа иугъуызон.

3. Бартæ æмæ хæстæ, кæцытæ баст сты æндæр æмæ æндæр кълæсты акцитимæ æмæ сæ мидисимæ, регуляцигонд цæуынц ууагæвæрдæй.

4. Акциты кæцыфæнды къласмæ баст барты ивды тыххæй уынаффæйы райстæн (уыцы нымæцы барæй пайда кæныны кæнæ хæс æххæст кæныны фæтк ивыны тыххæй) уæлæмхасæй хъæуы æмбæлон къласы æнæфæцудгæ хæйттимæ баст хъæлæсты иуылкъаддæр 3/4 хайы хицæутты разыдзинад, кæд æндæр ницы нысангонд æрцыд æмбæлон уагæвæрдæй.

Статья 136. Хайы хуызтæ æмæ арæнгонд бæрндзинады æхсæнады рдыгæй ног акциты рауагъд  
1. Хай нымад цæуы æвæрдыл, кæд уый ратта арæнгонд бæрндзинады æхсæнад æндæр гоймагæн бæрæг æфтиагы бæсты, æнæкæсгæ уымæ, уыцы æхсæнад райста уыцы æфтиаг æви нæ.

2. Акцитæ, кæцыты æвæрды тыххæй скъуыддзаг дæр партнерты уынаффæйæ кæнæ уагæвæрдæй бæрæггонд орган райста кæнæ партнертæ райстой, сты уагъд акцитæ. Рауагъд акцитæ фыст цæуынц реестры æмæ нæ дæттынц бартæ кæнæ хæстæ нæ фæзынын кæны, уæдмæ. Акциты æвæрды æххæст кæны арæнгонд бæрндзинады æхсæнады разамонæг орган.

3. Акци, кæцы гæнæн ис уагъд æмæ æвæрд æрцæуа фидæны партнерты уынаффæмæ гæсгæ, у барлæвæрд акци. Арæнгонд бæрндзинады æхсæнады капиталы барлæвæрд акциты бæрц, кълас, æмбæлон хай, афтæ-ма йæ номиналон аргъ (кæд ахæм аргъ бæлвырдгонд у) арæнгонд бæрндзинады æхсæнады бындурæвæрд бадзырды хъуамæ æвдыст цæуа.

4. Партнертæн сæ уынаффæ кæнæ арæнгонд бæрндзинады æхсæнады бындурæвæрд бадзырд гæнæн ис æмæ снысан кæна уыцы уавæртæ, кæцыты уæвынады цауы æмæ кæцытæм гæсгæ хъуамæ уой уагъд æмæ æвæрд барлæвæрд акцитæ.

5. Барлæвæрд акциты фæлгæтты акциты рауагъды фæдыл уынаффæ райсынц партнертæ кæнæ исы уагæвæрдæй кæнæ та партнерты уынаффæйæ бæрæггонд барлæвæрд орган. Банысангонд  уынаффæмæ хауынц акциты нымæц, номиналон аргъ (кæд ахæм аргъ бæлвырдгонд у) æмæ кълас. Ацы уынаффæйы ма гæнæн ис æмæ уа акцитæ æвæрыны æмгъуыд, минималон аргъ кæнæ æндæр уавæртæ.

6. Уагæвæрдæй кæнæ партнерты уынаффæйæ гæнæн ис бæрæггонд цæуа, цæмæй бæрæг уавæрты акциты æнæвæддзинады цауы, æнæвæрд акцитæ гæнæн ис æмæ æрцæуой аннулиргонд, кæцы, йæхи рады, гæнæн ис æмæ æркæна рауагъд акциты бæрц аннулиргонд акциты бæрцæй фæкъаддæр кæнынмæ. Арæнгонд бæрндзинады æхсæнады разамонæг орган бындурæвæрд бадзырдмæ бахæссы æмбæлон ивддзинæдтæ.

7. Уагæвæрды нысангонд цауты, партнерты уынаффæмæ гæсгæ, акцитæ гæнæн ис лæвæрд æрцæ​уой партнертæн кæнæ иу кæнæ цалдæр къласы акциты хицау партнертæн пропорцио​нал​онæй, æнæ фиддонты домгæйæ (акциты рауагъд арæнгонд бæрндзинады æхсæнады исбонæй). Иу къласы акцитæ нæй гæнæн раттын куыд акцитæ арæнгонд бæрндзинады æхсæнады исбонæй æндæр къласы акцитæ кæмæ ис, ахæм партнертæн, кæд æмæ уагæвæрд ахæм фадат нæ лæвæрдта рауагъды акциты кæнæ сæ хайы рауагъды размæ, кæнæ та рауагъды къласы акцитæ кæмæн ис, уыцы партнертæ сразы сты уыцы акциты рауагъдыл фылдæр хайæ æмæ акциты хсæн æвæрд акцитæ.
Статья 137. Арæнгонд бæрндзинады æхсæнады рауагъд ног акциты балхæныны бар 
1. Кæд уагæвæрдæй æндæр ницы ис æркастгонд, уæд арæнгонд бæрндзинады æхсæнады уагъд ног акциты  æлхæныны бар ис партнертæн.   
2. Кæд уагæвæрдæй кæнæ ацы статьяйы 6-æм пунктмæ гæсгæ ист уынаффæйæ æндæр исты нæй æркакстгонд, уæд арæнгонд бæрндзинады æхсæнадæн нæй бар рауагъд акциты æвæрынæн кæнæ æбæрæг нымæц гймæгтæн бавдисын акциты æвæрынæн кæцыфæнды уавæрты, цалынмæ уый партнертæн фыстæй нæ бавдиса рауагъд акциты уыцы уавæрты балхæнын æмæ уый тыххæй æмбаргæ æмгъуыды не сбæлвырд кæндзæн.
3. Ног рауагъд акциты балхæныны уæлбар барæй спайда кæныны тыххæй банхъаргæ цауы арæнгонд бæрндзинады æхсæнад партнерæн ацы бары спайда кæнынæн хъуамæ ратта æмбаргæ æмгъуыд, фæлæ иуылкъаддæр 14 боны.   
4. Ног рауагъд акциты балхæныны уæлбар бар æххæстгонд цæуы акцийы пропорционалонæй, кæд æмæ алы партнер ацы бары спайда кæныны æндæр фæткыл нæ бадзырдта. Кæд пропорционалонады æххæст кæнынæй банхъаргæ акцитæ партнерты хсæн дырысæй нæ дих кæнынц, уæд уыцы акциты æлхæныны уæлбар фæткы, кæцы партнерты хсæн нæ дих кæны, хъæлæсты фылдæр хайæ бæлвырд кæнынц партнертæ.   
5. Партнер, кæцыйæн ис ног рауагъд акцитæ балхæныны бар, йæ бон у ацы статьяйы 3-аг пункты нысангонд æмгъуыдмæ нæйы зæгъа банысангонд барыл кæцыфæнды æртыккаг гоймаджы пайдайæн.  
6. Ног акцийы рауагъды рæстæджы уæлбар æлхæныны бар гæнæн ис уа арæнæвæрд кæнæ æнæрайсгæ партнерты уынаффæйæ, кæцы райст цæуы халæппæрсты хайадисджыты хъæлæсты иуылкъаддæр 3/4 фылдæры хайæ. Ацы уынаффæ гæнæн ис ист æрцæуа æрмæстдæр арæнгонд бæрндзинады æхсæнады разамонæг органы хыгъдлæвæрды бындурыл, кæцы æвдисы æмбæлон бындуртæ нысангонд бар арæн кæнынæн кæнæ аиуварс кæнынæн æмæ æрбæстон кæны хайы алæвæрды аргъ.

Статья 138. Арæнгонд бæрндзинады æхсæнады партнеры фиддоны бахаст  
1. Партнер хæсджын у бадзырдгонд фиддон сæххæст кæна æхцайы хуызæй æнæхцайы хуызæй,  кæд æнææхцайæ фиддон уагæвæрдæй  тобæгонд нæу.

2. Иумæйаг æмбырдæн бар ис партнеры ссæрибар кæнын фиддон бахæссыны хæсæй, æрмæст уыцы цауты йеддæмæ, кæд фиддон æнæмæнгхъæуæг у кредиторты домæнтæ æххæст кæнынæн кæнæ арæнгонд бæрндзинады æхсæнады архайды ахсджиаг интерестæн.

3. Кæд фиддоны бахæссыны хæсæй ссæрибар кæнын хауы номиналон аргъ уæвæг акцимæ, уæд ссæрибар кæнын уагъд цæуы æрмæстдæр æвæрд капиталы æмбæлон фæкъаддæрæй.

4. Фиддон хъуамæ æххæст æрцæуа уагæвæрдæй кæнæ партнерты бадзырдæй сфидаргонд фæткæй. Акциты æвæрды фæстæ æнæмæнгхъæуæг нæу æххæст кæнæ хайгай фиддон бахæссын. Фиддон бахæссыны æмгъуыды тыххæй бадзырд куы нæ уа, уæд æвæрæн хъуамæ æрцæуа арæнгонд бæрндзинады æхсæнады курдиатæй æмбæлон æмгъуыдмæ, кæцы бæрæг кæны ацы æхсæнады хъуагдзинæдты, партнерты финансон уавæры æмæ æххæстгæнинаг хæсы гуырахстмæ гæсгæйæ.

Статья 139. Арæнгонд бæрндзинады æхсæнады партнеры фиддоны нæ бахаст æмæ уый фæстиуджытæ  
1. Кæд партнер снысангонд æмгъуыдмæ фиддон нæ бахæсдзæн, уæд æмгъуыдæй ахизгæ фид​доны аргъ хыгъдгонд цæуы ацы æмгъуыды аивгъуыды афæдзон процент Гуырдзыстоны Национ банкы рдыгæй æмбæлон æмгъуыдæн снысангонд рефинансирады мыздæвæрды дывæр бæрцæй, кæд æмæ уагæвæрдæй æндæр исты нæй æкастгонд.   
2. Фиддоны бафидыны рæстæджы æмгъуыд фæфæстиат кæныны цауы разамонæг органæн йæ бон у райдайа хайы конфискацийы процесс. Партнерæн хъуамæ фехъусын кæной ацы процессы райдайæны тыххæй æмæ йын хъуамæ лæвæрд æрцæуа уæлæмхас æмгъуыд иуылкъаддæр 30 боны, цæмæй фиддон бахæсса.

3. Фиддоны бахæссыны уæлæмхас æмгъуыд æнæфæстиуæгæй аивгъуыды фæстæ уый халæг партнер​æн æмбæлон фыстæй хъусинаг арвиты æмæ уый арæнгонд бæрндзинады æхсæнады пайдайæн фесафы йæ хайы, хайгай æвæрд фиддоны æмæ уыимæ баст бартæ. Фиддонимæ баст домæнтæ сæ тыхы баззайынц.

Статья 140. Æнæмæнгхъæуæг æмæ барвæндон фиддонтæ  
1. Акциты æвæрыны размæ, уагæвæрд кæнæ уагæвæрды ивынад, кæцы æмхъæлæсæй райстой æмбæлон акцийы хицау партнертæ, гæнæн ис æмæ æххæст кæна партнерты хæс æхцайæ уæлæмхас æвæрæн бахæссын партнерты уынаффæмæ гæсгæ æмæ сбæрæг кæна, уæлæмхас æвæрыны хæс кæцы хаймæ хауы. Ахæм цауы уагæвæрд хъуамæ сбæрæг кæна уæлæмхас фиддоны максималон бæрц. 

2. Партнертæ уæлæмхас фиддоны сæхи хæйтты пропорционалонæй æххæст кæнынц.

3. Æнæмæнгхъæуæг уæлæмхас фиддоны æнæсæххæсткæнгæйæ æмбæлон цауы пайдагонд цæуы ацы закъоны 139-æм статья, уыцы цауы йеддæмæ, кæд партнер рацæуы арæнгонд бæрндзинады æхсæнадæй ацы закъоны 144-æм статьямæ гæсгæ.   
4. Партнерæн, директоры разыдзинадæй, йæ бон у сæххæст кæна уæлæмхас  барвæндон фиддон æнæхцайы хуызæй дæр, уæддæр, кæд уагæвæрд уæлæмхас фиддоны бахæссыны хæсы нæ нысан кæны.   
Статья 141. Арæнгонд бæрндзинады æхсæнады хайы алæвæрд  
1. Партнерæн йæ бон у йæ хай æнæ арæнгонд бæрндзинады æхсæнады æмæ партнерты разыдзи​надæй адæттын (аиртасын кæнæ æрæвæрын).

2. Уынаффæ, кæцы арæн кæны, тобæ кæны кæнæ/та партнерты кæнæ арæнгонд бæрндзинады æхсæнады разыдзинадыл дæлбар кæны партнеры рдыгæй йæхи хайы адæттыны (аиртасын кæнæ æрæвæрын) кæнæ/та ивынад бахæссы архайгæ арæнвæрдмæ кæнæ хайы адæттынæн (аиртасынæн кæнæ æвæрынæн) хъæугæ разыдзинады адæттыны фæткмæ, ист цæуы æрмæст алы уыцы партнеры разыдзинад, кæцымæ банысангонд арæнвæрд кæнæ тобæ нæ хауы.    
3. Хайы адæттыны тыххæй бадзырд хъуамæ арæзт æрцæуа фыстæй.

4. Партнер хæсджын у бадзырдыл къухтæ æрфыссыны фæстæ æвæстиатæй фехъусын кæна арæнгонд бæрндзинады æхсæнадæн хайы адæттыны тыххæй.

5. Хайы арвитын йæ тыхы бацæуы регистрацигæнæг органы рдыгæй хайы ног партнеры номыл регис​трацийы фæстæ. Ацы цауы пайдагонд цæуы намысджын æлхæнæджы тыххæй Гуырдзысто​ны закъондæттынадæй сфидаргонд нормæтæ.

6. Хайы аиртасыны моменты аиртæст хайимæ баст æнæсæххæстгонд хæстæн арæнгонд бæрндзи​нады æхсæнады раз солидаронæй дзуапп дæттынц хайы аиртасæг æмæ хайы æлхæнæг партнертæ, кæд уагæвæрдæй æндæр исты нæй æркастгонд.  
Статья 142. Арæнгонд бæрндзинады æхсæнады рдыгæй хисæрмагонд капиталы хай балхæнын   
1. Арæнгонд бæрндзинады æхсæнады рдыгæй хисæрмагонд капиталы хайы балхæнгæйæ æмбæлон цауты æххæстгонд цæуы ацы закъоны 145-æм статьяйы фыццаг, 4-æм æмæ 7-æм пункттæ. Уагъд цæуы хисæрмагонд капиталы уыцы хайы балхæнын, кæцыйы тыххæй æмбæлон фиддон æххæстæй бафыст æрцыд.

2. Арæнгонд бæрндзинады æхсæнадæн нæй бар æххæстæй райсын йæхи капиталы хай, кæцы дæтты æнæарæн хъæлæсты бартæ кæнæ арæнгонд бæрндзинады æхсæнады исбон райсыны бар йæ ликвидацийы процессы фæуды фæстæ.

3. Арæнгонд бæрндзинады æхсæнад йæхи капиталы хай куы райса кæнæ уыцы хайы æхсæнады дæлхай куы райса, уæд уыцы хай нымадмæ нæ цæуы хъæлæсты нымайыны, ацы æхсæнады исбон дих кæныны, йæ парх кæныны курдиат бадæттыны æмæ хайы хицæуттæй цы æндæр бартæ фæзыны, уыдонæй пайда кæныны нысанæн.

4. Кæд уагæвæрд æвдисы, арæнгонд бæрндзинады æхсæнад йæхи капиталæй цы хай райста уый анулир кæнын, уæд партнертæ райсдзысты уынаффæ уыцы хайы анулир кæныны тыххæй. Ацы хайы аивын хъуамæ æвдыст æрцæуа уагæвæрды.

5. Арæнгонд бæрндзинады æхсæнады капиталы хай, кæцы æлхæд æрцыд ацы закъоны кæнæ уагæвæрды халынæй, хъуамæ уæйгонд æрцæуа кæнæ ивд æрцæуа уыцы къæлиндарон азы кæронмæ, кæцыйы уый æлхæд æрцыд.  
6. Ацы статьяйы домæнтæ хауынц, æмбæлон уавæрты, æртыккаг фарсы рдыгæй арæнгонд бæрн​дзинады æхсæнады капиталы хай йæхи номыл æмæ арæнгонд бæрндзинады æхсæнады хардзæй райсынмæ.

Статья 143. Арæнгонд бæрндзинады æхсæнадæй партнеры ссæрибар кæнын  
1. Кæд ис нысаниуæгон бындуртæ, уæд тæрхондонæн йæ бон у партнерты уынаффæмæ гæсгæ арæнгонд бæрндзинады æхсæнады бавдыст хъасты бындурыл райса уынаффæ партнеры арæн​гонд бæрндзинады æхсæнадæй ссæрибар кæныны тыххæй.

2. Нысаниуæгон бындуры уæвыны цауы, кæд æмæ партнеры архайд нысаниуæгджынæй зиан хæссы арæнгонд бæрндзинады æхсæнады интерестæн кæнæ йæ дарддæры хайадист куыд партнер зианхæссæг у арæнгонд бæрндзинады æхсæнады дарддæры архайдæн, кæд партнер арæнгонд бæрндзинады æхсæнад æнæнтыстæй бафæдзæхста партнеры фыстæй арæнгонд бæрндзинады æхсæнады интересты зиангæнæг архайды æрлæууыны æмæ гæнæнуæвæг ссæрибар кæныны тыххæй.

3. Кæд уагæвæрд фылдæр хъæлæсты нымæц нæ амоны, уæд ацы уацы статьяйы фыццаг пункты нысангонд партнерты уынаффæ ист цæуы халæппæрсты хайадисджыты хъæлæсты фылдæры хайæ, фæлæ иуылкъаддæр арæнгонд бæрндзинады æхсæнады уыцы хæйтты иумæйаг нымæцы æрдæгæй, кæцытæ дæттынц ацы фарсты фæдыл халæппæрсты хайад райсыны бар. Ацы цауы уыцы партнерæн, кæцыйы ныхмæ скъуыддзаг хъуамæ æрцæуа ист, хъæлæс кæныны бар нæй. Арæнгонд бæрндзинады æхсæнады, кæцыйæн дыууæ партнер ис, уынаффæ хæссы дыккаг партнер ацы закъоны 20-æм статьяйы фыццаг пунктмæ гæсгæ.

4. Арæнгонд бæрндзинады æхсæнадæн йæ бон у тæрхондонмæ хъаст бадæтта ацы статьяйы фыццаг пунктмæ гæсгæ æмбæлон партнерты уынаффæйæ 30 боны æмгъуыдмæ.

5. Тæрхондонæн йæ бон у, арæнгонд бæрндзинады æхсæнады куырдиатмæ гæсгæ, æрурома парт​н​е​ры хъæлæс кæныны бартæ кæнæ æндæр æнмбæлгæ бартæ, цалынмæ хъуыддаджы фæдыл кæронбæттæн уынаффæ ист не рцæуа, уæдмæ.

6. Арæнгонд бæрндзинады æхсæнадæй партнеры ссæрибар кæныны тыххæй тæрхондоны уынаффæйы цауы, партнер нымад цæуы ссæрибаргондыл, тæрхондоны уынаффæ йæ тыхы куы бацæуа уыцы моментæй.

7. Арæнгонд бæрндзинады æхсæнадæй ист партнеры акцитæ лæвæрд цæуы арæнгонд бæрндзи​на​ды æхсæнадмæ. Уагæвæрд гæнæн ис нысан кæна ссæрибаргонд партнеры акциы иннæ партнер​тæн пропорционалонæй адæттыны кæнæ акци/акциты аннулир кæнын.

8. Арæнгонд бæрндзинады æхсæнадæй ацухгонд партнерæн хъуамæ лæвæрд æрцæуа рæстаг аргъ йæ хайæн. Æмбæлон цауты æххæстгонд цæуы ацы закъоны 145-æм статьяйы фыццаг, 4-æм æмæ 7-æм пункттæ.

Статья 144. Партнеры рацыд арæнгонд бæрндзинады æхсæнадæй  
1. Партнерæн бар ис, рацæуын арæнгонд бæрндзинады æхсæнадæй уагæвæрдæй нысангонд цауты кæнæ уыцы цауы, кæд арæнгонд бæрндзинады æхсæнады къухдариуæгады кæнæ æндæр партнерты архайдтытæ нысаниуæгджынæй зиан хæссынц уый интерестæн, кæнæ/та кæд ис иуæй-иу ахæм нысаниуæгон бындур/уавæр:

а) арæнгонд бæрндзинады æхсæнады архайды предмет зынгæ фæивта;

б) арæнгонд бæрндзинады æхсæнад фæстаг 3 азы дæргъы дивидендтæ нæ дих кодта, кæд арæнгонд бæрндзинады æхсæнады финансон уавæр уый фадат лæвæрдта, уæддæр;

в) арæнгонд бæрндзинады æхсæнад райста ацы закъоны 135-æм статьяйы 4-æм пункты нысангонд уынаффæ;

г) иннæ партнертæ райстой уынаффæ уæлæмхас фиддон бахæссыны хæсы тыххæй, кæцы хауы уымæ дæр.

2. Кæд ацы статьяйы фыццаг пунктæй æркастгонд уавæртæ бындуриуæг кæнынц партнерты уынаффæйæн, уæд партнерæн ис бар арæнгонд бæрндзинады æхсæнадæй ацæуын æрмæстдæр уæд, кæд уый нæ рахæцыд ацы уынаффæйы фарс.

3. Партнер хъуамæ фыстæй фехъусын кæна арæнгонд бæрндзинады æхсæнадæн йæ ацæуыны тыххæй æмæ ахæм ацæуыны аххосæгтæ. Уæлдæр ранымад хъусынгæнинаг райсгæйæ, арæнгонд бæрндзинады æхсæнады разамонæг орган хъуамæ фехъусын кæна иннæ партнертæн ацы партнеры æхсæнадæй ацæуыны тыххæй, уый фæстæ партнертæ райсдзысты уынаффæ, цæмæй сразы уой партнеры æнæххæст бæрндзинады æхсæнадæй ацæуыныл, афтæ ма йæ хай арæнгонд бæрндзинады æхсæнадмæ раттын, пропорционалонæй йæ дих кæнын иннæ партнертæн, кæнæ та йæ анулир кæныны тыххæй.

4. Кæд æмбæлон хъусынгæнинаг райсыны фæстæ 30 боны æмгъуыдмæ партнертæ нæ райсой ацы статьяйы 3-аг пункты нысангонд уынаффæтæ кæнæ не сразы уой партнеры рацæуыныл арæнгонд бæрндзинады æхсæнадæй, уæд разамонæг орган æвæстиатæй хъуамæ фехъусын кæна партнерæн, кæцыйы фæнды æхсæнадæй ацæуын. Кæд разамонæг орган нæ фехъусын кæна партнерæн, кæцыйы фæнды арæнгонд бæрндзинады æхсæнадæй ацæуын, партнертæ цыфæнды уынаффæйы тыххæй, æмбæлон хъусынгæнинаг райсынæй 30 боны æмгъуыдмæ, уæд нымад цæудзæн, партнертæ кæй не сразы сты партнеры арæнгонд бæрндзинады æхсæнадæй ацæуыныл.

5. Арæнгонд бæрндзинады æхсæнадæй рацæуын кæй фæнды, уыцы партнеры хайы аргъ хъуамæ сбæрæг уа фæрсты бадзырдæй, фæлæ уыдон æнæразыдзинады цауы та – фæрсты снысангонд хæдбар аудиторæй. Кæд фарстæ хæдбар аудиторы кандидатурæйыл не сразы уыдзысты, уæд тæрхондон снысан кæндзæн хæдбар аудиторы фæрсты искæцыйы куырдиатмæ гæсгæ.

6. Фæрстæ æмхуызонæй дзуапп дæттынц хæдбар аудиторы лæггæдты аргъæн æмæ иумæйагæй дзуапп дæттынц аудиторы лæггæдты аргъы фидынæн, кæд æмæ фæрсты бадзырдæй æндæр исты нæй æркастгонд.  
7. Арæнгонд бæрндзинады æхсæнадæй партнеры ссæрибар кæныны тыххæй тæрхондон райсы у​ынаф​фæ партнеры куырдиатмæ гæсгæ, ацы статьяйы 1-аг пункты нысангонд уавæрты цауы. Банысангонд куырдиаты бавдисыны бар ис 30 боны дæргъы, ацы статьяйы 4-æм пункты нысангонд уынаффæйы райстæй 30 боны дæргъы, фæлæ кæд ацы уынаффæ ист не рцыд – уæд 30 бонон æмгъуыд æнæнтыстæй аивгъуыдæй 30 боны дæргъы. Тæрхондон сбæлвырд кæны афтæ-ма арæнгонд бæрндзинады æхсæнадæй рацæуæг партнеры хайы аргъ æмæ йын хайы аргъ бафидыны æмгъуыд, кæцы тæрхондоны уынаффæ йæ тыхы бацæуыны бонæй 30 бонæй фылдæр нæ уыдзæн.

8. Арæнгонд бæрндзинады æхсæнадæй рацæуæг партнерæн хъуамæ бафидой йæ хайы аргъ:

а) компенсацийы бæрцыл фæрсты ‘хсæн бадзырдæй 15 боны æмгъуыдмæ, кæд фæрстæ æндæр æмгъуыдыл не сразы сты;

б) хæдбар аудитор фæрстæм фыст хыгъдлæвæрд куы бадæтта, ​​уымæй 30 боны æмгъуыдмæ;

в) тæрхондоны снысангонд æмгъуыдмæ.

9. Ацы статьяйы 8-æм пункты нысангонд цауы æххæстгонд цæуынц ацы закъоны 145-æм стать​яйы фыццаг, 4-æм æмæ 7-æм пункттæ.

Статья 145. Арæнгонд бæрндзинады æхсæнады дивидендты дих  
1. Арæнгонд бæрндзинады æхсæнады разамонæг орган, финансон хыгъдлæвæрды бæрæггæнæн​тæ хынцгæйæ, арæнгонд бæрндзинады æхсæнады партнертæн дивидендтæ дих кæныны тыххæй фæндон бацæттæ кæны æмæ йæ бавдисы партнертæн. Разамонæг орган хæсджын у партнертæн бавдисын, арæнгонд бæрндзинады æхсæнады партнертæн дивидендтæ дих кæныны фæндонимæ иумæ, компанийы фиддонты тыххæй хъусынгæнинаг, кæцы бæлвырд кæны, дивидендты дих кæныны датæйы фæстæ къæлиндарон азы дæргъы ацы компанийæн йæ бон кæй уыдзæн йæ хæстæ æххæст кæнын хуымæтæг кæнæ/та спълангон архайды фæлгæтты. 
2. Партнертæ райсынц уынаффæ партнертæн дивидендты дих кæныны фæдыл, разамонæг органы фæндонмæ гæсгæ кæнæ æндæр хуызы. Партнертæн дивидендтæ дих кæныны тыххæй партнерты уынаффæ хъуамæ нысан кæна дивидендтæ дих кæныны датæ.

3. Дивидендтæ домыны бар фæзыны уыцы гоймагæн, кæцы у арæнгонд бæрндзинады æхсæнады партнер, ацы статьяйы 2-аг пункты нысангонд уынаффæ хæссыны рæстæджы.

4. Дивиденд партнертыл хъуамæ дих цæуа дивиденды партнертыл дих кæныны фæдыл партнерты уынаффæйы нысангонд датæйæ уагæвæрдæй кæнæ ацы уынаффæйæ нысангонд æмгъуыдмæ, кæцы 9 мæйæ фылдæр нæ уыдзæн снысангонд уынаффæйы райсты датæйæ. Кæд æмæ партнертæн дивидендты дих кæныны тыххæй уынаффæйы датæ нæй нысангонд, уæд ацы уынаффæйы райсты датæ нымад цæуы дивидендты дих кæныны датæйыл. Дивиденд у арæнгонд бæрндзинады æхсæнады хæс, цалынмæ йæ нæ адих кæной, уæдмæ.

5. Æвæрдгонд капиталы фæкъаддæры цауы  æнæруадзгæ у æвæрдгонд капиталы расæрибаргонд бæрцæй дивидендты дих кæнын æвæрд капиталы фæкъаддæры датæйæ 6 мæйы æмгъуыдмæ. Æмбæлон цауы æххæстгонд цæуы ацы закъоны 169-æм статья.

6. Дивидендтæ партнертæн дих кæнын бар нæй, кæд æмæ ис стыр æнхъæлц, цæмæй уый фæстиуæгæн арæнгонд бæрндзинады æхсæнадæн йæ бон нæ бауыдзæн йæ хæстæ æххæст кæнын уый хуымæтæг кæнæ/та спълангонд архайды фæлгæтты иннæ къæлиндарон азы дæргъы. Афтæ-ма тобæгонд у дивидендтæ партнертæн дих кæнын, кæд уый фæстиуæгæн арæнгонд бæрндзинады æхсæнады активтæн сæ бон нал уыдзæн хæстæ æмæ инвестицигонд капиталы бæрц бамбæрзын. Тобæгонд у резервтæ дих кæнын дæр, кæд æмæ уый закъонæй кæнæ уагæвæрдæй тобæгонд у.

7. Партнерæн кæнæ партнеримæ баст гоймагæн гæнæн ис æмæ уа бадзырдон ахастытæ арæнгонд бæрндзинады æхсæнадимæ (уыцы нымæцы, разамонæг кæнæ цæстдарæг советы уæнг уæвын æмæ ацы компанийæ æмбæлон бадзырдмæ гæсгæ æфтиаг исын), кæдæмæ бадзырды уавæртæ æмæ бадзырдæй нысангонд æфтиаг æмбæлынц хæдбар адæймæгты хсæн бадзырдон ахастыты æмгъуыдтимæ.

8. Ацы статьяйы нысангонд хæстæ куы нæ æххæст кæна, уæд партнер хæсджын у райсгæ дивидендтæ/æфтиаг фæстæмæ раттын, кæд æмæ зыдта кæнæ хъуамæ зыдтаид дивидендты дих кæныны æнæрайсгæдзинады тыххæй кæнæ дивидендты/æфтиаг райсыны тыххæй. Ацы статьяйы нысангонд хæстæ куы нæ сæххæст кæна, уæд разамонæг иумæйагæй æмæ хицæнæй дзуапп дæтты арæнгонд бæрндзинады æхсæнады раз йæ æппæт исбонæй, комкоммæ æмæ æвæстиатæй. Арæнгонд бæрндзинады æхсæнадæн йæ бон нæу ацы барæй йæхи сисын.

Статья 146. Арæнгонд бæрндзинады æхсæнады партнеры рдыгæй информаци райсыны æмæ документацимæ æркæсыны бар  
1. Арæнгонд бæрндзинады æхсæнады разамонæг орган хæсджын у, цæмæй æмбæлон рæстæгмæ партнерæн ратта информаци арæнгонд бæрндзинады æхсæнады архайды тыххæй æмæ ратта фадат арæнгонд бæрндзинады æхсæнады бизнес-документацимæ базонгæйы фадат.

2. Ацы статьяйы фыццаг пункты куыд фыст ис, афтæмæй информаци раттыныл не сразы уæвын бар ис, цæмæй арæнгонд бæрндзинады æхсæнад бахъахъхъæд æрцæуа уый ахсджиаг интерестæ халыны рискæй. Нæ разы кæнын хъуамæ уа фыстæй бæлвырдгонд. Информаци раттыныл нæй зæгъын афтæ-ма гæнæн ис, кæд æрдомгæ информаци æргомæй æнцонвадат у.
3. Ацы закъоны 174-æм статья хауы арæнгонд бæрндзинады æхсæнады партнеры куырдиатмæ сæрмагонд аудиторы снысан кæныны тыххæй
Статья 147. Арæнгонд бæрндзинады æхсæнады пайдайæн партнерæн хъасты бадæттыны бар  
Партнер арæнгонд бæрндзинады æхсæнады пайдайæн тæрхондонмæ хъаст куы бадæтта, ​​уæд æххæстгонд цæуы ацы закъоны 222-æм статья.

Статья 148. Арæнгонд бæрндзинады æхсæнады партнеры рдыгæй доминантон уавæры фыдмийæн спайда кæнын  
Арæнгонд бæрндзинады æхсæнады партнеры доминантон уавæры фыдмийæн спайда кæныны цауы æххæстгонд цæуы ацы закъоны 176-æм статья.
Статья 149. Арæнгонд бæрндзинады æхсæнады партнерты бадзырд  
Арæнгонд бæрндзинады æхсæнады партнерты бадзырдыл хæлиу кæны ацы закъоны 177-æм æмæ 178-æм статьятæ.  
Сæр XIV. Акционерон æхсæнад  
Статья 150. Акционерон æхсæнады æмбарынад  
1. Акционерон æхсæнад у амалиуæгон æхсæнад, кæцыйы капитал дихгонд у акцитыл.

2. Акционер акционерон æхсæнады хæстæн дзуапп нæ дæтты.  

3. Акционерон æхсæнад хæсджын у кредиторы раз æппæт йæхи мулкæй дзуапп дæттын.

4. Акционерон æхсæнад нæ дæтты дзуапп йæ акционерты хæстæн.
Статья 151. Акцийы æмбарынад  
1. Акци у регистрацигонд аргъджын гæххæтт кæнæ дематериализацигонд аргъджын гæххæтт, кæцы бæрæг кæны гоймаджы хайадист акционерон æхсæнады капиталы.

2. Регистрацигонд акци у Гуырдзыстоны æмбæстагон Кодексы 928-æм статьяйæ бæрæггонд регистрацигонд аргъджын гæххæтт. 

3. Кæд акционерон æхсæнады акцитæ сты æхсæнадон аргъджын гæххæттытæ, уæд ацы акцитæ хъуамæ уой дематериализацигонд, специалон закъондæттынадæй нысангонд цауты йеддæмæ.  
Гуырдзыстоны 2023 азы 16 ноябры закъон №3720 – веб-фарс, 07.12.2023аз.
Статья 152. Акционерон æхсæнадмæ æвæрæн бахæссын   
1. Куыст æххæст кæнын кæнæ лæггæдтæ дæттын нæй гæнæн уа акционерон æхсæнады æнæхцайы æвæрæны æххæсткæныны дзаума.

2. Æхца æвæрыны фæтк æмæ æмгъуыд бæрæггонд цæуынц закъон кæнæ/та уагæвæрдæй. Кæд æмæ уæлдæр ранымад æмгъуыд нæу снысангонд, уæд акционер хъуамæ æхца бахæсса æмбæлон æмгъуыдмæ акционерон æхсæнады куырдиаты фæстæ. Аиртасæг акционер, æлхæнæгимæ иумæ, иумæйагæй æмæ хицæнæй дзуапп дæтты акционерон æхсæнады раз æнæххæстгонд хæстæн, кæцытæ баст сты акциимæ йæ аиртасыны рæстæджы, кæд æмæ æндæр ницы фыст ис уагæвæрды.

3. Акционерон æхсæнад аразгæйæ, кæнæ уый капитал фæфылдæр кæнгæйæ, акционер хъуамæ бахæсса хайбавæрд акционерон æхсæнады регистрацийы моментæй кæнæ йæ капитал фæфылдæр кæныны моментæй 5 азы æмгъуыдмæ, кæд æмæ уагæвæрдæй цыбырдæр æмгъуыд нысангонд нæй, уæд.

4. Акционерон æхсæнады регистрацийы рæстæджы кæнæ капиталы рæзты рæстæджы акционер хъуамæ бахæсса æхцайы фæрæзтæ иуылкъаддæр 25 проценты бæрц æмбæлон рауагъд акцийы номиналон аргъæй, номиналон аргъ куы нæ уа, уæд та ацы закъоны 156-æм статьяйы 2-аг пунктæй нысангонд аргъæй иуылкъаддæр 25 проценты бæрц.

5. Кæд акционер фехæлы æхцайы фæрæзтæ бахæссыны æмгъуыд, уæд афæдзон проценттæ æрæмбырд вæййынц æрæгмæ, æнæфидгæ æхцайы фæрæзтыл, Гуырдзыстоны Национ банкы æмбæлон периоды рефинансирдзинады хайадæй дыууæ хатты фылдæр, кæд æмæ уагæвæрды æндæр исты нысангонд нæу. Акционерон æхсæнадæн йæ бон у уæлæмхас æрдомын компенсаци, уæлдæр ранымад æмгъуыд фехæлды аххосæй цы зиæнттæ æрцыд, уыдонæн. Ахæм фæтк хауы æнæхцайы фæрæзтæм дæр.

6. Кæд акционер æмгъуыдмæ æхцайы фæрæзтæ нæ бахæсса, уæд акционерон æхсæнады разамонæг органæн йæ бон у райдайа акцийы конфискацийы процесс. Ацы цауы акционерон æхсæнад хæсджын у акционеры бафæдзæхсын акциты байсты процессы райдайæны тыххæй æмæ йын раттын æппынкъаддæр 30 боны уæлæмхас æмгъуыд, цæмæй æхцайы фæрæзтæ бахæсса.

7. Уæлæмхас æмгъуыд æнæфæстиуæгæй куы фæвæййы, уæд акционер фесафы хай, æвæрд фиддоны æмæ йемæ баст бартæ акционерон æхсæнады пайдайæн, разамонæг органы æрвыст хъусинаджы фæстæ. Æнæххæстгонд фиддонимæ баст акционерон æхсæнады домæнтæ сæ тыхы зайынц.
8. Разамонæг органæн йæ бон у кæцыфæнды рæстæджы дæр рахæсса уынаффæ, цæмæй æрлæууа хайы байсты процесс.

9. Уагæвæрд гæнæн ис æмæ æххæст кæна цæстдарæг советы разыдзинад, цæмæй разамонæг орган æххæст кæна ацы статьяйы нысангонд æххæстбартæ. Ацы æххæстбартæ гæнæн ис æмæ æххæстæй кæнæ хайгай лæвæрд æрцæуой иумæйаг æмбырды æххæстбартæн, кæд æмæ уагæвæрд нысан кæны ахæм гæнæнты.   
10. Акционерон æхсæнады регистрацийы размæ, акционерты æвзæрст хæдбар аудитор хъуамæ бацæттæ кæна хыгъдлæвæрд кæцыфæнды æнæхцайы æвæрæнты тыххæй, кæцытæ хъуамæ мыхуыргонд æрцæуой регистрацигæнæг органы электрон порталыл. Хæдбар аудитор гæнæн ис 
11. Хæдбар аудиторы хыгъдлæвæрды хъуамæ уа æппынкъаддæр алы активы нывæзт, кæцы у æнæхцайы æвæрæн, спайдагонд аргълæвæрды методтæ æмæ бæрæггæнæн, æмбæлы æви нæ ацы методтæй райсгæ аргъ æмбæлон акциты нымæц æмæ номиналон аргъæн, фæлæ номиналон аргъ куы нæ уа, уæд та ацы закъоны 15-æм статьяйы 26-æм пункты нысангонд аргъæн.

12. Ацы статьяйы 9-æм пункты домæн нæ пайдагонд цæуы баиу кæныны/дих кæныны фæстиуæгæн арæзт ног амалиуæгон æхсæнады тыххæй, кæд æмæ баиу кæныны/дих кæныны пъланы проект сбæлвырд кодта хæдбар аудитор ацы закъоны 70-æм статьяйы нысангонд процедурæмæ гæсгæ.

Статья 153. Барлæвæрд, рауагъд æмæ æвæрд акцитæ  
1. Барлæвæрд акцитæ бæрæггонд цæуынц бындурæвæрд бадзырдæй æркастгонд æвæрд акциты максималон нымæцмæ гæсгæ.   
2. Рауагъд акцитæ нымад цæуынц ахæм акцитыл, кæцыты бæлвырд нымæц бæрæггонд цæуы акционерон æхсæнады барлæвæрд органы уынаффæйæ æмæ кæцытæ æвæрын æмæ бафидын хъæуы æвæрды тыххæй уынаффæйы нысангонд уавæрты.

3. Акционерон æхсæнады æндæр адæймагæн бæрæг суммæ кæнæ æндæр æфтиаг бафидыны уавæры æмæ акционеры къухы цы акци ис, уый нымад цæуы æвæрд хайыл.

Гуырдзыстоны 2023 азы 16 ноябры закъон №3720 – веб-фарс, 07.12.2023аз.
Статья 154. Акцийы номиналон аргъ 
1. Бындурæвæрæн бадзырдæй гæнæн ис сбæрæг кæна уыцы аргъ, кæцыйыл къаддæр аргъæйдæр æнæруадзгæ у æмбæлон къласы акцийы рауадзын (акцийы номиналон аргъ).

2. Иу къласы æппæт акциты номиналон аргъ хъуамæ уа иугъуызон.

Статья 155. Акци номиналон аргъы æдде  
1. Акционерон æхсæнадæн йæ бон у рауадзын акцитæ æнæ номиналон аргъæй.

2. Æнæ номиналон аргъæй акцийы рауагъды минималон аргъ бæрæггонд цæуы æмбæлон æвæрд капиталы уый хайæ.

Статья 156. Акционерон æхсæнады æвæрд капитал  
1. Акционерон æхсæнады рауагъд капиталы минималон бæрц акционерон æхсæнады регистра​цийы рæстæджы хъуамæ уа æппынкъаддæр 100 000 лари.

2. Кæд акционерон æхсæнады ис æрмæстдæр номиналон аргъ кæмæн ис, ахæм акцитæ, уæд рауагъд капиталы бæрц хъуамæ уа номиналон аргъ кæмæн ис, уыцы акциты æмткæйон. Кæд акционерон æхсæнадæн ис куыд номиналон аргъимæ акцитæ, афтæ æнæ номиналон аргъимæ акцитæ дæр, уæд рауагъд капиталы бæрц фылдæр у номиналон аргъимæ акциты суммæйæ. Кæд акционерон æхсæнад æрæвæрдта æрмæстдæр акцитæ æнæ номиналон аргъæй, уæд æвæрд капиталы бæрц хъуамæ уа æппынкъаддæр ацы статьяйы 1-аг пункты нысангонд бæрц.

3. Кæд акцийы æвæрды фæстиуæгæн райсгæ аргъ акцийы номиналон аргъæй фылдæр у, уæд нысангонд уæлдай у акционерон æхсæнады резервон капитал, кæцымæ нæ хауынц ацы закъоны 168-æм статьяйы фыццаг æмæ 2-аг пунктты домæнтæ.

4. Æвæрд капиталы бæрц нысангонд цæуы акционерон æхсæнады балансы.

Статья 157. Акциты консолидаци æмæ дих 
1. Номиналон аргъ кæмæн ис, ахæм акцитæн сæ бон у баиу кæнын кæнæ дих кæнын, алы акцийы номиналон аргъ æмæ нымæцы æмбæлон ивдæй.

2. Æнæ номиналон аргъæй акцитæн сæ бон у баиу кæнын кæнæ дих кæнын сæ нымæцы æмбæлон ивдæй.

3. Акциты консолидацийы кæнæ дих кæныны тыххæй уынаффæ ист цæуы иумæйаг æмбырды хъæлæсты хайадисджыты хъæлæсты æппынкъаддæр 3/4 фылдæры хайæ, кæд æмæ уагæвæрды æндæр исты нысангонд нæу. Акциты æндæр æмæ æндæр кълæсты цауы, хъæуы капиталы уыцы хайы хицæутты 3/4 фылдæры хайы разыдзинад дæр, кæцыйыл æндавы ист уынаффæ.

4. Акциты консолидаци æмæ дих æххæстгонд цæуынц ахæм уавæры æмæ акционерон æхсæнады капиталы алы акционеры хай дæр хъахъхъæд цæуы.

Статья 158. Акцийы кълас. Акцийы ивæн æндæр аргъджын гæххæтт  
1. Кæд уагæвæрдæй æндæр исты нæу æркастгонд, уæд акци гæнæн ис уа хуымæтæг кæнæ привилегион. 1 хуымæтæг акци дæтты 1 хъæлæсы бар иумæйаг æмбырды. Привилегион акцитæ нæ дæттынц хъæлæс кæныны бартæ, закъонæй кæнæ уагæвæрдæй æркастгонд цауты йеддæмæ. Привилегион акциты нымæц хъуамæ ма уа фылдæр æвæрд акциты нымæцы æрдæгæй.

2. Привилегион акци йæ хицауæн дæтты уагæвæрдæй сфидаргонд уæлбардзинады дивидендты хайады æмæ райсыны приоритетмæ гæсгæ. Ахæм уæлбардзинад архайы пырх амалиуæгон æхсæнады мулкы акционерты хсæн дих кæнгæйæ, кæд уагæвæрдæй æндæр исты нæй æркастгонд.   
3. Иу къласы акцитæ дæттынц æмхуызон бартæ сæ хицæуттæн.

4. Акционерон æхсæнад гæнæн ис æрбайса ацы статьяйæ æркастгондæй хицæнхуыз къласы акцитæ.   
5. Кæцыфæнды къласы акциты нымæц, семæ баст бартæ æмæ хæстæ, афтæ-ма уыцы бартæ æмæ хæстæ ивыны уавæртæ хъуамæ æвдыст æрцæуой уагæвæрды (фæлæ æхсæнадон бавдысты цауы та, афтæ-ма рауагъды проспекты дæр) ацы къласы акциты æвæрды размæ. Акциты æвæрды фæстæ, æвæрд акцитимæ баст бартæ æмæ хæстæ ивынæн бар ис æрмæстдæр æмбæлон къласы акциты хицæутты 3/4 хайы разыдзинадæй.

6. Акционерон æхсæнадæн йæ бон у закъонæй сфидаргонд фæткæй рауадза акцийæн конвертир​гæнæн æндæр аргъджын гæххæтт.   
Статья 159. Акциты алæвæрд, кæцы баст у акционерон æхсæнады разыдзинадыл  
1. Акциты бæрæг хуызты адæттын гæнæн ис æмæ аразгæ уа акционерон æхсæнады разыдзинадæй. Ахæм акцитæ раттыны тыххæй акционерон æхсæнады разыдзинад раттыны фæтк æвæрд цæуы уагæвæрдæй акцитæ раттыны размæ.

2. «Аргъджын гæххæттыты базарады тыххæй» Гуырдзыстоны закъонæй бæрæггонд æхсæнадон аргъджын гæххæтты алæвæрдыл акционерон æхсæнады разыдзинады адæттыны фæткæвæрд æнæруадзгæ у.   
Статья 160. Акционерон æхсæнады рдыгæй ног акциты йæхи пайдайæн æвæрыны тобæ  
1. Акционерон æхсæнадæн йæ бон нæу ног акцитæ æвæрын йæхи пайдайæн.

2. Кæд акционерон æхсæнады акцитæ æвæрд цæуынц æртыккаг фарсы пайдайæн, кæцы архайы йæхи номæй æмæ акционерон æхсæнады номæй, уæд уыцы акцитæ нымад цæуынц æртыккаг фарсы пайдайæн æвæрдыл.

3. Ацы статьяйы фыццаг пункты домæны хæлды цауы акционерон æхсæнады акционертæ, фæлæ æвæрд капиталы фæфылдæр кæнгæйæ та – разамынддæттæг органы уæнгтæ хæсджын сты акциты аргъ бафидын, уыцы цауы йеддæмæ, кæд уыдон сбæлвырд кæндзысты хисæрмагонд аххосаг  нæуæвыны  
Статья 161. Хисæрмагонд акцитæ  
1. Акционерон æхсæнадæн бар ис, ацы статьяйы 3-аг пункты нысангонд уавæртæ æххæст кæнгæйæ йæхи сæрмагонд акцитæ райсын æмæ сæ хицæн кæнын. 

2. Акционерон æхсæнад нæ райсдзæн акционерты бартæ йæхи акцитæй. Ахæм фæтк хауы хъæлæс кæныны бартæм дæр, кæцытæ фæзынынц уый дæлбариуæг акцитæй.

3. Акционерон æхсæнады йæхи акцитæ æлхæнын бар ис ахæм уавæрты: 

а) иумæйаг æмбырд хъуамæ ратта барлæвæрд йæхи акцитæ æлхæнынæн. Ацы барлæвæрды хъуамæ уа бæрæггонд æлхæнæн акциты максималон нымæц, барлæвæрды æмгъуыд, кæцы хъуамæ ма уа 5 азæй фылдæр, афтæ-ма акциты æлхæныны минималон æмæ максималон æргътæ фиддонæй æлхæныны цауы дæр;

б) йæхи акцитæ æлхæнын хъуамæ ма æркæна акционерон æхсæнады сыгъдæг активты фæкъаддæрмæ, акционерон æхсæнады фæстаг фидаргонд финансон азы финансон хыгъдлæвæрды цы рауагъд капиталы бæрц ис, уымæй къаддæр суммæмæ, афтæ ма закъоны кæнæ уагæвæрдæй нысангонд резервты суммæйæ къаддæр суммæмæ, кæцытæ нæ дæттынц акционертыл дих кæныны бар;

в) æлхæд хъуамæ æрцæуой æрмæст уыцы акцитæ, кæцыйы æмбæлон фиддон кæронмæ фыст æрцыд.
4. Акционерон æхсæнад цы сæрмагонд акцитæ балхæдта, уыдоны номиналон аргъ хъуамæ ма уа æвæрд акциты 25 процентæй фылдæр. Ахæм фæтк хауы ацы закъоны 156-æм статьяйы 2-аг пунктæй нысангонд аргъмæ дæр, кæд æмæ акцийы номиналон аргъ бæрæггонд нæу.

5. Ацы статьяйы 4-æм пункты нысангонд хисæрмагонд акциты æлхæнын æнæруадзгæ у, кæд ацы акциты æлхæныны рæстæджы акционерон æхсæнад у æнæфидынхъом, кæнæ та акциты æлхæныны фæстиуæгæн гæнæн ис æмæ æнæфидынхъомады тас æвзæра.

6. Акционерон æхсæнад цы сæрмагонд акцитæ балхæдта кæнæ æлхæдта йæ рауагъд капитал фæкъаддæр кæныны тыххæй, хъуамæ æрцæуой ивд акционерон æхсæнады разамонæг органы рдыгæй.

7. Ацы статьяйы 3-аг кæнæ 4-æм пункты домæнты халыны цауы, акционерон æхсæнад хæсджын у 1 азы æмгъуыдмæ фæстæмæ æлхæд акцитæ ауæй кæна. Кæд æлхæд акцитæ ацы æмгъуыдмæ нæ ауæй уой, уæд хъуамæ æрцæуой аннулиргонд æмæ рауагъд капитал хъуамæ фæкъаддæр уа.

8. Ацы статьяйæ сфидаргонд фæтктæ хæлиу кæнынц афтæ-ма æртыккаг гоймаджы рдыгæй акцийы йæхи номыл æмæ акционерон æхсæнады бахæсæй балхæды цауы дæр.

9. Акционерон æхсæнады рдыгæй хисæрмагонд акциты балхæды цауы ацы акцитæй фæзынгæ бартæ урæд цæуы.   
10. Акционерон æхсæнады рдыгæй хисæрмагонд акциты балхæды цауы финансон хыгъдлæ​вæрдты хъуамæ æвдыст цæуой «Бухгалтерон хыгъды, хыгъдлæвæрды æмæ аудиты тыххæй» Гуырдзыстоны закъоны 7-æм статьяйы 6-æм пункты «е» дæлпунктæй нысангонд бæрæггæнæнтæ.

 11. Акционерон æхсæнады рдыгæй æвæрцонæй кæнæ ацы статьяйы 8-æм пунктæй æркастгонд æртыккаг гоймаджы æххуысæй акционерон æхсæнады акциты ифтонгады фæрæзæн спайдакæнынæн бауагъдыл æмбæлон цауы хæлиу кæны ацы статьяйæ хисæрмагонд акциты балхæнынæн сфидаргонд фæтктæ, уыцы цауы йеддæмæ, кæд акциты ифтонгады фæрæзæн пайда кæнынц коммерцион банктæ, микробанктæ кæнæ æндæр финансон институттæ хуымæтæг архайды фæлгæтты.

12. Кæд акционерон æхсæнадæн ис æрдæгæй фылдæр хъæлæсгæнæг акцитæ кæнæ акцитæ æндæр акционерон æхсæнады кæнæ арæнгонд бæрндзинады æхсæнады, кæнæ æндæр хуызы ис доминантон позицийы, уæд акционерон æхсæнады æлхæд кæнæ йæ хицаудзинад нымад цæуы йæхи акциты æлхæдыл, куыд нысангонд у ацы статьяйы æмæ æмбæлонæй æрмæстдæр ахæм цауты, кæцыты æлхæнæг у номиналон хицау æмæ нæ архайы акционерон æхсæнады номæй кæнæ йæхи номæй, кæнæ акционерон æхсæнады кæнæ арæнгонд бæрндзинады æхсæнады номæй, кæцыйы акционерон æхсæнадæн ис хъæлæсгæнæг акциты кæнæ акциты æрдæгæй фылдæр, кæнæ та æндæр хуызæй уæвы доминантон позицийы.

Статья 162. Акциты реестр, акцийы хицаудзинад, ууыл акционеры исбонады барты сбæлвырд кæнын  
1. Кæд акционерты нымæц у 50 кæнæ 50-йæ къаддæр, уæд акционерон æхсæнадæн бар ис, акциты реестрæн уаг дæтта йæхæдæг кæнæ лицензирон аргъджын гæххæттыты регистраторы æххуысæй. Кæд акционерты нымæц у 50-йæ фылдæр, уæд акционерон æхсæнад акциты реестрæн хъуамæ уаг дæтта лицензирон аргъджын гæххæттыты регистраторы æххуысæй. Акционерон æхсæнады акциты реестр уагъд цæуы Гуырдзыстоны Национ банкы райсгæ æмбæлон уагæвæр​дтæм гæсгæ. Кæд акционерон æхсæнад йæхæдæг уаг дæтты акциты реестрæн кæнæ лицензирон аргъджын гæххæттыты регистраторы æххуысæй, уæд акционеры хицаудзинады бар акцимæ бæлвырдгонд цæуы акционерон æхсæнады акциты реестры фыстæй, фæлæ кæд акци ивд цæуы номиналон хицаудзинадмæ акциты реестры фыстмæ гæсгæ, уæд та æмбæлон хицауы номиналон фыстæй. Куырдиатмæ гæсгæ, акционерæн хъуамæ лæвæрд æрцæуа акционерон æхсæнады акциты реестрæй кæнæ номиналон хицауы фыстæй скъуыддзаг. Кæд Гуырдзыстоны аргъджын гæххæттыты базарады фæдыл закъонмæ гæсгæ, Гуырдзыстоны регистрацигонд акцийы хицæндзинад æххæст нæ цæуы, уæд акционеры бар акцийыл бæлвырдгонд цæуы уыцы финансон уагдоны æрфыстæй, кæцы акционеры пайдайæн дары акцийы. Ацы пункт нæ хауы акционерон æхсæнадмæ, кæцыйы акцитæ сты дематериализацигонд. 
2. Дематериализацигонд акциты хицауиуæгад æмæ тираж регулиргонд цæуы, афтæ-ма ахæм акцитыл акционеры исбонады бары сбæлвырд кæныны фæтк бæрæггонд цæуы «Дематериали​зацигонд аргъджын гæххæттыты хицауиуæгады тыххæй» Гуырдзыстоны закъонмæ гæсгæ. Кæд, «Дематериализацигонд аргъджын гæххæттыты хицауиуæгады тыххæй» Гуырдзыстоны закъонмæ гæсгæ, дематериализацигонд акциты хицауиуæгад æххæст нæ цæуы Гуырдзыстоны, уæд акционеры бар акцийыл бæлвырдгонд цæуы уыцы финансон уагдоны протоколæй, кæцыйы акци ис акционеры пайдайæн.

Статья 163. Акционерон æхсæнады æвæрд капиталы ивынады æххæст кæныны фæтк  
1. Акционерон æхсæнады æвæрд капиталы ивынад æххæст цæуы Гуырдзыстоны закъондæт​тынады æмæ уагæвæрдмæ гæсгæ.

2. Æвæрд капиталы ивынады фæдыл уынаффæ райсы иумæйаг æмбырд.

3. Æвæрд капиталы ивынады фæдыл уынаффæйы хъуамæ нысангонд æрцæуа ивынады æххæст кæныны бындур, фæтк æмæ æмбæлон суммæ. Ацы уынаффæйы хъуамæ уа информаци, æвæрд кæнæ аннулиргонд акциты нымæцы æмæ номиналон аргъы тыххæй, кæд æмæ акцийы аргъ бæрæггонд у.

4. Æвæрд капиталы ивынады фæдыл уынаффæ йæ тыхы ис уый регистрацийы æмæ рапарахаты моментæй. Æмбæлон домæнтæ æххæст кæнын у акционерон æхсæнады разамонæг органы хæс.

5. Æвæрд капиталы фылдæр кæнгæйæ гæнæн ис:

а) рауагъд æмæ æвæрд цæуой ног акцитæ;
б) рауагъд æмæ æвæрд цæуой ног акцитæ  акционерон æхсæнады хисæрмагонд мулкы пайда кæнгæйæ;

в) рауагъд æмæ æвæрд цæуой ног акцитæ æвæрд акциты номиналон аргъы фæфылдæры хардзыл, акционерон æхсæнады хисæрмагонд мулкы пайда кæнгæйæ.

6. Ног акциты рауагъд, афтæ-ма уæлæмхас акциты номиналон аргъ фæфылдæр кæнын дæр хъуа​мæ регистрацигонд æрцæуа сфидаргонд фæткæй.  
7. Æвæрд капиталы ивынады фæдыл уынаффæ райсынæн æнæмæнгхъæугæ у уагъд æрцæуа хицæнтæй халæппæрст алы къласы акцитæн, кæцыты хицæутты бартыл дæр банысангонд уынаф​фæ ахадындзинад æххæст кæны. 
8. Ацы статьяйы домæнтæ пайдагонд цæуы акцийæн конвертацигæнæн æндæр аргъджын æххæтты  рауадзыны рæстæджы æмбæлон цауы, фæлæ нæ архайы йæхæдæг конвертацийыл.

Статья 164. Капиталы фылдæр кæнын уæлæмхас акциты рауадзынæй   
1. Кæд уагæвæрдæй æндæр ницы ис æркастгонд, уæд капитал фæфылдæр кæныны фæдыл уынаф​фæ уæлæмхас акцитæ рауадзгæйæ райсдзæн иумæйаг æмбырд халæппæрсты хайадис​джыты хъæлæсты иуылкъаддæр 3/4 хайæ.

2. Уæлæмхас акцитæ уадзыны фæрцы капитал фæфылдæр кæныны уынаффæ хъуамæ æвдыст æрцæуа æвæрд акциты нымæц æмæ хуыз, афтæ ма сæ æвæрыны фæтк æмæ уавæртæ дæр.

3. Капиталы рæзты рæстæджы уагъд акцитæ уыдон æвæрды моментæн фыст хъуамæ уа сæ номиналон аргъæй иуыл​къаддæр 25 проценты, фæлæ номиналон аргъ куы нæ уа, уæд та ацы закъоны 156-æм статьяйы 2-аг пункты нысангонд аргъæй иуылкъаддæр 25 проценты. Кæд акцитæ уагъд цæуынц ацы аргъæй фылдæр аргъæй, уæд хицæндзинад хъуамæ бафидой æххæстæй.

4. Кæд акцитæ уагъд цæуынц капиталы рæзты рæстæджы æнææхцайæ фиддоны бæсты, уæд уыцы фиддон хъуамæ æххæстæй бафидой капитал фæфылдæр кæныны уынаффæйæ 5 азы æмгъуыдмæ. Ацы цауы æнæхцайы фæрæзтæ хъуамæ аргъгонд æмæ мыхуыр æрцæуой ацы закъоны 152-аг статьяйы 10-æм æмæ 11-æм пункттæй нысангонд фæткмæ гæсгæ.

5. Ацы статьяйы 4-æм пункты нысангонд аргълæвæрд нæу æнæмæнгхъæуæг, кæд акционерон æхсæнады капитал фылдæр кæны акциты æхсæнадон бавдысты фæлгæтты кæнæ баиу кæныны /дих кæныны æххæсткæнгæйæ баиугонд амалиуæгон æхсæнады/дихгонд амалиуæгон æхсæнады акционертæн компенсаци раттыны нысанæн баиу кæныны/дих кæныны пъланы проект бæлвырдгонд у хæдбар аудиторы рдыгæй ацы закъоны 70-æм статьяйæ сфидаргонд фæткæй.   
Статья 165. Ног акциты рауагъд акционерон æхсæнады хисæрмагонд исбоны хардзæй  
Кæд уагæвæрдæй æндæр ницы ис æркастгонд, уæд иумæйаг æмбырдæн йæ бон у, халæппæрсты хайадисджыты хъæлæсты иуылкъаддæр 3/4 хайы фылдæр хайæ, ног акциты рауагъды тыххæй уынаффæ рахæсса, акционерон æхсæнады резервон капитал раивгæйæ кæнæ æнæфæдзæхст æфтиæгтæй пайда кæнгæйæ, кæцытæ дихгонд цæуынц пропорционалонæй акционертæн, ацы закъоны 156-æм статьяйы 3-аг пункты фыстмæ гæсгæ. Резервон капитал æмæ æнæфæдзæхст æфтиæгтæн нæй гæнæн раивын фидгæ капиталмæ, кæд æмæ акционерон æхсæнады фæстаг афæдзы кæнæ æхсæнон баланс æвдисы зиан.

Статья 166. Акционерон æхсæнады разамонæг органы рдыгæй капиталы рæзт барлæвæрд æххæстгонд капиталы фæлгæтты  
1. Уагæвæрдмæ гæсгæ кæнæ иумæйаг æмбырды уынаффæмæ гæсгæ акционерон æхсæнады разамонæг органæн гæнæн ис лæвæрд æрцæуа уынаффæ рахæссын ног акциты рауагъды тыххæй уагæвæрдæй нысангонд максималон бæрцмæ. Ацы барлæвæрды максималон æмгъуыд нысангонд цæуы уагæвæрдæй. Хъуамæ 5 азæй фылдæр ма уа. Ног рауагъд акциты максималон нымæц барлæвæрд акциты нымæцæй 50 процентæй фылдæр ма хъуамæ уа. Кæд æмæ ног акцитæ уадзыны бар лæвæрд цæуы уагæвæрдæй нæ, фæлæ иумæйаг æмбырды уынаффæйæ, уæд уыцы уынаффæ хъуамæ мыхуыргонд æрцæуа.

2. Бындурæвæрæн бадзырд кæнæ иумæйаг æмбырды уынаффæйы гæнæн ис амынд цæуа æвæри​наг акциты нымæц, кълас æмæ минималон аргъ.

3. Уагæвæрдæй кæнæ иумæйаг æмбырды уынаффæйæ гæнæн ис сбæлвырд кæнын уæлæмхас уавæр​тæ ацы статьяйы нысангонд барлæвæрдты спайда кæнынæн.   
4. Ацы статьяйы домæнтæ пайдагонд цæуы акцийæн конвертиргæнæн æндæр аргъджын гæххæт​тытæ рауадзгæйæ æмбæлон цауы, фæлæ нæ архайы йæхæдæг конвертацийыл.

Статья 167. Акциты уæлæмхас æлхæды  бар  
1. Иумæйаг æмбырд ног акцитæ рауадзыны тыххæй уынаффæ куы рахæсса, уæд уыцы иу къласы акцитæ кæмæн ис, уыцы акционерæн, æмæ уый фæстæ та иннæ акционерæн ис уæлæмхас бар ног акцитæ балхæнынæн сæ хайы пропорционалонæй.

2. Акциты уæлæмхас балхæныны бар гæнæн ис æмæ ист æрцæуа иумæйаг æмбырды уынаффæйæ ног акциты рауагъды тыххæй, кæцы райст цæудзæн халæппæрсты хайадисджыты фылдæр хъæлæстæй, афтæ-ма акционерон æхсæнады разамонæг органы уынаффæйæ дæр, кæцы ист æрцæу​дзæн иумæйаг æмбырды развæлгъау разыдзинадæй, ацы закъоны 166-æм статьяйы нысангонд цауы барлæвæрд капиталы фæлгæтты капиталы рæзты фæстæ. Ахæм цауы, акционертæ, кæцытæн ис иуылкъаддæр 2/3 æмткæй хъæлæсты, хъуамæ æвдыст æрцæуой иумæйаг æмбырды. Уæлдæр ранымадгонд уынаффæ гæнæн ис æрмæстдæр акционерон æхсæнады разамонæг органы фыст хыгъдлæвæрды бындурыл, кæцыйы æвдыст цæуынц акцитæ балхæныны уæлæмхас бар архайын кæныны бындуртæ æмæ æрбæстон кæнынц ног акцитæ рауадзыны аргъ. Иумæйаг æмбырды уынаффæ акцитæ балхæныны развæлгъау бар архайын кæныны тыххæй хъуамæ мыхуыргонд æрцæуа ацы закъонæй нысангонд фæткмæ гæсгæ.

3. Акциты балхæныны уæлæмхас бар нымад нæ цæуы ивдыл, кæд ног акциты рауагъды фæдыл иумæйаг æмбырды уынаффæйы æвдыст цæуы ног акциты рауагъд коммерцион банкæн, микробанкæн кæнæ брокерон æхсæнадæн уыцы хæсимæ, цæмæй райсгæ акцитæ бавдисдзæн акционерон æхсæнады акционертæн акцитæ балхæныны уæлæмхас бартæ æххæст кæныны тыххæй.

4. Акционерон æхсæнад хъуамæ фехъусын кæна акционертæн, кæцытæн ис халæппæрсты акциты иуылкъаддæр 1 процент, акцитæ балхæныны уæлбар бартæй пайда кæныны тыххæй, иннæ акционертæн та регистрацион фыстæгæй кæнæ уый веб-фарсыл кæнæ регистрацигæнæг органы электрон порталыл æмбæлон информаци рапарахат кæнгæйæ. Акционерон æхсæнад акционер​тæн иуылкъаддæр 14 боны хъуамæ ратта ацы барæй спайда кæныны тыххæй, кæцы нымад цæуы хъусынгæнинаг æмбæлон гоймагмæ бахæссыны кæнæ информацийы рапарахаты моментæй.

5. Ацы статьяйæ сфидаргонд фæтктæ пайдагонд цæуы акционерон æхсæнады рдыгæй аргъджын гæххæттытæ рауадзыны тыххæй, кæцытæн ис бар акцитæм раивыны кæнæ кредитон хæс райсыны тыххæй æмбæлон цауы, фæлæ нæ архайы ацы аргъджын гæххæттытæй кæнæ кредитон хæсæй равзæргæ конвертацийы кæнæ баивыны бары спайда кæныныл.  
6. Кæд уагæвæрдæй æндæр ницы ис æркастгонд, уæд акциты уæлбар æлхæды бар нæ архайы:  
а) уыцы акциты тыххæй, кæцытæ уагъд сты амалиуæгады æмæ уый амалиуæгон æхсæнады разамонæг органы уæнгты, минæвæртты, кусджыты, кусгæ гоймæгты мызд дæттыны нысанæй се хсæн, уыдонмæ æмбæлгæ, акциты конвертиргæнæн аргъджын гæххæттытæй кæнæ опционтæй равзæргæ барты ифтонгадæн. Кæд банысангонд акцитæ ацы нысанæй, спайдагонд нæ уыд нысанмæ гæсгæ, уæд уыдоныл хæлиу кæны акциты уæлбар æлхæды бар;   
б) æнæхца фиддоны бæсты рауагъд акциты тыххæй;

в) акционерон æхсæнады рдыгæй фæстæмæ балхæд хисæрмагонд акциты тыххæй, уыдон ногæй æвæрыны цауы.

7. Кæд акционерон æхсæнадæн ис æндæр æмæ æндæр кълæсты акцитæ, кæцытæн ис æндæр æмæ æндæр бартæ хъæлæс кæнынæн кæнæ акционерон æхсæнады исбон дих кæныны хайад райсынæн, уæд бындурæвæрæн бадзырд гæнæн ис æххæст кæной акционертæ, кæцытæн ис акциты къласы акцитæ, акциты развæлгъау балхæныны бар.

Статья 168. Резервон капитал  
1. Уагæвæрд гæнæн ис æмæ æххæст кæна резервон капитал саразын. Резервон капитал хъуамæ уа уагъд капиталы иуылкъаддæр 10 проценты, кæд æмæ уагæвæрдæй фылдæр суммæ нысангонд нæу, уæд. Ацы закъоны 156-æм статьяйы 3-аг пункты нысангонд суммæ (кæд ис, уæд) хаст цæуы резервон капиталы уæлдæр ранымад бæрцмæ.

2. Цалынмæ резервон капиталы бæрц уагæвæрдæй нысангонд арæнтæм нæ бахæццæ уа, уæдмæ акционерон æхсæнад хæсджын у æрвылаз дæр афæдзы сыгъдæг æфтиагæй резервон капиталмæ фæрæзтæ æрвитын иумæйаг æмбырды сбæлвырдгонд бæрцæй æмæ афæдзы сыгъдæг æфтиаджы 5 процентæй къаддæр кæцы ма хъуамæ уа, ахæм бæрцæй.

3. Резервон капитал нысангонд у ивгъуыд хæдзарадон азы акционерон æхсæнады зиан кæнæ зианы баланс бамбæрзынæн æмæ акционерон æхсæнады акцитæ æлхæнынæн, кæд æмæ акционерон æхсæнады æндæр фæрæзтæ нæй, уæд.

Статья 169. Æвæрд капиталы фæкъаддæр 
1. Акционерон æхсæнад барджын у  фæкъаддæр кæна æвæрд капитал.

2. Æвæрд капитал гæнæн ис æмæ фæкъаддæр уа, акциты номиналон аргъ кæнæ ацы закъоны 156-æм статьяйы 2-аг пунктæй нысангонд аргъ куы фæкъаддæр уа, кæнæ та акциты иумæйаг нымæц куы фæкъаддæр уа, уыимæ акционерон æхсæнады æвæрд акциты хайы æлхæд æмæ аивыны цауы.

3. Æвæрд капиталы фæкъаддæры тыххæй уынаффæ æмæ уый фæкъаддæры фæдыл информаци хъуамæ мыхуыргонд æрцæуа.

4. Æвæрд капиталы акциты номиналон аргъ кæнæ ацы закъоны 156-æм статьяйы 2-аг пунктæй нысангонд аргъы фæкъаддæр кæныны тыххæй уынаффæйæ гæнæн ис æркастгонд цæуа акционерон æхсæнады рдыгæй æмбæлон акционертæн суммæйы бафидын. Ацы уынаффæйæ хъуамæ сбæлвырд уа:

а) æвæрд капитал цас фæкъаддæр вæййы, уый бæрц;

б) акциты хуызтæ, кæцыты аргъ фæкъаддæр вæййы æмæ алы хайы аргъ дæр цас фæкъаддæр вæййы, уый бæрц;

в) алы хуызы хайы фæкъаддæргонд аргъ;

г) акционерон æхсæнад цы суммæйæ пайда кæны акционертæн компенсаци бафидынæн, уыцы акциты аргъ фæкъаддæр кæныны фæстиуæгæн.

5. Æвæрд капитал фæкъаддæр кæныны фæдыл уынаффæ иумæйаг æмбырд рахæссы халæп​пæрсты хайадисджыты хъæлæсты 3/4 фылдæры хайæ. Ахæм цауы, акционертæ, кæцытæн ис иуылкъаддæр 2/3 хъæлæсты фылдæр хай, хъуамæ æвдыст æрцæуой иумæйаг æмбырды. Ацы уынаффæ рахæссыны тыххæй хъуамæ уагъд æрцæуа хицæнтæй халæппæрст æппæт кълæсты акцитæн, кæцытæ ахадынц уынаффæйыл. Иумæйаг æмбырдæн йæ бон у ахæм уынаффæ рахæссын æрмæстдæр акционерон æхсæнады цæстдарæг советы фæндоны бындурыл, монистон разамынды системæйы цауы та – акционерон æхсæнады разамонæг органы фæндоны бындурыл. Иумæйаг æмбырдмæ æрсидты тыххæй хъусынгæнинагы хъуамæ фыст уа æвæрд капиталы фæкъаддæр кæныны нысан æмæ метод.

6. Уыцы гоймæгты къорды тыххæй бæрæггæнæнтæ, кæцытæн, æвæрд капиталы акциты аргъ фæкъаддæр кæныны уынаффæйы бындурыл бар ис, акционерон æхсæнадæй райсой суммæ кæнæ/та акционерон æхсæнады аргъджын гæххæттытæ, бæрæггонд цæуы уагæвæрды сæххæст​гонд ивддзинады ныммыхуыр кæныны бонæй.

7. Акционерон æхсæнадæн нæй бар, райса æвæрд капиталы фæкъаддæр кæныны тыххæй уынаф​фæ, кæд:

а) фæкъаддæры фæстиуæгæн æвæрд капиталы бæрц дзуапп нæ дæтты ацы закъоны 156-æм статьяйы фыццаг пункты домæнтæн;

б) кæронмæ нæма фæцис алы акцийы æлхæнын, кæцытæ хъуамæ æлхæд æрцæуой ацы статьяйы 2-аг пунктмæ гæсгæ;  
в) ацы уынаффæйы цауы акционерон æхсæнад суыдзæн æнæфидынхъом кæнæ йæм æнхъæлмæ кæсы æнæфидынхъомдзинады тас, акционертæн æхца бафидыны кæнæ акционерон æхсæнады æндæр аргъджын гæххæттытæ раттыны фæстиуæгæн;

г) уæвы Гуырдзыстоны закъондæттынадæй нысангонд æндæр цаутæ дæр.

8. Æхца бафидын акционертæн рауагъд капиталы фæкъаддæры фæстиуæгæн кæнæ сæ æххæстæй кæнæ хайгай ссæрибар кæныны фæстиуæгæн рауагъд капиталмæ фиддон бахæссынæй бар ис æрмæстдæр 6 мæйæ фæстæдæр рауагъд капиталы фæкъаддæры тыххæй информацийы публикацийы фæстæ, кæд æмæ акционерон æхсæнад æххæст кодта кæнæ æххæст кæны креди​торты домæнтæ, кæцытæ фæзындысты рауагъды капиталы фæкъаддæры размæ, кæд тæрхондон нæ сæххæст кодта сæ домæнтæ. Кредитортæ хъуамæ райсой уæлдæр ранымадгонд райгонддзинад кæнæ ифтонгад акционерон æхсæнадæй, кæд æмæ уый тыххæй акционерон æхсæнадæн фехъусын кæной уæлдæр ранымадгонд уынаффæйы публикацийы фæстæ 6 мæйы æмгъуыдмæ, æрмæстдæр ахæм цаутæй, кæцыты, акционерон æхсæнады активтæ хынцгæйæ, кредиторты хъахъхъæнынад æнæмæнгхъæуæг нæу. Кредитортæн ис бар æрдомын ифтонгад, кæд æмæ сæ домæнтæ акционерон æхсæнады ныхмæ æрæгмæ не сты. Кредиторты уæлдæр ранымад бартæ хъуа​мæ нысангонд æрцæуой рауагъд капиталы фæкъаддæры тыххæй публикацигонд уынаф​фæйы.

Статья 170. Капиталы фæкъаддæр кæнын акционерон æхсæнады акциты аивынæй  
1. Иумæйаг æмбырдæн бар ис акционерон æхсæнады кæнæ йæхи номæй æмæ акционерон æхсæнады номæй архайæг æртыккаг фарсы æлхæд акцитæ æрурома, афтæ-ма тыхмийæ аива æвæрд акциты, капиталы фæкъаддæр кæныны нысанæн. Кæд акциты аивыны уавæртæ æмæ фæтк уагæвæрдæй сфидаргонд не сты, уæд уыдон бæрæг цæуынц иумæйаг æмбырды уынаффæйæ.

2. Æвæрд акциты тыхмийæ аивын уагъд цæуы, кæд уый æргомæй нысангонд у кæнæ барлæвæрд у уагæвæрдæй акциты æвæрыны размæ. Кæд уагæвæрдæй барлæвæрд у æрмæст акциты тыхмийæ аивын, уæд акцитæ тыхмийæ ивд цæуынц иумæйаг æмбырды уынаффæйæ, уыцы цауы йеддæмæ, кæд æмæ акционертæ, кæцытæм хауы ацы уынаффæ, æмхъæлæсæй не сразы уой акциты аивыныл.

3. Капиталы фæкъаддæры фæткæвæрдтæ æххæстгонд цæуынц акцийы аивыны, ацы статьяйы спецификæмæ гæсгæйæ.   
4. Кæд акционерон æхсæнад рауагъта æндæр æмæ æндæр кълæсты акцитæ, уæд акциты аивыны тыххæй уынаффæйыл хъæлæс кæнынц хицæнтæй алы кълæсты акциты хицæуттæн, кæд ацы уынаффæ ахады сæ бартыл. Æмбæлон цауты æххæстгонд цæуы ацы закъоны 37-æм статьяйы фыццаг пункт æмæ 195-æм статья.

5. Ацы закъоны 169-æм статьяйы 8-æм пункты нысангонд уагæвæрдтæ нæ хауынц, æмбæлон фиддон æххæстæй кæмæн фыст æрцыд уыцы акцитæм, кæд:

а) акцитæ лæвæрд цæуынц акционерон æхсæнадмæ æнæаргъæй;

б) акциты аивыны тыххæй компенсаци фыст цæуы, ацы закъоны 181-аг статьяйы фыццаг æмæ 2-аг пунктты барлæвæрд суммæйы фæлгæтты.

6. Ацы статьяйы 4-æм пункты нысангонд цауы акционерон æхсæнад сараздзæн резерв аивд акциты номиналон аргъы бæрцæй, уый куы нæ уа, уæд та – ацы закъоны 157-æм статьяйы 2-аг пункты нысангонд бæрцмæ гæсгæ, кæцыйæн нæй гæнæн дих кæнын акционертæн. Ацы резервæй пайда кæнын бар ис æрмæст акционерон æхсæнады зиæнттæ бамбæрзынæн кæнæ æвæрд капиталы фæфылдæр кæнынæн.

7. Акциты аивынæй капиталы фæкъаддæры цауы, ацы закъоны 169-æм статьяйы 5-æм пункты домæнтæ пайдонгод нæ цæуынц.

Статья 171. Акционерон æхсæнады капиталы сæйраг зиан  
Хыгъдон æмгъуыдмæ кæнæ рæстæгмæ финансон хыгъдлæвæрдтæм гæсгæ, акционерон æхсæнады сыгъдæг активты аргъ акционерон æхсæнады æвæрд капиталы æрдæгæй къаддæр куы уа, уæд æвæстиатæй æрсидын хъæуы иумæйаг æмбырд, цæмæй æркæсой акционерон æхсæнады гæнæнуæвæг пырхгæнæн фарстмæ, кæнæ та æндæр æнæмæнгхъæуæг мадзæлттæ æххæст кæныны гæнæндзинадмæ, се хсæн, æвæрд капитал фæкъаддæр кæнын кæнæ акционерты руаджы уæлæмхас фиддонты бахæссын.

Статья 172. Акционеры бартæ  
1. Акционерæн бар ис:

а) хайад райса иумæйаг æмбырды;

б) базонгæ уа иумæйаг æмбырды боны фæткмæ хаст фарстатимæ;

в) акционерон æхсæнады документтимæ базонгæ уæвын закъон æмæ уагæвæрдæй сфидаргонд фæткмæ гæсгæ æмæ сæ къопитæ райсын мыхуыргонд хуызы кæнæ электрон хуызы, кæд акци​онер раздæр разыдзинад равдыста электронон бастдзинады фæрæзтæй информаци райсынмæ, афтæ-ма акционерон æхсæнадæй информаци райсын ацы закъоны 202-æм статьяйы æмæ уагæвæрдæй сфидаргонд фæткмæ гæсгæ;

г) дивидендтæ райсын;

д) йæ къухы цы акцитæ ис, уыдонæй сæрибарæй пайда кæнын;

е) закъонæй нысангонд цауты акционерон æхсæнады æрдома йæхи исбонады уæвæг акциты фæстæмæ балхæнын;

ж) акционерон æхсæнады ликвидацийы фæстиуæгæн баззайæг исбон райсын;

з) æххæст кæнын æндæр æххæстбартæ, кæцытæ нысангонд сты ацы закъонæй, Гуырдзыстоны æндæр закъондæттæн акттæй, кæнæ закъонмæ гæсгæ уагæвæрдæй.

2. Акционерæн бар ис, йæ къухы цы акцитæ ис, уыдонæй сæрибарæй пайда кæнын æнæ акцио​нерон æхсæнады кæнæ æндæр акционерты разыдзинадæй, кæд закъонæй кæнæ уагæвæрдæй æндæр исты нæй сфидаргонд.   
Статья 173. Акционерты уæлæмхас бартæ  
1. Хъæлæсты 5 проценты хицаууæвæг акционертæн, ацы закъоны 172-æм статьяйы нысангонд барты йеддæмæ, ацы закъонмæ кæнæ уагæвæрдмæ гæсгæ, бар ис:

а) акционерон æхсæнады æмбæлон разамонæг органæй æрдомой акционерон æхсæнады номæй арæзт бадзырдты къопитæ. Акционерон æхсæнады æмбæлон органæн бар ис, акционерон æхсæн​а​ды интерестæм гæсгæ, нæйы зæгъа ацы къопиты/информацийы раттыныл;

б) æрдомой акционерон æхсæнады цæстдарæг советы, фæлæ монистикон разамынд дæттыны системæйы цауы та – акционерон æхсæнады разамонæг органы æнæрадон æмбырды ауадзын;

в) закъонæй нысангонд цауты æрсидын æнæрадон иумæйаг æмбырд;

г) иумæйаг æмбырды боны фæткмæ фарст бафтауын ацы закъоны 191-аг статьяйы нысангонд фæткмæ гæсгæ.

2. Уагæвæрд гæнæн ис ратта æндæр уæлæмхас бартæ акционерæн кæнæ акционертæн/​акционерты къордæн, кæцытæ нысангонд ис ацы статьяйы фыццаг пункты.

Статья 174. Специалон аудиторы снысан  
1. Акционерон æхсæнад хæсджын у акционерон æхсæнады амалиуæгон архайды кæнæ афæдзы финансон хыгъдлæвæрдты специалон аудит ауадзын, кæд закъонмæ гæсгæ æнæмæнгхъæуæг аудитмæ нæ дæлбариуæг кæны, уæд акциты 5 процентæй къаддæр кæмæн ис, уыцы акционерты курдиатмæ гæсгæ æмæ иумæйаг æмбырды уынаффæмæ гæсгæ. Уый тыххæй уый снысан кæны специалон аудиторы.

2. Хъæлæс кæныны бар нæй уыцы акционерæн, кæцыйы интерестыл ахады акционерон æхсæ​нады амалиуæгон архайды специалон аудит.  
3. Кæд иумæйаг æмбырд не сразы уа акционерон æхсæнады амалиуæгон архайды специалон аудиты ауадзынæн специалон аудиторы снысан кæныныл, кæцыйы фæстæ 5 азæй фылдæр нæ рацыд, уæд специалон аудитор снысан кæны тæрхондон, акциты 5 процентæй къаддæр кæмæн ис, уыцы акционерты курдиатмæ гæсгæ, кæд ис æмбæлон æнхъæлц, цæмæй закъон кæнæ уагæвæрд хæлд æрцыд ацы амалиуæгон архайды реализацийы.

4. Кæд иумæйаг æмбырд снысан кæна специалон аудиторы, уæд тæрхондонæн йæ бон у, иуыл​къаддæр 5 проценты акцитæ кæмæ ис, уыцы акционерты курдиатмæ гæсгæ, иумæйаг æмбырды снысангонд специалон аудиторы баивын, кæд æмæ йын нæй æмбæлон квалификаци, кæнæ та уый намысдзинады æмæ æууæнкдзинады тыххæй дызæрдыгдзинæдтæ ис. Тæрхондонмæ хъаст бадæттыны æмгъуыд у 14 бон, кæцы нымад цæуы иумæйаг æмбырды ауагъды бонæй.

5. Тæрхондоны рдыгæй специалон аудиторы куы снысан кæной, уæд акционерон æхсæнад хæс​джын у тæрхондоны хæрдзтæ бафидын, афтæ-ма тæрхондоны снысангонд специалон аудиторæн бафидын дæр, тæрхондон цы гонорар снысан кодта, уый.

6. Акционерон æхсæнады разамонæг орган æмæ цæстдарæг совет хæсджын сты специалон ауди​то​римæ æмгуыст кæнын, се хсæн, уымæн акционерон æхсæнады документаци, æхца æмæ инвентаризаци сбæрæг кæныны бар ратгæйæ, стæй æппæт æндæр хъæугæ информаци дæтгæйæ.

7. Кæд тæрхондоны рдыгæй специалон аудиторы снысан кæнын курдиатдæттæгты рдыгæй тæрхондонæн барæй кæнæ стыр æнæхъусдардæй балæвæрд рæдыд информацийыл бындуриуæг кодта, уæд курдиатдæттæгтæ хъуамæ бафидой акционерон æхсæнадæн йæ хæрдзтæ.

8. Хæдзарадон архайды специалон басгæрсты хатдзæгты фæдыл специалон аудитор хъуамæ сараза фыст хыгъдлæвæрд. Ацы хатдзæг ма хъуамæ æвдиса уыцы уавæртæ, кæцытæ гæнæн ис æмæ æрхæссой нысаниуæгджын зиан акционерон æхсæнады интерестæн, фæлæ кæцытæ сты æнæмæнгхъæуæг зонын, цæмæй аргъгонд æрцæуа иумæйаг æмбырды æркаст амалиуæгон архайд.

9. Специалон аудитор хъуамæ æвæстиатæй бадæтта йæ къухфыст хыгъд акционерон æхсæнады разамынддæттæг органмæ. Ацы хатдзæг хъуамæ мыхуыргонд æрцæуа. Акционерон æхсæнады разамынддæттæг орган хъуамæ бавдиса уæлдæр ранымад хатдзæг акционерон æхсæнады цæстдарæг советæн æмæ уый æркæсыны фарст бахæсса иннæ иумæйаг æмбырды боны фæткмæ.

Статья 175. Акционеры хæстæ 
Акционер хæсджын у:

а) бахæсса фиддон æмбæлгæ акциты райсынæн; 
б) акционерон æхсæнадæн кæнæ лицензиргонд аргъджын гæххæттыты регистраторæн/​номиналон хицауæн/хыгъды аразæгæн бадæтта информаци уыимæ баст бæрæггæнæнты ивддзинæдты тыххæй, кæцытæ сты регистрацигонд акциты реестры/номиналон хицау/хыгъды хицаумæ;

в) сæххæст кæна æндæр хæстæ, кæцытæ нысангонд сты закъонæй кæнæ, закъонмæ гæсгæ, уагæвæрдæй.

Статья 176. Акционеры рдыгæй доминантон уавæры æнæраст пайда кæнын æмæ зианы бафидыны хæс  
1. Кæд акционерон æхсæнады доминантон акционер барæй спайда кæны йæ доминантон уавæрæй ацы акционерон æхсæнады зианæн, уæд хъуамæ бафида æрцæугæ зиан.

2. Доминант акционерыл нымад цæуы акционер кæнæ акционерты къорд, кæцытæ архайынц иумæйагæй æмæ кæцытæн ис практикон гæнæнтæ иумæйаг æмбырды халæппæрсты фæстиуæгыл æндæвдад равдисой. Ацы акционер/акционерты къорд хæсджын у, акционерон æхсæнадæн ракæнгæ зианы йеддæмæ, бафида афтæ-ма акционерæн ракæнгæ зианы дæр, уыцы зианы йеддæмæ, кæцы уый бавзæрста ационерон æхсæнадæн цы зиан æрхаста  уымæй, се хсæн, уый ​​акциты аргъ фæкъаддæр кæнгæйæ.

3. Гоймаг, кæцы барæй спайда кодта йæ бартæй акционерон æхсæнады ныхмæ, афтæ-ма æндæвдад æвзæрын кодта акционерон æхсæнады разамонæг органы уæнгыл, цæмæй уыцы уæнг æххæст кæна архайд акционерон æхсæнады ныхмæ, кæцы æрхаста зиан, хæсджын у акционерон æхсæнадæн бафидын зиан. Нысангонд адæймаг хæсджын у, акционерон æхсæнадæн цы зиан æрхаста, уымæй уæлдай ма, акционерæн цы зиан æрхаста, уый бафидын дæр, акционерон æхсæнадæн цы зиан æрхаста, уый фæстиуæгæн цы зиан баййæфта, уый йеддæмæ, уыимæ йæ акциты аргъ фæкъаддæрæй.

4. Акционерон æхсæнады разамонæг органы уæнг, кæцы йæ ​​хæс нæ сæххæст кодта, иумæйаг æмæ хицæнæй дзуапп дæтты ацы статьяйы 3-аг пункты нысангонд адæймагимæ иумæ. Ацы архайд цæстдарæг советы кæнæ разамонæг органы сфидар кæнын нæ ссæрибар кæны акционерон æхсæнады разамонæг органы уæнгы зиæнттæ бафидыны хæсæй. Разамонæг гоймаг хæсджын нæу зиæнттæ бафидын, кæд æмæ йæ архайд бындуриуæг кодта иумæйаг æмбырды закъонмæ гæсгæ райсгæ уынаффæйыл.

 5. Акционæрон æхсæнадæн ракæнгæ зиæнттæн солидаронæй дзуапп дæтты уыцы гоймаг дæр, кæцы пайда райста зиан чи æрхаста уыцы архайдæй æмæ барæй расайын кодта æндæвдад ацы статьяйы 3-аг пунктæй æркастгонд гоймагыл.   
6. Кредиторæн зианы бафидыны хæс нæ цæуы ивд акционерон æхсæнады рдыгæй æмбæлон домæнты æххæст кæныныл нæйы зæгъынæй кæнæ уый банысан кæнгæйæ, цæмæй зианы расайæг архайд иумæйаг æмбырды уынаффæйыл кæй бындуриуæг кодта.

Статья 177. Акционерты бадзырд 
1. Акционертæ кæнæ акционертæ æмæ æртыккаг гоймаг барджын сты бадзырд саразой, кæцыйы бындурыл дæр бадзырды хайадисæг фæрстæ хæсджын уыдзысты акцитæй кæнæ æндæр бартæй равзæргæ бартæй спайда кæнын æмæ æмбæлон хæстæ æххæст кæнын сфидаргонд фæткмæ гæсгæ (акционерты бадзырд). Акционерон æхсæнадæн æвæстиатæй хъуамæ фехъусын кæной акционерты бадзырды тыххæй.

2. Акционерты бадзырдæн нæ хъæуы специалон формæ. Акционерты бадзырды хайадисæг фарс цы хайы тыххæй бадзырд сарæзта, уый æндæр ранмæ куы раттой, уæд акционерты бадзырдæй цы бартæ æмæ хæстæ равзæры, уыдон æлхæнæгмæ лæвæрд нæ цæуынц, кæд уый акционерты бадзырды æмæ акцийы æндæр ранмæ раттыны бадзырды сæрмагондæй нысангонд нæ уыд.

3. Акционерты бадзырд æххæст кæнын у æнæмæнгхъæугæ у æрмæстдæр уый фæрстæн. Акционерæн акцитæй цы бартæ фæзыны, уыдонæй пайда кæныныл нæйы зæгъын нæ хъæуы, суанг акционерты бадзырд куы фехæла, уæддæр. Акционерты бадзырды фехалын нæй гæнæн суа акционерон æхсæнады органты уынаффæты мæнгдзинады бындур.

Статья 178. Акционерты бадзырды акционерон æхсæнады хайадист  
Акционерон æхсæнадæн бар ис хайад райсын акционерты бадзырды, кæд æмæ уый Гуырдзысто​ны закъондæттынады кæнæ уагæвæрды ныхмæ нæу.

Статья 179. Акционерон æхсæнады рдыгæй акциты æлхæд  
1. Акционерæн бар ис, акционерон æхсæнады ацы статьяæ сфидаргонд фæткæй æрдома йæ акцитæн аргълæвæрды æмæ балхæнын, кæд уый иумæйаг æмбырды йæ фарс нæ рахæцыд ахæм уынаффæйæн, кæцы æнæбындурæй æмæ сæйрагæй дæр халы ацы акционеры бартæ кæнæ хауы акционерон æхсæнады реорганизацимæ. Уагæвæрд гæнæн ис деталонæй æрбæстон кæна акциты аргълæвæрды æмæ æлхæнынимæ баст фарстаты.

2. Кæд сфидаргонд у ацы статьяйы фыццаг пунктæй æркастгонд уынаффæйы рахæссын, уæд иумæйаг æмбырды æрсидты тыххæй хъусинаджы деталонæй хъуамæ æвдыст цæуа аскъуыд​дзагкæнинаг фарста, уыимæ баст акциты балхæды домыны бар æмæ уый æххæст кæныны фæтк.

3. Ацы статьяйы фыццаг пункты нысангонд уынаффæйы райсты бонæй 45 боны æмгъуыдмæ акционерæн бар ис, акционерон æхсæнадæй фыстæй æрдома, цæмæй йæ акцитæ æлхæд æрцæуой. Ацы бар нæ уæвы, кæд:

а) акционер æххæстæй нæ бахаста æмбæлон фиддон æлхæнинаг акцитæн;

б) акционер балхæнинаг акцитæ ацы статьяйы 2-аг пункты нысангонд хъусынгæнинаг арвитыны фæстæ балхæдта.

4. Акци балхæдгонд хъуамæ æрцæуа иуылкъаддæр уый базарадон аргъмæ гæсгæ. Акцийы базар​ад​он аргъ бæрæггонд цæуы агълæвæрды уыцы ивынады развæлгъау æнæркастæй, кæцы акцийы æлхæныны бары фæзынæг архайд расайдта.  
5. Акционерон æхсæнады разамынддæттæг орган хъуамæ райса уынаффæ æлхæнинаг акциты нымæцы æмæ æлхæнæн аргъы тыххæй 30 боны æмгъуыдмæ ацы статьяйы 3-аг пункты нысангонд æмгъуыды фæуды фæстæ, фæлæ акцитæ æлхæныны суммæ хъуамæ бафидой амынд уынаффæйы райстæй иуылæрæгмæ 30 бонмæ, кæд æмæ фæрстæ æндæр истæуыл нæ баныхас кодтой.  
6. Акционерæн, кæцы нæ разы кæны акционерон æхсæнады разамонæг орган акцитæ æлхæныныл не сразы кæнынимæ кæнæ акционерон æхсæнады разамонæг органы уынаффæйæ бæрæггонд акцитæ æлхæныны уавæртимæ, бар ын ис тæрхондонмæ бахъаст кæнын ацы уынаффæйы тыххæй фехъусын кæныны фæстæ 30 боны æмгъуыдмæ.

7. Акциты æлхæнын æнæруадзгæ у, кæд:

а) акциты æлхæныны тыххæй фидинаг суммæ фылдæр у 25 проценты æфтиæгтæй;

б) акциты æлхæныны рæстæджы акционерон æхсæнад у æнæфидынхъом, кæнæ та гæнæн ис æмæ уа æнæфидынхъомады рискы раз акциты æлхæды фæстиуæгæн.

8. Кæд æмæ ацы статьяйы 7-æм пункты барлæвæрдæй фылдæр акцитæ æлхæд цæуынц, уæд уыцы акцитæ æлхæд цæуынц æндæр æмæ æндæр уæйгæнæгæй пропорцион бындурыл.

Статья 180. Афæдзон хыгъдлæвæрды æмæ амалиуæгон уавæры тыххæй хыгъдлæвæрды сарæзт  
1. Акционерон æхсæнады разамонæг орган бацæттæ кæны æрвылазон хыгъд æмæ хæдзарадон уавæры тыххæй хыгъд, стæй цæстдарæг советмæ бавдисыны тыххæй сыгъдæг æфтиагæй спайда кæныны тыххæй фæндон.

2. Сыгъдæг æфтиагæй пайда кæныны тыххæй фæндон куы сфидар кæной, уæд æй цæстдарæг совет бадæтты иумæйаг æмбырдæн сфидар кæнынмæ. Кæд æмæ акционерон æхсæнады разамонæг орган æмæ цæстдарæг советæн сæ бон нæу сыгъдæг æфтиагæй пайда кæныны тыххæй бадзырд скæнын, уæд хъуамæ бавдисой дыууæ фæндоны дæр сыгъдæг æфтиагæй пайда кæныны тыххæй иумæйаг æмбырдмæ æмæ хъуамæ æххæст кæной, цæмæй иумæйаг æмбырдæн йæ бон уа альтернативон хъуыдыйæдты хсæн сæвзарыны фадат.

3. Иумæйаг æмбырды уынаффæмæ гæсгæ, сыгъдæг æфтиаг гæнæн ис æмæ баззайа æнæхъæнæй кæнæ хайгай акционерон æхсæнады æмæ æркаст æрцæуа ног хыгъдтæ сарæзты рæстæджы.

Статья 181. Акционерон æхсæнадмæ дивиденды дæттыны фæтк  
1. Акционерон æхсæнад барджын у æхсæнон кæнæ афæдзон финансон фæстиуджытæм гæсгæ, закъонæй сфидаргонд фæткæй райса æвæрд акцитыл дивиденды хуызы æфтиæгты дих кæныны тыххæй уынаффæ, уыцы цауы йеддæмæ, кæд:  
а) дивиденды дих кæныны размæ кæнæ фæстиуæгæн акционерон æхсæнады фæстаг финансон хыгъдлæвæрдты нысангонд сыгъдæг активты бæрц уыдзæн къаддæр фидгæ капиталы бæрцæй æмæ закъонæй кæнæ ууагæвæрдæй нысангонд резервты бæрцæй, кæцыты дивиденттæн дих кæнын бар нæй;

б) дивиденды бæрц фылдæр у фæстаг финансон хыгъдлæвæрды нысангонд суммæйæ, фæлæ æхсæнон дивиденды цауы та – фæстаг финансон хыгъдлæвæрды бацæттæ кæныны фæстæ райсгæ суммæ, акционерон æхсæнады сыгъдæг æфтиагæн ивгъуыд азты æнæдихгонд æфтиаг æмæ сæрибар резервтæй расæрибаргонд фæрæзты уæлæмхас æмæ раздæры азты æнæбафидгæ зианы æмæ закъонæй кæнæ уагæвæрдæй сфидаргонд резервтæм адæттинаг фидинаг суммæты фæкъаддæрæй райсгæ бæрцыл;

в) дивиденды фидыны бонæн кæнæ дивиденды фидыны фæстиуæгæн акционерон æхсæнад свæййы æнæфидынхъом кæнæ æнæфидынхъомады  тасы раз æрлæууы.   
2. Кæд æвæрд капиталы æнæрдомд хай балансон документы нысангонд активты амынд нæ цæуы, уæд йæ аргъ ист цæуы ацы статьяйы фыццаг пункты «а» дæлпункы нысангонд æвæрд капиталæй.

3. Дивиденд фидын хъæуы æхцайæ, кæд иумæйаг æмбырды уынаффæйæ дивиденды фидыны фæдыл нæ амоны дивиденды фидын æндæр активтæй.

4. Дивиденды фидыны (се хсæн, дивиденды гуырахсты æмæ алы хуызы акцийыл дивиденды дæттыны формæйы) тыххæй уынаффæ исы иумæйаг æмбырд. Дивиденды гуырахст нæй гæнæн фылдæр уа акционерон æхсæнады цæстдарæг советы рекомендацигонд суммæйæ, фæлæ монистон разамынды системæйы цауы та – акционерон æхсæнады разамонæг орган 2/3 фылдæры хайы уынаффæйæ.

5. Дивиденды дæттыны æмгъуыд æмæ фæтк бæрæггонд цæуы уагæвæрдæй кæнæ иумæйаг æмбырды уынаффæйæ. Дивиденды фидыны æмгъуыд ма хъуамæ уа фылдæр иумæйаг æмбырды рдыгæй дивиденды фидыны тыххæй уынаффæйы райсты бонæй 6 мæйы, кæд æмæ уагæвæрдæй кæнæ иумæйаг æмбырды уынаффæйæ дивиденды дæттыны цыбырдæр æмгъуыд нæй снысангонд.

6. Акцитыл алæвæрд дивиденд, кæцыйы уыцы акционер нæ райста, дивиденды фидыны тыххæй уынаффæйы райсты бонæй 5 азы фæстæ хъуамæ ивд æрцæуа æмæ акционерон æхсæнадæн уый æрдомын бар нæй.  
7. Уагæвæрд гæнæн ис нысан кæна дивиденды акциимæ баст фиддоны сæххæстгонд хайы пропорционалонæй дих кæныны. 
Статья 182. Акционерон æхсæнады органты системæ  
1. Акционерон æхсæнады органтæ сты: иумæйаг æмбырд æмæ разамонæг орган (разамынды монистикон системæйы сæвзаргæйæ) кæнæ иумæйаг æмбырд, цæстдарæг совет æмæ разамонæг орган (разамынды дуалистон системæйы сæвзаргæйæ).

2. Акционерон æхсæнадæн гæнæн ис уа дуалистон кæнæ монистикон разамынды системæ. Дуалистон разамынды системæ у, акционерон æхсæнадæн, иумæйаг æмбырд æмæ разамонæг органæй уæлдай, куы вæййы цæстдарæг совет. Монистикæйы разамынды системæ у ахæм, цыран акционерон æхсæнадæн нæй цæстдарæг совет. Разамынды системæ равзарыны фæдыл уынаффæ ист цæуы акционерон æхсæнад саразыны рæстæджы æмæ нысангонд цæуы уагæвæрдмæ гæсгæ. Разамынд дæттыны системæйы равзæрсты фæдыл уынаффæ гæнæн ис æмæ ивд æрцæуа, кæд уый фæивынæн йæ фарс рахæцыд иумæйаг æмбырд халппæрсты хайадисджыты хъæлæсты иуыл​къаддæр 3/4  хай.  
3. Кæд акционерон æхсæнад у «Аргъджын гæххæттыты базарады тыххæй» Гуырдзыстоны закъонæй бæрæггонд хыгъдлæвæрдон амалиуæгад, кæцыйы аргъджын гæххæттытæ базар кæнынæн уагъд цæуы фондон биржæйыл, кæнæ та акционерон æхсæнад Гуырдзыстоны национ банкы лицензиргонд у, уæд æнæмæнгхъæугæ у иуылкъаддæр 3 æмæ иуылфылдæр 21 уæнгæй конд цæстдарæг совет саразын.   
Статья 183. Акционерон æхсæнады афæдзон æмæ æнæрадон иумæйаг æмбырдтæ  
1. Иумæйаг æмбырд æрсидт цæуы закъон æмæ уагæвæрдæй нысангонд цауты.

2. Акционерон æхсæнады афæдзон иумæйаг æмбырд уагъд цæуы уагæвæрдæй бæрæггонд æмгъуыдмæ, фæлæ хæдзарадон азы фæудæй та иуылæрæгмæ 3 мæйæ фæстæдæр нæ.

Статья 184. Иумæйаг æмбырды компетенци  
1. Иумæйаг æмбырд райсы уынаффæтæ ацы закъоны æмæ уагæвæрдæй иумæйаг æмбырды компетенцийæн æмбæлгæ фарстæтыл, се хсæн:  
а) уагæвæрдтæм ивддзинæдтæ бахæссыны тыххæй, уагæвæрдты ног вариант райсыны тыххæй;

б) ацы закъоны 5-æм статьяйы 6-æм пункты нысангонд фарстаты фæдыл;

в) акционерон æхсæнады разамынды системæйы (монистикон кæнæ дуалистон); ивыны тыххæй;
г) акционерон æхсæнады реорганизацийы тыххæй;

д) акционерон æхсæнады пырх кæныны, ликвидаторы снысан кæныны æмæ рæстæгмæ æмæ кæронбæттæн ликвидацийы баланстæ сфидар кæныны тыххæй;

е) акционерон æхсæнады рдыгæй акцитæ æлхæныны барлæвæрд раттыны тыххæй;

ж) æвæрд капиталы ивддзинæдты тыххæй;

з) цæстдарæг советы (дуалистон разамынды системæйы цауы) кæнæ разамонæг органы (монистикон разамынды системæйы цауы) сконд, уæнгты нымæц, сæвзæрст, рагацау ссæрибар кæнын, мызд æмæ структурæ сбæлвырд кæнын;

и) акционерон æхсæнады аудиты хыгъдлæвæрд сфидар кæныны æмæ аудиты æххæстгæнæджы равзæрсты тыххæй;

к) финансон хыгъд сфидар кæныны æмæ дивидендтæ дих кæныны тыххæй;

л) иумæйаг æмбырд æмæ хъæлæстæ нымайæн къамисы равзæрсты фæтк сфидар кæныны тыххæй;

м) акционерон æхсæнады разамонæг орган/гоймæгты æмæ акционерон æхсæнады цæстдарæг советы уæнгты ныхмæ цæугæ барадон хъуыддæгты хайадист, уыимæ амынд хъуыддæгтæн минæвары снысан кæныны тыххæй;

н) кæд уагæвæрд æндæр ницы нысан кæны, уæд акционерон æхсæнады æлхæд, æндæр гоймагæн раттын, ивын (кæрæдзиимæ баст бадзырдтæ) кæнæ æндæр уæззаудзинады тыххæй ахæм исбон, кæцыйы аргъ у акционерон æхсæнады активты балансон аргъæй æрдæгæй фылдæр, хуымæтæг хъуыддагон архайдимæ баст бадзырдты йеддæмæ;

о) акцитимæ баст нымæц, номиналон аргъ, кълæстæ æмæ бартæ сбæрæг кæныны тыххæй;

п) акциты номиналон аргъы ивддзинæдты кæнæ уæлæмхас акциты æвæрды тыххæй;

р) ацы закъоны кæнæ уагæвæрды нысангонд бадзырдтæн разыдзинад раттыны тыххæй;

с) æндæр юридикон гоймаг саразыны кæнæ æмбарады хайадистмæ гæсгæ;

т) разамынддæттæг гоймæгты мызды формæйы æмæ бæрцы сбæрæг кæныны тыххæй;

у) акциты дематериализацийы тыххæй.

2. Уагæвæрдмæ гæсгæ кæнæ иумæйаг æмбырды уынаффæмæ гæсгæ ацы статьяйы фыццаг пункты «о»-«т» дæлпункттæй нысангонд фарстыты фæдыл уынаффæтæ хæссыны бар гæнæн ис лæвæрд æрцæуа акционерон æхсæнады цæстдарæг советæн кæнæ разамынддæттæг органæн.

3. Иумæйаг æмбырдæн нæй бар, райса уынаффæтæ уыцы фарстæтыл, кæцытæ æндæр органты компетенцимæ хауы, уыцы цауты йеддæмæ, кæд уыцы органтæ домынц иумæйаг æмбырдæй, цæмæй сæ компетенцимæ хауæг фарста аскъуыддзаг кæной.

Статья 185. Бакæнгæ куыстæн аргъ кæнын  
1. Афæдзы хыгъд, афæдзы баланс æмæ æфтиæгты дих кæныны тыххæй уынаффæ фидар кæнгæйæ, радон иумæйаг æмбырд рахæссы уынаффæ, Цæстдарæг совет æмæ акционерон æхсæ​нады разамонæг орган афæдзы дæргъы цы куыстытæ æххæст кодтой, уыдон сфидар кæныны тыххæй. Иумæйаг æмбырды уынаффæмæ гæсгæ кæнæ хъæлæсгæнæг акциты 10 проценты хицау​иуæггæнæг акционерты курдиатмæ гæсгæ уагъд цæуы хицæн халæппæрст, цæмæй сбæлвырд уа цæстдарæг советы хицæн уæнгты æмæ хицæн къухдариуæггæнæг персоналы архайд.

2. Акционерон æхсæнады цæстдарæг советы æмæ разамонæг органы рдыгæй æххæстгонд куысты​тæн аргъ кæнын уыдон нæ сæрибар кæны акционерон æхсæнады раз зианы бафидыны хæсæй.

Статья 186. Иумæйаг æмбырды æрсидты фæтк  
1. Иумæйаг æмбырды æрсиды акционерон æхсæнады разамонæг орган. Закъон кæнæ уагæвæрд гæнæн ис нысан кæна афтæ-ма иумæйаг æмбырды æндæр гоймæгты рдыгæй æрсидыны дæр.
2. Кæд акционерон æхсæнады разамонæг орган йæ хæстæ нæ æххæст кæна æмæ нæ æрсиды иумæйаг æмбырд, уæд акционерон æхсæнады цæстдарæг совет хæсджын у иумæйаг æмбырд æрсида.

3. Иумæйаг æмбырд æрсидыны тыххæй уынаффæ ист цæуы халæппæрсты хайадисджыты фыл​дæры хайы фæрцы, æмæ арæзт æрцæуы æмбырды протокол. Æмбырды протоколы хъуамæ нысангонд уа, иумæйаг æмбырд акционерты инициативæй æрсидт у æви нæ.

4. Иумæйаг æмбырды æрсидыны, бацæттæ кæныны æмæ ауадзыны хæрдзтæ хæссы акционерон æхсæнад.

Статья 187. Иумæйаг æмбырды æрсидын акционеры/акционерты курдиатмæ гæсгæ  
1. Бахъуыды цауы акционерон æхсæнады разамонæг орган хъуамæ ныммыхуыр кæна уынаффæ иумæйаг æмбырд æрсидыны тыххæй курдиат райсынæй 10 боны æмгъуыдмæ, акционер/​акцио​нерты (акционерты къорд) фыст куырдиатмæ гæсгæ, кæцыйæн ис капиталы иуыл къаддæр 5 проценты.

2. Акционеры/акционерты фыст куырдиат иумæйаг æмбырды æрсидыны тыххæй хъуамæ æвдыст æрцæуа иумæйаг æмбырд æрсидыны æнæмæнгдзинад, нысан æмæ аххосаг, афтæ ма йæ боны фæтк дæр, кæцы æвдисы акционеры/акционерты æппæт фарстатæ. Акционерон æхсæнады разамонæг органæн бар ис, иумæйаг æмбырды боны фæткмæ фарстатæ бафтауын.

3. Кæд акционерты курдиат иумæйаг æмбырд æрсидыны тыххæй æххæстгонд не рцæуа, уæд тæрхондонæн йæ бон у, амынд акционерты курдиатмæ гæсгæ, курдиатдæттæг акционертæн ратта бар иумæйаг æмбырды æрсидыны æмæ иумæйаг æмбырды сæрдар снысан кæнын.

4. Æнæрадон иумæйаг æмбырд æрсидыны, бацæттæ кæныны æмæ ауадзыны хæрдзтæ хæссы акционерон æхсæнад.

Статья 188. Иумæйаг æмбырды цæттæ кæнын  
1. Иумæйаг æмбырды цæттæ кæнгæйæ, акционерон æхсæнады разамонæг орган хъуамæ аскъуыд​дзаг кæна ахæм фарстатæ:

а) иумæйаг æмбырды бон æмæ бынат;

б) иумæйаг æмбырды ауадзын æмæ хъæлæс кæныны формæтæ;

в) иумæйаг æмбырды боны фæтк;

г) иумæйаг æмбырды снысан кæныны тыххæй акционертæн хъусынгæнинагы формæ;

д) акционертæн цы æрмæджытæ хъуамæ адих кæной, уыдоны номхыгъд æмæ уыцы æрмæджытæ парахат кæныны фæтк;

е) иумæйаг æмбырды хыгъдон датæ.

2. Акционерон æхсæнады разамонæг орган хæсджын у æппæт организацион фарстытæ дæр аскъуыддзаг кæнын, кæцытæ хъæуынц иумæйаг æмбырд ауадзынæн.

Статья 189. Иумæйаг æмбырд æрсидыны тыххæй хъусынгæнинаг  
1. Иумæйаг æмбырд æрсидты тыххæй уынаффæ хъуамæ мыхуыргонд æрцæуа регистрацигæнæг уагдоны электрон порталыл иумæйаг æмбырды датæмæ иуылкъаддæр 21 боны раздæр.

2. Иумæйаг æмбырд æрсидты тыххæй уынаффæ мыхуыр цæуы акционерон æхсæнады сайтыл дæр (ахæм уæвыны цауы).

3. Алы фæдылдзог иумæйаг æмбырд гæнæн ис æрсидт æрцæуа ацы статьяйы фыццаг пункты банысангонд минималон æмгъуыдмæ, кæд иумæйаг æмбырд æрсидтис фыццаг иумæйаг æмбырды æрсидтæн æнæмæнгхъæугæ кворум кæй нæй, уый тыххæй, уæд фыццаг иумæйаг æмбырд æрсидт цæуы Гуырдзыстоны закъондæттынадæй снысангонд фæткмæ гæсгæ æмæ йæ боны фæткмæ ницы фарста ис бафтыд. Ацы цауы, фæстаг иумæйаг æмбырды æмæ иннæ иумæйаг æмбырды датæты хсæн хъуамæ уа иуылкъаддæр 10 боны æмгъуыд.

4. Акционерон æхсæнады разамынддæттæг орган дзуапп дæтты иумæйаг æмбырды æрсидты рæстæ​джы мыхуыргонд информацийы растдзинад æмæ æнцонвадатдзинад сифтонг кæнынæн.

5. Иумæйаг æмбырды æрсидты тыххæй публикацигонд информацийы хъуамæ уа иуылкъаддæр ахæм бæрæггæнæнтæ:

а) акционерон æхсæнады куыстуаты ном æмæ юридикон адрис;

б) иумæйаг æмбырды бынат, бон æмæ рæстæг;

в) амынд хъуамæ цæуа, радон иумæйаг æмбырд уагъд цæуы æви æнæрадон;

г) иумæйаг æмбырды фыст датæ æмæ бæрæггæнæн, цæмæй æрмæстдæр уыцы гоймæгтæн, кæцытæ фыст датæйы сты акционертæ регистрацигонд, ис бар хайад райсын æмæ хъæлæс кæнын иумæйаг æмбырды;

д) иумæйаг æмбырды боны фæтк.

6. Акционерон æхсæнады веб-фарсыл, кæцы у «Аргъджын гæххæттыты базарады тыххæй» Гуырдзыстоны закъонæй бæрæггонд дзуапдæттæг куыстуат, кæцыйы аргъджын гæххæттытæ уагъд цæуынц базар кæнынæн фондон биржæйы, иумæйаг æмбырды ауагъдмæ иуылкъаддæр 21- бонæй иудадзыг æмгъуыдмæ, фæлæ ацы статьяйы 3-аг пункты нысангонд цауы та – æмбæлонæй къаддæр æмгъуыдмæ, афтæ ма иумæйаг æмбырды ауадзыны бон акционертæн дæр, ацы статьяйæ æркастгонд æндæр бæрæггæнæнты йеддæмæ, уæлæмхасæй къухыфтгæ хъуамæ уа акционертæн ахæм информаци:

а) ацы статьяйы нысангонд иумæйаг æмбырд æрсидты тыххæй хъусынгæнинаг;

б) информаци акциты æмæ хъæлæсты иумæйаг нымæцы тыххæй иумæйаг æмбырд æрсидты датæмæ (уыимæ информаци алы къласы акциты иумæйаг нымæцы тыххæй, кæд акционерон æхсæнады капитал дихгонд у дыууæ кæнæ дыууæйæ фылдæр акциты къласыл);

в) иумæйаг æмбырдмæ бадæттыны гæххæттытæ;

г) райсгæ уынаффæйы проект, æмæ уый куы нæ уа, уæд та – акционерон æхсæнады разамонæг органы фиппаинаг иумæйаг æмбырды боны фæткмæ хаст алы фарсты фæдыл дæр, афтæ ма ацы закъоны 191-аг статьяйы фыццаг пунктмæ гæсгæ акционертæ цы уынаффæтæ бавдыстой уыцы проекттæ, кæцытæ акционерон æхсæнад хъуамæ равæра йæхи веб-фарсыл уыцы уынаффæты райсты фæстæ æмбæлон æмгъуыдимæ;

д) бахъуыды цауы, хъæлæсы бавдысты æххуысæй æмæ фыстæй дæттыны формæтæ, уыцы цауы йеддæмæ, кæд уыцы формæтæ алы акционерæн йæхимæ æрвыст цæуой;

е) уыцы процедурæйы дырыс фыст, кæцыйы хъуамæ æххæст кæна акционер иумæйаг æмбырды хайадисты æмæ хъæлæс дæттынæн, се хсæн:  
е.а) ацы закъоны 191-æм статьяйы нысангонд бартæ, кæд æмæ уыцы бартæй спайда кæнæн ис иумæйаг æмбырды æрсидты тыххæй хъусынгæнинаджы фæстæ, уыцы закъоны 202-аг статьяйы домæнтæ æмæ амынд бартæн нысангонд æмгъуыдтæ хынцгæйæ;

е.б) æууæнкджынæй хъæлæс кæныны фæтк, сæрмагондæй, хъæлæс кæныны формæ æмæ акционерон æхсæнадæн æууæнкджын гоймаджы снысан кæныны тыххæй хъусынгæнинаг райсыны фадат электронон хуызы;

е.в) ацы закъоны 194-æм статьяйы 2-аг пункты нысангонд цауы, акционеры хъæлæс раттыны фæтк фыстæй кæнæ электронон бастдзинады фæрцы;

ж) иумæйаг æмбырды æрмæджытимæ æххæстæй базонгæ уæвыны бынат æмæ уавæртæ.

7. Кæд ацы статьяйы 6-æм пункты «е» дæлпунктæй нысангонд хъæлæсдæттыны формæтæ акционерон æхсæнады веб-фарсыл техникон аххосæгтæм гæсгæ нæй, уæд акционерон æхсæнад хъуамæ равдиса сæ уæвынад материалон фæрмæйæ. Акционеры куырдиатмæ гæсгæ уымæн акционерон æхсæнад хъуамæ ацы формæтæ арвита постæйæ æнæаргъæй.

Статья 190. Иумæйаг æмбырды æрмæджытимæ зонгæ кæнын  
1. Иумæйаг æмбырды боны фæткы æрмæджыты хъуамæ уа æппæт информаци, кæцы хъæуы уынаффæ рахæссынæн.

2. Кæд иумæйаг æмбырды боны фæткмæ гæсгæ ис уагæвæрдмæ ивддзинæдтæ бахæссын кæнæ йæ ног вариант райсын, уæд ивддзинады текст кæнæ ног вариант мыхуыргонд цæуы иумæйаг æмбырд æрсидты тыххæй информациимæ иумæ, уыцы цауты йеддæмæ, кæд ацы документаци æрвыст цæуы æппæт акционертæм сæрмагондæй.

3. Акционерон æхсæнады разамонæг орган æмæ цæстдарæг совет хæсджын сты иумæйаг æмбырды боны фæткмæ хаст фарстаты фæдыл сæхæдæг бацæттæгонд уынаффæты проекттæ мыхуыр кæнын æмæ уыцы уынаффæты бындуртæ амонын.

Статья 191. Иумæйаг æмбырды боны фæткмæ фарстæты бафтауыны æмæ райсинаг уынаффæйы проекты бавдисыны бартæ  
1. Акционерæн/акционерты къордæн, кæцыйæн ис капиталы æппынкъаддæр 5 проценты, ис бар фыстæй курдиат бадæттын акционерон æхсæнады разамонæг органмæ иумæйаг æмбырды датæйæ 14 боны раздæр æмæ:

а) æрдома иумæйаг æмбырды боны фæткмæ фарстаты бафтауын æмæ алы фарстамæ бафтауа æмбæлон бындурæвæрд кæнæ райсинаг уынаффæйы проект;

б) бавдиса иумæйаг æмбырды боны фæткæй æркастгонд кæнæ æркæсинаг фарстатыл уынаффæты проекттæ æмæ бæлвырдгæнæнтæ.

2. Кæд ацы статьяйы фыццаг пункты «а» дæлпункты нысангонд цау æркæны ивдмæ иумæйаг æмбырды боны фæткмæ, кæцы ныридæгæн лæвæрд æрцыд акционертæн, уæд акционерон æхсæнад хæсджын у акционертæн раттын раноггонд боны фæтк иумæйаг æмбырды фыст датæмæ ацы закъоны 189-æм статьяйы фыццаг æмæ дыккаг пунктты нысангонд фæткмæ гæсгæ. Кæд акционертæн иумæйаг æмбырды раноггонд боны фæтк раттыны хæс æвзæры фыст датæйы фæстæ, уæд хъуамæ уа æмбæлон рæстæг иумæйаг æмбырды размæ, цæмæй акционертæн уа фадат снысан кæнын минæвæртты кæнæ фыстæй хъæлæс кæнын.

3. Акционерæн/акционерты къордæн, кæцыйæн ис хъæлæсгæнæг акциты æппынкъаддæр 5 проценты бар ис, раразмæ кæна кандидатты æвзæрстмæ акционерон æхсæнады цæстдарæг советы уæнгтæй, фæлæ монистикон разамынды системæйы цауы та – акционерон æхсæнады разамонæг органы уæнгтæй, кæд æмæ æмбæлон курдиат бавдиса æвзæрæг органмæ æппын​къаддæр 14 боны размæ æнæрадон иумæйаг æмбырды. Ацы фæндоны хъуамæ уа идентифи​кацион бæрæггæнæнтæ, кæцытæ закъонæй домдæуы нысангонд кандидаттæн.

4. Акционерон æхсæнады разамонæг орган бавдыст фарста æмбæлон курдиаты райсынæй  5 боны æмгъуыдмæ хъуамæ бахæсса иумæйаг æмбырды боны фæткмæ, уыцы цауы йеддæмæ, кæд хæлд у курдиаты бавдисыны æмгъуыд кæнæ фарста нæ хауы иумæйаг æмбырды компетенцимæ. Иумæйаг æмбырды боны фæткмæ бахæссинаг ивынады, афтæ-ма акционеры рдыгæй бавдыст уынаффæйы проекты тыххæй æмбæлон цауы пайдагонд цæуы рапарахаты тыххæй ацы закъоны 189-æм статьяйæ сфидаргонд фæтктæ.  
5. Иумæйаг æмбырды боны фæткмæ фарсты бахæссыны тыххæй акционерты куырдиат райсыныл акционерон æхсæнады разамонæг органы нæйы гæнæн ис бахъастгонд æрцæуа тæрхондонмæ. Тæрхондонæн йæ бон у курдиат дæттæг акционертæн ратта бар, цæмæй боны фæткмæ бафтауой фарст, æмбæлон информаци ныммыхуыр кæнгæйæ. Кæд æмбæлон домæн æххæстгонд æрцæуа, уæд тæрхондоны хæрдзтæ бахæсгонд цæуы акционерон æхсæнадæн. 
6. Иумæйаг æмбырды боны фæтк иумæйаг æмбырдыл гæнæн ис фæива æрмæстдæр уыцы цауы, кæд æцы æмбырдмæ алы акционер дæр æрбацæуа. Иумæйаг æмбырды боны фæткы банысангонд домæн хæлдæй бахаст фарстæйыл райст уынаффæ мæнгыл нымад цæуы.   
Статья 192. Иумæйаг æмбырды хайадисæг акционертæ  
1. Иумæйаг æмбырды хайад райсын æмæ хъæлæс кæныны бар ис æрмæстдæр уыцы акционертæн, кæцытæн уыд акциты хицауиуæгады бар иумæйаг æмбырды фыст датæйы.

2. Иумæйаг æмбырды фыст датæ хъуамæ ма уа иумæйаг æмбырды датæйæ 30 бонæй фæстæдæр. Ацы закъоны 189-æм статьяйы 3-аг пункты нысангонд цауы иумæйаг æмбырд æрсидты датæйæ хыгъдон боны/датæйы хсæн хъуамæ уа иуылкъаддæр 6 боны.

3. Иумæйаг æмбырды хайад райсыны бар кæмæн ис, уыцы гоймæгты номхыгъды хъуамæ уа барлæвæрд гоймæгты, акциты æмæ партнерты категориты, хъæлæсты нымæцы æмæ иумæйаг æмбырды хайадисджыты номхыгъдмæ бахасты тыххæй хъусынгæнинаг сбæрæг кæнынæн æнæмæнгхъæуæг бæрæггæнæнтæ.

4. Акционерæн бар ис, æрдома акционерон æхсæнадæй, цæмæй йæ бахæссой иумæйаг æмбырды хайадисджыты номхыгъдмæ æмæ ратта бæлвырдгæнæн, цал акцийы æмæ хъæлæсы йæ къухы ис, уый тыххæй. Акционер ацы куырдиат куы нæ сæххæст кæна, уæд уый нымад цæуы иумæйаг æмбырды æрсидты процедурæйы сæйраг хæлдыл.

5. Акционеры статусы сбæлвырд кæнын гæнæн ис æрдомын æрмæстдæр акционеры идентифицирадæн æмæ æрмæстдæр уыцы фæлгæтты, кæцытæ пропорционалон сты ацы нысаны райсынæн.   
6. Акционеры бар йæ хай ауæй кæнын кæнæ æндæр хуызы аиртасын ацы статьяйы 2-аг пункты нысангонд фыст датæ/бон æмæ иумæйаг æмбырды æрсидты датæйы хсæн периоды, нæй гæнæн æмæ уа ахæм арæнæвæрд, кæцы нæ куыстаид уый тыххæй.

7. Иумæйаг æмбырды хайадисджыты номхыгъды растдзинадæн бæрндзинад бахæсгонд цæуы иумæйаг æмбырды æрсидæг органæн.  
Статья 193. Иумæйаг æмбырды хайадист  
1. Акционерæн йæ бон у спайда кæна йæ бартæй иумæйаг æмбырды хайадисын æмæ хъæлæс кæнынæн йæхæдæг кæнæ минæвары æххуысæй.

2. Минæвары снысан кæнын æмæ минæвары снысан кæныны тыххæй хъусынгæнинаг арæзт цæуы фыстæй кæнæ электрон хуызы. Уымæй  уæлдай ма, «Аргъджын гæххæттыты базарады тыххæй» Гуырдзыстоны  закъонæй бæрæггонд хыгъддæттæг куыстуат, кæцыйы аргъджын гæххæттытæ фондон биржæйы базарадмæ уагъд цæуынц, акционертæн сæхæдæг кæнæ æртыккаг гоæмаджы æххуысæй хъуамæ бавдисой хъусинагы иуылкъаддæр 1 эффектон электрон фæрæз.  
3. Акционерон æхсæнады сæргълæууæг æмæ цæстдарæг советы уæнгæн нæй бар иумæйаг æмбыр​ды хайад райсын, куыд акционерты минæвæрттæ.

4. Минæварæн ис ахæм бартæ ныхас кæнынæн æмæ фарстытæ дæттынæн иумæйаг æмбырды, куыд уый рдыгæй бавдыст акционерæн уыдаид.

5. Нæй гæнæн арæнæвæрд æрцæуа акционерты барты æххæст кæнын минæвары фæрцы, æрмæс​тдæр уыцы цауты, кæцыты ис потенциалон интересты конфликт минæвар æмæ акционеры хсæн, кæцыйы номæй минæвар хъуамæ архайа.

6. Минæвар хæсджын у раргом кæна уыцы факттæ, кæцытæ сты æнæмæнгхъæугæ акционертæн, цæмæй сбæрæг кæной рискы, æмæ минæвар гæнæн ис сæххæст кæна акционеры нæ, фæлæ æндæр гоймаджы интересты.  
7. Минæвар æмæ акционеры хсæн интересты конфликт фæзыны, кæд минæвар у:

а) кæцыйæн ис акционерон æхсæнады контролон пакеты хицау акционер кæнæ æндæр амалиуæ​гон æхсæнад, кæцыйы контроль кæны ахæм акционер;

б) акционерон æхсæнады кæнæ ацы пункты «а» дæлпунктæй æркастгонд амалиуæгон æхсæнады разамонæг органы кæнæ цæстдарæг советы уæнг;
в) акционерон æхсæнады кæнæ ацы пункты «а» дæлпунктæй æркастгонд амалиуæгон æхсæнады аудитор кæнæ кусæг;

г) ацы пункты «а»-«в» дæлпунктæй æркастгонд искæцы физикон гоймаджы бинонты уæнг.
8. Минæвар хъуамæ хъæлæс ратта уый рдыгæй бавдыст акционеры инструкцитæм гæсгæйæ.  
9. Кæд цалдæр акционеры минæвар у иу адæймаг, уæд уымæн бар ис, æндæр æмæ æндæр акционер​тæн æндæр æмæ æндæр хуызы хъæлæс ратта.

10. Минæварадон барлæвæрды урæдыл хæлиу кæны ацы статьяйы 2-аг пункт.  
11. Разамонæг орган æмæ цæстдарæг совет хæсджын сты хайад райсой иумæйаг æмбырды куысты.

12. Иумæйаг æмбырды раныхас кæныны фадат хъуамæ уа акционерон æхсæнады разамонæг орган æмæ цæстдарæг советы æппынкъаддæр иу уæнгæн.

Статья 194. Иумæйаг æмбырды ауадзын æмæ хъæлæс дæттыны формæтæ  
1. Уагæвæрдæй кæнæ акционерон æхсæнады разамонæг органы уынаффæйæ нысангонд цауты иумæйаг æмбырды хайадисджытæн сæ бон у æрмæст æвæрцонæй хайадисын нæ, фæлæ ма ацы формæимæ иумæ кæнæ уый бæсты спайдагонд æрцæуа электрон бастдзинады фæрæзтæ дæр.  
2. Уагæвæрдæй кæнæ уагæвæрдæй нысангонд цауты акционерон æхсæнады разамонæг органы уынаффæйæ гæнæн ис уагъд æрцæуа акционеры рдыгæй хъæлæс дæттын иумæйаг æмбырдыыл фæсаууонмæ, се хсæн, электрон бастдзинады фæрæзтæй пайда кæнгæйæ. Уагæвæрдæй кæнæ уагæвæрдæй нысангонд цауы акционерон æхсæнады разамонæг органы уынаффæйæ акционер гæнæн ис хъæлæс ратта фыстæй/электронон бастдзинады фæрæзæй иумæйаг æмбырды райдыд​мæ кæнæ иумæйаг æмбырды цыды рæстæджы.
3. Халæппæрсты тыххæй электронон бастдзинады фæрæзтæй спайда кæныны цауы, хъуамæ ифтонг уа адæймаджы сбæрæг кæныны фадат æмæ электронон бастдзинады системæйы æдасдзинад, кæцыйæн дзуапп дæтты акционерон æхсæнады разамынддæттæг орган.

4. Уагæвæрдæй нысангонд цауы акционерон æхсæнады разамонæг органы уынаффæйæ гæнæн ис æххæст æрцæуа иумæйаг æмбырды видео- æмæ аудиоэфир, афтæ-ма гæнæн ис æххæстгонд æрцæуа дывæрсыг электрон бастдзинад, кæцыйы фæрцы акционертæн фадат уыдзæн иумæйаг æмбырды дæрддзæфæй раныхас кæнын дæр.

Статья 195. Хъæлæсты фылдæры хайы принцип æмæ уагæвæрды/бындрæвæрд бадзырды ивынад бахæссын  
1. Иумæйаг æмбырд уынаффæйы исы халæппæрсты хайадисджыты хъæлæсты фылдæр хайæ, кæд æмæ ацы закъонæй кæнæ уагæвæрдæй уынаффæйы райсынæн хъæлæсты ноджы фылдæр бæрц нæу æркастгонд.  
2. Халæппæрст гæнæн ис уагъд цæуа хицæнтæй акциты къласмæ гæсгæ.

3. Уагæвæрды/бындурæвæрд бадзырды бахæссинаг ивынад райст хъуамæ æрцæуахалæппæрсты хайадисджыты хъæлæсты 3/4 фылдæр хайæ, кæд уагæвæрдæй хъæлæсты ноджы фылдæр бæрц нæу æркастгонд.  

Статья 196. Акционерæн хъæлæсы бар  
1. Кæд уагæвæрдæй  æндæр ницы æркстгонд цæуы, уæд акционерæн хъæлæсты бар бæрæггонд цæуы акциты нымæцмæ гæсгæ.

2. Акционерæн халæппæрсты бартæ фæзыны, акцийы бæсты фиддоны æххæстæй бафидыны моментæй, кæд уагæвæрдæй сфидаргонд нæй хъæлæсы бары фæзынд фиддоны хайгай бафидыны цауы.

Статья 197. Хъæлæсы бары хæдбарæй æххæсткæнын  
1. Æхсæнадон уагæвæрды бадзырд кæнæ уагæвæрды фыст, кæцы хæсджын кæны акционеры æвзарæн бартæй пайда кæнын акционерон æхсæнады разамонæг органы кæнæ цæстдарæг советы амынддзинæдтæм гæсгæ у мæнг.

2. Бадзырд, кæцы æмткæй райсгæйæ хæсджын кæны акционеры æвзарæн бартæй пайда кæнын акционерон æхсæнады органты амынддзинæдтæм гæсгæ у мæнг.

3. Акционерæн кæнæ уый минæварæн йæ бон нæу хъæлæс дæттыны барæй спайда кæнын, кæд æмæ иумæйаг æмбырд æркæсы акционерон æхсæнадмæ курдиат бадæттыны кæнæ ацы акционеримæ бадзырд саразыны фарстмæ, уыцы акционерæн ис интересты конфликт æркæсинаг фарсты фæдыл, кæнæ та ацы фарст æндæр хуызы комкоммæ йемæ баст у.

Статья 198. Иумæйаг æмбырды цыд   
1. Иумæйаг æмбырд уагъд цæуы ацы закъонæй кæнæ уагæвæрдæй сфидарогонд фæткæй.  
2. Иумæйаг æмбырдæн разамынд дæтты акционерон æхсæнады цæстдарæг советы сæрдар, монистикон разамынды системæйы цауы та – акционерон æхсæнады разамонæг органы сæрдар. Уыдон куы нæ уой, уæд иумæйаг æмбырд сæвзары иумæйаг æмбырды сæрдар фылдæр хъæлæстæй. Уагæвæрды гæнæн ис æндæр фæтк æвæрд æрцæуа иумæйаг æмбырды сæрдар сбæлвырд кæныны тыххæй.

3. Иумæйаг æмбырд байгом кæныны агъоммæ æххæстгонд цæуы иумæйаг æмбырдмæ æрбацæуæг акционерты (сæ минæвæртты) регистраци. Акционер, кæцы регистраци нæ уыд, кворум сбæлвырд кæныны рæстæджы нымадмæ ист нæ цæуы æмæ йын нæ уыдзæн халæппæрсты хайад райсыны бар.

4. Хъæлæс кæныны хуыз гæнæн ис æмæ сбæлвырд уа уагæвæрдæй. Кæд æмæ уагæвæрдæй хъæлæс кæныны формæ нæу бæлвырдгонд, уæд æй иумæйаг æмбырд бæлвырд кæны хъæлæс кæныны хайадисджыты фылдæр хъæлæстæй. Иумæйаг æмбырды уагæвæрдæй сфидаргонд халæппæрсты формæйæ хицæн хъæлæс кæныны формæ гæнæн ис сбæлвырд уа хъæлæс кæныны хайадисджыты хъæлæсты иуылкъаддæр 3/4 хайæ.

5. Иумæйаг æмбырды сæрдар хъуамæ ратта æппæт акционертæн, кæцытæ хайад исынц иумæйаг æмбырды боны фæткмæ хаст фарстатыл уынаффæ кæныны рæстæджы раныхас кæныны фадат.

6. Халæппæрсты хатдзæгтæ фехъусын кæндзысты иумæйаг æмбырды.

Статья 199. Акционерон æхсæнады цæстдарæг советы уæнг æмæ разамонæг гоймаджы сæвзæрст хъæлæсты аккумулирады методæй  
Уагæвæрдæй æркастгонд цауы кæнæ иумæйаг æмбырды уынаффæйæ акционерон æхсæнады цæстдарæг советы уæнг æмæ разамонæг гоймаджы сæвзарынæн пайдагонд цæуы хъæлæсты аккумулирады метод, кæцымæ гæсгæ:  
а) акционер йæ алы хъæлæсы адихтæ кæны кæцыфæнды нымæцы кандидаттыл, афтæ, цæмæй халæппæрсты хайадисгæйæ уый хъæлæсты иумæйаг нымæц ма уа фылдæр йæ къухы цы хъæлæстæ ис, уыдоны иумæйаг нымæцæй;

б) алы акционерæн дæр йæ бон у йæ хъæлæсæй æрмæстдæр иу кандидаты фарс рахæцын;

в) кæд кандидатты нымæц у сæвзаринаг уæнгты/гоймæгты бæлвырдгонд нымæцæй къаддæр кæнæ æмхуызон, уæд æппæт кандидаттæ, кæцытæ райстой иуылкъаддæр 1 хъæлæс, нымад цæудзысты æвзæрстгондыл. Кæд кандидатты нымæц фылдæр у сæвзаринаг уæнгты/гоймæгты бæлвырдгонд нымæцæй, уæд уыцы кандидаттæ, кæцытæ райстой фылдæр хъæлæстæ, нымад цæудзысты æвзæрстгондыл.

Статья 200. Иумæйаг æмбырды протокол 
1. Иумæйаг æмбырды протокол хъуамæ арæзт æрцæуа иумæйаг æмбырды фæудæй 15 боны æмгъуыдмæ æмæ йыл къух æрфысса иумæйаг æмбырды сæрдар. Иумæйаг æмбырдмæ нотариус куы æрбацæуа, уæд иумæйаг æмбырды протокол арæзт æрцæуы æмæ йыл къухфыст æрцæуы нотариусæй. «Аргъджын гæххæттыты базарады тыххæй» Гуырдзыстоны закъонæй бæрæггонд дзуапдæттæг куыстуаты цауы, кæцыйы аргъджын гæххæттытæ фондон биржæйы базарадмæ уагъд цæуынц, иумæйаг æмбырды протокол аразы нотариус æмæ йыл къух æрфыссы нотариус æмæ иумæйаг æмбырды сæрдар.

2. Иумæйаг æмбырды протоколы хъуамæ нысангонд цæуа:

а) акционерон æхсæнады базарадон ном;

б) иумæйаг æмбырды бынат æмæ бон;

в) хъæлæс кæныны бартимæ акциты иумæйаг нымæц;

г) иумæйаг æмбырды хайадисæг кæнæ иумæйаг æмбырды æвдыст хъæлæс кæныны бартимæ акциты нымæц;

д) иумæйаг æмбырд ауадзыны формæ, хъæлæс кæныны формæ æмæ иумæйаг æмбырды боны фæткы нысангонд фарстыты фæткмæ гæсгæ ист уынаффæтæ;

е) алы уынаффæйæн дæр – уыцы акциты нымæц, кæцытыл хъæлæстæ æцæгæй лæвæрд æрцыд, уыцы хъæлæстæй бавдыст хай æвæрд капиталы, хъæлæсты иумæйаг нымæц, куыд уынаффæйы пайдайæн, афтæ йæ ныхмæ лæвæрд хъæлæсты нымæц æмæ уыдон нымæц, кæцытæ хъæлæс нæ раттой.

3. Иумæйаг æмбырды протоколимæ хъуамæ  уа иумæйаг æмбырды сфидаргонд фæткæй æрсидты бæлвырдгæнæн алы документ.   
Статья 201. Халæппæрсты фæстиуæгты тыххæй информаци рапарахат кæныны хæс 
Уыцы акционерон æхсæнады веб-фарсыл, кæцы у «Аргъджын гæххæттыты базарады тыххæй» Гуырдзыстоны закъонæй бæрæггонд хыгъддæттæг амалиуæгад, кæцыйы аргъджын гæххæттытæ фондон биржæйы базарадмæ уагъд цæуынц, иумæйаг æмбырды ауагъдæй иуылæрæгмæ 15 бонмæ халæппæрсты фæстиуджыты фæдыл информаци акционерон æхсæнады веб-фарсыл хъуамæ рапарахатгонд æрцæуа.
Статья 202. Акционеры бар информацийыл  
1. Иумæйаг æмбырды рæстæджы иумæйаг æмбырды хайадисæг акционерæн бар ис раттын фарстытæ акционерон æхсæнады разамынддæттæг органмæ/гоймæгтæм уыцы боны фæткмæ хаст фарстаты фæдыл æмæ æрдома цахæмфæнды информаци, кæцы æнæмæнгхъæугæ у уыцы фарстатæ æмбæлон æгъдауæй æруынаффæ кæнынæн æмæ саргъ кæнынæн.

2. Акционерон æхсæнады разамонæг орган хæсджын у акционеры фæрстатæн дзуапп раттын æмæ йын æрдомгæ информаци æххæстæй бадæттын.

3. Акционерон æхсæнады разамонæг органæн бар ис, акционерæн нæйы зæгъа æрдомгæ информацийы бадæттыныл, кæд:

а) æмбæлон информацийы бадæттын акционерон æхсæнадæн гæнæн ис нысаниуæгон зиан ракæна;

б) конфиденциалон информаци раргом уыдзæн æмбæлон информацийы раттынæй;

в) ратгæ фарстæн дзуапп мыхуыргонд æрцыд фарст-дзуаппы хуызы акционерон æхсæнады веб-фарсыл иумæйаг æмбырды размæ æмæ уый цыды рæстæджы.

4. Кæд иумæйаг æмбырды размæ акционерон æхсæнад йæхи инициативæй ратта информаци кæцыфæнды акционерæн, акционеры статусмæ гæсгæ, уæд уыцы иу информаци хъуамæ лæвæрд æрцæуа иумæйаг æмбырды хайадисæг æппæт иннæ акционертæн дæр, кæд уыцы информаци æнæмæнгхъæугæ нæу иумæйаг æмбырды боны фæткмæ хаст фарстытыл æруынаффæ кæнынæн.

5. Акционерон æхсæнады разамонæг орган информаци дæттыныл кæй нæ разы кæны, уый тыххæй тæрхондонмæ бахъастгæнæн ис иумæйаг æмбырды протокол сарæзты бонæй 15 боны æмгъуыдмæ.

6. Кæд тæрхондон сæххæст кæна акционеры куырдиат, уæд акционерæн лæвæрд æрцæудзæн æрдомгæ информаци æнæ иумæйаг æмбырдæй дæр. Акционерон æхсæнад хъуамæ ахæм информаци ратта æппæт иннæ цымыдисгæнæг акционертæн дæр.

Статья 203. Акционерон æхсæнады разамонæг орган  
1. Акционерон æхсæнады разамонæг орган акционерон æхсæнадæн разамынд дæтты йæхи бæрндзинадæй.

2. Акционерон æхсæнады разамонæг орган йæ хæстæ æххæст кæнгæйæ хæсджын нæу акцион​ерон æхсæнады цæстдарæг советы, иумæйаг æмбырды кæнæ хицæн акционерты амынддзинæдтæ æххæст кæнын. Закъонæй кæнæ уагæвæрдæй нысангонд цауты акционерон æхсæнады разамонæг орган хæсджын у йæ уынаффæтæ акционерон æхсæнады цæстдарæг советимæ æмгуыстад кæнын.

3. Акционерон æхсæнады разамонæг орган хæсджын у, цæмæй æххæст кæна акционерон æхсæнады иумæйаг æмбырд æмæ цæстдарæг совет цы уынаффæтæ рахастой, уыдон йæ компе​тен​цийы фæлгæтты.

4. Акционерон æхсæнады разамонæг орган хæсджын у иумæйаг æмбырды куырдиатмæ гæсгæ бацæттæ кæна уыцы фарстатæ, кæцыты аскъуыддзаг кæнын дæр иумæйаг æмбырды компетен​цимæ хауы.

5. Алы фарстатæ, кæцытæ закъонмæ гæсгæ кæнæ уагæвæрдмæ гæсгæ нæ хауынц иумæйаг æмбырды кæнæ акционерон æхсæнады цæстдарæг советы компетенцимæ, хауынц акционерон æхсæнады разамонæг органы компетенцимæ.

6. Акционерон æхсæнады разамонæг органы уæнгтæ акционерон æхсæнадæн иумæйагæй къухдариуæг кæнынц. Ахæм фæтк æххæстгонд цæуы монистикон разамынды системæйы дæр, уыцы цауы йеддæмæ, кæд разамынды барлæвæрд 1 разамонæг гоймагæн ис лæвæрд.   
7. Акционерон æхсæнады разамонæг орган уынаффæйы райсы халæппæрсты хайадисджыты фылдæр хъæлæстæй, кæд уагæвæрдæй хъæлæсты ноджы фылдæр нымæц нæу æркастгонд.  
8. Уагæвæрдæй кæнæ закъон æмæ уагæвæрдæй сфидаргонд фæлгæтты акционерон æхсæнады разамонæг органы уагæвæрдæй гæнæн ис æмæ сбæрæг кæна разамонæг персоналы хсæн функциты адих æмæ уыдон æрдыгæй уынаффæты райсыны фæтк афтæ, цæмæй алы разамонæг дæр æххæст кæна минималон æнæмæнгхъæугæ функци.

9. Монистикон разамынды системæйы цауы акционерон æхсæнады разамонæг орган акционерон æхсæнады æвдисы акционерон æхсæнады разамынды ныхмæ быцæуы, быцæу кæй ныхмæ æвæрд цæуы, уый йеддæмæ.

Статья 204. Акционерон æхсæнады разамонæг гоймаджы снысан кæнын 
1. Акционерон æхсæнады разамонæг гоймаг иуылфылдæр 3 азы æмгъуыдæй бæрнон бынатыл снысан кæны æмæ йæ бæрнон бынатæй ссæрибар кæны цæстдарæг совет, фæлæ разамынды монистикон системæйы цауы та уый бæрнон бынатыл снысан кæны акционерон æхсæнады иумæйаг æмбырд, ногæй снысан кæныны баримæ, кæд уагæвæрдæй æндæр исты нæй æркастгонд.   
2. Гоймаджы акционерон æхсæнады разамонæгæй снысан кæныны фæстæ акционерон æхсæнад йемæ саразы куысты бадзырд ацы закъоны 45-æм статьямæ гæсгæ. Ацы бадзырды æмгъуыд хъуамæ æмдзу кæна адæймаджы нысангонд бынатмæ снысан кæныны æмгъуыдимæ. Куысты бадзырд акционерон æхсæнады номæй аразы цæстдарæг советы сæрдар, фæлæ разамынды монис​тикон системæйы цауы та – иумæйаг æмбырды сæрдар.

3. Кæд акционерон æхсæнады разамонæг гоймаджы снысан кæнын афæстиат вæййы, кæцыйы æдде акционерон æхсæнадæн йæ бон нæу йæ архайд æххæст кæнын, уæд разамонæг гоймаг гæнæн ис снысан кæна тæрхондон акционеры кæнæ кредиторы курдиатмæ гæсгæ. Тæрхондоны снысангонд акционерон æхсæнады сæргълæууæгæн бар ис акционерон æхсæнадæй йæ архайды тыххæй бафидын æмæ æмбæлон арæнты æхцайы хæрдзтæ бафидын. Тæрхондоны снысангонд разамонæг æмæ акционерон æхсæнады хсæн æнæразыдзинады цауы тæрхондон йæхæдæг хъуамæ сбæрæг кæна уæлдæр ранымад мызд æмæ раздахæн финансон хæрдзты суммæтæ.

4. Тæрхондоны рдыгæй снысангонд акционерон æхсæнады разамонæг гоймагæн барлæвæрд урæд цæуы уыцы моментæй, куыддæр цæстдарæг совет ног разамонæг гоймаг снысан кæны, фæлæ разамынды монистикон системæйы цауы та – иумæйаг æмбырд.

Статья 205. Акционерон æхсæнады разамонæг органы сæрдар  
1. Акционерон æхсæнады цалдæр разамонæг гоймаг уæвыны цауы акционерон æхсæнады цæстдарæг советæн, фæлæ разамынды монистикон системæйы цауы та – акционерон æхсæнады разамонæг органæн йæ бон у снысан кæна акционерон æхсæнады разамонæг органы уæнгтæй искæй разамонæг органы сæрдарæй.

2. Акционерон æхсæнады разамонæг органы сæрдар, куыд коллегиалон органы минæвар, координаци кæны акционерон æхсæнады разамонæг органы архайд, разамынд дæтты разамонæг органы æмбырдтæн æмæ контроль кæны разамонæг органы раз дзуаппдæттæг органтæ сын цы хæстæ снысан кодтой уыдоны раст æххæст кæныныл. Уагæвæрды гæнæн ис æмæ æвдыст цæуой разамонæг органы сæрдары уæлæмхас функцитæ.

3. Акционерон æхсæнады разамонæг органы сæрдар йæ бынатмæ æвзæрст цæуы æмæ йæ бынатæй ссæрибар кæнынц халæппæрсты хайадисджыты фылдæр хъæлæстæй, кæд уагæвæрдæй хъæлæсты ноджы фылдæр нымæц нæу æркастгонд.  
4. Акционерон æхсæнады разамонæг органы сæрдары барлæвæрды æмгъуыд ма хъуамæ уа фылдæр уый, куыд разамонæг органы уæнгы, барлæвæрды æмгъуыдæй.

5. Акционерон æхсæнады разамонæг органы сæрдар цæстдарæг советæн, фæлæ разамынды монистикон системæйы цауы та – иумæйаг æмбырдæн хъуамæ бадæтта информаци разамонæг органы æмæ уый дæлбариуæг органты архайды тыххæй.  
Статья 206. Акционерон æхсæнады æххæстгæнæг разамонæг гоймаг
Уагæвæрд гæнæн ис нысан кæна разамынды барлæвæрды акционерон æхсæнады æххæстгæнæг гоймагæн адæттын. Акционерон æхсæнадæн гæнæн ис уа цалдæр æххæстгæнæг разамонæг гоймаг.

Статья 207. Акционерон æхсæнады разамонæг органы рабадт  
1. Цæстдарæг советы рабадты æрсидт æмæ ауадзыны тыххæй ацы закъоны цы уагæвæрдтæ снысан кодтой, уыдон хауынц акционерон æхсæнады разамонæг органы рабадты æрсидт æмæ ауадзынæн, кæд æмæ уагæвæрдæй æндæр фæтк нæй бæрæггонд рабадты æрсидт æмæ ауадзынæн.

2. Акционерон æхсæнады разамонæг органы рабадт кæнæ ацы рабадты хай гæнæн ис æмæ æхгæд уа уыцы разамонæг гоймагæн, кæцыимæ рабадтыл нысангонд фарстайыл ныхас цæуы.

Статья 208. Интересты конфликт  
1. Акционерон æхсæнады разамонæг гоймаг хæсджын у, æмбæлон факт куы базона, уæд фехъусын кæна акционерон æхсæнады иумæйаг æмбырдæн кæнæ цæстдарæг советæн, фæлæ разамынды монистикон системæйы цауы та – акционерон æхсæнады иумæйаг æмбырдæн кæнæ разамонæг органæн, кæцыфæнды бадзырды тыххæй, кæцыйæн уый йæ фарс хæцы.  
2. Ацы статьяйы фыццаг пункты нысангонд разамонæг гоймаг нымад цæуы цымыдисгæнæг гоймагыл, кæд уый кæнæ уыимæ баст гоймаг:

а) бадзырды дыккаг фарс у;

б) комкоммæ кæнæ æнæкомкоммæ хицау у уыцы амалиуæгадон æхсæнады акциты 50 процентæн кæнæ 50 процентæй фылдæрæн, кæцы бадзырды дыккаг фарс у;  
в) комкоммæ кæнæ æнæкомкоммæ хицау у амалиуæгадон æхсæнады акциты 50 процентæн кæнæ 50 процентæй фылдæрæн, кæцыйы иуылкъаддæр 50 процентон хайы хицау бадзырды дыккаг фарс у;   
г) у амалиуæгады разамонæг кæнæ цæстдарæг советы уæнг, кæцы у бадзырды дыккаг фарс;

д) райсы æфтиаг ахæм бадзырды фæстиуæгæн, кæцы амалиуæгадон æхсæнады хайы хицаудзи​надимæ кæнæ разамонæг органы уæнгдзинадимæ баст нæу;

е) цымыдисгæнæг гоймагыл нымад цæуы уагæвæрдмæ гæсгæ.

3. Ацы закъоны нысæнттæн «Бастгонд гоймаг» бæрæггонд цæуы «Аргъджын гæххæттыты базарады тыххæй» Гуырдзыстоны закъонмæ гæсгæ.

4. Бадзырды, кæцыйы цымыдисгæнæг гоймаг хайад исы, развæлгъау сфидар кæны акционерон æхсæнады цæстдарæг совет, фæлæ уый нæ уæвыны цауы та – иумæйаг æмбырд. Цымыдисгæнæг гоймагæн тобæгонд у æмбæлон фарстæйыл хъæлæс дæттын акционерон æхсæнады кæцыфæнды органы дæр. 

5. Кæд акционерон æхсæнады цæстдарæг советы уæнгты фылдæр хай сты цымыдисгæнæг фæрстæ, уæд бадзырд фидаргонд цæуы иумæйаг æмбырды.

6. Бадзырды сфидар кæныны фæдыл уынаффæйы, кæцыйы хайад иста цымыдисгæнæг гоймаг, хъуамæ бавдыст æрцæуа уыцы гоймаджы интересты уагахаст, æмвæзад æмæ бадзырды æндæр сæйраг уавæртæ.

7. Ацы статьяйы домæнтæ нæ хауынц уыцы акционерон æхсæнадмæ, кæцыйæн ис æрмæстдæр иу партнер, кæцы æмрæстæджы у акционерон æхсæнады разамонæг гоймаг дæр, афтæ-ма уыцы бадзырдыл, кæцы арæзт цæуы акционерон æхсæнады æмæ уый 100%-он хъæбулгонд амалиуæгады кæнæ 100%-он партнеры хсæн арæзт бадзырдтæм.

8. Кæд бадзырды арæзты рæстæджы контрагентæн зындгонд интересты конфликты уæвынад æмæ акционерон æхсæнады барлæвæрд нæ уæвыны фæдыл, уæд акционерон æхсæнадæн ис ахæм бадзырды аиуварс кæныны бар.

9. Интересты конфликты фæткты æххæст кæныны хæс халгæйæ акционерон æхсæнадæн йæ бон у халæгæй æрдомын компенсаци акционерон æхсæнадæн цы зиан æрхаста, уый тыххæй, æрмæст ахæм цаутæй дарддæр, цыран бадзырд æххæстгонд æрцыдаид бындуронæй уыцы иу уавæрты, интересты конфликт куы нæ уыдаид, уæд. Акционерон æхсæнадæн йæ бон у, зиæнттæ бафидыны тыххæй, закъонхалæгæй æрдомой, цæмæй акционерон æхсæнадæн ратта, йæхи номæй кæнæ æртыккаг фарсы номæй арæзт бадзырдæй цы пайда райста, уый, кæнæ та ахæм пайдатæ райсыны бар ратта.

Статья 209. Акционерон æхсæнады цæстдарæг советы компетенци  
1. Акционерон æхсæнады цæстдарæг совет æххæст кæны контроль акционерон æхсæнады разамонæг органы архайдыл æмæ сфидаргонд фæлгæтты йемæ æмгуыст кæны акционерон æхсæнадæн ахсджиаг фарстытæ бацæттæ кæныны æмæ аскъуыддзаг кæныны процессы.

2. Разамынды монистикон системæйы цауы, цæстдарæг советы функци æххæст кæны æнæххæстгæнæг разамонæг гоймаг/гоймæгтæ. Кæд æмæ разамонæг орган арæзт у æрмæстдæр æххæстгæнæг разамынды персоналæй, уæд иумæйаг æмбырд æххæст кæны акционерон æхсæнады цæстдарæг советы функци. Æмбæлон цауты æххæстгонд цæуынц цæстдарæг советы компетенцийы тыххæй ацы закъонæй цы нормæтæ сфидаргонд ис, уыдон.

3. Акционерон æхсæнады цæстдарæг советæн бар ис:

а) акционерон æхсæнады разамынддæттæг органæй кæцыфæнды рæстæджы дæр æрдомын акционерон æхсæнады архайды тыххæй хыгъд;

б) æрдомын, æркæсын, сбæрæг кæнын æмæ сбæрæг кæнын акционерон æхсæнады хъуыддагон документаци, уыцы нымæцы хыгъдон документаци, акционерон æхсæнады исбоны объекттæ æмæ кассæ; цæстдарæг советы алы уæнгæн дæр бахæс кæнын ацы архайдтытæ æххæст кæнын, кæнæ та сæ æххæст кæнынмæ æрхонын экспертты;

в) акционерон æхсæнады разамонæг органы афæдзы хыгъдлæвæрдтæ, æфтиæгты дих кæныны фæндæттæ æмæ архайды хыгъдлæвæрдтæ æркæсын æмæ уыдон тыххæй хыгъд раттын иумæйаг æмбырдмæ;

г) бавдиса акционерон æхсæнады къухдариуæгадимæ ахастыты, уыцы нымæцы тæрхондоны дæр;

д) ацы закъонæй кæнæ уагæвæрдæй нысангонд цауты иумæйаг æмбырды уынаффæтыл хъаст бадæттын.

4. Цæстдарæг советы уæнгæн бар ис, æркæса хыгъдлæвæрдтæ æмæ информацимæ, кæцытæ бавдыста разамонæг орган/разамонæг гоймаг.

5. Акционерон æхсæнады цæстдарæг совет хæсджын у æрсида иумæйаг æмбырд, кæд æмæ уый домынц акционерон æхсæнады интерестæ.

6. Уагæвæрдæй кæнæ закъонæй æмæ уагæвæрдæй нысангонд арæнты мидæг акционерон æхсæнады цæстдарæг советы уагæвæрдтæ гæнæн ис æмæ сбæрæг кæной цæстдарæг советы уæнгты хсæн функциты дих æмæ сæ уынаффæтæ хæссыны фæтк афтæ, цæмæй цæстдарæн советы алы уæнг дæр æххæст кæна минималон æнæмæнгхъæуæг функци.

Статья 210. Акционерон æхсæнады цæстдарæг советы уæнгы бæрндзинад  
 Ацы закъоны 50-æм, 51-аг, 53-аг æмæ 55-æм статьятæ акционерон æхсæнады разамынд дæттæг гоймæгты бæрндзинады тыххæй æмбæлон цауты хауынц акционерон æхсæнады цæстдарæг советы уæнгмæ.

Статья 211. Акционерон æхсæнады цæстдарæг советы разыдзинад  
1. Акционерон æхсæнады разамонæг органы функцитæ акционерон æхсæнады къухдариуæгады сферæйы нæй гæнæн адæттын акционерон æхсæнады цæстдарæг советæн.

2. Акционерон æхсæнады уагæвæрдæй кæнæ цæстдарæг советы уынаффæйæ гæнæн ис бæрæггонд æрцæуой фарстатæ, кæцыты аскъуыддзаг кæнынæн акционерон æхсæнады разамонæг органæн цæстдарæг советы разыдзинад хъæугæ у.  
3. Акционерон æхсæнады цæстдарæг совет разыдзинад раттыныл куы нæ сразы уа, уæд акционерон æхсæнады разамонæг органæн бар ис, æрдома, цæмæй иумæйаг æмбырд ратта æмбæлон разыдзинад. Иумæйаг æмбырды рдыгæй разыдзинады дæттынæн хъæугæ у халæппæрсты хайадисджыты æппынкъаддæр 3/4 хъæлæсты фылдæр хай.

Статья 212. Акционерон æхсæнады цæстдарæг советы уæнгты равзæрст  
1. Акционерон æхсæнады цæстдарæг советы хъуамæ уа æппынкъаддæр 3 уæнджы. Уагæвæрдæн йæ бон у сбæрæг кæна уый уæнгты максималон нымæц.

2. Акционерон æхсæнады цæстдарæг советы уæнг гæнæн ис уа физикон гоймаг кæнæ юридикон гоймаг.

3. Акционерон æхсæнады цæстдарæг советы уæнг æвзæрст цæуы иумæйаг æмбырдæй халæппæрсты хайадисджыты фылдæр хъæлæстæй кæнæ та цæстдарæг советмæ уæнг бахæс кæнынæй, кæд æмæ закъонæй кæнæ уагæвæрдæй æндæр ницы нысангонд у, уæд.

4. Акционерон æхсæнады цæстдарæг советмæ уæнг бахæссыны бар уагæвæрдæй лæвæрд цæуы æрмæстдæр хицæн акционертæн кæнæ хицæн акциты хицæуттæн. Акционерон æхсæнады цæстдарæг советы делегиргонд уæнгты нымæц ма хъуамæ уа цæстдарæг советы уæнгты 1/3 хайæ фылдæр.

5. Акционерон æхсæнады цæстдарг советы алы уæнг дæр æвзæрст цæуы 3 азæй фылдæр æмгъуыдмæ. Цæстдарæг советы уæнгæн куысты æмгъуыд йæ фæуды фæстæ автоматикон æгъдауæй адарддæр вæййы иумæйаг æмбырд ауадзынмæ æмæ ацы æмбырды ног уæнгты æвзæрстмæ. Цæстдарæг советы уæнг гæнæн ис ногæй æвзæрст æрцæуа.

Статья 213. Акционерон æхсæнады цæстдарæг советы уæнгдзинадæй ссæрибар кæнын æмæ рацыд  
1. Акционерон æхсæнады цæстдарæг советы æвзæрст уæнгæн гæнæн ис æмæ кæцыфæнды рæстæджы дæр ист æрцæуа цæстдарæг советы уæнгдзинадæй иумæйаг æмбырды уынаффæмæ гæсгæ. Ацы уынаффæ ист цæуы лæвæрд хъæлæсты фылдæры хайæ, кæд æмæ уагæвæрд фылдæр хъæлæсты нымæц нæ амоны, уæд.

2. Барлæвæрд гоймагæн йæ бон у кæцыфæнды рæстæджы дæр ссæрибар кæна акционерон æхсæнады цæстдарæг советы делегирон уæнг. Кæд æмæ уагæвæрдæй нысангонд делегирады бындуртæ нал ис, уæд цæстдарæг советы делегирон уæнгы ссæрибар кæныны тыххæй уынаффæ рахæссы иумæйаг æмбырд.

3. Цæстдарæг советы алы уæнгæн дæр кæцыфæнды рæстæджы йæ бон у ныууадзын цæстдарæг советы уæнгдзинады, афтæ, цæмæй акционерон æхсæнадæн ма разиан кæна, ахæм цауы йеддæмæ, кæд уымæн ис аккаг аххосаг.

4. Кæд акционерон æхсæнады цæстдарæг советы уæнг йæ бынатæй ацæуыны фæстæ 6 мæйы æмгъуыдмæ ног уæнг æвзæрст не рцæуа, уæд тæрхондонæн йæ бон у акционерон æхсæнады разамонæг органы куырдиатмæ гæсгæ снысан кæна цæстдарæг советы ног уæнг. Ацы фæтк æххæстгонд цæуы, цæстдарæг советы уæнгты нымæц уагæвæрдæй нысангонд нымæцæй къаддæр куы уа, уæддæр.

5. Тæрхондоны рдыгæй снысангонд акционерон æхсæнады цæстдарæг советы уæнгæн йæ бартæ урæд цæуы цæстдарæг советы ног уæнджы æвзæрсты фæстæ закъонæй сфидаргонд фæткмæ гæсгæ.

Статья 214. Бæрнон бынæтты æмбынатиуæг æнæруадзын  
1. Акционерон æхсæнады цæстдарæг советы уæнгæн йæ бон нæу æмрæстæджы уа акционерон æхсæнады разамонæг органы уæнг.

2. Уагæвæрд уæлæмхасæй бæрæг кæны, акционерон æхсæнады цæстдарæг советы уæнгæн цы бынæтты кусын нæй бар, уыдоны номхыгъд.

Статья 215. Акционерон æхсæнады цæстдарæг советы сконды ивынады тыххæй информацийы рапарахат кæнын  
Акционерон æхсæнады разамонæг орган хæсджын у акционерон æхсæнады цæстдарæг советы сконды ивынады, цæстдарæг советы сæрдары сæвзæрсты æмæ æппæт æнгæс ивддзинæдты тыххæй информаци рапарахат кæна, афтæ-ма ацы информаци акционерон æхсæнады веб-фарсыл дæр рæвæрын (уæвыны цауы).

Статья 216. Акционерон æхсæнады цæстдарæг советы сæрдар æмæ йæ хæдивæг  
1. Цæстдарæг советы сæрдар æмæ уый хæдивæг сæвзарынц акционерон æхсæнады цæстдарæг советы уæнгты хсæн лæвæрд хъæлæсты фылдæр хаймæ гæсгæ. Кæд æмæ кандидаттæ райсой æмхуызон нымæц хъæлæстæ, уæд цæстдарæг советы сæрдарæй снысан кæндзысты се ‘хсæн æппæты хистæр кандидаты, кæд уагæвæрдæй æндæр исты нæй æркастгонд.   
2. Акционерон æхсæнады цæстдарæг советы сæрдар координаци кæны цæстдарæг советы архайд, разамынд дæтты цæстдарæг советы рабадтытæн æмæ æвдисы цæстдарæг совет акционерон æхсæнады æндæр органтимæ, бæрнон гоймæгтимæ æмæ æмкусджытимæ ахастыты.

3. Акционерон æхсæнады цæстдарæг советы сæрдар хæсджын у акционерон æхсæнады разамынддæттæг органимæ системон æгъдауæй ахастытæ дарын, акционерон æхсæнады рæзты стратеги æмæ æнхъæлмæкæсинаг рисктыл йемæ æруынаффæ кæнын.

4. Акционерон æхсæнады разамонæг орган хæсджын у, цæмæй акционерон æхсæнады цæстдарæг советы сæрдарæн дæтта информаци нысаниуæгон цауты тыххæй, кæцытæ гæнæн ис æмæ бандавой акционерон æхсæнады архайдыл, стæй æнхъæлмæкæсинаг фæстиуджытæн аргълæ​вæрд. Цæстдарæг советы сæрдар хæсджын у райсгæ информаци цæстдарæг советы уæнгтæн раттын æмæ бахъуыды цауы æрсида цæстдарæг советы æмбырд.

5. Акционерон æхсæнады цæстдарæг советы сæрдары хæдивæг æххæст кæны цæстдарæг советы сæрдары функциты уый нæуæвыны кæнæ уый рдыгæй хæсты æххæст кæныны æнæамалдзинады цауы.   
6. Уагæвæрдæй гæнæн ис бæлвырд цæуа акционерон æхсæнады цæстдарæг советы сæрдары уæлæмхас барлæвæрдтæ, кæд уый закъоны ныхмæ нæу, уæд.

Статья 217. Акционерон æхсæнады цæстдарæг советы æмбырд  
1. Акционерон æхсæнады цæстдарæг советы æмбырд хъуамæ уагъд æрцæуа иуылкъаддæр афæдз иу хатт. Акционерон æхсæнады цæстдарæг советы сæрдар хæсджын у ифтонг кæна цæстдарæг советы рабадты ауадзын.

2. Цæстдарæг советы кæнæ разамонæг органы уæнгæн бар ис, цæстдарæг советы сæрдарæй æрдома, цæмæй æвæстиатæй æрсида цæстдарæг советы æмбырд. Ацы курдиаты хъуамæ нысангонд æрцæуой æнæрадон æмбырд ауадзыны аххосæгтæ æмæ нысантæ. Цæстдарæг советы сæрдар хæсджын у, цæмæй курдиатæй 10 боны æмгъуыдмæ уагъд æрцæуа цæстдарæн советы рабадт.

3. Цæстдарæг советы æмбырд æрсидыны тыххæй курдиат æххæстгонд куынæ æрцæуа, уæд акционерон æхсæнады цæстдарæг советы уæнг кæнæ разамонæг органы уæнгæн йæ бон у æрсида цæстдарæг советы æмбырд йæхæдæг.

4. Акционерон æхсæнады цæстдарæг советы æмбырдæн къухдариуæг кæны цæстдарæг советы сæрдар, уый куы нæ уа, уæд та – цæстдарæг советы сæрдары хæдивæг, уый куы нæ вæййы, уæд та – цæстдарæг советы уæнгтæй иу. Цæстдарæг советы рабадты протоколтæ арæзт цæуынц рабадты цыд æмæ райсгæ уынаффæты тыххæй. Цæстдарæг советы æмбырды сæрдар дзуапп дæтты ацы протоколты растдзинад æмæ æххæстдзинадæн.

Статья 218. Акционерон æхсæнады цæстдарæг советы уынаффæтæ  
1. Акционерон æхсæнады цæстдарæг советæн йæ бон у уынаффæтæ исын, кæд æмæ æмбырды вæййы цæстдарæг советы уæнгты æппынкъаддæр æрдæг. Уагæвæрд гæнæн ис æндæр хуызы æрбæстон кæна цæстдарæг советы уынаффæтæ исыны хъомыс.

2. Кæд акционерон æхсæнады цæстдарæг советæн уынаффæтæ исыны бар нæй, уæд æмбырды сæрдар хæсджын у 10 боны æмгъуыдмæ æрсида ног æмбырд, кæцыйæн ис компетентон уынаффæты исын, советы уæнгты нымæцмæ æнæкæсгæйæ хъæлæс кæныны архайæг, кæд æмæ уагæвæрды æндæр ницы ис æркастгонд, уæд.

3. Акционерон æхсæнады цæстдарæг совет уынаффæтæ исы фылдæр хъæлæстæй. Цæстдарæг советы уæнгæн ис 1 хъæлæс, кæд закъонæй кæнæ уагæвæрдæй æндæр ницы ис сфидаргонд, уæд. Хъæлæстæ æмхуызонæй куы дих кæной, уæд скъуыддзаггæнæг у цæстдарæг советы сæрдары хъæлæс, фæлæ уый куы нæ уа, уæд та – æмбырды сæрдары хъæлæс.

4. Акционерон æхсæнады цæстдарæг советы уынаффæ оформитгонд цæуы æмбырды протоколы фыстæй..
Статья 219. Акционерон æхсæнады цæстдарæг советы уæнгты мызд  
1. Акционерон æхсæнады цæстдарæг советы уæнгтæн гæнæн ис æмæ бафидой компенсаци уыдонæн снысангонд функцитæ æххæст кæныны тыххæй, кæцы хъуамæ уа акционерон æхсæнады финансон гæнæнтæм гæсгæ.

2. Акционерон æхсæнады цæстдарæг советы уæнгæн йæ фиддонты бæрц, структурæ æмæ æмгъуыд бæрæггонд цæуынц уагæвæрдæй кæнæ иумæйаг æмбырды уынаффæйæ. Цæстдарæг советы уæнгæн æнтыстджын архайды тыххæй гæнæн ис лæвæрд цæуа развæлгъау сфидаргонд фæткæй премитæ кæнæ æндæр бонустæ.

3. Акционерон æхсæнады цæстдарæг советы уæнгты мызд фидыны тыххæй уынаффæйы хъуамæ амынд цæуа уыцы уæлбартæ æмæ привилегиты тыххæй, кæцытæй спайда кæндзысты цæстдарæг советы уæнгтæ уæнгдзинады рæстæджы.  
Статья 220. Акционерон æхсæнады цæстдарæг советы комитеттæ  
1. Акционерон æхсæнады цæстдарæг советæн йæ бон у уæнгты хсæн саразын комитеттæ, кæцыты нысан, æндæр æххæстбартæ æххæст кæнынимæ иумæ, уыдзæн советы рабадтытæ æрсидт кæнæ æруынаффæ кæнинаг фарстатæ бацæттæ кæнын æмæ райст уынаффæты реализацийыл контроль кæнын.

2. Комитетты сæргълæуджытæ хъуамæ æппынæдзух дæттой цæстдарæг советæн æмбæлон информаци.

3. Комитетты нæмттæ æмæ нымæц гæнæн ис сбæрæг кæной уагæвæрдæй.

4. Акционерон æхсæнады цæстдарæг советы функцитæ нæй гæнæн æххæстæй лæвæрд æрцæуой комитеттæн.

Статья 221. Бæрндзинады инициирад  
1. Иумæйаг æмбырдæн, акционерон æхсæнады цæстдарæг советæн æмæ акционерон æхсæнады разамонæг органæн, сæ компетенцийы фæлгæтты бар ис, æрдомын уыцы органты уæнгтæ акционерон æхсæнадæн цы зиан æрхастой, уый тыххæй бафидын.

2. Иумæйаг æмбырды уынаффæмæ гæсгæ цæстдарæг советæн кæнæ разамонæг органæн гæнæн ис бахæс кæнын, цæмæй бæрнон кусджытæй æрдомой компенсаци, акционерон æхсæнадæн сæ хæстæ кæй нæ æххæст кæнынц, уый тыххæй цы зиан æрхастой, уый тыххæй.

3. Иумæйаг æмбырды уынаффæ зиан бафидыны тыххæй хъуамæ æххæстгонд æрцæуа йæ райстæй 6 мæйы æмгъуыдмæ. Иумæйаг æмбырдæн бар ис, снысан кæна сæрмагонд минæвар ацы курдиат сæххæст кæнынæн.

Статья 222. Акционеры хъаст акционерон æхсæнады куырдиатмæ гæсгæ  
1. Иу кæнæ цалдæр акционерæн бар ис сæхи номæй æмæ акционерон æхсæнады пайдайæн хъаст бадæттын, цæмæй æххæстгонд æрцæуа акционерон æхсæнады домæн, уыцы нымæцы акционерон æхсæнады бæрнон кусджыты ныхмæ дæр, акционерон æхсæнадæн сæ хæстæ æххæстгонд кæй нæ цыдысты æмæ уый тыххæй цы зиан æрхастой уый тыххæй компенсаци кæнæ акционерон æхсæн​а​дмæ раттын зианы тыххæй кæнæ ахæм æфтиаг райсыны барæй йæхи сисын.

2. Акционер нымад цæуы æмбæлон хъастгæнæгыл, кæд уый æххæст кæны ахæм уавæртæ:

а) акционерон æхсæнад тæрхондонмæ хъаст бадæттыны тыххæй фыст куырдиатæй аивгъуыдта 90 боны, уыцы цауы йеддæмæ, кæд акционерон æхсæнад ацы æмгъуыды фæудмæ нæйы зæгъы хъаст бахæссыныл кæнæ нысангонд æмгъуыд æххæст кæнын гæнæн ис акционерон æхсæнадæн стыр зиан æрхæсса;

б) Тæрхондон сбæлвырд кæны, цæмæй акционеры курдиат æххæст кæнын ныхмæ нæ лæууы акционерон æхсæнады хуыздæр интерестæн.

3. Акционерон æхсæнадæн бар ис, хъасты бахæссæг акционеримæ бадзырдæй кæцыфæнды рæстæджы дæр баива уый.  
4. Кæд тæрхондон нымайы акционеры æмбæлон хъастгæнæгыл, уæд акционерон æхсæнад хæсджын у йæ бафидын, æмбæлон арæнты, хъастмæ гæсгæ цы хæрдзтæ æрцыд, уыдон. Акционе​рон æхсæнад ссæрибар уыдзæн уыцы хæрдзтæ бафидыны хæсæй, кæд сбæлвырд кæна, домæны æххæст кæнын акционерон æхсæнадæн зианхæссæг кæй уыд, уый. Кæд акционер нымад æрцæуа æнæмбæлон домæгыл, уæд уый хъуамæ бафида акционерон æхсæнадæн акционеры домæны фæдыл цы æмбæлон хæрдзтæ æрцыд, уыдон.

Статья 223. Нысаниуæгон фидыд   
1. Кæд уагæвæрдæй æндæр исты нæй æркастгонд, уæд нысаниуæгон фидыдыл нымад цæуы фидыд кæнæ иу нысанæн æмбæлгæ цалдæр кæрæдзийыл баст фидыд, кæцы/кæцытæ комкоммæ кæнæ æнæкомкоммæ баст у акционерон æхсæнады мулкы (акционерон æхсæнады активты балансон аргълæвæрды) 25 проценты кæнæ фылдæр æлхæнынимæ кæнæ барлæвæрдимæ.  
2. Акционерон æхсæнады активты балансон аргъ бæрæггонд цæуы фæстаг финансон хыгъд​лæвæр​дты бæрæггæнæнтæм гæсгæ. Æнæуый сты акционерон æхсæнады хуымæтæг архайдимæ баст фидыдтæ, акционерон æхсæнады хуымæтæг акциты æвæрд рафыст (уæй кæныны) фæрцы, афтæ-ма акционерон æхсæнады рдыгæй хуымæтæг акцитæм раивын аргъджын гæххæттыты æвæрды дæр.

Статья 224. Нысаниуæгон фидыды арæзты фæтк  
1. Кæд уагæвæрдæй æндæр исты нæй æркастгонд, уæд разамонæг орган хæсджын у райса цæстдарæг советы кæнæ иумæйаг æмбырды разыдзинад, фæлæ монистон разамынды системæйы цауы та – æнæххæстгæнæг разамонæг гоймаджы кæнæ иумæйаг æмбырды, нысаниуæгон фидыды сарæзты размæ, уый аразгæ у, закъон кæнæ уагæвæрд органты хсæн куыд дих кæны компетенци ахæм фидиды сарæзты тыххæй.

2. Кæд уагæвæрдæй æндæр исты нæй æркастгонд, уæд уыцы нысаниуæгон фидыды арæзтыл разыдзинад раттыны тыххæй уынаффæйы, кæцыйы аргълæвæрд уыдзæн акционерон æхсæнады активты балансон аргъы 25-æй 50 проценты онг, райсы акционерон æхсæнады цæстдарæг совет кæнæ иумæйаг æмбырд, фæлæ разамынды монистикон системæйы цауы та – æнæххæстгæнæг разамонæг гоймаг кæнæ иумæйаг æмбырд.

3. Уыцы нысаниуæгон фидыды сарæзтыл разыдзинады раттыны тыххæй уынаффæйы, кæцыйы аргъ у акционерон æхсæнады активты балансон аргъæй 50 проценты фылдæр, исы иумæйаг æмбырд халæппæрсты хайадисджыты хъæлæсты фылдæрæй, кæд уагæвæрдæй æндæр исты нæй æркастгонд, уæд.

4. Нысаниуæгон фидыды саразыныл разыдзинад раттыны тыххæй уынаффæйы хъуамæ уа бæрæггæнæнтæ уыцы гоймаджы тыххæй, кæцы у фидыды фарс у, афтæ-ма информаци фидыды аргъы, дзаумайы æмæ æндæр сæйраг уавæрты тыххæй.

5. Кæд æмæ нысаниуæгон фидидыы ис интересты конфликты ивæг фидыды нысæнттæ, уæд уый тыххæй пайдагонд цæуы ацы закъонæй интересты конфликты ивæг фидыдæн сфидаргонд нормæтæ.

6. Нысаниуæгон фидыд, кæцыйы тыххæй хæлд цæуы ацы закъоны æвæрд нормæтæ мулкы аргъ сбæрæг кæныны кæнæ разыдзинад дæттыны фæткæвæрды тыххæй, дайуаг у ацы цауы, кæд фидыды иннæ фарс зыдта, цæмæй ацы фидыд  нысаниуæгон фидыды саразынæн сфидаргонд фæткты халынæй арæзт кæй æрцыд.  
7. Кæд акционерон æхсæнад регистрацийæ 2 азы дæргъы акционерон æхсæнады акционерæй балхæна актив, кæцыйы аргъ у йæхи æвæрд капиталæй иуылкъаддæр 10 проценты, уæд ацы фидыды фæдыл хъуамæ бацæттæ уа хæдбар аудиторы хыгъдлæвæрд. Ацы хыгъдлæвæрд хъуамæ рапарахат уа ацы закъоны 152-аг статьяйы 10-æм æмæ 11-æм пункттæм гæсгæ. Уый хъуамæ сфидар кæна иумæйаг æмбырд, уыцы цауы йеддæмæ, кæд фидыд арæзт æрцыд акционерон æхсæнады хуымæтæг архайды фæлгæтты кæнæ фондон биржæйыл сæххæстгонд æлхæды фæдыл.

Статья 225. Миноритар акционеры акцийы æнæмæнгæй ауæй кæнын  
1. Кæд акционерæн акциты фæстиуæгæн исбонады ис акционерон æхсæнады хъæлæсты æппынкъаддæр 95 проценты,  уæд уыцы акционерæн (ацы статьяйы нысанæн – æлхæнæг) бар ис, æндæр акционерты акцитæ балхæна рæстаг аргъæй.

2. Гуырдзыстоны æмбæстагон процессуалон Кодексæй снысангонд процедурæмæ гæсгæ тæрхондон райсы уынаффæ акциты æнæмæнг уæй кæныны тыххæй. Акциты балхæды рæстадон аргъы æмæ балхæды хыгъдон датæйы сбæлвырд кæны тæрхондон Гуырдзыстоны æмбæстагон процессуалон Кодексæй сфидаргонд фæткæй акциты æнæмæнгæй уæй кæныны тыххæй уынаффæйæ.  
3. Æлхæнæг йæ курдиат акциты æнæмæнг уæй кæныны тыххæй ныммыхуыр кæны тæрхондонмæ фехъусын кæныны иуылæрæгмæ 1 мæйæ раздæр. Ацы курдиаты хъуамæ уа информаци акциты æлхæныны аххосæгты/уавæрты æмæ процедурæты тыххæй.

4. Гоймаг, кæцы æфснайд дары регистрацигонд акциты реестр кæнæ дематериализацигонд акциты цауы, – «Дематериализацигонд аргъджын гæххæттыты хицауы тыххæй» Гуырдзыстоны закъонæй сбæрæггонд централон  депозитар (ацы статьяйы нысæнттæн – регистратор) тæрхондоны рдыгæй сфидаргонд балхæды хыгъдон датæйы ацы датæмæ иуылæрæгмæ 5 бонæй раздæр алы номиналон хицауæн/хыгъдлæвæрды æххæстгæнæгæн фехъусын кæны. Балхæды хыгъдон датæйæ акциты балхæды процедурæты кæронмæ фæуды онг урæд цæуы нысангонд акцитимæ баст операцитæ, ацы статьяйы нысангонд архайдтыты йеддæмæ. Регистратор хъуамæ сараза æппæт акционерты номхыгъд æлхæныны фыст датæмæ гæсгæ (ацы номхыгъды нысангонд цæуынц сæ нæмттæ, адрис æмæ нымæц) (æлхæныны реестр) æмæ æлхæнæгы рдыгæй ацы статьяйы фыццаг æмæ 2-аг пункттæм гæсгæ архайдтытæ æххæст кæныны бæлвырдгæнæг документты (се хсæн, акциты æлхæныны суммæйы æххæстæй депонирады бæлвырдгæнæг документы) бавдысты бындурыл алы акцийы æлхæнæджы номыл кæнæ æлхæнæджы сæвзæрстæй æмбæлон номиналон хицауы/хыгъды æххæстгæнæджы номыл оформит кæны. Регистраторы хæрдзтæ, кæцытæ баст сты акциты æлхæнынимæ фиды æлхæнæг. Æлхæнæг алы баззайæг акциты æлхæныны суммæ нывæрдзæн номиналон хицаудзинады хыгъдыл, кæцы байгом уыдзæн баззайæг акционерты пайдайæн коммерцион банкы, централон депозитары кæнæ брокерон компанийы æмæ йæ адæтдзæн æлхæныны реестрмæ.

Гуырдзыстоны 2023 азы 22 февралы закъон №2613 – веб-фарс, 10.03.2023аз.
Гуырдзыстоны 2023 азы 16 ноябры закъон №3720 – веб-фарс, 07.12.2023аз.

Сæр XV. Кооператив  
Статья 226. Кооперативы æмбарынад  
1. Кооператив у уæнгты фæллойадон архайдыл бындурæвæрд кæнæ уæнгты экономикон кæнæ социалон архайды къухарæзты нысанæй арæзт амалиуæгон æхсæнад, кæцыйы хæслæвæрд у уыдон домæнты ифтонг кæнын æмæ кæцыйы сæйраг нысан нæу æфтиаг райсын.

2. Кооперативтæм хауынц:

а) æрмæг уадзыны кооператив, кæцы йæ ​​уæнгтæн æрмæг уадзы;

б) хъæууон-хæдзарадон кæнæ амалиуæгон продукци иумæйагæй уæй кæныны кооператив;

в) кооператив, кæцы уадзы хъæууон-хæдзарадон продукттæ æмæ аразы алыхуызон дзаумæттæ æмæ сæ уæй кæнын иумæйаг хæрдзтæй (хъæууон-хæдзарадон æмæ амалиуæгон кооператив);

г) кооператив, кæцы æлхæны массивон хардзгæнæн товартæ оптом базарады фæрцы æмæ сæ уæй кæны иугай уæйгæнæн базарады фæрцы;

д) кооператив, кæцы æлхæны, уадзы кæнæ иумæйагæй пайда кæны хъæууон-хæдзарадон кондадæн кæнæ амалиуæгадæн хъæугæ материалон æмæ техникон фæрæзтæй;

е) хъæууон-хæдзарадон кредитон кооператив;

ж) фæлхасгæнæг (бирæвæрсыг) кооператив, кæцыйы барадон, экономикон æмæ социалон бындуртæ регуляцигонд цæуынц «Фæлхасгæнæг кооперативты тыххæй» Гуырдзыстоны закъонæй;

з) æнæбанкон депозитарон уагдон – кредитон цæдис;

и) хъæууон-хæдзарадон кооператив, кæцыйы барадон, экономикон æмæ социалон бындуртæ регуляцигонд цæуынц ацы закъонæй æмæ «Хъæууон-хæдзарадон кооперативты тыххæй» Гуырдзыстоны закъонæй.
3. Кооператив хисæрмагонд хæстæн кредиторты раз дзуапп дæтты æрмæст йæхи активтæй.

Статья 227. Кооперативы бындурæвæрджытæ 
1. Кооперативы бындурæвæрджытæн гæнæн ис уой куыд физикон гоймæгтæ, афтæ юридикон гоймæгтæ дæр.

2. Кооперативы бындурæвæрæгæй  æнæмæнгхъæугæ у иуылкъаддæр 5 бындурæвæрæг.

Статья 228. Кооперативы æвæрд капитал  
1. Уагæвæрдæй  гæнæн ис сбæрæг кæной кооперативы æвæрд капитал.

2. Кооперативы уæнгæн гæнæн ис æмæ уа цалдæр хайы.

3. Кооперативы æвæрд капитал фæфылдæргæнæн ис, кооперативмæ уæлæмхас уæнгтæ куы райсой æмæ уыдонæй æхца æвæргæйæ, стæй ма кооперативы уæнгтæ æххæстæй куы бафидой, кæнæ та уæлæмхас фиддонтæ куы бахæссой, уæд.

Статья 229. Кооперативы уæнгты реестр 
1. Кооперативы разамонæг орган хæсджын у кооперативы уæнгты реестр дарын, кæцымæ хауынц кооперативы алы уæнджы идентификацион бæрæггæнæнтæ, стæй йæ хайы бæрц æмæ категори.

2. Кооперативы уæнгты реестр хъуамæ уа æппæт кооперативы уæнгтæн дæр æнцонвадат. Уый хъуамæ уа кооперативы сайтыл, кæд кооперативæн сайт ис, уæд. Ацы хæс æххæст кæнын баст у разамонæг органыл.

3. Кооперативмæ уæнг райсын, кооперативæй уæнгы ацæуын, хай ивын кæнæ ног хай балхæнын юридикон тых райсы æрмæстдæр кооперативы уæнгты реестры регистрацийы моментæй.

4. Факт, кæцыйы регистраци у æнæмæнгхъæуæг, хъуамæ регистрацигонд æрцæуа кооперативы уæнгты реестры йæ фæзындæй 1 мæйы æмгъуыдмæ.

Статья 230. Хай 
1. Кооперативы уагæвæрдмæ гæсгæ, акциты æндæр гоймагæн раттын гæнæн ис аразгæ уа разамонæг органы разыдзинадæй.

2. Кооперативы уагæвæрд гæнæн ис нысан кæна æндæр æмæ æндæр категорийы хайы.

3. Иу категорийы хайы хицæуттæн ис æмхуызон бартæ æмæ хæстæ.

Статья 231. Кооперативмæ уæнг райсын 
1. Кооперативы уæнгты реестры регистрацийы фæстæ, кооперативы уæнгæй бацæуыны тыххæй хъæуы фыст курдиат бадæттын кооперативы уæнгдзинады тыххæй.

2. Кооперативмæ бацæуыны тыххæй уынаффæ хæссы кооперативы разамонæг орган фылдæр хъæлæстæй. Кооперативы уæнг суæвыныл не сразы уæвыны тыххæй хъаст бадæттæн ис иумæйаг æмбырды.

3. Кооперативмæ бацæуыны тыххæй æвæрццаг уынаффæ рахæсгæйæ, разамонæг орган хъуамæ ныффысса уæнгдзинады тыххæй курдиатдæттæджы кооперативы уæнгты реестры. Кооперативы уæнгдзинад фæзыны, кооперативы уæнг суæвын кæй фæнды, уыцы гоймаджы курдиатæй, кооперативы уæнгты реестры йæ регистрацийы моментæй.

4. Кооперативы уæнг суæвыны курдиаты хъуамæ нысангонд уа кооперативы уæнгæн йæ хæс закъон æмæ уагæвæрдмæ гæсгæ бахæссыны снысангонд фиддон (бахæсдзæн хай).

5. Кæд уагæвæрдмæ гæсгæ, кооперативы уæнг хъуамæ æххæстæй кæнæ арæнæвæрд суммæйæ бахæсса уæлæмхас фиддон, æрмæст гарантийы суммæйы бæрц, уæд кооперативы уæнг суæвыны тыххæй курдиатдæттæджы курдиаты хъуамæ нысангонд уа, кооперативы уæнг æххæстæй бахæсдзæн уæлæмхас фиддон кредиторты райгонд кæныны тыххæй æви бафиддзæн гарантийы бæрц нысангонд суммæйы уагæвæрдмæ гæсгæ.

Статья 232. Кооперативы инвестор уæнг 
1. Уагæвæрд гæнæн ис æмæ æххæст кæна кооперативмæ инвесторты уæнгты райст.

2. Кооперативы инвестор уæнгæн уагæвæрдæй гæнæн ис лæвæрд æрцæуа ветойы бар йæхи рдыгæй æрцæугæ инвестицитæм хауæг уынаффæйы фæдыл.

3. Кооперативы инвесторы уæнгæн йæ бон нæу хъæлæсты 25 процентæй фылдæр райсын.

Статья 233. Кооперативы уæнгдзинады æрурæд 
1. Кооперативы уæнгдзинад æрурæды аххосæгтæ сты:

а) кооперативæй уæнгы ацæуын;

б) кооперативæй уæнгы ацух кæнын;

в) кооперативы уæнгы хайы аиртасын;

г) кооперативы уæнг юридикон гоймаджы регистрацийы аивын;   
д) кооперативы уæнгы амæлæт.

2. Уагæвæрд гæнæн ис кооперативы уæнгдзинады æрурæды æндæр бындуртæ дæр нысан кæна. .

Статья 234. Уæнгы  ацыд кооперативæй  
1. Кооперативы уæнгæн бар ис, кооперативæй ацæуынæн. Уæнгæн кооперативæй ацæуыны бар ис æрмæстдæр хъæууон-хæдзарадон азы кæрон. Кооперативæй рацæуыны тыххæй курдиат хъуамæ лæвæрд æрцæуа фыстæй рацæуыны агъоммæ иуылкъаддæр 3 мæйы раздæр. Уагæвæрды гæнæн ис нысангонд æрцæуа фылдæр æмгъуыд кооперативæй рацæуынæн, фæлæ 1 азæй фылдæр нæ.

2. Кæд уагæвæрдмæ бахæссой ахæм ивддзинæдтæ, кæцытæ бындуронæй аивдзысты кооперативы архайды темæ, уæд кооперативæй ацæуыны бар ис ахæмтæн: 
а) иумæйаг æмбырды архайæгхайадисæг кооперативы уæнг, кæд уый равдыста æппæрццаг позици, иумæйаг æмбырды протоколмæ цы уынаффæ хаст æрцыд уый тыххæй кæнæ та уыцы протоколмæ бæлвырдгонд информацийы бахаст нæ райстой;

б) кооперативы уæнг, кæцы нæ бацыд иумæйаг æмбырдмæ, кæд уый иумæйаг æмбырдмæ нæ бауагътой закъон кæнæ уагæвæрды домæнтæ фехалгæйæ, кæнæ иумæйаг æмбырд æрсидты фæтк хæлд æрцыд, кæнæ йын уынаффæйы темæйы тыххæй куыд æмбæлы, афтæ нæ фехъусын кодтой.

3. Ацы статьяйы 2-аг пункты нысангонд цауы, кооперативæй рацæуыны тыххæй курдиат бадæттæн ис кооперативы æмбæлон уæнгмæ уынаффæйы тыххæй фехъусын кæныны бонæй 1 мæйы æмгъуыдмæ. Кооперативæй уæнг ацæуын официалонæй æххæстгонд цæуы хæдзарадон азы кæрон, фæлæ ацы периоды дæргъы уагæвæрдмæ хаст ивддзинæдтæ нæ хауынц кооперативæй ацæуæг уæнгмæ.

4. Кооперативы разамонæг орган хæсджын у кооперативы уæнгы реестрмæ ивындзинæдтæ бахæссын, кооперативæй уæнг кæй ацæуы, уый тыххæй.

5. Кооперативæй уæнгы ацæуыны æмбæлон аххосаг æвæстиатæй хъуамæ æвдыст æрцæуа кооперативы уæнгты реестры. Кооперативы уæнг нымад цæуы кооперативæй уый ацыды тыххæй кооперативы уæнгты реестры регистрацийы моментæй уайтагъд.

Статья 235. Кооперативæй ацæугæ уæнгæн хыгъдбафыст  
1. Кооперативæй ацæугæ уæнгæн хыгъдбафыст æххæстгонд цæуы кооперативæй уый ацæуыны бонæн уæвæг кооперативы балансы бындурыл хайы компенсацийæ. Компенсаци фыст цæуы уæнгы хайбавæрд æмæ кооперативæй ацæуæг уæнгы фиддоны æмæ æнæадихгонд æфтиæгты уый хаймæ гæсгæ.

2. Уæнгæн, кæцы ныууагъта кооператив, нæй бар æрдомын кооперативы æндæр мулк, кæд уагæвæрдæй æндæр исты нæй æркастгонд.  
3. Кооператив хъуамæ хыгъдтæ æрбæстон кæна кооперативæй чи рацыд уыцы уæнгимæ йæ ацæуыны фæстæ 6 мæйы æмгъуыдмæ.
Статья 236. Уæнгы арвитын кооперативæй  
1. Кæд ис нысаниуæгон аххосаг, уæд кооперативы уæнг гæнæн ис арвитой кооперативæй.

2. Нысаниуæгон аххосаджы цауы, кæд кооперативы уæнг аххосджынæй фехæлдта уымæн бахæсгонд хæстæ, кæцыйæ зиан æрхаста кооперативæн.

3. Кооперативæй уæнджы арвитыны тыххæй уынаффæйы кооперативы разамонæг органы бавдысты бындурыл райсы иумæйаг æмбырд.   
4. Кооперативæй ацухгонд уæнгимæ хыгъдбафыст æххæстгонд цæуы ацы закъоны 235-æм статьяйæ сфидаргонд фæткæй.
Статья 237. Кооперативы уæнгы рдыгæй хайы æндæрæн адæттын  
1. Кæд уагæвæрдæй æндæр ницы ис æркастгонд, уæд кооперативы уæнгæн йæ бон у йæ хай кæцыфæнды рæстæджы, хæдзарадон азы дæргъы æндæрæн ратта йæ хай æмæ афтæмæй ацæуа кооперативæй æнæ кæронбæттæн фиддоны æдде.

2. Уагæвæрд гæнæн ис нысан кæна, цæмæй кооперативы иннæ уæнгтæн кæй ис хайы уæлбар балхæды бартæ.  
3. Хай аиртасыны рæстæджы уæнг кооперативæй йæхи куы ахицæн кодта, уæд нымад цæуы кооперативæй уый рацыд регистрацийы датæйыл.

Статья 238. Кооперативы уæнгы амæлæт 
1. Кооперативы уæнг куы амæлы, уæд йæ уæнгдзинад ахизы йæ бындартæм. Кооперативы уæнгты бындартæн халæппæрсты бартæй пайда кæнын сæ бон у иумæйаг æмбырды æрмæстдæр иу иумæйаг минæвары æххуысæй.

2. Уагæвæрды гæнæн ис æвдыст цæуа, цæмæй кооперативы уæнгы амæлæты цауы уæнгдзинады адарддæр кæнын баст уыдзæн уый бындары гоймагон гæнæнтыл. Бындардзинады цалдæр бындарæй куы райсой, уæд уагæвæрдæй гæнæн ис афтæ-ма æркастгонд уа, цæмæй кооперативы уæнгдзинад æурæд æрцæуа, кооперативы уæнгæн йæ бындартæй искæмæн лæвæрд куы нæ æрцæуа уагæвæрдмæ гæсгæ нысангонд æмгъуыдты. Ацы цауы кооперативы уæнгдзинад фæвæййы, бынæттæ цы хъæууон-хæдзарадон азы байгом сты, уый кæрон. Æмбæлон цауты æххæстгонд цæуынц ацы закъоны 235-æм статьяйы нысангонд уагæвæрдтæ. 
3. Кооперативы разамонæг орган хæсджын у кооперативы уæнгты реестры фæнысан кæна кооперативы уæнджы мæлæт.

Статья 239. Кооперативы иумæйаг æмбырды рдыгæй уынаффæ райсын  
1. Иумæйаг æмбырд уынаффæ исы фылдæр хъæлæстæй, кæд фылдæр хъæлæстæ кæнæ æндæр уæлæмхас домæнтæ закъонæй кæнæ уагæвæрдæй нысангонд нæй, уæд.

2. Уагæвæрдмæ ивындзинæдтæ хъуамæ райст æрцæуой лæвæрд хъæлæсты 3/4 фылдæр хайæ, кæд уагæвæрдæй фылдæр хъæлæстæ нысангонд нæй, уæд.

3. Уагæвæрды гæнæн ис æмæ снысан кæной æндæр æмæ æндæр хъæлæс кæныны фæтк кооперативы органты уæнгты æвзæрстыты тыххæй.

4. Кооперативы уæнгæн ис 1 хъæлæс, уыцы цауты йеддæмæ, кæд æмæ 1 хайæн ис иуæй фылдæр хицау ис, ахæм цауы 1 хайы цалдæр хицауæн ис 1 хъæлæс. Уагæвæрдæй кæнæ уагæвæрдæй æркастгонд цауы партнерты хицæн бадзырдæй гæнæн ис бæлвырдгонд æрцæуа хъæлæсты хицæнхуыз дих.

Статья 240. Иумæйаг æмбырды куысты хайадисын  
1. Кооперативы уæнгтæ кооперативы архайдимæ баст сæхи бартæ æххæст кæнынц иумæйаг æмбырдыл, кæд закъонæй æндæр исты нæй æркастгонд.   
2. Кооперативы уæнгæн бар ис, йæхæдæг кæнæ минæвары æххуысæй райса хайад иумæйаг æмбырды куысты æмæ хъæлæс кæныны бартæй спайда кæна. 
3. Хъæлæс кæныны барæй нæй гæнæн спайда кæна уыцы гоймаг, кæцыйы фарста дæр æвзары иумæйаг æмбырд.  
Статья 241. Иумæйаг æмбырды æрсидт 
1. Иумæйаг æмбырд, ацы закъон æмæ уагæвæрдты сæрмагондæй нысангонд цауты йеддæмæ, хъуамæ æрсидой иуылкъаддæр афæдз иу хатт.

2. Партнерты афæдзон æмбырд хъуамæ æрсидой афæдзон баланс бацæттæ кæныны фæстæ 6 мæйы æмгъуыдмæ.

3. Иумæйаг æмбырды æрсиды кооперативы разамонæг орган, кæд закъонмæ гæсгæ кæнæ уагæвæрдмæ гæсгæ иумæйаг æмбырд æрсидты бар æндæр гоймагæн лæвæрд нæ цæуы, уæд. Иумæйаг æмбырд æрсидын у разамонæг органы хæс.

4. Иумæйаг æмбырд æвæстиатæй хъуамæ æрсидой, кæд кооперативы уæнгты 10 проценты кæнæ уагæвæрдмæ гæсгæ кооперативы уæнгты æндæр нымæц конкретон нысаны бацамындæй фыстæй домы иумæйаг æмбырды æрсидынæн.
5. Кæд иумæйаг æмбырды æрсидыны тыххæй кооперативы уæнгты куырдиат ифтонггонд нæ цæуы, уæд тæрхондонæн йæ бон у курдиатдæттæг кооперативы уæнгтæн ратта иумæйаг æмбырды æрсидыны барлæвæрд.   
Статья 242. Иумæйаг æмбырды æрсидты æмгъуыд æмæ боны фæтк  
1. Иумæйаг æмбырд æрсидт æрцæудзæн йæ ауадзыны датæмæ иуылкъаддæр 1 мæйы раздæр, уагæвæрдæй нысангонд фæткмæ гæсгæ, кæнæ та регистрацигæнæг органы электрон порталыл æмбæлон информаци мыхуыр кæнгæйæ.

2. Иумæйаг æмбырды боны фæтк æнæмæнг хъуамæ фехъусын кæной регистрацигæнæг органы электрон порталыл, æрсидт куы æрцæуа, уæд. Иумæйаг æмбырды боны фæткы информаци хъуамæ хаст æрцæуа кæцыфæнды æндæр информацийы хуызмæ, кæцыйы парахат кæнынц иумæйаг æмбырд.

3. Иумæйаг æмбырды курдиаты боны фæткмæ хаст чи нæу, ахæм фарсты фæдыл уынаффæ исын нæй бар. Стæмхат у уынаффæты иумæйаг æмбырды ауадзын æмæ партнерты æнæрадон æмбырды æрсидт.

4. Иумæйаг æмбырдæн йæ бон у аскъуыддзаг кæна иннæ иумæйаг æмбырды ауагъды бон/датæ, бынат æмæ æнхъæлцон боны фæтк.

Статья 243. Курдиат иумæйаг æмбырды æрсидты тыххæй  
1. Иумæйаг æмбырды æрсидты тыххæй курдиат хъуамæ конд уа ахæм информацийæ:

а) кооперативы фирмæйон ном;

б) иумæйаг æмбырды ауадзыны бынат, бон æмæ рæстæг;

в) бацамынд, уагъд цæуы партнерты афæдзон æмбырд æви æнæрадон æмбырд;

г) иумæйаг æмбырды боны фæтк.

2. Иумæйаг æмбырды æрсидты тыххæй хъусынгæнинаг, ацы статьяйы фыццаг пункты лæвæрд информацийы йеддæмæ, нысангонд цæуы иумæйаг æмбырды боны фæткы фарстатæм хъуыдыйæдтæ æмæ бафтауинæгты бахæссыны гæнæнты тыххæй дæр.

Статья 244. Иумæйаг æмбырды протокол 
1. Иумæйаг æмбырды протоколыл сæ къухтæ æрфыссынц иумæйаг æмбырды сæрдар æмæ иумæйаг æмбырдмæ чи æрбацыд, уыцы кооперативы разамонæг органы уæнгтæ. Иумæйаг æмбырды протоколмæ хъуамæ хаст æрцæуа иумæйаг æмбырд æрсидты æрмæджытæ.

2. Кооперативы уæнгæн бар ис, иумæйаг æмбырды протоколимæ базонгæ уæвын, афтæ-ма уыцы протоколы къопи кæнæ протоколæй скъуыддзаг райсын дæр. Кооператив æфснайдæй дары иумæйаг æмбырды протоколтæ.

Статья 245. Партнерты афæдзон æмбырды компетенци  
1. Партнерты афæдзон æмбырд у кооперативы уæлдæр орган.

2. Партнерты афæдзон æмбырд рахæссы уынаффæтæ ахæм фарстаты фæдыл:

а) афæдзы хыгъд сфидар кæнын;

б) кооперативы разамонæг орган æмæ цæстдарæг совет афæдзы дæргъы цы куыстытæ сæххæст кодтой, уыдон фидар кæнын;

в) афæдзы æфтиæгтæй пайда кæнын кæнæ афæдзы зиæнттæ бафидын.

3. Афæдзы хыгъд афæдзы балансимæ иумæ æмæ разамонæг органы æмæ цæстдарæг советы хыгъд хъуамæ æвæрд æрцæуой кооперативы веб-фарсыл (кæд ис, уæд) æмæ кооперативы офисы кæнæ/та æндæр бынаты, кæцыйы снысан кодта кооперативы разамонæг, иуылкъаддæр 1 къуыри раздæр партнерты æрвылазон æмбырдмæ, цæмæй кооперативы уæнгтæ семæ базонгæ уой.

4. Кооперативы уæнгæн бар ис, йæхи хардзæй райса æрдомгæ афæдзы хыгъды æмæ разамонæг органы æмæ цæстдарæг советы хыгъды къопитæ.

Статья 246. Иумæйаг æмбырды эксклюзивон компетенци æндæр фарстаты фæдыл  
1. Иумæйаг æмбырды эксклюзивон компетенцимæ хауы ахæм фарстаты фæдыл уынаффæтæ исын:

а) кооперативы уагæвæрдмæ ивддзинæдтæ бахæссын;

б) кооперативы юридикон адрис аивын;

в) кооперативы базарадон ном аивын;

г) хай фылдæр кæнын;

д) æмбæлон хайы хицауы разыдзинадæй уæлæмхас фиддонтæ бахæссыны хæс æххæст кæнын кæнæ рауæрæх кæнын;

е) кооперативы инвесторы уæнг райсын кæнæ уый халæппæрсты бартæ сбæрæг кæнын;

ж) хъæлæс кæныны цалдæр бар сфидар кæнын кæнæ фæфылдæр кæнын;

з) хай дих кæнын.

2. Ацы статьямæ гæсгæ уынаффæ рахæссынæн хъæуы хъæлæс кæныны хайадисджыты фылдæр хай, кæд уагæвæрды æндæр ницы нысангонд ис, уæд.

3. Иумæйаг æмбырды уынаффæтæ ацы статьяйы нысангонд фарсты фæдыл, кæцы уагæвæрдмæ ивындзинæдтæ хæссы, афтæ ма ацы статьяйы фыццаг пункты «а»–«в» дæлпункты нысангонд фарстаты фæдыл хъуамæ уа нотариалон æгъдауæй фидаргонд.

4. Иумæйаг æмбырды уынаффæтæ ацы статьяйы фыццаг пункты «а»–«в» дæлпунктты нысангонд фарстаты фæдыл сæ тыхы бацæуынц реестры регистрацийы моментæй.

Статья 247. Минæвæртты æмбырд 
1. Кооперативы уæнгты нымæц 500-йæ фылдæр куы уа, уæд иумæйаг æмбырды бæсты æрсидт цæуы минæвæртты æмбырд, фæлæ кооперативы уæнгты нымæц 200-йæ фылдæр куы уа, уæд гæнæн ис уагæвæрдмæ гæсгæ уагъд æрцæуа иумæйаг æмбырды бæсты минæвæртты æмбырд.

2. Минæварæй æвзæрст цæуы кооперативы уæнг кæцыфæнды хъомысджын физикон гоймаг дæр, кооперативы сæргълæууæг æмæ цæстдарæг советы уæнгæй дарддæр.

3. Минæварады æмбырды ис иуылкъаддæр 50 минæвары, кæцыты равзарынц кооперативы уæнгтæ. Минæварæн йæ бартæ æндæр адæймагмæ адæттыны бар нæй.

4. Минæвар æвзæрст цæуы æхсæнадæмон, комкоммæ, æмхуызон æвзарæн барты бындурыл сусæг халæппæрстæй.

5. Гоймаг минæварæй сæвзарын нæй гæнæн 4 азæй фылдæр æмгъуыдмæ.

6. Уагæвæрдæй хъуамæ бæрæггонд цæуа:

а) кооперативы цал уæнгæй æвзæрст æрцæудзæн иу минæвар;
б) минæварады æмгъуыд.

7. Минæвæртты æвзæрстыты ауадзыны фæткæвæрды (уыцы нымæцы, æвзæрстыты фæстиуджытæ сбæрæг кæныны) тыххæй бæстон уагæвæрдтæ гæнæн ис æвæрд æрцæуой кооперативы разамонæг органы рдыгæй райсгæ æвзарæн уагæвæрды, фæлæ кооперативы разамынды дуалистон системæйы цауы та – иумæ райсгæ æвзарæн уагæвæрды разамонæг орган æмæ цæстдарæг советы рдыгæй. Уый тыххæй хъæуы иумæйаг æмбырды разыдзинад. 
8. Минæвæртты æвзæрстытæ ауадзыны хæс бахæсгонд цæуы разамонæг органæн.

9. Кæд минæварæн йæ бон нæу йæ хæстæ æххæст кæнын æндæр аххосæгтæм гæсгæ, уæд æвзæрст æрцæудзæн ног минæвар баззайгæ æмгъуыдæй.

10. Æвзæрст минæвæртты номхыгъд хъуамæ мыхуыргонд цæуа иуылкъаддæр 2 къуырийы æмгъуыдмæ, кæнæ та уыцы æмгъуыдмæ æвæрд æрцæуа кооперативы офисы æмæ кооперативы сайтыл (кæд ис, уæд), цæмæй кооперативы уæнгтæ йемæ базонгæ уой. Æвзæрст минæвæртты æххæстгæнæн æмгъуыд райдайы уæлдæр банысангонд номхыгъды публикацийы кæнæ æвæрды бонæй. Кооперативы уæнгæн хъуамæ лæвæрд æрцæуа ацы номхыгъды къопи курдиатмæ гæсгæ.

Статья 248. Кооперативы разамынды системæйы/моделы сæвзæрсты фадат  
1. Кооперативæн гæнæн ис уа монистон кæнæ дуалистон разамынды системæ.

2. Кооперативы разамынды дуалистон системæйы цауы разамынды æмæ контролы функцитæ дихгонд цæуынц разамонæг орган æмæ цæстдарæг советы хсæн.

3. Уагæвæрды хъуамæ нысангонд уа кооперативы разамынды системæйы сæвзæрсты тыххæй. Кæд уагæвæрдæй бæлвырд нæ цæуы банысангонд кооперативы разамынды системæйы сæвзæрсты тыххæй, уæд нымад цæуы, цæмæй спайда кæной кооперативы разамынды дуалистон системæ.

Статья 249. Кооперативы цæстдарæг совет 
1. Кооперативы цæстдарæг советы сконды ис иуылкъаддæр 3 æмæ иуылфылдæр 15 уæнг, кæцытæ æвзæрст цæуынц иумæйаг æмбырды халæппæрсты хайадисджыты фылдæр хъæлæстæй. Цæстдарæг советы уæнгты нымæц бæрæггонд цæуы уагæвæрдæй.  

2. Иумæйаг æмбырды уынаффæмæ гæсгæ цæстдарæг советы уæнгæн ис бар йæ архайды фæстиуджытæм гæсгæ райса бæрæггонд бæрцæй гонорар.

3. Иумæйаг æмбырды уынаффæйæ, кæцы ист цæуы халæппæрсты хайадисджыты фылдæр хъæлæстæй, цæстдарæг советы уæнгæн гæнæн ис æмæ кæцыфæнды рæстæджы дæр уый уæнгдзинадæй ист æрцæуа.

4. Цæстдарæг советы уæнгæн нæй бар æмрæстæджы уа кооперативы сæргълæууæг кæнæ йæ хæдивæг, кæнæ æндæр хуызы кооперативæн разамынд дæттын.

5. Кооперативы разамонæг органæй чи ацыд, уыцы уæнгæн йæ бон нæу æвзæрст æрцæуа цæстдарæг советы уæнгæй, цалынмæ хыгъд сфидар кæной, уæдмæ.

Статья 250. Кооперативы цæстдарæг советы компетенци  
1. Кооперативы цæстдарæг совет æххæст кæны контроль кооперативы разамонæг органы архайдыл ацы закъонæй æмæ уагæвæрдæй сфидаргонд фæткты æмæ уавæртæм гæсгæ.

2. Цæстдарæг совет райсы информаци, кооперативы хъуыддæгтæ куыд цæуынц уый тыххæй. Уый гæнæн ис кæцыфæнды рæстæджы дæр æрдома разамонæг органæй/разамонæг гоймагæй хыгъдлæвæрд æмæ æркæса кооперативы документацимæ æвæрцонæй кæнæ йæхи снысангонд адæймæгты æххуысæй. Цæстдарæг совет хъуамæ æркæса афæдзы балансмæ, кооперативы финансон уавæры тыххæй хыгъдлæвæрдмæ æмæ афæдзы æфтиæгты дих кæныны хъуыдыйæдтæм, æмæ афæдзы баланс сфидар кæныны размæ хъуамæ фехъусын кæна ацы басгæрсты фæстиу​джытæ партнерты æмбырдæн.

3. Цæстдарæг совет сфидаргонд фæткæй хъуамæ æрсида иумæйаг æмбырд/ минæвæртты æмбырд. ныффидаргонд фæткмæ гæсгæ.

4. Цæстдарæг советы æндæр функцитæ гæнæн ис сбæрæг уой уагæвæрдæй. Цæстдарæг советы уæнгæн нæй бар йæ хæстæ æндæр гоймагæн адæттын.

5. Цæстдарæг советæн бар ис, цæмæй æххуыс кæна кооперативæн, кооперативы номæй йæ разамонæг гоймаджы ныхмæ цы барадон даутæ æрцæуы уым.

6. Цæстдарæг советы разыдзинад хъæугæ у кæцыфæнды кредитæн, кæцы кооператив ратдзæн йæ разамонæг гоймагæн кæнæ уый гарантæн.

Статья 251. Кооперативы разамонæг орган æмæ уый компетенци  
1. Кооперативы разамынды монистикон системæйы кооперативы разамонæг органæн лæвæрд цæуы кооперативы къухдариуæг кæнын æмæ æртыккаг гоймæгтимæ æмахастыты кооперативы минæварады барлæвæрд. 

2. Кооперативы разамонæг орган хъуамæ уа иуылкъаддæр 2 уæнгæй конд, кæд уагæвæрдæй  æндæр исты нæй æркастгонд. 
3. Кооперативы разамонæг гоймаджы сæвзары иумæйаг æмбырд  иуылфылдæр 3 азы æмгъуыдæй.  

4. Разамонæг гоймаг гæнæн ис кæцыфæнды рæстæджы дæр ист æрцæуа разамонæг органы уæнгдзинадæй, кæд æмæ ацы уынаффæйы фарс рахæцой иумæйаг æмбырды хайадисджыты 2/3 хай.

5. Разамонæг органы сæрдар æвзæрст цæуы цæстдарæг советы уæнгтæй фылдæр хъæлæстæй. Кæд советы сконды ис 2 уæнджы, уæд уыдон ивгæйæ æххæст кæндзысты разамонæг органы сæрдары функцитæ æрвылазон бындурыл. Æндæр цауты та æххæстгонд цæуынц, разамонæг органы тыххæй ацы закъоны иумæйаг хайы цы нормæтæ сфидаргонд æрцыд, уыдон.

Статья 252. Кооперативы разамонæг гоймаджы функцитæ æмæ уый сæвзæрст 
1. Кооперативы разамонæг гоймаг йæхи бæрндзинадмæ гæсгæ разамынд дæтты кооперативæн æмæ кооперативы номæй æвдисы æртыккаг гоймæгтимæ ахастыты.

2. Кооперативон разамынды дуалистон системæйы разамонæг гоймаджы иуылфылдæр 3 азы æмгъуыдæй сæвзары æмæ йæ бæрнон бынатæй ссæрибар кæны цæстдарæг совет.  
3. Разамонæгæн нæй гæнæн æмрæстæджы уа цæстдарæг советы уæнг.

Статья 253. Кооперативы æфтиæг æмæ зианы адих кæнын   
1. Афæдзы хыгъд фидаргæнгæйæ, иумæйаг æмбырд райсы уынаффæ кооперативы æфтиаг кæнæ зиан хæдзарадон азæн кооперативы уæнгтæн адих кæныны тыххæй.

2. Фыццаг хæдзарадон азы пайда кæнæ зиан дихгонд цæуы кооперативы уæнгты æвæрæнтæм гæсгæ, фæлæ алы иннæ хæдзарадон азы та – æфтиаг бафтауынæй æмæ зианы сфыссынæй, ивгъуыд хæдзарадон азы кæрон цы акцитæ уыд, уыдоны иумæйаг бæрцмæ гæсгæ.

3. Уагæвæрд гæнæн ис нысан кæна кооперативы æфтиæгтæ æмæ зиæнтты дих кæныны æндæр фæткты. 
4. Уагæвæрд кæнæ иумæйаг æмбырды уынаффæ гæнæн ис нысан кæна, цæмæй кооперативы æфтиаг æнæхъæнæй кæнæ хайгай æрцæудзæн лæвæрд резервмæ.

Сæр XVI. Ивгæ æмæ хатдзæгон уагæвæрдтæ  
Статья 254. Ивгæ уагæвæрдтæ  
1. Ацы закъоны архайын райдыды агъоммæ регистрацигонд куыстуат, уыцы индивидуалон амалиуæгдары йеддæмæ, хæсджын у 2025 азы 1-аг апрелмæ сифтонг кæна куыстуаты кæнæ/та филиалы регистрацион бæрæггæнæнты ацы закъоны домæнтæм гæсгæйæ. Уый тыххæй регистрацигæнæг оргæнмæ хъуамæ бавдыст æрцæуа бындурæвæрджыты уынаффæ, кæцы ист цæуы иумæйаг æмбырды уынаффæйы исыны иумæйаг фæткæй сфидаргонд хъæлæсты нымæцмæ гæсгæ, 2022 азы 1 январы онг регистрацигонд куыстуаты фæстаг уагæвæрдмæ гæсгæ. Кæд 2022 азы 1 январы онг регистрацигонд куыстуаты уагæвæрд нысан кæны æмбæлон фарсты фæдыл иумæйаг æмбырды уынаффæйы райсыны тыххæй иумæйаг фæткæй цы хъæлæстæ снысан кодтой, уыдонæй фылдæр хъæлæстæ, уæд бындурæвæрæгты уынаффæ æмбæлон фарсты фæдыл ист цæуы нысангонд уагæвæрдмæ гæсгæ нысангонд хъæлæсты нымæцмæ гæсгæ, уыимæ иумæ куыстуаты регистрацийы бæрæггæнæнты æххæст кæнын ацы закъоны домæнтæ. Иумæйаг фæткыл бындурæвæрд фылдæры хайæ уынаффæ райыныны бар ис, кæд æмæ куыстуаты регистрацигонд уагæвæрдмææ гæсгæ æмбæлон фарсты мидис æнæивгæйæ æвдыст цæуы куыстуаты ног бындурæвæрæн бадзырды æмæ закъоны ныхмæ нæу. 
11. Ацы закъоны архайды райдыды агъоммæ куыстуатæн ацы статьяйы фыццаг пунктæй бæрæггонд хæсы нæсæххæсткæныны цауы урæд цæуы регистраци, ай фæдыл нысангонд цæуы реестры æмæ реестрæй сфыст лæвæрд нал æрцæудзæн. Регистриргæнæг орган снысангонд куыстуаты идентифик​а​цион бæрæггæнæнт дæтты Гуырдзыстоны финансты министрады уагдæттæг сферæйы уæвæг æхсæн​а​дон барады юридикон гоймагæн – æфтиæгты куыстуатæн, æхсæнадон барады юридикон гоймагæн – Гуырдзыстоны мидхъуыддæгты министрады лæггæдты агентадæн æмæ Гуырдзыстоны архайæг банктæн. Регистрацийы æрурæд нысан кæны, куыстуаты/филиалы минæварадон барлæвæрды уæвæг гоймаг/гоймæгты минæварадон барлæвæрды арæнвæрды, афтæ-ма регистрациæрурæд куыстуаты рдыгæй исбонæй пайда кæныны, фиддон операциты хайадисыны, банкон хыгъдлæвæрды уагдæттыны ног хыгъд байгом кæныны, хыгъдыл уæвæг суммæйæ пайда кæныны, кредит райсыны фадаты арæнвæрды. Регистраци сног уыдзæн ацы статьяйы фыццаг пунктæй бæрæггонд хæсы  сæххæст кæнынæй уайтагъд.  
12. Регистрацийы æрурæды фæдыл уынаффæ мыхуыргонд цæуы информацийы хуызы регистрацигæнæг органы  иууон электронон порталы регистрацигонд бæрæггæнæнты фарсыл, кæцы специалонæй снысан уыдзæн ногæй регистрацийы тыххæй информацийы публикаци кæнынæн.

13. Ацы статьяйы фыццаг пункты нысангонд хæс куы нæ сæххæст кæной, уæд регистрацигæнæг орган 2026 азы 1 январæй фæстæмæ райсдзæн уынаффæ ацы хæс халæг амалиуæгдары регистрацийы цухдзинады тыххæй æмæ снысан кæны цухдзинад аиуварс кæнынæн 3 мæйы æмгъуыд. Æмбæлон информаци мыхуыргонд цæуы ацы статьяйы 12-ы пункты нысангонд фæткмæ гæсгæ.

14. Ацы статьяйы фыццаг пункты нысангонд хæс сæххæст кæныны тыххæй курдиат ацы статьяйы 13-ы пункты нысангонд æмгъуыдмæ куы нæ бадæттой, уæд регистрацигæнæг орган райсдзæн уынаффæ амалиуæгдары кæнæ/та филиалы регистрацийы аивыны тыххæй.

15. Амалиуæгон æхсæнады ликвидаци иумæйаг фæткæй æххæстгонд цæуы. Кæд амалиуæгон æхсæнады регистраци аивыны фæстæ цымыдисгæнæг гоймаджы инициативæй сбæлвырд уыдзæн, цæмæй амалиуæгон æхсæнады исбон кæй баззад, уæд амалиуæгон æхсæнады партнеры кæнæ кредиторы курдиаты бындурыл тæрхондон снысан кæндзæн ликвидаторы. Уыцы цауы æххæстгонд цæуы, амалиуæгон æхсæнады ликвидацийы тыххæй ацы закъонæй цы уагæвæрдтæ снысан кодтой, уыдон. Ахæм фæтк æххæстгонд цæуы уыцы цауы дæр, кæд æмæ амалиуæгдар бадæтта ацы пункты нысангонд курдиат, фæлæ йæ фæдыл кæронмæ арæзт процедурæйы фæлгæтты ацы статьяйы фыццаг пункты нысангонд хæс куы нæ сæххæст кæна, уæд дæр.

16. Ацы статьяйы фыццаг пунктæй æркастгонд регистрацион бæрæггæнæнты ацы закъоны домæнтæм гæсгæ ифтонгады хæс индивидуалон амалиуæгдарыл нæ хæлиу кæны.  
17. Ацы закъоны архайды райдыды агъоммæ регистрацигонд æнæамалиуæгон (æнæкоммерцион) юридикон гоймаг барджын у сфидаргонд фæткæй фехъусын кæна регистрацигæнæг органæн регистрацион бæрæггæнæнты Гуырдзыстоны æмбæстагон Кодексы 29-æм, 31-аг æмæ 32-аг статьяты æмæ «Æхсæнадон реестры тыххæй» Гуырдзыстоны закъоны 201 статьямæ гæсгæ ацы закъоны домæнтæм æмбæлонады ифтонгады нысанæй. Регистрацигæнæг орган хæсджын у, цæмæй æнæамалиуæгон (æнæкоммерцион) юридикон гоймагæн, кæцы ифтонг кæны регистрацион бæрæггæнæнты ацы закъоны домæнтæм гæсгæ æххæст кæнын, йæ бон уа ацы закъон йæ тыхы бацæуыны фæстæ регистрацигонд куыстуатæн лæвæрд æппæт фадæттæй пайда кæнын.

18. 2024 азы 1-аг майæ райдайгæйæ куыстуаты (индивидуалон амалиуæгдары йеддæмæ) партнер/партнертæ, кæцыйы/кæцыты исбонады уæвæг хайы/хæйтты бæрцад 50 процентæй фылдæр у, бар ис регистрацигæнæг органæн фехъусын кæной куыстуаты регистраци æрурæды тыххæй. Куыстуаты регистраци гæнæн ис æрцæуа æрæхгæд, кæд æмæ уыцы æмрæстæджы ис ахæм уавæртæ:

а) куырдиат бадæттыны датæмæ æмæ ацы датæйы агъоммæ фæстаг 5 азы дæргъы куыстуат регистрацигонд нæу:

а.а) куыд паддзахадон реестры æнæзмæлгæ мулкы хицау;

а.б) амалиуæгдарты æмæ æнæамалиуæгон (æнæкоммерцион) юридикон гоймæгты реестры æндæр куыстуаты хайы хицауæй;

б) куырдиат бадæттыны датæмæ гæсгæ æмæ ацы датæйы агъоммæ фæстаг 5 азы мидæг æхсæнадон барады юридикон гоймаджы – Гуырдзыстоны мидхъуыддæгты министрады лæггæдты агентады регистрацион бæрæггæнæнты базæйы куыстуатыл нæу регистрацигонд транспортон фæрæз;  
в) Гуырдзыстоны финансты министрады уагдæттæг сферæйы уæвæг æхсæнадон барады  юридикон гоймаг - æфтиæгты куыстуаты бæрæггæнæнтæм гæсгæ, курдиаты бадæттыны бонæн æмæ ацы датæйы агъоммæ фæстаг 5 азы дæргъы куыстуатæн нæй фиддонты хæс, нæ бавдыста фиддон/таможнæйы деклараци æмæ нæ бафыста æмбæлон фиддон/хæстæ Гуырдзыстоны закъонмæ гæсгæ. 
19. Регистриргæнæг орган ацы статьяйы 18-æм пунктæй нысангонд курдиаты бадæттыны фæдыл информаци Гуырдзыстоны финансты министрады уагдæттæг сферæйы уæвæг  æхсæнадон барады юридикон гоймагæн æфтиæгты куыстуатмæ бадæтта снысангонд курдиаты райсты фæстæ иуылæрæгмæ 10 кусгæ бонмæ. Регистрацигæнæг орган ацы информаци ныммыхуыр кæндзæн уыцы æмгъуыдмæ ацы статьяйы 12-æм пунктæй нысангонд фæткмæ гæсгæ.

110. Ацы статьяйы 18 пункты нысангонд курдиатмæ гæсгæ куыстуаты регистраци аивын уагъд цæуы нысангонд курдиаты бадæттыны бонæй 3 мæйы куы рацæуа, уæд.

111. Ацы статьяйы 18 пунктмæ гæсгæ курдиат бадæтгæйæ, гоймагæн бар ис бацагура бæлвырдгæнæнтæ, кæцытæ бæлвырд кæнынц уыцы иу пункты нысангонд уавæртæ, кæнæ та регистрацигæнæг органæй æрдома æмбæлон информаци. Регистрацигæнæг орган ифтонг кæны куыстуаты тыххæй бæрæггæнæнтæ æмбырд кæнын, ацы статьяйы 18 пункты куыд нысангонд у, афтæ, кæд æмæ ахæм курдиат лæвæрд цæуы амынд куырдиат бадæттыны фæстæ. Регистриргæнæг уагдонæн бар ис ацы лæггады æххæст кæныны тыххæй фиддон исын, кæцыйы суммæ Гуырдзыстоны хицауады æмбæлон уынаффæйæ у бæрæггонд. Ацы фиддоны бæрц хъуамæ ма уа 150 ларийæ фылдæр.

2. Ацы закъоны 16-æм статьяйы 5-æм пункты домæнтæ хауынц хицæн амалхъом гоймæгтæм æмæ амалхъом куыстуæттæм, кæцытæ регистрацигонд æрцыдысты ацы закъон йæ тыхы бацæуыны агъоммæ, æрмæстдæр уæд, кæд æмæ куырдиат бадæттой уыдон фирмæйон номы фæивыны фæдыл.
3. 2021 азы 1-аг ноябры онг:

а) Гуырдзыстоны юстицийы министр сифтонг кæндзæн ацы закъонæй нысангонд стандартон регуляциты сфидар кæнын;

б) æхсæнадон барады юридикон гоймаг – æхсæнадон реестры национ агентад ифтонг кæны ацы закъонæй нысангонд электрон порталы саразын;

в) Гуырдзыстоны экономикæ æмæ æнæфæцудгæ рæзынады министр сифтонг кæндзæн уыцы куыстуаты пырх кæныны фæткы сфидар кæнын, кæцыйы акциты кæнæ хайы 50 процентæй фылдæры хицау у паддзахад;

г) Абхазийыы кæнæ Ачъарайы Автономон Республикæйы экономикæйы сферæйы барлæвæрд æмбæлон министр ифтонг кæны уыцы куыстуаты  пырх кæныны фæткы сфидар кæнын, кæцыйы акциты кæнæ хайы 50 процентæй фылдæры хицау у Абхазийы кæнæ Ачъарайы Автономон Республикæ.  
Гуырдзыстоны 2023 азы 30 ноябры закъон №3884 – веб-фарс, 19.12.2023аз.
Статья 255. Хатдзæгон уагæвæрдтæ  
1. 2022 азы 1-аг январæй тыхсæфтыл расидт æрцæуæд «Амалиуæгдарты тыххæй» Гуырдзыстоны 1994 азы 28-æм октябры закъон (Гуырдзыстоны Парламенты бæрнадтæ, 1994, №№21−22, ст. 455).

2. Ацы закъон, ацы закъоны фыццаг−253-аг статьяты æмæ 254-æм статьяйы фыццаг æмæ 2-аг пунктты йеддæмæ, архайын райдайæд мыхуыры рацыдæй уайтагъд.  
3.  Ацы закъоны фыццаг−253-аг статьятæ æмæ 254-æм статьяйы фыццаг æмæ 2-аг пункттæ архайын райдайæд 2022 азы 1-аг январæй.  
Гуырдзыстоны президент


Зурабишвили Саломе 
Тбилис,

2 август 2021 аз.

